
رووداو - سلێمانی
نزیكەی 1500 مامۆستای عەرەب كە سەر بە وەزارەتی پەروەردەی بەغدان و بەهۆی توندوتیژی و رەوشی نائارامی 
ناوچەكانیانەوە ساڵانێكە ئاوارە بوون و ئێستا لە سلێمانی نیشتەجێن، لە بڕیارێكی حكومەتی عێراق تووڕەن كە داوا 

دەكات بۆ ساڵی نوێی خوێندن بگەڕێنەوە ناوچەكانی خۆیان.
 ساڵی رابردوو، وەزارەتی پەروەردەی عێراق، بڕیاری داخستنی ئەو قوتابخانانەی دا كە لە سەردەمی شەڕی 
داعشەوە بۆ قوتابییە ئاوارەكان لە كوردستان كراونەتەوە، بەرپرسانی پەروەردەی بەغدا پێداگیری دەكەن لەسەر 
جێبەجێكردنی بڕیارەكە و رۆژی 30ی ئەیلوولی ئەمساڵ دوا وادەیە بۆ داخستنی ئەو قوتابخانانە. دەستەی 
بواری  بچێتە  بڕیارەكە  و  بێت  كۆتایی  دووەم  خولی  تاقیكردنەوەی  چاوەڕوانن  قوتابخانەكانیش  كارگێڕیی 

جێبەجێكردنەوە. بەڵام ئەو مامۆستایانە دەڵێن ناگەڕێنەوە ئەگەر مووچەكانیشیان ببڕن.
بەڕێوەبەری گشتی نوێنەرایەتی پەروەردەی حكومەتی عێراق لە سلێمانی، دەڵێ لەوەتەی ئەو بڕیارە 
دەرچووە، ئەوان لە هەوڵی جدیدان بۆ چارەسەری ئەو كێشەیە، تاوەكو پرۆسەی خوێندن بۆ ساڵی 
داهاتووش بەردەوام بێت، چونكە لەو 36 هەزار قوتابییە ئاوارەیەی لە سنووری پارێزگای سلێمانی 
دەخوێنن، زۆربەیان ناتوانن بگەڕێنەوە، بەشێكیان خانوویان رووخاوە یان دەستیان بەسەردا 

گیراوە، بەشێكی دیكەشیان بەهۆی نائارامیی ناوچەكانیان ناوێرن بگەڕێنەوە.

مامۆستا عەرەبەكانی سلێمانی رازی 
نین بگەڕێنەوە زێدی خۆیان

رێبوار كەریمی

دیپلۆماسیی كڕووزانه‌وه‌

هۆشیار زێباری، بۆ )رووداو(:

پارتی ڤیتۆی 
لەسەر مالیكی نییە

چوار حیزبەكە دانوستاندن لەگەڵ 
پارتی و یەكێتی هەڵدەپەسێرن

لە كوردستان ساڵانە 
100 كەس لە ئاودا 

دەخنكێن

پێشمەرگە 20 هەزار 
بۆمبی داعشی پووچەڵ 

كردووەتەوە

ساڵانە 50 هەزار 
ئۆتۆمبێلی سیكراب 
دەهێنرێنە كوردستان

2 راپۆرتە هەواڵ

6 راپۆرت

8 ئابووری

راپۆرت

یەكێتی ئەنجوومەنێكی 
باڵا دروست دەكات

راپۆرتێكی وەزارەتی دەرەوەی ئەمەریكا

ئافرەتانی ئێزدی بە 
سەرمایەدارانی كەنداو فرۆشراون

لە كفری گەنجێك بە گوللە هاوڕێكەی دەكوژێتراپۆرتە هەواڵ
رووداو - كفری 

لە قەزای كفری لە ســنووری ئیدارەی گەرمیان، گەنجێك هاوڕێكەی خۆی دەكوژێت، پۆلیســی كفریش دەڵێت، كەســێك لەســەر رووداوەكە 
دەستگیركراوە. عەلی جەمال قدوری، گوتەبێژی پۆلیسی گەرمیان بە تۆڕی میدیایی رووداوی راگەیاند: "رۆژی یەكشەممە 22-7-2018، دوای ئەوەی 

دەبێت بەدەمەقاڵەیان گەنجێك گوللە بەهاوڕێیەكی خۆیەوە دەنێت و دەیكوژێ". بەگوتەی قدوری، ئەو گەنجەی گیانیلەدەستداوە ناوی )ژیار كەمال 
عەبدوڵڵا(ـە و لەدایكبووی 1998ـە. تۆمەتبار بەناوی )ئا.ب.ع ( بەبڕیاری دادوەر و بەپێی ماددەی 405 /31 بەندكراوە و پۆلیسی قەزای كفری دەستی 

بەلێكۆڵینەوە لەسەر چۆنیەتی و هۆكاری رووداوەكە كردووە.

یەكێتی لەجێی مەكتەبی سیاسی 
ئەنجوومەنێكی باڵا دروست دەكات

هاوكار یاسین
رووداو - سلێمانی

بۆ تەواوكاری كۆبوونەوەكەی هەفتەی رابردوویان، 
ئەنجوومەنی ســەركردایەتی یەكێتــی جارێكی دیكە 
كۆدەبێتەوە. تەوەری سەرەكیی كۆبوونەوەكە تایبەت 
دەبێ بە بڕیاردان لەسەر بەستنی كۆنگرەی چوارەمی 

حیزبەكە.
فەرید ئەسەسەرد، ئەندامی سەركردایەتی یەكێتی 
دەڵــێ، لەو كۆبوونەوەیــەدا دوا بڕیــار دەدەن "ئایا 
كۆنگرە پێش هەڵبژاردنی پەرلەمانی كوردستان بێت، 
یان نا. ئەگەر پێش هەڵبژاردن بێت چۆن فریا بكەوین 
لــە یەككاتدا خۆمان بۆ كۆنگرە و هەڵبژاردن ئامادە 
بكەین، یاخود بڕیار بدەین كۆنگرەكە بكەوێتە دوای 
هەڵبژاردن". بەڵام بەشێك لە ئەندامانی سەركردایەتی 
پێیانوایــە ناتوانــن لە یەك كاتــدا كار بۆ كۆنگرە و 

هەڵبژاردن بكەن.
بە گوتەی ئەو ئەندامەی ســەركردایەتی یەكێتی، 
ئامادەكاریــی لیژنەكانــی كۆنگرە هەمــووی كۆتایی 
هاتــووە و تەنیا ئەوە ماوە ئەندامانی كۆنگرە دیاری 
بكرێــن "بودجە بۆ كۆنگرە تەرخانكــراوە. پەیڕەوی 
ناوخۆ و بەرنامەی كۆنگرەش نووســراوەتەوە، تەنیا 
ئــەوە ماوە هەڵبــژاردن بۆ ئەندامانی كۆنگرە بكرێت 
كــە ژمارەیــان هەزار كەســە". ئەسەســەرد دەڵێت 
"ئەگەر لــەم كۆبوونەوەیەدا ســەركردایەتی بڕیار لە 
رۆژی كۆنگــرە بــدات، 15 رۆژمان بەســە بۆ ئەوەی 
ئــەو ئامادەكارییانەی ماوە تەواوی بكەین و كۆنگرە 

بكەین".
بەپێــی ئــەو وردەكارییانــەی لــە بەرپرســانی 

یەكێتییــەوە دراونەتە )رووداو(، لــەدوای كۆنگرەی 
چوارەمەوە پەیكەری یەكێتی بەشــێوەیەك دەگۆڕێ 
كــە نزیكە لــەوەی ببێتــە حیزبێكی دیكــە. بەپێی 
پەیڕەوە نوێیەكــە، بەڕێوەبردنــی حزبەكە دەكرێتە 
سیســتمی پەرلەمانی و ئەنجوومەنێــك كە لە 101 
ئەنــدام پێكدێــن، لــە كۆنگــرەوە هەڵدەبژێردرێن و 
ئەنجوومەنەكــە بەرزترین دەســەڵاتی نێــو یەكێتی 
دەبێــت و بڕیارەكانی حیزب ئــەوان دەیدەن و ناوی 

"ئەنجوومەنی باڵا" دەبێت.
فەریــد ئەسەســەرد دەڵێ: "مەكتەبی سیاســی 
نامێنێت و پۆستی سكرتێری گشتی بەو ناوەی ئێستا 
نامێنێ و كەسێك لەناو ئەنجوومەنی باڵا هەڵدەبژێردرێت 
بۆ سەرۆكایەتی حیزبەكە، ئەنجوومەنی باڵاش چاودێر 
دەبێت بەسەر كارەكانییەوە و دەسەڵاتی گۆڕینیشی 
هەیە". هەروەها گوتی: "بۆ كاروبارەكانی حیزبەكەش 
بەتایبەت پرسە سیاسییەكان، سەركردایەتییەك بۆ 

حیزبەكە لەناو ئەنجوومەنی باڵاوە هەڵدەبژێردرێت كە 
لــە 15 تاوەكــو 20 ئەندام پێكدێــت و ئەنجوومەنی 
باڵا دەســەڵاتی گۆڕینی ئەندامەكانی هەیە ئەگەر لە 

پەیڕەوی حیزب لایدا".
جگە لەو ســەركردایەتیەی كە فەرید ئەسەسەرد 
باســی دەكات، یەكێتــی )ئەنجوومەنــی دانایــان( 
دروســتدەكات كە زیاتر ئەنجوومەنێكــی راوێژكاری 
دەبێ. ئەندامەكانی پێكدێن لە دەستەی دامەزرێنەر و 

ئەندامانی پێشووی مەكتەبی سیاسی. كۆتای ژنانیش 
لە ئەنجوومەنی باڵادا %20 دەبێ.

بــە گوتــەی فەریــد ئەسەســەرد ئــەم پەیكەرە 
نوێیەی یەكێتی، لە سیســتمی بەڕێوەبردنی حیزبە 
سۆسیالیســتەكانەوە وەرگیــراوە و نوێبوونەوەیەكی 
گــەورە دەبێت لە شــێوازی بەڕێوەبردنــی یەكێتیدا 
"رێگــر دەبێت لە دروســتبوونی بڕیاری تاكەكەســی 
لەناو حیزبەكەدا و هیچ لایەكیش دەســەڵاتی رەهای 
نابێت، بەمەش دەتوانین چارەسەری ریشەیی بۆ ئەو 
ناكۆكیانە دابنێین كە هەمیشە لەناو یەكێتی هەبووە".
ئاســۆس عەلی، ئەندامی سەركردایەتی یەكێتی، 
چاوەڕێ دەكات لــەم كۆبوونەوەیەدا بڕیاری كۆتایی 
لــە وادەی بەســتنی كۆنگرە بدەن "چونكە ئێســتا 
كۆنگرە بووەتە داوای هەموو یەكێتییەكان". گوتیشی 
ناكۆكییــەكان بــەرەو كاڵبوونــەوە چــوون و بەرەو 
لێكتێگەیشتن و چارەسەر دەچن "ئێمە گەیشتووینەتە 
ئەو شوێنەی ناكۆكییەكانیش ئەگەر هەبن نابێت رێگر 
بن لە بەستنی كۆنگرە، هەموو ئەو لایەنانەی تایبەتن 
و بەرپرســن لەوەی بڕیار لەبەســتنی كۆنگرە بدەن، 

تێگەیشــتن لەوەی كە هیچی دیكە ناتوانرێت رێگری 
لە بەستنی كۆنگرە بكرێ".

بــە نوێكردنــەوەی پەیكــەری بەڕێوەبردنەكەی، 
فەرید ئەسەســەرد دڵنیایە یەكێتی دەچێتە قۆناغی 
سێیەمی گۆڕانكارییەكان كە لە شێوازی بەڕێوەبردنی 
حیزبەكەدا دەیكات. چونكە وەك ئەو باسی دەكات، 
لە ســەرەتای دروستبوونی یەكێتی كە پێكهاتبوو لە 
باڵەكانی كۆمەڵە و هێڵی گشتی و سۆسیالست، سێ 
سەركردایەتی جیاوازی هەبووە، دواتر لە هەرسێكیان 
ســەركردایەتییەكی هاوبەشــیان دروســتكردبوو. لە 
دوای 1992 لە كۆنگرەی دووهەمدا، هەرســێ باڵەكە 
یەكیانگــرت و لەژێــر چەتــری یەكێتی نیشــتمانی 
كوردســتاندا كۆبوونــەوە و یــەك ســەركردایەتی و 
مەكتەب سیاسییان دانا و تاوەكو ئێستا بەو شێوازە 

بەردەوامە.
ئەسەســەرد دەڵێت: "بەم گۆڕانكارییەی ئێســتا 
لە پەیكەرەكەیــدا بڕیاری لێدراوە، قۆناغی ســێیەم 
دەســتپێدەكات، ئەویش گواستنەوەیە لە سیستمی 

كۆمۆنیستییەوە بۆ سیستمی سۆسیال دیموكرات".

پەیكەرێكی نوێ دادەنێت 

لە سیستمی كۆمۆنیستییەوە دەچین 
بۆ سیستمی سۆسیال دیموكرات

فەرید ئەسەسەرد، ئەندامی سەركردایەتی یەكێتی

ناسر عەلی
رووداو - دهۆك

بەتۆمەتی خواردنی پارەی چەند كارمەندێكی 
بەڕێوەبەرایەتی تەندروســتیی قــەزای ئامێدی، 
كارمەندێكــی ئەو بەڕێوەبەرایەتییە دەســتگیر 
چەنــد  لەگــەڵ  لێكۆڵینــەوەش  و  دەكــرێ 

كارمەندێكی دیكە دەكرێ.
ماوەی 35 رۆژە كارمەندێكی بەڕێوەبەرایەتی 
تەندروستیی ئامێدی بەناوی )ك.م( بە تۆمەتی 
خواردنی پــارەی 15 كارمەندی تەندروســتیی 
ئامێــدی دەســتگیركراوە. هەروەها لێكۆڵینەوە 

لەگەڵ شەش كارمەندی دیكەش كراوە.
كارمەندێكی تەندروســتیی قــەزای ئامێدی، 
باســی دەســتگیركردنی ئەو كارمەندەی كرد و 
گوتی "كەیســەكە كۆنە، سێ ساڵ پێش ئێستا 
چەند فەرمانبەرێكی ســنووری قــەزای ئامێدی 
بەدواداچوونیــان بۆ پــارەی خەفەریاتی خۆیان 
كرد، زانیاریان دەستكەوت كە )ك.م(، ئەوكات 
ژمێریاری فەرمانگەی تەندروستیی ئامێدی بوو، 
پارەكەی ئەوانی وەرگرتووە و لە جیاتی ئەوانیش 
واژووی كــردووە، بــەڵام پارەكەیانی خواردووە، 
ئەوكات كەس بەڵگەی دەستنەكەوت، پاشان لە 
ساڵی 2016 )ك.م( بەهۆی ئەو تۆمەتانەوە لە 

پۆســتەكەی لادرا و كەیسەكە بێدەنگی لێكرا، 
بەڵام ماوەیەك لەمەوبەر )ك.م( لەسەر هەمان 

كەیس دەستگیركرا".
ســەبارەت بــە بــڕی ئــەو پارەیــەش كــە 
خواردوویەتــی، گوتــی "بەدروســتی نازانــرێ 
پارەكە چەندە، بەڵام پارەی 15 كارمەندە و هی 

هەندێكیان زیاتر لە 4 ملیۆن دینارە".
ئەو سەرچاوەیە لەبارەی چۆنیەتی خواردنی 
پارەكــە دەڵێــت :")ك.م( مانگانە لیســتێكی 
دروستدەكرد، بە كەیفی خۆی ناوی كارمەندانی 
سنووری قەزای ئامێدی لەناو لیستەكەدا دادەنا، 
تەنانــەت هەندێكیــان پارەی خەفەریاتیشــیان 

نەبوو، دواتر هەر خۆی واژۆی لەســەر لیستەكە 
دەكرد و مووچەكەی وەردەگرت، شــەش مانگ 
ئــەوە كاری بووە، مەزەندە دەكرێ مانگانە 50 

ملیۆن دیناری بەو شێوەیە وەرگرتبێ".
كارمەنــدەی  ئــەو  قســەی  بەپێــی  هــەر 
تەندروســتیی ئامێــدی، لەم مانگــەدا جگە لە 
)ك.م( ، لێكۆڵینەوە لەگەڵ چەند فەرمانبەرێكی 

دیكەش كراوە كە ناویان لە لیستەكەدا بووە.
بەڕێوەبــەری  ســەعید،  نەجیــب  دكتــۆر 
فەرمانگەی تەندروســتیی ئامێــدی بە بیانووی 
ئەوەی كەیسەكە لە ژێر لێكۆڵینەوەدایە، ئامادە 

نەبوو قسە لەسەر ئەو بابەتە بكات.

لە ژمارە )511(ی هەفتەنامەی )رووداو(دا بابەتێك بەناونیشانی )سوڵحی رووداوەكەی ماجدی لاند 
بە 700 هەزار دۆلار كرا( هەمان بابەت دواتر لە پۆرتاڵی )رووداو( بڵاوكراوەتەوە.

ئێمە وەكوو بنەماڵەی قوربانییەكان بەپێویستی دەزانین بەرچاوڕوونییەك بۆ رای گشتی بڵاوبكەینەوە، 
چونكــە هەندێك كەس بە تایبەتی بەكارهێنەرانی تۆڕە كۆمەڵایەتییەكان، زۆر بەبێ ویژدانانە قســەیان 
لەســەر بابەتەكە كردووە، بەبێ ئەوەی بنەماڵەی ئێمە بناســن و كە ئێمە كێین و چ خزمەتێكمان بە 

كۆمەڵگەی كوردستان كردووە.
لەدەستدانی سێ رۆڵە لە یەككاتدا كۆستێكی گەلێك گەورەیە و لەبیركردنیشی زۆر زەحمەتە، ئەستەمە 
كەســێك كۆســتێكی وای بەسەر بێت و وا بە ئاســانی لە مافی خۆی خۆشبێ، بەڵام پێگەی بنەماڵەی 
ئێمە زۆر لەوە گەورەترە كە خوێنی رۆڵەكانمان بە پارە بگۆڕینەوە، یان بەرامبەرەكان رووبەڕووی سزای 
قورس بكەینەوە، چونكە ئەوەی ناوبانگی ئێمەی گوێ لێ بووبێ، دەزانێت ئێمە جگە لە سوڵح و گونجان 
و رێگریكردن لە گەورەبوونی كێشە، شتێكی دیكەمان لە خەیاڵدا نییە، دیوەخانی ئێمە شایەتی چەندین 
سوڵحی زۆر ئەستەم بووە كە رێگری كردووە لە خوێن رشتنی گەورە. بۆیە ئێمە لەو سۆنگەیەوە بڕیارماندا 
لە مافی كەسیی خۆمان خۆشبین.. هەموو ئەو دەنگۆیانە رەتدەكەینەوە كە پێیانوایە ئێمە لە بەرامبەر 
پارەدا سوڵحمان كردووە. ئێمە تەنیا لە پێناوی خوا و لە پێناوی ئاسوودەبوونی رۆحی شەهیدان )شیفا 

و زانا و سیما( لە مافی خۆمان خۆشبووین.
هەر لێرەدا گلەییش لە هەفتەنامەی )رووداو( دەكەین كە بەبێ پرسكردن بە بنەماڵەی قوربانییەكان 
بابەتەكەی بڵاوكردووەتەوە، بەپێی عورفی رۆژنامەڤانی ئێمە نزیكترین كەسین كە مافی قسەكردنمان لەو 

راپۆرتەدا هەبێ. 
باوكی قوربانییەكان:
سەعد مەلا تەیب بەحركەیی
عەلی مەلا جەمیل كاوانیانی
زوبێر مەلا جەمیل كاوانیانی

روونكردنەوە:

لە ئامێدی ژمێریارێك لەسەر 
گەندەڵی دەستگیر دەكرێ

پارەی 15 كارمەندی خواردووە

ناسر عەلی
رووداو - دهۆك

بــە مەبەســتی دەســتبەكاربوونیان لــە كێڵگە 
نەوتییەكانــی پارێزگای دهۆك، نوێنەری كۆمپانیای 
رۆسنێفت لە كوردستان لەگەڵ بەرپرسانی ئیدارەی 
پارێزگاكــە كۆبووەوە. بڕیارە لە مانگی داهاتوودا لە 
ســێ كێڵگەی ئەو پارێزگایە دەست بە كارەكانیان 
بكەن. مەزەندە دەكرێ كۆمپانیاكە رۆژانە 180 هەزار 

بەرمیل نەوت لەو سێ كێڵگەیە بەرهەمبێنێ.
بەهزاد عەلی ئادەم، جێگــری پارێزگاری دهۆك 
كە بەشــداریی كۆبوونەوەكەی كردووە، بە )رووداو(
ی راگەیاند: "لەگەڵ نوێنەرانی كۆمپانیای رۆسنێفت 
باســی رێكارە ئیدارییەكانمان كرد، بڕیارە لە چەند 
رۆژی داهاتــوودا كەمپەكانــی خۆیان لەو شــوێنانە 

دابنێن كە كاری تێدا دەكەن."
بە گوتەی جێگــری پارێزگاری دهۆك، كۆمپانیا 
رووســییەكە لە سێ شــوێن كار دەكات، ئەوانیش: 
ناوچەی باتلێ لە قەزای سێمێل، ناوچەی زاویتە لە 

سنووری قەزای ناوەندی دهۆك، ناوچەی سەرسنگ 
و چەمانكێ لە قەزای ئامێدی.

بەهزاد عەلــی پێیوایە كاركردنی ئەو كۆمپانیایە 
ســوودێكی زۆری بۆ دانیشتووانی ناوچەكە دەبێ و 
دەڵێت قســە لەگەڵ كۆمپانیاكــە دەكەن بۆ ئەوەی 

هەلی كار بۆ خەڵكی ناوچەكە بڕەخسێنن.
یەكەمین شوێن كە حكومەتی هەرێمی كوردستان 
نەوتی لێ دەرهێنا كێڵگەی تاوكێ بوو لە ســنووری 
قــەزای زاخۆ. بەگوتەی جێگــری پارێزگاری دهۆك 
ئێســتا پێنج كۆمپانیای نەوت لە ســنووری قەزای 
دهــۆك كار دەكەن، ئەوانیش كۆمپانیاكانی دی ئێن 
ئۆ، ئیكسۆن مۆبیل، گۆڵف كیستن، ئێج كەی ئێن 

و كۆمپانیای كار. 
دڵشاد شەعبان، جێگری سەرۆكی لێژنەی سامانە 
سروشــتییەكان لە پەرلەمانی كوردســتان لەبارەی 
ئاماری بەرهەمهێنانی نەوت لە هەرێمی كوردســتان 
دەڵێت: "ئێســتا رۆژانە هەرێمی كوردستان لە هەر 
ســێ پارێزگای دهۆك، هەولێر و ســلێمانی نزیكەی 
350 هەزار بەرمیل نەوت بەرهەمدێنێ، نزیكەی 270 

هــەزار بەرمیل هەناردە دەكرێ و ئەوەی دیكەش لە 
نێوخۆدا بەكاردەهێنرێ. لەو نەوتە رۆژانە 185 هەزار 
بەرمیل لە سنووری پارێزگای دهۆك دەردەهێنرێ".

دڵشاد شەعبان باسی گرنگیی هاتنی كۆمپانیای 
رۆســنێفتی بۆ دهۆك كــرد و گوتــی: "هاتنی هەر 
كۆمپانیایــەك ئاماژەیەكی ئەرێنییە بــۆ زیادبوونی 
بەرهەمهێنانــی نــەوت، سوودیشــی بــۆ خەڵكــی 
ناوچەكە دەبێ، چونكە بەپێی یاســای نەوت و غاز 
ســندووقێك بۆ ئەو ناوچانە دادەنرێ كە نەوتی لێ 
دەردەهێنــرێ، دوو دۆلاری هەر بەرمیلێك كە لەوێ 
دەردەهێنرێ دەخرێتە نێو سندووقەكە، بەشێكی بۆ 
پرۆژەی خزمەتگــوزاری بۆ ناوچەكە خەرج دەكرێ، 
بەشێكیشی هەڵدەگیرێ بۆ نەوەكانی داهاتوو، بەڵام 

بە داخەوە هەتا ئێستا كار بەو ماددەیە نەكراوە".
دڵشاد شەعبان باسی هۆكاری جێبەجێنەكردنی 
ئەو یاسایە دەكات و دەڵێت: "سندووقەكە پێویستی 
بــە كارمەند و كردنــەوەی فەرمانگــەی تایبەت بە 
ســندووقەكە هەیــە لــەو شــوێنانەی نەوتیــان لێ 
دەردەهێنــرێ، بــەڵام بەهــۆی قەیرانــی داراییەوە 

دامەزراندن و كردنەوەی فەرمانگەی نوێ راوەستاوە". 
د.بێوار خنسی شــارەزای بواری وزە، كاركردنی 
رۆســنێفت لــە دهۆك بــە گرنگ وەســف دەكات و 

دەڵێــت: "گرنگییەكەی تەنیــا زیادبوونی بەرهەمی 
نــەوت نییــە، بەڵكــو لــە رووی سیاسیشــەوە بۆ 
كوردســتان گرنگە، چونكە رۆســنێفت تەمســیلی 

حكومەتی رووســیا دەكات، لە هەر شــوێنێك كار 
بكات، نیشــانەی ئەوەیــە كە ئەو شــوێنە ئارام و 

پارێزراوە".

لە سێ كێڵگە دەستبەكار دەبێ

رۆسنێفت لە دهۆك دەست بە بەرهەمهێنانی 
نەوت دەكات

						              )فۆتۆ: رووداو(     سێیەمین كۆنگرەی یەكێتی لە شاری سلێمانی 2010/6/1  

رۆژانە 180 هەزار بەرمیل نەوت لە كێڵگەكانی پارێزگای دهۆك بەرهەمدێ

مەلا بەختیار: تەنیا یەكێتی و پارتی دەتوانن زۆرینە پێكبهێنن راپۆرت
رووداو  - سلێمانی 

دوای كۆبوونەوەی دەستەی كارگێڕ و ئەنجوومەنی ناوەندی یەكێتی، لێپرسراوی دەستەی كارگێڕی مەكتەبی سیاسیی رایگەیاند، لەدوای هەڵبژاردن نەخشەی 
سیاسی عێراق بەو جۆرەیە، تەنیا یەكێتی و پارتی دەتوانن زۆرینە لە كوردستان پێكبهێنن. رۆژی یەكشەممە 22-7-2018، مەلا بەختیار، لێپرسراوی دەستەی كارگێڕی 

مەكتەبی سیاسیی و عومەر فەتاح و حاكم قادر حەمەجان، ئەندامانی دەستەی كارگێڕی مەكتەبی سیاسی، لە هۆڵی كۆبوونەوەكانی مەكتەبی سیاسی لە سلێمانی لەگەڵ 
سكرتاریەت ‌و لێپرسراوی كۆمیسیۆنەكانی ئەنجوومەنی ناوەندی كۆبوونەوە. لە كۆبوونەوەكەدا مەلا بەختیار رایگەیاند: "لەدوای هەڵبژاردنەكان یەكێتی‌ و پارتی سیاسەتێكی 

سەنگین ‌و بەرپرسیارانەیان بەرامبەر بە دۆخەكە ‌و گفتوگۆی لایەنەكان بۆ پێكهێنانی حكومەتی عێراق بەڕێوەبردووە". 

چوار حیزبەكە دانوستاندن لەگەڵ پارتی و 
یەكێتی هەڵدەپەسێرن

نەوزاد مەحموود
رووداو - سلێمانی

تاوەكو ئێســتا پێنج جــار هەوڵەكانی یەكێتی 
نیشتمانی كوردستان شكستیان هێناوە بۆ ئەوەی 
ئەو حیزبە لەگەڵ بزووتنەوەی گۆڕان دابنیشــێ و 
گفتوگۆ لەسەر چارەسەركردنی كێشەكانی نێوانیان 
بكەن. ئەندامێكی جڤاتی نیشــتمانی بزووتنەوەی 
گۆڕان دەڵێ: "بە یەكێتیمان گوتووە، نابێ ئێوە و 
پارتی چاوەڕێی ئاساییبوونەوەی پەیوەندی بكەن 

تاوەكو دوای هەڵبژاردنی پەرلەمانی كوردستان".
نــزار مەحمــوود، ئەندامی جڤاتی نیشــتمانی 
بزووتنەوەی گۆڕان نایشارێتەوە یەكێتی بەردەوام لە 
هەوڵدایە بۆ ئەوەی پەیوەندییەكانی لەگەڵ گۆڕان 
ئاســایی بكاتەوە. ئەو بە )رووداو(ی گوت: "چەند 
جارێك یەكێتی پەیوەندی بە بزووتنەوەی گۆڕانەوە 
كردووە بۆ دانیشتن و گفتوگۆ، بەڵام پێمانگوتوون 
ســاختەكارییەكانی هەڵبــژاردن و ئــەو كــردەوە 
ناشــیرینانەی بەرامبەر بە گۆڕان كران، بەتایبەتی 
تەقەكردن لە مەكۆی سەرەكی بزووتنەوەی گۆڕان، 
بواریــان بۆ گفتوگۆ نەهێشــتووە، تــا یەكێتی بە 
فەرمــی داوای لێبــووردن لە گۆڕان نــەكات و ئەو 
ساختەكارییە چارەسەر نەكرێ پێكەوە دانانیشین".
پەیوەنــدی نێــوان یەكێتــی و بزووتنــەوەی 
گــۆڕان لەوەتەی ئــەو بزووتنەوەیە وەك رەوتێكی 
ناڕازیــی لــە ســاڵی 2009 جیابوونــەوەی خۆیان 
لە یەكێتــی راگەیاند، بــەردەوام لە هەڵكشــان و 
داكشــاندا بووە. ئەوەی كــە زەمینەی پێكهاتن و 
ئاشتبوونەوەی یەكجاریی لەنێوانیاندا ناڕەخسێنێ 
ئەوەیە، ســلێمانی، جوگرافیا و گۆڕەپانی ململانێ 
و كاركردنــی هــەردوو حیزبەكەیە. ئــەوان دواجار 

رێككەوتن كە بە نۆرە سلێمانی بەڕێوەببەن.
بــەڵام ئەنجامی هەڵبژاردنــی پەرلەمانی عێراق 
كــە لــە 12ی ئایاری ئەمســاڵ بەڕێوەچــوو، هیچ 
زەمینەیەكــی بۆ گفتوگــۆ و ســازان و رێككەوتن 
نەهێشــتووە. نزار مەحموود دەڵێ: "راســتە ئێمە 
هەموومان سیاســەت دەكەین و دواجار هەر دەبێ 
دانوستاندن و دانیشتن هەبێ لە نێوان لایەنەكان، 
بــەڵام ئێمە بە یەكێتیمان گوتووە كە دەبێ داوای 
لێبــووردن بكەن. یەكێتی دەڵێن ئــەو پەلامارەی 
بۆ سەر مەكۆی ســەرەكی بزووتنەوەی گۆڕان، بە 
بڕیاری یەكێتی نەبووە، ئەوەی ئەو كارەی كردووە 
دەبــێ داوای لێبووردن بــكات نەك یەكێتی، بەڵام 

ئێمە پێمانگوتوون ئەوە بڕیاری یەكێتی بووە".

 گوتیشی: "ئاســاییبوونەوەی پەیوەندییەكانی 
ئێمــە لەگــەڵ یەكێتــی و پارتــی، بەســتراوە بە 

هەڵبژاردنی پەرلەمانی كوردستانەوە".
ئاســاییبوونەوەی  وادەی  دیاریكردنــی 
پەیوەندییــەكان لەگــەڵ یەكێتــی و پارتی، تەنیا 
قســەی گۆڕان نییە و ســێ حیزبــە ناڕازییەكەی 
دیكــەش وای دەبینن كــە هەڵبژاردنی پەرلەمانی 

كوردستان بڕیار لەسەر ئەوە دەدات.
ئەندامــی ئەنجوومەنــی  عوســمان كاروانــی، 

بەڕێوەبردنی یەكگرتووی ئیســامی بــە )رووداو(
ی گــوت: "پەیوەندییەكانــی چــوار حیزبەكە بەم 
شــێوەیەی ئێســتا دەمێنێتەوە لەگــەڵ یەكێتی و 
پارتی تاوەكو هەڵبژاردنی پەرلەمانی كوردســتان 
دەكرێ. ئەگەر هەڵبژاردنی پەرلەمانی كوردســتان 
وەك ئــەم هەڵبژاردنــەی پەرلەمانی عێراق پڕ بوو 
لە ســاختەكاری و دەنگدزین، بێگومان ئێمە هیچ 
پەیوەندییەكمان نامێنێ و هیچ كەناڵێك لە نێوانمان 
نامێنــێ بۆ دیدار و گفتوگۆ و دانوســتاندن، بەڵام 

ئەگەر هەڵبژاردنەكە بەشــێوەیەكی رێكوپێك كرا، 
ئەوكات دەتوانین بڵێین، پەیوەندییەكان ئاســایی 

دەبنەوە".
بۆچی پێــش هەڵبژاردن دانوســتاندن ناكەن؟ 
كاروانی دەڵێت "ئەوان ساختەكاری زۆریان كردووە، 
ئەگەر بچینە نێو شاندی هاوبەشی ئەوان، ئەی چی 

بە دەنگدەری خۆمان بڵێین؟".
ئــەو ئەندامــەی ئەنجوومەنــی بەڕێوەبردنــی 
یەكگرتووی ئیسلامی گوتیشــی: "ئێمە ئەو چوار 

لایەنە رێككەوتووین كە بە هەماهەنگی لەگەڵ یەك 
بڕیار بدەین گفتوگۆیان لەگەڵ بكەین یان نا".

بەپێی ئەو زانیارییانەی )رووداو( لە بەرپرسانی 
یەكێتی و پارتی وەریگرتوون، راستە چوار حیزبەكە 
بەردەوام لە میدیاكانەوە رەتیدەكەنەوە دانیشتنیان 

لەگەڵ بكەن، بەڵام گفتوگۆی ژێر بەژێر هەیە. 
ئەندامێكی سەركردایەتی یەكێتی كە نەیویست 
ناوی بڵاوبكرێتــەوە، رەتیدەكاتەوە هێڵی گفتوگۆ 
لەنێــوان ئــەوان و گۆڕانــدا بە تــەواوی پچڕابێت 

"ئەگــەر گفتوگۆ لە نێوانمانــدا نەمابێ ئێمە چۆن 
دەزانین ئــەوان چییان دەوێت، بەڵام رەنگە ئەوان 
نەیانــەوێ پێــش هەڵبــژاردن دۆخەكــە ئاســایی 
بكەنــەوە و ئێمەش لەوە تێدەگەیــن، دواجار هەر 
دەبێت پەیوەندییەكان ئاسایی ببنەوە". گوتیشی: 
"تەنانەت لەسەر پرسی دواخستنی هەڵبژاردن یان 
وردەكارییەكانی چۆنێتی هەڵبژاردن و پرســەكانی 
عێراقیــش، گفتوگــۆ لەنێــوان هەمــوو حیزبەكان 
هەیە.. پەیوەندی تەلەفۆنی لەنێوان ســەركردەی 

حیزبەكانیش هەیە بۆ ئاڵوگۆڕی بیروڕا".
ئەو بەرپرســەی یەكێتی هەروەهــا دەڵێ: "بە 
بزووتنــەوەی گۆڕانمــان گوتووە ئــەوەی روویداوە 
هێــرش نەبووە بۆ ســەر بارەگای گــۆڕان، بەڵكو 
لێكتێنەگەیشــتن بــووە لە نێوان چەنــد ئەندام و 
لایەنگرێكی گۆڕان و بەرپرســێكی یەكێتی و ئەوە 
سیاســەتی یەكێتی نییە تاوەكــو داوای لێبووردن 

بكەین".
ئەنجوومەنــی  ئەندامــی  بــارام،  حەســەن 
بەڕێوەبردنــی هاوپەیمانــی بــۆ دیموكراســی و 
دادپەروەری، رەتیدەكاتەوە كە ئەوان پرسەكەیان 
گەیاندبێتە مریشــكە رەشــە "ئێمــە وەك خۆمان 
هێڵــی ســوورمان لەســەر هیچ لایەنێــك نییە بۆ 
گفتوگــۆ. مــن وەك خــۆم پێــم باشــە بایكۆتی 
پرۆســەی سیاســی نەكەین و بچینــە بەغدا و لە 
كوردســتانیش ئامادەكاریی جددی خۆمان بكەین 
بۆ هەڵبژاردن". گوتیشی: "هێشتا پارتی و یەكێتی 
داوای گفتوگۆیان لە ئێمە نەكردووە تاوەكو رەتی 

بكەینەوە".
پارتــی هــەرزوو رایگەیانــد كــە هەوڵەكانــی 
دەخاتەگــەڕ بۆ ئەوەی شــاندی ئەمجارەی كورد، 
بریتی بێت لە روخســاری هەمــوو حیزبە خاوەن 
كورســییەكان تاوەكــو بۆ گفتوگــۆی پێكهێنانی 
حكومەتی نوێ روو لە بەغدا بكەن، بەڵام بێئەنجام 
مایــەوە. هــەر بۆیــە پارتی و یەكێتی ســەرقاڵی 
ئامادەكردنی پاكێجێكی هاوبەشن بۆ ئەوەی بیكەنە 
بنەمای دانوستاندنیان لەگەڵ لایەنە عێراقییەكان.

ئەندامێكــی جڤاتــی نیشــتمانی بزووتنەوەی 
گــۆڕان بــە)رووداو(ی راگەیاند، ئەوە راســتە كە 
چوار حیزبەكە نایانەوێ تاوەكو دوای هەڵبژاردنی 
پەرلەمانــی كوردســتان لەگەڵ یەكێتــی و پارتی 
كۆببنــەوە "بــەڵام تاوەكو ئێســتا یەكتــر بینین 
و گفتوگۆ بەشــێوەی نافەرمی لــە نێوان یەكێتی 
و گــۆڕان هەیــە و بەردەوامیــش دەبــێ ، بــەڵام 

كاریگەریی ئەوتۆی نابێ".

بەرپرسێكی گۆڕان

بە یەكێتیمان 
گوتووە دەبێ داوای 
لێبووردن بكەن

بەرپرسێكی یەكێتی

یەكێتی داوای 
لێبووردن لە گۆڕان 
ناكات

بەرپرسێكی هاوپەیمانی

 پارتی و یەكێتی 
داوای گفتوگۆیان 
نەكردووە تا رەتی 
بكەینەوە

بەرپرسێكی یەكگرتوو

هەر چوارمان 
پێكەوە بڕیار 
دەدەین گفتوگۆیان 
لەگەڵ بكەین یان نا

نەوزاد مەحموود
رووداو  - سلێمانی

بەرپرســی  ناوخــۆدا  شــەڕی  ســەردەمی  لــە 
پێشمەرگەكانی پارتی بوو لە هەڵەبجە. دە ساڵیش 
جێگری سەرۆكی ئەنجوومەنی نوێنەرانی عێراق بووە، 
چەند ساڵێكیش لە لقی چواری پارتی بەرپرسیارێتی 
هەبووە، بەڵام خۆشترین قۆناخی كاركردنی خۆی بەو 
سێ ساڵە دەزانێ كە فەرماندەی هێزەكانی پێشمەرگە 
بووە لە بەرەكانی شەڕ دژی داعش، لە خازر "چونكە 
مامەڵەكردن لەگەڵ پێشــمەرگە زۆر خۆشــە و وەك 

رێكخستنی حیزبی و ئەم جەنجاڵییە نییە". 
عــارف تەیفــوور، وەك بەرپرســی ئەنجوومەنی 
ســەركردایەتی پارتــی لــە ســلێمانی و هەڵەبجــە، 
دەســتبەكار بووە و دەشــزانێ ســەركردایەتیكردنی 
پارتی لە ســلێمانی، سەرئێشەی بەدواوە دەبێ "كار 

بۆ ئەوە دەكەین ئیدی سەرئێشە نەمێنێ".
لەكاتــی  نایشــارێتەوە  تەیفــوور،  عــارف 
خۆپیشاندانەكانی ساڵی رابردووی پارێزگای سلێمانی، 

مەكتەبی سیاسی حیزبەكەی داوایان لێكردووە بێتە 
سلێمانی، بەڵام ئەو پۆستەی وەرنەگرتووە :"لەسەر 
فەرمانی ســەرۆك بارزانی جارێكــی دیكە مەكتەبی 
سیاسی قسەیان لەگەڵ كردمەوە، بەڵام ئیدی قسەی 

سەرۆكم پێنەشكێنرا و پەسەندم كرد". 
ئــەو دەڵــێ خەڵكــی ســلێمانییە "ســلێمانیی 
ئەسڵیم"، باو و باپیرانی لە بەرزنجەوە هاتوون و لەم 
شارەدا ژیاون. لەساڵی 1930 باوكی چووەتە تۆپزاوا 
و لەوێ نیشــتەجێ بووە. بــەڵام پەیوەندییە خۆش 
و بەتینەكــەی لەگەڵ ســەركردە كۆنەكانی یەكێتی 
و گــۆڕان، هانی دەدەن بۆ ئەوەی گەشــبین بێت بە 
دروستكردنی پەیوەندییەكی دڵخوازانەی پارتی لەگەڵ 
حیزبــەكان و هــەم دڵڕاگرتنی ئەنــدام و لایەنگرانی 
پارتی "بەهۆی ئەوەی لە كاتی ئاشتبوونەوەی پارتی 
و یەكێتیــدا، ئەندامــی لیژنەی باڵای ئاشــتی بووم، 
زۆربــەی ســەركردەكانی یەكێتی و گــۆڕان هاوڕێ و 

برادەری نزیكمن".

رەشكردنی پارتی
 لەلایەن یەكێتییەوە

ئەدهەم بارزانی، ماڵئاوایی لە پارتییەكانی سلێمانی 
كرد و پێیگوتن "دڵم لە سلێمانی جێدەهێڵم". بەڵام 
پارتی زیاتر لە 10 ساڵە هەوڵ بۆ ئەوە دەدات دەنگ 
و قورسایی خۆی بەدەستبهێنێتەوە. ئەو دەنگانەی 
كــەوەك عــارف تەیفوور دەڵێ "بەهــۆی هەوڵی چڕ 
و پــڕی راگەیاندنــی یەكێتی لە دەیــەی نەوەتەكان 
بــۆ ناشــیرینركردنی پارتی و فشــاری زۆر لەســەر 
پارتییەكان و بەرتەســككردنەوەی كارت پارتایەتی 

لەو سنوورە، لێی دوور كەوتوونەتەوە". 
پارتی دیموكراتی كوردستان لە پارێزگای سلێمانی 
لــەدوای 1992ەوە لە هیچ هەڵبژاردنێكدا دەنگەكانی 

نەگەیشتوونەتە 100 هەزار دەنگ. ئەوەش وایكردووە 
كە ئەو حیزبە پێیوابێت لەو پارێزگایەدا نەگەڕاوەتەوە 
بۆ مەداری راستەقینەی خۆی. عارف تەیفوور دەڵێ 
"زۆر باســی ئــەوە كراوە كە پارتییەكانی ســلێمانی 
هیچیان بــۆ نەكراوە. نابێت هەموو چارەســەرەكان 
ببەســتینەوە بــە پــارەوە، دەبێ خەڵــك ببینین و 
تێكەڵیــان بین، گفتوگۆیان لەگــەڵ بكەین و لێمان 
تێبگەن و لێیان تێبگەین، ساڵی 2005 ئەوكاتەی من 
لێرەبووم 95 هەزار دەنگمان هێنا، هەوڵدەدەین ئەگەر 
زیاتر نەهێنینەوە، ئــەو دەنگانە دووبارە بكەینەوە، 
چونكە پارتی لە بنەرەتەوە لە سلێمانییەوە گەشەی 
كــردووە و پەڕیوەتەوە بۆ شــارەكانی تر، بۆیە هەر 
دەبــێ پارتی بگەڕێتەوە بۆ رۆژە گەشــەكانی خۆی 

لە سلێمانی".

لە مام جەلالەوە بۆ حاكم قادر

نایــەوێ رۆڵــی تاڵەبانــی نادیــدە بگــرێ لەو 
ساڵانەی پارتی گەڕایەوە بۆ سلێمانی "هەر كاتێك 
كێشەیەكمان هەبووایە لە سلێمانی، تەلەفۆنێكم بۆ 
مام جەلال دەكرد و خێرا چارەسەر دەبوون". ئەی 
ئێســتا كــە تاڵەبانی نەماوە؟ عــارف تەیفوور، بە 
پێكەنینەوە دەڵێ "كەسێك هەر دەبێت پەیوەندی 
پێــوە بكەیــن، لەگەڵ حاكــم قادر لــە پەیوەندیدا 

دەبم".
ســلێمانی شــارێكە، بە درێژایی دروســتبوونی 
سرووشــتێكی كۆمەڵایەتــی و سیاســی تایبەتــی 
هەیە. تاوەكو سەردانی سلێمانی نەكەیت، بەباشی 
تێناگەیــت حیزبەكان لە ململانێــدان و هەڵبژاردن 
هەیــە. عارف تەیفوور دەڵێ :"ســەرەتا دەمانەوێ 
پەیوەندییەكان لەگەڵ حیزبەكان خۆشــبكەینەوە، 
مــن چاوەڕێــی ئەوە نیم لەم دۆخــەدا بزووتنەوەی 
گۆڕان بێن و بەخێرهاتنم بكەن، چونكە ئەوە كاری 
ســەركردایەتی هەردوولایــە پەیوەندی باشــتریان 
هەبــێ، بەڵام كاك عومەری ســەید عەلی هاوڕێمە 
و پارتیبوونیــش لە ســلێمانی وا قــورس نییە كە 
باســدەكرێ، ئێمە هەوڵدەدەین ئەو تیرۆرە فكرییە 
كۆتایی پێبێنین لەم شارە هەیە، تاكە شتیش كە 
بتوانێ ئەو تیرۆرە فكرییە بووەستێنێ، یان كەمی 

بكاتەوە، چوونە نێو خەڵك و تێكەڵبوونیانە".
بەرپرســی نوێــی ئەنجوومەنی ســەركردایەتی 
پارتــی لە ســلێمانی و هەڵەبجە،ماوەی 10 ســاڵ 
جێگری ســەرۆكی ئەنجوومەنــی نوێنەرانی عێراق 
بوو. حیزبەكان رەخنەی زۆریان رووبەروو كردەوە و 
تۆمەتباریان دەكرد بەوەی رۆڵێكی ئەوتۆی نەبووە 
لە نێو پەرلەماندا. بەڵام عارف تەیفوور، دەڵێ "داوا 
دەكەم لە هەموو ئەوانەی رەخنەیان لە من دەگرت 

پێكهێنانی حكومەتی نوێی عێراق 
دەكەوێتە ئاداری ساڵی داهاتوو

عارف تەیفوور، بەرپرسی ئەنجوومەنی سەركردایەتی پارتی لە سلێمانی و هەڵەبجە بۆ )رووداو(:

نەدەكرا قسەی سەرۆك بارزانی 
بشكێنم بۆیە هاتمە سلێمانی

پەیوەندیم 
لەگەڵ سەركردە 
بەتەمەنەكانی 
گۆڕان خۆشە

پێشتر هەر 
كێشەیەكمان لە 
سلێمانی هەبووایە 
بەتەلەفۆنێك 
لەگەڵ مام جەلال 
چارەسەرمان دەكرد

بگەڕێنــەوە بۆ ئەو ســاڵانە ئەگــەر دەرفەتم نەدا 
یاسایەك دژ بە هەرێمی كوردستان دەربچێ، بەڵام 
ئەو چوار ساڵەی كاك ئارام لەوێ بووە دەبینن كە 
چی لە دژی كورد نەكرا لە كاتێكدا جێگری سەرۆك 
پەرلەمان مافــی بەكارهێنانی ڤیتۆی هەیە، تەنیا 
یاسای ژمارە 23ی كەركووك دەرچوو، مام جەلال 
رەتیكردەوە، من شەڕێكی سەختم لەگەڵ نوێنەرانی 
حەویجە كرد لەســەر ئەو یاســایە". ئــەو پێیوایە 
ئەگەر ئارامی شێخ محەممەد، ڤیتۆی بەكاربهێنایە، 
ئەو یاســا پڕ لــە هەڕەشــەیەی دوای ئەنجامدانی 

گشتپرسی لە پەرلەمانەوە دەرنەدەچوو.
عارف تەیفــوور، پێكهێنانــی حكومەتی نوێی 
عێــراق بە ئاڵۆزتر دەزانێ لەوەی كە خوێندنەوەی 
بۆ دەكرێ :"پێمانوابوو مانگی یەكی ساڵی 2019 
حكومــەت پێكدێ، بــەڵام بەهۆی ئەو رەوشــەی 
ئێستاوە ئەو هیوایەش لەبار چوو، بۆیە پێشبینی 
دەكەم بكەوێتە مانگی سێی ساڵی داهاتوو، بەڵام 
ئەوەی سەیربوو بەلامەوە، ئەوەبوو كە لەم كاتەدا 
ئێــران كارەبا و ئاوی لەســەر عێراق بڕی، ئەوەش 

پێكهێنانی حكومەتی ئەوەندەی دیكە ئاڵۆزكرد".

عەبادی تانە لە یاسای خانەنشینكردنی پەرلەمانتاران دەدات 
رووداو  - بەغدا 

عەبادی داوا لە دادگای باڵای فیدراڵی دەكات كاركردن بەیاسای ئیمتیازاتی پەرلەمانتاران رابگرێت كە بەر لە كۆتاییهاتنی خولی سێیەم لەلایەن پەرلەمانەوە 
پەسندكرا.لە راگەیێندراوێكدا نووسینگەی راگەیاندنی سەرۆكوەزیرانی عێراق دەڵێت، حەیدەر عەبادی تانەی لەبارەی یاسای ئیمتیازاتی پەرلەمانتارانی عێراقی 

پێشكەشــی دادگای بــاڵای فیدراڵی عێــراق كردووه.عەبادی لە تانەكەدا داوایكردووە كاركردن بەو یاســایە رابگیرێت، چونكە بەپێی یاســاكە، پەرلەمانتار مافی 
خانەنشینبوونی پێدەدرێت، ئەگەر یەك رۆژیش دەوامی كردبێت، ئەوە جگە لە ئیمتیازاتی دیكە. یاسای خانەنشینكردنی پەرلەمانتارانی خوولی سێیەم لە رۆژی 

1-7-2018ـەوە چووەتە بواری جێبەجێكردنەوە، ئەوەش دوای بڵاوبوونەوەی لە رۆژنامەی وەقایعی عێراقی.

راپۆرت

جەمال ئەحمەد جەمیل
رووداو  - سلێمانی

عەبــادی  حەیــدەر  دەكات  داوا  ســەنا، 
ســەرۆكوەزیران رێگای مانەوەیان لە كوردستان 
لــێ نەگرێ، چونكە دڵنیایە لەوەی گەڕانەوە بۆ 
زێــدی خۆی كە ئێســتا بووەتە وێرانــەی دوای 

جەنگ، سەركێشییەكی گەورەیە.
سەنا عەباس، مامۆستایە لە قوتابخانەیەكی 
شــاری ســلێمانی، چــوار ســاڵ لەمەوبــەر لە 
شارۆچكەی بێجییەوە لەگەڵ خێزانەكەی خۆیان 
گەیانــدە هەرێمــی كوردســتان و لە ســلێمانی 
گیرســانەوە. هەرچەنــدە ئەوان بــۆ ماوەیەكی 
كورت هاتبوون، بەڵام ئاســایش و سەقامگیریی 
كوردستان وای لە سەنا كرد بیر لە گەڕانەوە بۆ 

بێجی نەكاتەوە. 
سەنا دەڵێت: "من چوار ساڵە لێرە مامۆستام 
و هیچ كێشــەمان نییە، مــن ناتوانم بگەڕێمەوە 
بێجی، چونكە وێران بووە و بارودۆخی ئەمنیش 

ناجێگیرە".
پــەروەردەی  وەزارەتــی  رابــردوو،  ســاڵی 
عێراق، بڕیاری داخســتنی ئەو قوتابخانانەی دا 
كە لە سەردەمی شــەڕی داعشەوە بۆ قوتابییە 
ئــاوارەكان لە هەرێمی كوردســتان كراونەتەوە، 
پێداگیــری  بەغــدا  پــەروەردەی  بەرپرســانی 
دەكــەن لەســەر جێبەجێكردنــی بڕیارەكەیــان 
و رۆژی 30ی ئەیلوولــی ئەمســاڵ دوا وادەیــە 
بۆ داخســتنی ئەو قوتابخانــە عەرەبییانەی لە 
كوردستانن. دەستەی كارگێڕیی قوتابخانەكانیش 
چاوەڕوانــن تاقیكردنەوەی خولی دووەم كۆتایی 
بێت و بڕیارەكە بچێتە بواری جێبەجێكردنەوە. 

تەنانەت كار گەیشــتە ئەوەی حەیدەر عەبادی، 
ســەرۆكوەزیران هەڕەشــەی بڕینــی مووچە لەو 

خێزانانە بكات ئەگەر نەگەڕێنەوە.
محەممــەد جبــووری، باوكــی یەكێــك لــە 
قوتابییەكان، نیگەرانە لەوەی ناتوانن بەرهەڵستی 
ئــەو بڕیارەی حكومەتی بەغدا بكــەن. ئەو زۆر 
بــە ژیان لە كوردســتان ئاســوودەیە و دەڵێت: 
"لەوەتەی هاتوومەتە هەرێمی كوردســتان، هیچ 
كێشــەیەكم بۆ دروســت نەبووە، بۆیە نامەوێت 

بگەڕێمەوە".
جبووری، پێیوایە بە گەڕانەوە بۆ ناوچەكەی 
خۆی منداڵەكانی ســەریان لێدەشــێوێ "من كە 
لێرەم هەست بەمرۆڤبوونی خۆم دەكەم، هەست 
بەئارامــی دەكــەم، بەهیچ شــێوەیەك نامەوێت 
بگەڕێمەوە جێگەیەك بەبەرچاومەوە منداڵەكانم 
بكــوژن، ئەگــەر حكومەت ســووربێت لەســەر 
جێبەجێكردنــی بڕیارەكەی، مــن ناگەڕێمەوە با 

منداڵەكانــم نەخوێندەوار بن، بــەڵام ژیانم ئارام 
بێ".

 لــە هەولێــر و دهــۆك و ســلێمانی 376 
قوتابخانــەی عەرەبی هەن )100 لە ســلێمانی، 
104 لــە هەولێــر و 172یش لە دهۆك( كە 219 

هــەزار و 334 قوتابیی ئــاوارە لەو قوتابخانانەدا 
دەخوێنن.

ئیمان حەیدەر، بەڕێوەبەری گشتی نوێنەرایەتی 
پەروەردەی حكومەتی عێراق لە سلێمانی، دەڵێ 
لەوەتــەی ئەو بڕیارە دەرچووە، ئەوان لە هەوڵی 

جدیــدان بۆ چارەســەری ئەو كێشــەیە، تاوەكو 
پرۆسەی خوێندن بۆ ساڵی داهاتووش بەردەوام 
بێت، چونكــە لەو 36 هەزار قوتابییە ئاوارەیەی 
لە سنووری پارێزگای سلێمانی دەخوێنن، زۆربەی 
هەرەزۆریــان ناتوانن بگەڕێنەوە، بەشێكیشــیان 

خانووەكانیان رووخاون یان دەســتیان بەسەردا 
گیراوە، جگە لەوەش بەشــێكی دیكەیان بەهۆی 

نائارامی ناوچەكانیان ناوێرن بگەڕێنەوە
ئیمان حەیــدەر دەڵێت بە هەوڵەكانی ئەوان، 
وەزارەتــی پــەروەردە هاتووەتــە ســەرخەت بۆ 
چارەسەری ئەو كێشەیە و هەڵوەشاندنەوەی ئەو 
بڕیارەی ساڵی رابردوو دەرچوو لەبارەی راگرتنی 
دەوام لەو قوتابخانانە "لەم رۆژانەدا كۆنفرانسێك 
لــە ســلێمانی دەبەســتین بــۆ خســتنەڕووی 
قوتابخانــەكان  داخســتنی  دەرهاویشــتەكانی 
لــەڕووی پــەروەردە و فێركردنەوە". گوتیشــی: 
"بڕیــارە وەزیری پــەروەردەی حكومەتی عێراق 
بێتــە هەرێمی كوردســتان و رۆژی سێشــەممە 
لەگــەڵ وەزیری پــەروەردەی حكومەتی هەرێمی 
كوردســتان كۆببێتەوە بۆ چارەســەركردنی ئەو 

كێشەیە".
ئەو گوتی كە داوای لە پەروەردەی ســلێمانی 
كــردووە لەڕووی دابینكردنــی بینای خوێندنەوە 
هاوكارییان بكەن، چونكــە جگە لەو كابینانەی 
ئێســتا تێیانــدا دەخوێنن، پێویســتیان بە 16 

باڵەخانەی دیكە هەیە.
بــەڵام خۆگــر خالیــد، بەڕێوەبــەری بەشــی 
پلان لە پەروەردەی ســلێمانی دەڵێت وەزارەتی 
پەروەردەی هەرێمی كوردســتان بۆخۆی گرفتی 
كەمیی خوێندنگەی هەیە، ناتوانێ داواكاری ئەوان 

جێبەجێ بكات.
لــە ســنووری ســلێمانی نزیكــەی 5 هــەزار 
مامۆســتا و فەرمانبــەری ســەر بــە وەزارەتــی 
پەروەردەی عێراق هەبوون كە تاوەكو ئێســتاش 
1500 مامۆستایان نەگەڕاونەتەوە. ئەوان دەڵێن 

مووچەكانیشیان ببڕن ناگەڕێنەوە.

عەرەبە ئاوارەكان كۆنفرانس دەبەستن

1500 مامۆستای عەرەب لە سلێمانی ئامادەنین 
بگەڕێنەوە زێدی خۆیان

ئاوارەیەكی عەرەب

ناگەڕێمەوە، 
با منداڵەكانم 
نەخوێندەوار بن

جەمال ئەحمەد جەمیل
رووداو  - سلێمانی

تیمێكی ئێرانی ماوەی ســێ ساڵە لە پێنجوێن بە دوای 
تەرمی سەربازانی كوژراوی شەڕی 8 ساڵەی ئێران- عێراقدا 
دەگەڕێن. رێكخراوێكی پاراســتنی ژینگەش دەڵێت تیمەكە 

دارستانەكانی پێنجوێنیان وێران كردووە.
لــە ســاڵی 2015ەوە تیمێكــی ئێرانی بــە قووڵایی 30 
كیلۆمەتــر هاتوونەتە نێو خاكی باشــووری كوردســتان لە 
سنووری قەزای پێنجوێن. ئەو تیمە بەدوای گۆڕی قوربانیانی 
جەنگی هەشت ساڵەی نێوان وڵاتەكەیان و عێراقدا دەگەڕێن. 
بــەڵام خەڵكی ناوچەكە دەڵێــن، ئەوەی ئەو تیمە دەیكەن، 

وێرانكردنی ژینگەی ناوچەكەیە.
رێبوار كەمال، سەرۆكی رێكخراوی ملەكەوە بۆ پاراستنی 
ژینگە دەڵێت، ئەوكاتەی ئێرانییەكان هاتن گوتیان بەدوای 
تەرمی ســەربازە ئێرانییەكاندا دەگەڕێن: "بەڵام بەداخەوە، 
ئەوان بەنــاوی گەڕان لەدوای تەرم، بەربوونەتە جەســتەی 

سروشتی ناوچەكەمان و وێرانیان كردووە".
بەپێــی بەدواداچوونــی رێكخراوی ملەكــەوە، ئەو تیمە 
بەقووڵایــی 30 كیلۆمەتــر هاتوونەتــە نێو خاكــی هەرێمی 
كوردستان، تێبینییان كردووە كە بێ گوێدانە هیچ بنەمایەكی 
ژینگەپارێزی، چەند دارستانیان تێكداوە كە داری بەتەمەنی 
تێدایە. نەخشــەی ناوچــە مینڕێژكراوەكانیشــیان گۆڕیوە. 
رێبوار كەمال، پێشــبینی دەكات بەو هۆیەوە مەترســی بۆ 
سەر ژیانی هاووڵاتیان لەو دەڤەرە دروستبێت، چونكە هیچ 
تابلۆیەكی ئاگاداركردنەوە و هۆشیاركردنەوەی خەڵك لە مین 

نەماوە.
ساڵی رابردوو لەكاتی گەڕان بەدوای تەرمەكاندا، مین بە 
تیمێكی ئێرانیدا تەقییەوە و یەكێكیان گیانی لەدەســتدا و 

یەكێكیشیان بریندار بوو.
بەهــۆی زۆربوونــی جموجۆڵەكانــی ئێران لە ســنووری 
پێنجوین، چالاكانی پاراستنی ژینگە سكاڵایان بۆ داواكاری 
گشــتی و قایمقامی شــارۆچكەكە بــەرز كردووەتەوە، بەڵام 

تاوەكو ئێستا هیچ وەڵامێكیان وەرنەگرتووە.
رێبــوار دەڵێــت: "ئەمســاڵ تیمەكــە زۆر بێبەزەییانەتر 
بەربوونەتــە دارســتانەكان، ئێمــەش بە جددی دەســتمان 
كردووەتــەوە بە هەوڵەكانمان بــۆ ئەوەی بتوانین حكومەت 
و بەرپرســان ناچار بكەین سنوورێكیان بۆ دابنێن". رێبوار 
گوتیشی: "ئێمە بەگومانین لە كاری ئەو تیمە، چونكە ساڵی 
رابردوو لە گوندی ئەحمەد كلوان، زەوی زۆریان هەڵدایەوە، 

ئەمساڵیش هەر لەوێن".
رێبوار و هاوكارانی، هەوڵیانداوە لە نزیكەوە سەردانی ئەو 

تیمە بكەن و گفتوگۆیان لەگەڵ بكەن، بەڵام دەڵێن ناهێڵن 
نزیكیان ببنەوە.

زانــا عەبدولڕەحمــان قایمقامی قــەزای پێنجوێن، دەڵێ 
وەڵامــی ئــەو رێكخراوەیــان داوەتــەوە كــە ئەو دۆســیەیە 
پەیوەنــدی بە ئەوانــەوە نییە، بەڵام فەرمانگــەی داواكاری 

گشــتی، هەوڵی خۆی خســتووەتە گەڕ بــۆ بەدواداچوونی 
داواكارییەكانی رێكخراوەكە. 

دانا كەریم، ئەندامی داواكاری گشتی لە پێنجوێن گوتی: 

"دوای ســكاڵای ئەو رێكخراوە ئێمــە پەیوەندیمان بەلایەنی 
پەیوەندیــدارەوە كــرد كــە وەزارەتی كاروباری شــەهیدان 
و ئەنفالكراوەكانــە، ئــەوان بێئاگایی خۆیان لەو دۆســیەیە 

راگەیاند و بەڵێنیان دا بەدواداچوونی جدی بۆ بكەن".
بــەڵام بەختیــار فــەرەج، بەڕێوەبــەری گشــتی دیوانی 
وەزارەتــی كاروبــاری شــەهیدان و ئەنفالكــراوان دەڵێــت 
پەیوەندییان بە كونسوڵخانەی ئێران و تیمەكەشەوە كردووە 
كــە ســەرقاڵی هەڵدانەوەی گــۆڕە بەكۆمەڵەكانــن "بەپێی 
رێككەوتنێكی وەزارەتی بەرگریی عێراق و ئێران و بەئاگاداری 
حكومەتــی هەرێمی كوردســتان، ئەو تیمانــە رێگەپێدراون 
لەسەرجەم هەرێمی كوردستان بەدوای گۆڕدا بگەڕێن، بەڵام 
تەنیا رێگەی ئەوەیان پێدراوە دەستنیشانی گۆڕەكان بكەن، 

نەك زەوی هەڵبدەنەوە".
لەكاتی ئامادەكردنی ئــەم راپۆرتەی )رووداو(، بەختیار 
فەرەج جارێكی دیكە پەیوەندی بە كونســوڵخانەی ئێران و 
تیمەكەوە كردەوە بۆ دڵنیابوونەوە لەوەی پێشێلی كۆنووسی 
رێككەوتننامەكــەی نێوانیــان نەكــەن و زیان بــە ژینگەی 
ناوچەكــە نەگەیێنرێت. تیمە ئێرانییەكە بە بەرپرســەكەی 
وەزارەتــی شــەهیدانیان راگەیانــد كــە هیــچ گۆڕێكیــان 
هەڵنەداوەتــەوە و كارەكەشــیان راگرتــووە، بەڵكــو تەنیا 
ســنووری ئەو جێگایانەیان دیاری كردووە. بەڵام ســەرۆكی 
رێكخراوی ملەكەوە دەڵێت ئەو تیمە تاوەكو ئێستا بەردەوامن 

لە هەڵدانەوەی ئەوەی گوایە گۆڕی سەربازەكانیانن.

30 كیلۆمەتر هاتووەتە نێو خاكی باشووری كوردستان

ئێران لە پێنجوێن بۆ گۆڕی 
سەربازەكانی‌ دەگەڕێ

هەردی محەممەد
رووداو - سلێمانی

حاجی ئیســماعیل دوایین گوندنشینی كورد بوو لە 
دەوروبەری دوبز كە ناچار بوو لە ترســی هەڕەشــە و 
چاوســووركردنەوەی توندئاژۆكان و عەرەبە هاوردەكان 
زێــدی خۆی جێبهێڵێ. ئێســتا گوندەكانی دەوروبەری 

شارۆچكەی دوبز خاڵین لە كورد.
گوندی قوشقایە، سەر بە قەزای دوبزە لە پارێزگای 
سەلاحەدین، نزیكەی 70 خێزانی كورد لەوێ دەژیان كە 
زۆربەیان خەریكی كشــتوكاڵ و ئاژەڵداری بوون، بەڵام 
لــەدوای 16ی ئۆكتۆبــەری 2017 ، رۆژگاری ئارامــی 
و دڵنیایــی ئەوان شــێوا. چونكە بــە دووركەوتنەوەی 
پێشــمەرگە، گرووپــی توندئــاژۆكان كەوتنــە تەراتێن 
لەناوچەكــەدا و ئــەوەش دەرفەت بوو بــۆ ئەو عەرەبە 
هاوردانەی هێشــتا خەونی دەستگرتنەوە بەسەر زەوی 

كورداندا كەللەی جێنەهێشتوون.
حاجی ئیســماعیل عومەر، ســاڵی 1934 لە گوندی 
قوشــقایە لەدایكبووە، بەڵام ئێســتا بەهــۆی نەبوونی 
پشــت و پەنــاوە، ناچــارە كەلوپەلەكانــی ماڵەكــەی 
كۆبكاتــەوە و لــە تراكتۆرێك باری بــكات و رووبكاتە 
یەكێك لە گەڕەكەكانی شاری كەركووك. ئەمە دەبێتە 
ســێیەمین جار كە بە ناچــاری گوندەكەی جێدەهێڵێ. 
یەكەمجار ساڵی 1963، دووەمجاریش لە ساڵی 1988.

ئــەو گوندنشــینە كوردانــەی زۆربەیــان هاومــاڵ و 
دۆســتی حاجــی ئیســماعیلن و پێــش ئــەو ســەری 
خۆیــان هەڵگرتــووە، باس لەوە دەكــەن كە لەوەتەی 
گوندەكانیان جێهێشتووە، زەوییەكانیان كەوتوونەتەوە 
دەســت عەرەبنشینەكان، ئێســتا گوندی مامە و عەلە 

غێر، بەتەواوی بوونەتە عەرەبنشین.
حاجی ئیســماعیل دەڵێ: "ســاڵی 2003 كاتێك لە 
هەولێــرەوە گەڕاینەوە گوندەكەمان چەند دڵمان خۆش 
بــوو. پێمانوابوو ئیــدی باقی تەمەنمان لێرە بەســەر 
دەبەیــن، بــەڵام ئەوەتــا لــەدوای 16ی ئۆكتۆبەرەوە 
عەرەبەكانــی پڕۆســەی تەعریب هاتوونەتــەوە بۆ ئەو 
گوندە و جارێ بە پۆشــاكی سەربازی و جارێكی دیكە 
بەناوی داعشەوە دێن و هەڕەشەی جێهێشتنی گوندیان 
لێدەكردیــن". بەوجــۆرە حاجــی ئیســماعیل چیــدی 

نەیتوانی لە گوندەكەی بمێنێتەوە.

هێشــتا بەشــێكی زۆر لە حیزبە كوردییەكان لەنێو 
شــاری كەركــووك بارەگایــان هەیــە، بــەڵام هەمــوو 
هەوڵــەكان بــۆ رێگەگرتــن لەو شــاڵاوەی لە ســایەی 
بێدەنگیــی ســوپای عێــراق و گرووپەكانی حەشــدی 

شەعبییەوە بەڕێوەدەچێ، بێسوود بوون.
نیشــتیمانی  جڤاتــی  ئەندامــی  فەرمــان،  مــەلا 
بزووتنــەوەی گــۆڕان لە كەركووك، پێیوایە پرۆســەی 
بەعەرەبكــردن "لــە گوندەكانــی ســنووری داقــوق و 
خورماتووەوە دەســتیپێكردووە و بەم جۆرەی ئێســتا 
درێژە دەكێشــێ تاوەكو ناوچەكانی پردێ و شــوان و 

ساڵەیی و قەرەهەنجیریش".
ئەو ئەندامەی جڤاتی نیشــتمانی بزووتنەوەی گۆڕان 
هەروەها دەڵێ، ئەو عەرەبانەی ئێستا دێنە سەر ماڵە 
كوردەكانی ئەو گوندانە "عەرەبی شــیعەن و لە هۆزی 
ئەلبودێرن كە پێشــتر حكومەتی ســەدام لە باشوور و 
ناوەڕاســتی عێراقەوە هــاوردەی كەركووكی كردبوون. 
ئێســتاش بەپشــتیوانی حەشدی شــەعبی و پۆلیسی 
فیدراڵی و ســوپا بەئاســانی دەتوانن بەئامانجەكانیان 
بگــەن، هــەر بۆیــە جگــە لــە دەركردنی كــورد ناوی 
گوندەكانیشــیان گۆڕیوە بــە عەرەبی، بۆ نموونە ناوی 
گوندەكانــی مامــە و عەلەغێریــان كردووەتــە زەهرا و 

عززە".
دەیــان خێزانی ئاوارەی خورماتــوو و كەركووك لە 
ســلێمانی و هەولێــرەوە ســۆراخی گەڕانــەوە دەكەن، 
لەولاشــەوە رۆژانە گوندنشینە كوردەكانی خورماتوو و 
داقوق، لە ســلێمانی و هەولێر بــەدوای خانووی كرێدا 

دەگەڕێن. 
عەبدووڵا نورەدین، قایمقامی دوبز كە ئێستا بەهۆی 
ئەو دۆخەوە لەمۆڵەتدایە و مەترســی دوورخستنەوەی 
لەســەرە، رایگەیانــد: "65 گونــد لە ســنووری قەزای 
دوبز هەن زیاتر لە 30 گوندیان كوردنشینن و بەشێك 
لــە گوندەكانی دیكــەش كورد و عەرەب بەهاوبەشــی 
دەژیــن. لــە تــەواوی ئــەو گوندانــەی فرەپێكهاتەن، 
كــورد لەژێر هەڕەشــەدا ناوچەكانیان جێهێشــتووە و 
هــەر 30 گوندەكەش یــان كوردیان تێــدا نەماوە یان 
چەنــد ماڵێكــی كەم مــاون، یان هاوشــێوەی پەڵكانە 
لە سنووری سەرگەڕان دانیشــتووانەكەی بەرگرییەكی 
بەهێــز دەكــەن لــە بەرامبــەر هەڕەشــەی عەرەبــە 

توندڕەوەكانی ناوچەكە".

دوایین ماڵی كورد گوندی قوشقایەی جێهێشت

30 گوندی كوردنشین 
لە دوبز چۆڵ دەكرێن

رێكخراوێكی پاراستنی ژینگە

تیمە ئێرانییەكە 
دارستانەكانی 
پێنجوێنیان وێران 
كردووە

بەپێی رێككەوتننامەكان تیمە ئێرانییەكە بۆیان نییە گۆڕی سەربازەكان هەڵبدەنەوە

وەزارەتی پەروەردەی عێراق، بڕیاری داخستنی ئەو قوتابخانانەی داوە كە لە دوای شەڕی داعش بۆ ئاوارەكان لە كوردستان كراونەتەوە

پارتی ڤیتۆی لەسەر مالیكی نییە

حكومەتی عێراق 
ئەمساڵ پێكنایەت

رووداو: بۆچی كورد دەچێتەوە بەغدا؟
هۆشــیار زێباری: كــورد دەچێتــەوە بەغدا، 
چونكە مافەكانی لە دەســتووری عێراقدا دیاری 
كــراون. بەڵام هەمــوو مافەكانی كورد نەدراون، 
ئەمەش یەكێك لە هۆكارە هەرە ســەرەكییەكان 
كە كورد گشتپرسی كرد، چونكە یەكێتی خاكی 
عێــراق بەنــدە بــە جێبەجێكردنی دەســتوور. 
پاشــان هەمــوو دونیــا گوتیان نەخێــر دەبێت 
هەموو لایەك بگەڕێنەوە ژێر چەتری دەســتوور. 
ئێمە زۆر مافمان هەیە لە بەغدا دەبێ هەوڵی بۆ 
بدەین. بێگومان ئەگەر یەكڕیز بین هەڵوێستمان 
لەســەر مێــزی دانوســتاندن لە بەغــدا بەهێزتر 
دەبێ. ئێستاش زۆری لێ نەچووە، ئەنجامی ئەو 
هەڵبژاردنە دەریخســت كێ هێزی ســەرەكییە و 
مەرجەعییەتــی كورد لە كوێیە، عێراقییەكانیش 
هەموویــان دانیان بەوەدا ناوە بۆ دانوســتاندن 

لەگەڵ كورد قسە لەگەڵ كێ بكەن.
رووداو: ئێوە تا ئێســتاش هیواو ئاواتتان بە 

جێبەجێكردنی دەستوور هەیە؟
هۆشــیار زێباری: دەبێ دەســتوور جێبەجێ 

بكرێ، چونكە هەموو لایەك دەســتكەوتی هەیە 
و تەنازولیشــی كــردووە، بــۆ ئــەوەی بگەینــە 
رێككەوتن لەســەر ئەو پەیمانــە كۆمەڵایەتییە، 
دەســتوور سەت لە سەت بە دڵی هەموو لایەك 
نییــە، بەڵام دەنگیان بــۆ داوەو ئەم چەترەیان 
قبووڵ كردووە. ئێمە زۆر مافمان هەیە پەیوەندی 
بــە دەســتوورەوە هەیە، بۆ نموونــە گلەییەكی 
زۆرمان لەبەغدا هەیە كە بۆچی بەشــی كورد لە 
بودجە بەردەوام دانوستاندنی لەسەر دەكرێ، لە 
كاتێكدا دەبێ ئەو مافە بەشــێوەیەكی سروشتی 
بــدرێ، ئەمە لەبەر چییە؟ چونكە ســەرژمێری 

گشتی لە عێراق نەكراوە.
بەڵام ئەمجارە جیــاوازە، لە هەڵبژاردنەكانی 
پێشوو قەوارەیەكی گەورە سەردەكەوت، ئێستا 
ئــەوە نەماوە. ئێســتا نێو ماڵی شــیعە بووەتە 
بەهەمانشــێوە  ســوننەكانیش  كوتلــە.  پێنــج 
دابەشبوون. كوردیش بەهەمانشێوە، بەڵام ئێمە 

هۆشیار زێباری، ئەندامی مەكتەبی سیاسی پارتی دیموكراتی كوردستان بۆ )رووداو(:

لەدوای هەڵبژاردنەوە لێرە و لەوێ 

ناوی دەهێنرێ گوایە لە حكومەتی 

داهاتووی عێراقدا پۆستی سەرۆك 

كۆماری عێراق وەردەگرێ كە یەكێتی 

بە مافی خۆی دەزانێ، بەڵام ئەو 

دەڵێت دواجار سەركردایەتی 

حیزبەكەی بڕیار دەدات ئەو پۆستە 

وەردەگرێ یان نا. هۆشیار زێباری، 

ئەندامی مەكتەبی سیاسی پارتی لە 

دوو كابینەی حكومەتی عێراقدا وەزیری 

دەرەوە بووە، لە كابینەیەكیشدا 

وەزیری دارایی. ئەو لەو باوەڕەدایە 

تاوەكو كۆتایی ئەمساڵ حكومەتی 

عێراق پێكنایەت.

 زێباری لەم هەڤپەیڤینەدا لەگەڵ 

)رووداو( باسی پێكهێنانی حكومەتی 

عێراق و گەڕانەوەی كورد بۆ بەغدا 

و هەڵبژاردنەكانی پەرلەمانی 

كوردستان دەكات

هەڤپەیڤین: هیوا جەمال 

رووداو- هەولێر

بەشــێوەیەكی نســبی رەنگە لەوان باشتر بین. 
ئێمــە و یەكێتی لە یەكــدی نزیكین و دەتوانین 

ببینە قەوارەیەكی باش.
یــان  فراكســیۆنێك  دەبنــە  ئێــوە  رووداو: 

هاوپەیمان؟ 
هۆشــیار زێباری: ئێمە دەستمان پێكردووە. 
هەردوولا گەیشتووینەتە ئەو قەناعەتە كە دەبێ 
پێكــەوە ئیش بكەین. بە یەك شــاند بڕۆین بۆ 
بەغدا، لەسەر بەرنامەیەكی هاوبەش رێكبكەوین.
رووداو: هاوپەیمانــی كوردســتانی دروســت 

دەكەنەوە؟
 هۆشــیار زێبــاری: مــەرج نییــە هــەر بەو 
سیغەیەی پێشتر بێ، رەنگە بەشێوەیەكی دیكە 

بێ.
رووداو: بە یەك فراكسیۆن دەچنە بەغدا؟

هۆشــیار زێباری: پێمان باشــە و داواشمان 
كردووە.

رووداو: كێ داوای لە كێ كردووە؟
هۆشــیار زێبــاری: ئێمــە داوامان كــردووە. 
پارتــی دەستپێشــخەر بــوو كــە هەڵبژاردنــی 
كوردســتان پێش ئەوەی عێراق بكرێ، سەرۆك 
بارزانــی، ســەرۆكی حكومەت و ســەركردایەتی 
پارتــی چەندینجار داوایان كــرد كە هەقە كورد 

پێكەوە بچنە بەغدا.
رووداو: تا ئێســتا تەنیا یەكێتی وەڵامی ئەو 

داواكارییەی پارتی داوەتەوە؟
هۆشــیار زێبــاری: هەتــا ئێســتا یەكێتــی 
وەڵامدەرتــرە، ئەوانیــش پێیانباشــە، ئەوانیش 
پێویستیان پێی هەیە كە پێكەوە بچین بۆ بەغدا، 
لــە دواییــن كۆبوونەوەماندا ئــەو بڕیارەمان دا، 
لێژنەیەكمان دروستكرد، لێژنەیەكی بچووكترمان 

دانا بەرنامەیەكی هاوبەش بنووسێ.
رووداو: بــە رەســمی داواتان لــە لایەنەكانی 

دیكە كردووە؟
بەڵــێ، پێمانگوتــوون،  زێبــاری:  هۆشــیار 
پەیوەنــدی لەگەڵیــان هەبــووە و نەپچــڕاوە. 
بەڵام رەغبەتیان نییــە و چاوەڕێی ژماردنەوەی 
دەنگەكان دەكەن، ئەویش خەریكە تەواو دەبێ. 

دواتر نازانم وەڵامیان چی دەبێ.
رووداو: گوتــت شــیعەكان بوونەتــە پێنــج 
كوتلە، ئێوە لەســەر بنەمــای پەرتەوازەیی نێو 
ماڵــی شــیعە بەرنامــەی خۆتــان دادەنێن، یان 

شتی دیكە؟
هۆشــیار زێباری: بارودۆخەكە گۆڕاوە، ئێمە 
لــە دوای 16ی ئۆكتۆبــەر رووبەڕووی كۆمەڵێك 
ئابــووری،  ئابڵووقــەی  بووینــەوە،  ئابڵووقــە 
ئاســمانی، داخســتنی دەروازە ســنوورییەكانی 
وڵاتانی دراوسێ، لە بارودۆخێكی خراپدا بووین، 
بــەڵام ئێســتا هەمــوو ئابڵووقــەكان شــكاون، 
فڕۆكەخانــەكان  شــكا،  سیاســی  ئابڵووقــەی 
كرانەوە. پەیوەنــدی لەگەڵ بەغدا چووە پێش. 
ئێســتا بودجە لانیكــەم لە كاتــی خۆیدا دێت. 
لەلایەكی دیكەوە عێراق قەیرانی دروســتكردنی 
حكومەتــی لەپێشــە، رەنگــە تاوەكــو كۆتایی 
ئەمساڵ بخایەنێ. بۆیە وای دەبینین كە باشترە 
بۆ خەڵكی كوردســتان ئەم هەڵبژاردنە لە 30ی 

ئەیلوولدا بكرێ. 
رووداو: عــەرەب بــە ســوننە و شــیعەوە لە 
دژی گشتپرســی وەســتانەوە، ئێــوە چۆن بەو 
پەرتەوازەییــەی ئەوان دڵخۆشــن، لەو باوەڕەدا 
نیــن ئــەوان لــە ئایندەدا لــە دژی ئێــوە یەك 

بگرنەوە؟
هۆشــیار زێبــاری: رەنگە یەكیــش بگرنەوە، 
ئەوە سیاســەتە. لــە یەك رۆژدا لــە پەرلەمان 
14 بڕیاریــان لــە دژی ئێمــە دەركــرد. بــەڵام 
ریفرانــدۆم بــۆ؟ خەڵك و دونیــاش دەزانێ ئەم 
میللەتــە ئــارەزووی چییە و چــی دەوێ. وەكو 
پرۆسە بەڕێوەچوو، راستە ئەنجامەكانی لەسەر 
ئێمــە قورس كــەوت، بەڵام بەهــۆی حیكمەتی 
سەركردایەتی و سەرۆكایەتی حكومەت توانیمان 
تاڕاددەیەك لەو ئەنجامە قورســە دەرباز ببین. 
راســتە ئــەوان لەســەر مافەكانــی كــورد یەك 
هەڵوێســتن، بەڵام ئێمەش لە نێویاندا خەڵكمان 
هەیە، وە نەبێ مەســەلەكە رەش و ســپی بێ. 

خەڵكێكیان هەیە موتەفاهیمە.
پێــش  بەغــدا  لەوانــەی  هەندێــك  رووداو: 
گشپرســی و دوای گشتپرســیش لەگــەڵ كورد 
خراپ بوون، ئێوە وەكو پارتی هێڵی ســوورتان 

لەسەر كەسیان هەیە؟
هۆشیار زێباری: ئێمە ئەو خەڵكانە دەناسین 
كــێ دژایەتــی ئێمەی كــرد، كێش هەڵوێســتی 
هەبــوو، كێش لەگــەڵ ئەوە بوو چارەســەرێك 
بدۆزرێتەوە و نەگاتە ئاســتی هەڵگرتنی چەك و 

خوێنڕشتن. ئەوە قەت لەبیر ناكەین.
بەغــدا  لــە  كــەس  دوو  ئێســتا  رووداو: 
دەركەوتوونەتــەوە، ئێــوەش مامەڵەیان لەگەڵ 
دەكــەن، یەكێكیان حەیــدەر عەبادییە و ئەوەی 
دیكەیان نووری مالیكی. هێڵی سوورتان لەسەر 
ئەمانــەش نییــە كــە یەكێكیان هێــزی هێنایە 
ســەرتان، ئەوەی دیكەشــیان قووتــی خەڵكی 

بڕی؟
هۆشــیار زێبــاری: ئێمە بۆچوونمــان هەیە، 
بــەڵام وەكو هەڵوێســتی پارتــی، ڤیتۆ و هێڵی 

سوورمان نەخستووەتە سەر هیچ لایەنێك.
رووداو: تەنانەت نووری مالیكیش؟

هۆشــیار زێبــاری: هەتا نــووری مالیكیش. 
ئێمە دانوســتاندنمان هەیە، وەفدەكانمان دەچن 
لەگەڵی دادەنیشن. وەفدی ئەو دێت سەردانمان 
بــەڵام  دەكات. هەروەهــا لەگــەڵ عەبادیــش. 
پرۆســەی دروســتكردنی حكومەت پرۆسەیەكی 
ئاســان نییە، رەنگە كاتیشــی بوێت. كێشــەكە 
ئەوەیــە هەموو لایەك پێویســتی بــە ئەویترە. 
هیــچ لایەنێك ناتوانــێ لەلای خۆیــەوە بڕیاری 

دروستكردنی حكومەت بدات.
رووداو: كــورد مــار بەخێــو دەكات، زۆرجار 
پاڵپشتی هەندێك كەســی كردووە و حكومەتی 
دروســت كردووە لەگەڵی، بــەڵام دوایی پێوەی 

داوە؟
هۆشــیار زێبــاری: ئەمجــارە دەبــێ ئێمە و 
هەمــوو لایەنەكانی دیكــەش دەرس لە رابردوو 
وەربگریــن. هــەم لەگــەڵ ناوخۆ، هــەم لەگەڵ 
لایەنــە عێراقییەكانیــش. ئێمە دڵپــاك بووین. 
زۆرجــار لە پێنــاوی یەكێتی عێــراق و یەكێتی 
كورد دەســتبەرداری زۆر مافــی خۆمان بووین. 
ئەمجارە بۆچوونی ســەركردایەتیمان ئەوەیە كە 

بە چاوێكی دیكە سەیری مافەكانمان بكەین.
رووداو: چ شــتێكتان هەیە كە كۆنكرێتی بێ 
و داوای بكــەن، مافی خەڵك بدرێ و هەڵەكانی 

رابردوو دووبارە نەبنەوە؟
هۆشــیار زێبــاری: ئێمــە ئەگــەر لــە بەغدا 
لەنێو پرۆســەی بڕیار وەرگرتن نەبین، ناتوانین 
مافەكانمــان وەربگرین. بۆیە دەبێ وجودمان لە 
بەغــدا هەبێ. راســتە پرۆگرام گرنگــە و دەبێ 
حكومــەت ئیعتراف بە مافەكانــت بكات، بەڵام 
دەبێ خەڵكیشــت لەوێ هەبێ پرۆگرامەكەت بۆ 
جێبەجــێ بــكات، جــا چ لە پەرلەمــان بێ یان 
لــە حكومەت. ئێمە كاتێك باســی هاوســەنگی 
دەكەین. هاوســەنگی لە زۆربــەی وەزارەتەكان 

نەماوە.
رووداو: گشتپرسی وەكو كارت بەكاردێنن بۆ 
دانوســتاندن؟ تا كوێ لەگەڵ بەغدان و لە كوێ 

جیادەبنەوە؟
هۆشــیار زێبــاری: گشتپرســی رووداوێكــی 
مێژوویــی بــوو، وەكــو یەكێــك وەســفی كرد، 
بوومەلەرزەیــەك بوو، ئەو پەیامــە ماوە. ئەوە 
بەدەســت ســەركردایەتیی كوردە چۆن بەكاری 

دێنێ.
رووداو: دەتوانن بەكاری بێنن؟

هۆشــیار زێبــاری: نازانــم، ئــەوە بڕیارێكی 
گرنگە. كاتی خۆشــی من لــە چاوپێكەوتنەكانم 
لەگــەڵ ئێوە گوتوومە مانــای ئەوە نییە بەیانی 

دەوڵەتی كوردی رابگەیەنین.
رووداو: هەتــا كــوێ چــاوەڕێ دەكەن مافی 

خەڵكی كوردستان لەلایەن بەغداوە بخورێ؟
هۆشــیار زێبــاری: ئەوە هەلێكــە كە هەموو 
لایەك بە خۆیدا بچێتەوە، ئێمە دەبێ بە خۆماندا 
بچینەوە. ئەوانیش گەیشــتنە ئەو قەناعەتە كە 
ناتوانن هەرێمی كوردستان لەناو ببەن. لەلایەكی 
دیكــە خۆڕاگــری میللەتی كورد ســەلماندی كە 
كورد هەرچەند ناكۆكی سیاسیشی هەبێ، بەڵام 

دەتوانێ ئیدارەی قەیرانەكانی بكات.
رووداو: ئێــوە و یەكێتــی زۆرجــار لەســەر 
پۆســتەكان رێكناكــەون، بــۆ نموونە ســەرۆك 

كۆمار بۆ كێ دەبێ؟ لێرە سەرۆكایەتی هەرێمی 
كوردستان تەجمید كراوە. دەڵێن پارتی بەنیازی 

سەرۆكایەتی كۆمارە، ئێوە چیتان دەوێ؟
هۆشــیار زێبــاری: بێگومان ئێســتا چۆن لە 
ناوەڕاســت و خــوارووی عێــراق خۆپیشــاندان 
هەیــە و دەڵێــن ئیــدی بەســە بــۆ حوكمــی 
حیزبــی دەعوە. ئەمــە یەكێكە لە هۆكارە هەرە 
ســەرەكییەكانی ناڕەزایەتییەكان. سەبارەت بە 
هەرێمی كوردســتانیش ئــەو پۆســتانە قابیلی 
پێداچوونــەوەن و تاپــۆ نین لەســەر لایەنێك. 
كاتــی خــۆی رێككەوتــن لــە نێــوان پارتــی و 
یەكێتیدا هەبوو ئەو پۆســتانە بە چ شــێوەیەك 

دابەش بكرێن، بەڵام بەشــێوەیەكی عەمەلی ئەو 
رێككەوتنــە نەماوە. پۆســتی ســەرۆكی هەرێم 
نەما. هێشــتا لەگەڵ یەكێتی نەگەیشــتووینەتە 
گفتوگۆ لەسەر پۆست، ئێستا قسە لەسەر ئەوە 
دەكەین چــۆن پرۆگرامێكی هاوبــەش دابڕێژین 
و پێكــەوە بچینە بەغدا. پۆســتەكان دەبێت لە 

نێوان خۆمان چارەسەر بكەین.
رووداو: بەپێــی زانیارییەكانــم لــە ناوخۆ و 
دەرەوەی عێراقیــش داوا لــە تــۆ كــراوە ببیتە 

سەرۆك كۆمار، ئەوە تا چەند راستە؟

تەســریباتە،  ئەمــە  زێبــاری:  هۆشــیار 
تەسریباتێكی زۆر لەناو عێراقدا هەیە. بەڕاستی 
ئێمە پێشمەرگەین، كادیری پارتین، بڕیار بڕیاری 
ســەرۆك بارزانییە. ئەو شتە زۆر باس دەكرێ، 
بەڵام ئەوە بڕیاری من نییە. ســەركردایەتی چی 

بە مەسڵەحەت دەزانن ئەوە دەكەین.
رووداو: راستە بڕیاری پارتییە، بەڵام خۆتت 

بۆ ئامادە كردووە؟
هۆشیار زێباری: ئێمە پێشمەرگە بووین، من 
لــە بەغدا بووم. وەزیرێكی چالاك و كاریگەریش 
بووم. خەریكی شــتی گــەورەش بووم. بە یەك 
تەلەفۆن جەنابی ســەرۆك گوتــی دەبێ بەیانی 
بچیتە لای موقتەدا ســەدر، ســەحبی سیقە لە 
سەرۆكوەزیرانەكەت بكەی دەیكەم، ئێمە واین.

رووداو: مەســەلەی هەڵپەســاردنی یاســای 
ســەرۆكایەتی هەرێم پارتــی و گۆڕانی لێكنزیك 

كردەوە، جگە لەوە هیچی دیكەتان هەیە؟
هۆشــیار زێبــاری: ئەســڵەن ئــەو پرۆژەیە 
پــرۆژەی گۆڕان بــوو، هی پارتیــش بوو، بەڵام 
زیاتــر پــڕۆژەی گــۆڕان بوو، ئەمە بەشــێك لە 
كێشــەكەی چارەســەر كرد، بەڵام ئاراســتەكە 
زیاتــر بــەرەو ئــەوە دەچــێ كــە هەڵبژاردنــی 

پەرلەمانی كوردستان بكرێ.
رووداو: هەڵبژاردنی پەرلەمانی كوردستان لە 

كاتی خۆیدا دەكرێ؟
هۆشــیار زێباری: ئێمە سوورین و داواشمان 
لــە یەكێتی و هەمــوو لایەنەكانی دیكە كردووە 
كە نابێت بە هیچ شــێوەیەك ئــەم هەڵبژاردنە 
دوابخرێ. چونكە كورد زەرەری گەورە دەكات.

رووداو: دەنگۆی دواخستن هەیە؟
هۆشیار زێباری: هەتا ئێستا نییە. ئیجرائاتی 
تەكنیكی و هونــەری بەردەوامــە، ئامادەكاری 
كاندیدەكانمــان  لیســتی  كــردووە.  زۆرمــان 
تەقریبــەن تەواو بووە. بەرنامەی هەڵبژاردنمان 
تــەواو كــردووە. كۆمیســیۆن زۆر ئیجرائاتــی 
كــردووە. كاتەكــەی باشــە، ئێمــە وەكو كورد 
ئەگــەر بتوانین لــە كاتی خۆیــدا هەڵبژاردنێك 

بكەیــن بەرامبــەر هەڵبژاردنەكانــی عێــراق كە 
دونیایەك كێشــە و گومانی تێدابــوو، قیمەتی 

كورد بەرامبەر دونیا زۆر بەرز دەبێتەوە.

رووداو: هەڵبژاردن سەد لە سەد دەكرێ؟
هۆشــیار زێباری: ســەد لە ســەد مومكینە 
بكــرێ. داوا دەكەین و هــەوڵ دەدەین لە كاتی 

خۆیدا بكرێ.
رووداو: ئەگەر حكومەتــی عێراق دوابكەوێ 
هەڵبژاردنی پەرلەمانی كوردستان هەر دەكرێ؟
هۆشــیار زێباری: بۆچوونێك هەیە كە ئێمە 
خەریكــی پێكهێنانــی حكومەتــی عێراقیــن و 
ئەگەریــش هەڵبژاردن بكەیــن رەنگە ناكۆكی و 
ئاڵۆزی دروست ببێ. من لەگەڵ ئەو بۆچوونەدا 
نیــم. مــن بــاوەڕم وایــە كــە دروســتكردنی 
حكومەتــی عێراق دوادەكــەوێ. ئەگەر ئێمە لە 
30ی ئەیلــوول ئەم هەڵبژاردنــە بكەین، باوەڕ 
بكــە دەبێتە گرنگترین هەڵبــژاردن بۆ هەرێمی 

كوردستان.

ئەم هەڵبژاردنە 
نابێ دوابخرێ، 
چونكە كورد زەرەری 
گەورە دەكات

رێككەوتنی 
دابەشكردنی 
پۆست لە نێوان 
پارتی و یەكێتیدا 
نەماوە

پۆستەكانی بەغدا 
تاپۆ نین لەسەر 
لایەنێك

هەڵپەساردنی 
یاسای 
سەرۆكایەتی 
هەرێم زۆرتر پرۆژەی 
گۆڕان بوو

لە ماوەی چوار ساڵی رابردوودا، فۆكەسی سەرەكی 
حكومەتی بەغدا و هاوپەیمانان لەسەر مەسەلە ئەمنی 
و ســەربازییەكان بووە، پێشــبینی دەكرا شكســتی 
داعش لە عێراق كاریگەریی ئەرێنی لەسەر تێڕوانینی 
خەڵــك بۆ حكومەت و هەڵبژاردنەكانی مانگی ئایاری 
ئەمساڵ دابنێ، بەڵام رێژەی كەمی بەشداریی خەڵك لە 
هەڵبژاردن و كێشەكانی دوای دەركەوتنی ئەنجامەكان، 
ئەو راســتییەیان دەرخست كە كێشە بنەڕەتییەكانی 
عێراق لە كێشەی ئەمنی زیاترن و دیموكراسی عێراقیش 
لەوە لەرزۆكترە بەرگەی هەڵبژاردن بگرێ. ئەنجوومەنی 
)ئەتڵانتیك(ی ئەمریكی لە راپۆرتێكدا پەنجە لەسەر 
ئەو كێشانانە دادەنێ كە لەسایەی زەقكردنەوەی كێشە 

ئەمنییەكانەوە، پەردەپۆش كراون.
نوخبــەی  رابــردوودا،  ســاڵی  مــاوەی 15  لــە 
دەســەڵاتداری عێــراق تادێ زیاتر لــە داواكارییەكانی 
لەلایەكــەوە  ئەمــەش  دووردەكەونــەوە،  خەڵــك 
ناڕەزاییەكانی سەر شــەقامی عێراقی توندتر كردووە 
و لەلایەكی دیكەشەوە رەوایەتی سیستەمی حوكمڕانی 
لەرزۆكی عێراق لاوازتــر دەكات، راپۆرتەكە ئاماژە بۆ 
ئەوە دەكات كە عێراق لە ساڵانی پەنجاكانی سەدەی 
رابردوودا رووبەڕووی دۆخێكی هاوشێوە بووەتەوە، كە 
دواجار "رووخانی سیســتەمی پاشایەتی لێكەوتەوە و 
هەر ئەمەش لەوپەڕی دەركەوتنی خۆیدا هاتنە ســەر 

دەسەڵاتی سەدام حوسێنی بەدوای خۆیدا هێنا".

  شكانی نرخەكانی نەوت و
      قەیرانی دارایی

90%ی داهاتی عێراق لەســەر نەوتە و لە ســاڵی 
2013 )واتــە پێــش شــكانی نرخی نــەوت( داهاتی 
ســاڵانەی حكومەتی عێــراق لــە هەناردەكردنی 2.4 
ملیۆن بەرمیل نەوتی رۆژانە، نزیكەی 102 ملیار دۆلار 
بــوو. لە ســاڵی 2017، داهاتــی هەناردەكردنی 3.8 
ملیــۆن بەرمیل لە رۆژێكدا تەنیا 48 ملیار دۆلار بوو. 
حكومەتی عێراق لە ئاداری 2018دا بودجەی ئەمساڵی 
پەسەند كرد، كە نزیكەی 88 ملیار دۆلارە و چاوەڕێ 
دەكرێ حكومەت تووشی 10 ملیار دۆلار كورتهێنانی 

بودجە ببێ. 
ئەنجوومەنی )ئەتڵانتیك( پێیوایە بەرزبوونەوەی 
بودجــە ئاماژەیــە بــۆ ئــەوەی حكومەتــی عێــراق 
ســەركەوتوو بووە لە "كەمكردنــەوەی خەرجییەكانی 
كەرتی گشتی و بەرزكردنەوەی داهاتی غەیرە نەوتی"، 
بەڵام هۆشــداریش دەدا كە ئەم ســەركەوتنە دەكرێ 
ببێتە هۆی شكستهێنان یان پشتگوێخستنی سیاسەتە 

درێژخایەنەكانی چاكسازیی ئابووری.
لە ســاڵی 2016ەوە حكومەتی عێراق و سندوقی 

لە سەرەتای ئەمســاڵیش وەزارەتی پلاندانانی عێراق 
ئاشكرای كرد كە 40% ی هێزی كاری عێراق لە كەرتی 

گشتیدا كاردەكەن.
مووچــەی زۆری كەرتــی گشــتی و نەبوونی هیچ 
ئەڵتەرناتیڤێكی یەكســان لــە كەرتی تایبەتــدا وای 
كــردووە، خەڵــك بــە لێشــاو چاویــان لە دەســتی 
حكومــەت بێ. راپۆرتەكەی )ئەتڵانتیك( پێشــبینی 
دەكات لە ســاڵانی داهاتوودا بەهۆی قەیرانی دارایی و 
كەمبوونەوەی داهات، هەروەها بێتوانایی حكومەت لە 
دروستكردنی هەلی كار و زۆربوونی ژمارەی دەرچووانی 

زانكۆ، قەیرانی بێكاری لە عێراق سەختتر ببێت.
چوار ســاڵە حكومەتــی هەرێمی كوردســتانیش 
بەدەســت كێشــەی دابینكردنی مووچەوە دەناڵێنێ. 
بەپێی راپۆرتێكی بانكی جیهانی 12%ی دانیشتووانی 
هەرێمــی كوردســتان مووچەخۆری كەرتی گشــتین، 
ئەمــەش دوو هێنــدەی ئــەو ژمارەیەیە كــە دەبووایە 
فەرمانبــەری حكومــەت بــن". وەزارەتــی پلاندانانی 
هەرێمی كوردستان بەپێی پلانێك بەنیازە 200 هەزار 
فەرمانبەری كەرتی گشــتی رەوانــەی كەرتی تایبەت 
بــكات. نزیكەی چارەكێكی مووچەی كەرتی گشــتی 
بــۆ هێــزە ئەمنی و ســەربازییەكانی عێــراق دەچێ. 
ئەنجوومەنــی )ئەتڵانتیــك( دەڵێــت كە ئــەو ژمارە 
زۆرەی هێزی ئەمنی و ســەربازی تەنیا پەیوەندی بە 
هێرشــەكانی داعش و هەڕەشە ئەمنییەكانەوە نییە، 
بەڵكــو پەیوەندی بــە "وەرگرتنــی ژمارەیەكی زۆری 
خەڵكی ناشــارەزا و تێكەڵكردنی میلیشیاكان" لەناو 
هێزە ئەمنییەكاندا هەیە كە ئەگەر دانەمەزرێنرێن دەبنە 

ژیلوان وەلی و كریس جۆهانس
رووداو - هەولێر

بۆمب و مینە چێنراوەكان یەكێك لە بەربەستە 
گەورەكانی بەردەم گەڕانەوەی دەیان هەزار ئاوارەی 
عێراقە بۆ ناوچەكانی خۆیان و ئاوەدانكردنەوەی ئەو 
ناوچانــە. فەرماندەیەكی هێزەكانی پێشــمەرگە بە 
)رووداو(ی راگەیانــد كە زۆر ناوچەی ژێر كۆنتڕۆڵی 
هێزەكانی عێراق پشتگوێ خراون و پاك ناكرێنەوە.
لیــوا مەحموود حوســێن كاكەیــی، فەرماندەی 
هێزەكانی پشتیوانیی یەك لە یەكەی 80ی وەزارەتی 
پێشمەرگە، بە بەشی ئینگلیزی پۆرتاڵی )رووداو(
ی راگەیانــد "ژمارەیەكی زۆر بۆمبی داعش ماون و 
هێشتا پاك نەكراونەتەوە". هۆكارەكەشی بۆ ئەوە 
گەڕاندەوە كە فۆكەســی هێــزە عێراقییەكان زیاتر 
لەسەر "شارەكان و ناوچە قەرەباڵخەكان و هەندێك 
لە رێگا سەرەكییەكانە". لە كاتێكدا ژمارەیەكی زۆر 
گوند و ناوچەی كشتوكاڵی كە پڕن لە بۆمبی چێنراو 
"پشــتگوێ خراون". بەگوتەی فەرماندە كوردەكە، 
ئەم كارە پێویســتی بە "كەرەستە و هەوڵی زۆرە. 
ســوپای عێراق ناتوانێ بەئاســانی ئەو ناوچانە لە 

بۆمب پاك بكاتەوە".
پاككردنــەوەی ناوچە بۆمبڕێژكــراوەكان تەنیا 
قۆناغــی دوای رزگاركردنی ناوچــەكان ناگرێتەوە، 
بەڵكو بەشێكی سەرەكیی ئەم كارە لەكاتی شەڕی 
دژی داعشــدا كراوە، لەو كاتەشــدا ژمارەیەكی زۆر 
پێشــمەرگە گیانیــان لەدەســتدا. لیــوا مەحموود 
لەوبارەیەوە گوتــی: "بۆمبە چێنراوەكان لای ئێمە 
نامــۆ بــوون، پێشــمەرگەكانی ئێمــە زانیارییەكی 
ئەوتۆیــان لەبارەیانــەوە نەبوو، چونكــە لە 2005 
ئەلقاعیــدە دەســتی بــە بەكارهێنانــی ئەوجــۆرە 
چەكانە كرد و هەتا 2014ش لە كوردســتان نزیك 
نەكەوتنــەوە". بە گوتەی لیوا مەحموود، ســەرەتا 

راپۆرتەكــە جەخت لەوە دەكاتــەوە كە كارگێڕی 
ئابووریــی نادەوڵەتی یەكێك لە تەحــەدا گەورەكانی 
بەردەم بەغدایــە، لە كاتێكدا بەپێی هەندێك راپۆرت 
75%ی چالاكییە ئابوورییەكانی كەرتی تایبەت دەكەونە 
ناو "بازاڕی خۆڵەمێشــی" )كــە تێیدا ژمارەیەكی زۆر 
چالاكــی و كاری ئابووریــی نافەرمی بەبــێ ئاگاداری 
لایەنە فەرمییەكان دەكرێن(، جیا لەمە 62%ی ناوەندە 
بازرگانــی و ئابوورییەكانیــش ناویــان لای حكومەت 
تۆمار نەكــراوە، چونكە خاوەنەكانیان نایانەوێ ناوی 
كۆمپانیاكانیــان بچێتە ناو سیســتەمی باجەوە. بەو 
پێیەش بەشێكی زۆری ئابووریی عێراق باج نایگرێتەوە 
و كەمترین گەرەنتی كرێكار و فەرمانبەرانی تێدا بەدی 

ناكرێ.

  دیموگرافیای كۆمەڵایەتی
یەكێــك لــە گەورەتریــن كێشــە دوورمەوداكانی 

هاویكاریمان دەكەن".
هەرچەندە لە سێ ساڵی شەڕی داعشدا هێزەكانی 
پیشــمەرگە ئامێــری پێشــكەوتوویان وەرگرتــووە، 
لەوانــەش ئوتۆمبێلی دژی مین و میندۆزی دەســتی، 
فەرماندە كوردەكە دەڵێت: بەو شارەزاییەش كە ئێستا 
هەمانــە ناتوانین بڵێین دەتوانین بۆمبە چێنراوەكانی 
دیكــە لابدەیــن، چونكــە پێویســتمان بــە ئامرازی 
پێشكەوتووترە"، بەو حاڵەشەوە 80%ی ناوچەكانی ژێر 
كۆنتڕۆڵی پێشمەرگە لە بۆمبی چێنراو پاككراونەتەوە.
لێكۆڵینــەوەی زۆر لەســەر بۆمبــە چێنراوەكانی 
داعش كراوە، یەكێك لەو پرســیارانەش كە بەردەوام 
هەوڵــی روونكردنــەوەی دراوە ئەوە بــووە داعش ئەو 

لە بۆمبەكانیش چەند كیلۆگرام مادەی ئامۆنیۆم نیترات 
و میتۆدی جیاوازی تەقاندنــەوەی تێدا بەكارهاتووە. 
سەبارەت بە ژمارەی قوربانیانی پێشمەرگەش بەهۆی 
پووچەڵكردنەوەی بۆمبەكانــەوە، گوتی: "بەگوێرەی 
ئەو هەڕەشــە و تەحەدا گەورەیەی لەبەردەممان بوو، 
بەگوێرەی ئەو ئامرازە كەمەشــی لەبەردەستمان بوو، 

ژمارەی قوربانیانمان زۆر نەبووە".
راپۆرتە نێودەوڵەتییــەكان ئاماژە بۆ ئەوە دەكەن 
كە پیشەسازیی دروستكردنی بۆمبی چێنراوی داعش 
تەنیــا لەســەر ئاســتی میتۆدەكانی دروســتكردن و 
تەقاندنەوە گەشــەی نەكردووە، بەڵكو لەسەر ئاستی 
میتۆدەكانی دانانەوەی بۆمبیش پێشكەوتنی بەرچاوی 

نێودەوڵەتی دراو )IMF( و بانكی جیهانی رێككەوتوون 
لەسەر ئەوەی ئەو دوو ناوەندە جیهانییە 5.34 ملیار 
دۆلار قەرز بە حكومەتی عێراق بدەن، لەبەرامبەریشدا 
بەغدا بەپێی رێوشوێن و ستانداردە نێودەوڵەتییەكان 
كۆمەڵێك چاكســازیی ریشــەیی لە كەرتی ئابووریی 
وڵاتەكەیدا بكات. سندوقی نێودەوڵەتیی دراو جەخت 
لــەوە دەكاتەوە كە بەغدا تاوەكو ئێســتا نەیتوانیوە 
دەستكاری مووچە و پشتیوانییە داراییەكان بكات، یان 
قەبارەی كەرتی گشتی كەم بكاتەوە و پەرە بە كەرتی 

تایبەت بدات.
ئەنجوومەنە ئەمریكییەكــە ئاماژە بۆ ئەوە دەكات 
فەرمانبەرانی حكومی، پەرلەمان و پارتە سیاسییەكان 
رێگرن لەوەی بەشێك لەو چاكسازییانە جێبەجێ بكرێن 
و بۆ ئەم مەبەستەش نموونەی كارەبا دەهێنێتەوە كە 
90%ی خەرجییەكانی لەسەر حكومەتە. پارساڵ كاتێك 
حكومەت ویســتی ئەركی كۆكردنەوەی پارەی كارەبا 
بخاتە ئەستۆی كۆمپانیایەكی كەرتی تایبەت، خەڵكی 
شــارەكانی باشــوور رژانە سەر شەقام و حكومەتیان 
تۆمەتبــار دەكرد بەوەی دەیەوێ خەرجییەكان بخاتە 

سەر شانی هاووڵاتیان.
كەرتی گشــتیی عێــراق كەرتێكی هەڵئاوســاوە، 
راپۆرتەكــەی )ئەتڵانتیك(یــش ئەمە بــە یەكێك لە 
هــۆكارە ســەرەكییەكانی "ئیدارەی خراپــی داهات"، 
"نایەكســانیی داهــات" و "راوەســتانەوەی پێكهاتــە 
كۆمەڵایەتییــەكان لەدژی چاكســازی" دەزانێ. عەلی 
میرزا، ئابووریناســی عێراقی، ئاماژە بۆ ئەوە دەكات 
كــە 62%ی ئەوانــەی لــە نێــوان ســاڵانی 2007 بۆ 
2014 دامــەزراون، لــە كەرتــی گشــتی وەرگیراون. 
47.5%ی بودجــەی 2016ی عێراق بۆ مووچەی پێنج 
ملیۆن فەرمانبەری ئێســتا و پێشووی عێراق چووە. 

مەترسی بۆ سەر دەوڵەت.

  كەرتی تایبەت و 
     ئابووریی نافەرمی

بەگوێــرەی ئامــارە فەرمییــەكان، كەرتی تایبەت 
عێــراق  نێوخۆیــی  ناپوختــەی  بەرهەمــی  37%ی 
پێكدەهێنــێ و بەغــدا بەنیــازە ئەو رێژەیــە بۆ %54 
بــەرز بكاتــەوە. یەكێك لە تەحــەداكان كە لەبەردەم 
حكومەتی عێراقدایە دروستكردنی باڵانسێكە لە نێوان 
ژمارەی هێزی كاری كەرتێك لەگەڵ بەشداری كەرتەكە 
لە بەرهەمهێنانی نێوخۆییدا. كەرتی نەوت بەشی زۆری 
بەرهەمە نێوخۆییەكانی عێراق پێكدەهێنێ، لەكاتێكدا 
تەنیــا 4%ی هێــزی كاری عێــراق لەو كەرتــەدا كار 
دەكــەن، بەڵام كەرتی پیشەســازی كە 16%ی هێزی 
كاری عێراقــی لەخــۆی كۆكردووەتــەوە، تەنیا 1%ی 

بەرهەمی ناپوختەی نێوخۆی عێراق دابین دەكات.

هەم كەرەســتە و هەم زانیاری هێزەكانی پێشــمەرگە 
لــەو بــوارەدا زۆر كەم بــوون و "ئەم جــۆرە كارە بە 

كەرەستەی سادە ناكرێ".
لــە مــاوەی چــوار ســاڵ شــەڕی داعشــدا دەیان 
تیمی هاوپەیمانان مەشــق و راهێنانیان بە هێزەكانی 
پێشمەرگە و هێزەكانی عێراق كرد، بە جۆرێك 95%ی 
هێزەكەی لیــوا مەحموود راهێنانیان وەرگرتووە. لیوا 
كوردەكــە بــە )رووداو(ی گــوت، تیمــی ئەندازیاری 
ئاشكراكردنی بۆمبەكان یارمەتییەكی زۆری هێزەكانی 
پێشــمەرگەیان دا "بەریتانیــا هاوكاریی زۆری كردین، 
دوای ئــەوان كەنەدییــەكان دێن، فەرەنســییەكان لە 
پلەی سێیەمن و بەمدواییەش ئیتاڵی و ئەڵمانییەكان 

عێراق جیاوازیی نێوان گەشــەی ژمارەی دانیشتووان 
ئــەو  پێداویســتی  دابینكردنــی  ســەرچاوەكانی  و 
دانیشــتووانەیە. عێراق 37 ملیۆن دانیشتووی هەیە و 

ئەو ژمارەیە لە 2030دا دەبێتە 53 ملیۆن كەس.
بە گوێــرەی راپۆرتەكــەی )ئەتڵانتیــك( 40%ی 
دانیشــتووانی عێراق لەژێر تەمەنی 14 ساڵن، 20%ی 
لەنێوان تەمەنی 14 بۆ 24 ســاڵن و 33.7% یشی لە 
نێوان 24 بۆ 54 ساڵانن. ئێستا رێژەی بێكاری گەنجانی 
عێراق 30%یە و چاوەڕێ دەكرێ لە ساڵانی داهاتوودا 
بەرزتــر ببێتــەوە. عەدنان یاســین، ئەكادیمســیەنی 
عێراقــی، پێیوایــە لەكاتێكــدا رێژەی دانیشــتووانی 
نێــوان 15 بۆ 64 ســاڵ 60%ی دانیشــتووانی عێراق 
پێكدەهێنێ، بەو پێیە ژمارەی خەڵكانی خاوەن توانای 
كاركردن دەگاتە لوتكەی خۆی.  بەگوێرەی راپۆرتێكی 
2016ی بانكــی جیهانــی، 22.5%ی خەڵكــی عێراق 
لەژێر هێڵی هەژاریدا دەژین، 2.1%یش ناتوانن خۆراك 
گەرەنتی بكەن، رێژەی هەژاری لە شــارەكانی باشوور 
31.15% یە. )ئەنجوومەنی ئەتڵانتیك( هۆشداری دەدا 
كە مەترسییەكە تەنیا لە بەرزبوونی ژمارەكاندا نییە، 
بەڵكو لە جیاوازیی ژمارەكانیشدایە لە پارێزگایەكەوە بۆ 
پارێزگایەكی دیكە، چونكە جیاوازیی نێوان ستانداردی 
ژیان لە ناوچە جیاوازەكان دەبێتە هۆی كۆچی خەڵك، 
وەكــو چۆن هەر ئێســتا خەڵكانێكی زۆر بۆ بەســرە 
و بەغــدا كۆچیان كردووە، ئەم كۆچە بە لێشــاوە لە 
درێژخایەندا شارەكان بەشێوەیەكی رێكنەخراو گەورە 
دەكاتــەوە و ناوچەكانی دەرەوەی حوكمڕانی و پلانی 
حكومەت، لە دەوروبەری شارەكان گەورەتر دەكات. 

زانیاری و شــارەزاییە وردەی لە بواری دروســتكردنی 
بۆمبی چێنراو لە كوێ دەستكەوتووە. لیوا مەحموود 
كاكەیی كە كتێبێكی لەبارەی 80 جۆر بۆمبی چێنراوی 
داعش نووسیوە و پێشكەش بە هاوپەیمانانی كردووە، 
دەڵێت "بە بڕوای ئێمە ئەوان سوودیان لە ئەندازیارانی 
سوپای پێشووی عێراق وەردەگرت، پاشان سوودیان 
لە ئەندازیارە كیمیاییەكان وەردەگرت بۆ ئەوەی بزانن 
چ مادەیەكی كیمیایی بەكاربهێنن، هەروەها كەڵكیان لە 

ئەزموونی ئەندازیارانی میكانیكیش وەرگرتووە".
بــە گوتــەی فەرمانــدە كوردەكە، لە ســەرەتای 
شــەڕی داعشــەوە 20 هەزار بۆمبی چێنــراو لەلایەن 
تیمەكانی پێشمەرگەوە پووچەڵ كراونەتەوە، هەركام 

بەخۆیەوە بینیوە. فەرماندەی هێزەكانی پشتیوانی 
وێڕای پشتڕاســتكردنەوەی ئــەو زانیارییە، گوتی: 
"ئێمە تیمی بەریتانی و ئەڵمانی و تیمەكانی دیكەی 
هاوپەیمانانمــان هێنا، بەڵام هیچكامیان نەیانتوانی 
بۆمبدۆزێكمــان بــۆ دروســت بكەن كە ئــەو جۆرە 
بۆمبە بدۆزێتەوە"، ئەمەش بەڵگەیە لەسەر ئەوەی 
"داعش شارەزای دروستكردنی بۆمبی وەهای لەگەڵە 
كە ئەزموونیان لە ئەفغانســتان، لوبنان، سووریا و 
عێراقەوە بەدەستهێناوە. ئەوان تیمیان لەگەڵە كە 

تاكە كاری ئەوەیە بۆمب بچێنێ".
ســەبارەت بەشــێوازی شــاردنەوەی بۆمبەكان 
لەلایەن داعشــەوە، لیوا مەحموود حوسێن كاكەیی 
گوتی: "ئەوان هەموو میتۆدێكیان بەكارهێناوە، بۆ 
نموونە لەســەرەتادا بۆمبەكان لەسەر زەوی بوون و 
بەئاسانی دەبینران. دواتر بۆمبەكانیان دەشاردەوە 
بۆ ئەوەی نەزانی ئەو شوێنە بۆمبی تێدا چێنراوە، 
مەگــەر ئــەوەی گۆڕانێكت لە شــێوەی زەوییەكەدا 
بەدی كردبا، دواجاریش داعش رووی لە بەكارهێنانی 
وایــەر كــرد، كــە ئەمەیــان ئیدی بــە بۆمبدۆزیش 

نەدەدۆزرایەوە".
بەهۆی هێرشــی داعش و دواتریش رووداوەكانی 
16ی ئۆكتۆبەر، خەڵكانێكی زۆر لە هەردوو پارێزگای 
كەركــووك و نەینەوا ئاوارە بــوون. لیوا مەحموود 
كاكەیی لەبارەی دۆخی ئەو ناوچانەوە بە )رووداو(ی 
گوت :"90%ی ئاوارەكانی ناوچەكانی ژێر كۆنتڕۆڵی 
ئێمــە گەڕاونەتــەوە ســەر مــاڵ و حاڵــی خۆیان. 
گوندە كاكەییەكان لەسەر لێواری ناوچەكانی نێوان 
پێشمەرگە و سوپای عێراقدان. هێشتاش مەترسی 
بۆمبی چێنراو لەو ناوچانە هەیە، بەڵام ئێستا لەگەڵ 
رێكخراوێكی بەریتانی هاوئاهەنگی دەكەین كە كاری 
زۆر باشیان كردووە و تیمێكی تایبەتیان بۆ گوندە 
كاكەییــەكان پێكهێناوە، بە گوێرەی مەزندەكانیش 

4000 بۆمبی چێنراویان پووچەڵ كردووەتەوە".

23 ملیۆن دۆلاری دەستبەرداگیراو بۆ عێراق دەگەڕێندرێتەوە
رووداو - بەغدا 

وەزارەتی دادی عێراق رایگەیاند، توانراوە 23 ملیۆن دۆلار كە لە فەرەنسا دەستی بەسەردا گیرابوو، بگەڕێنرێتەوە بانكی ناوەندی. بەپێی راگەیێندراوێكی وەزارەتی 
دادی عێراقی، بڕی 23 ملیۆن دۆلاری ئەمریكی كە لەلایەن فەرەنساوە دەستیبەسەردا گیرابوو، دوای گرتنەبەری رێكاری یاسایی و بەدواداچوونی بەردەوام، بەبڕیارێكی 

دادگای فەرەنسی، رەزامەندی درا بەگەڕاندنەوەی ئەو بڕە پارەیە بۆ عێراق و رادەستكردنی بۆ بانكی ناوەندیی عێراق.وەزارەتی دادی عێراقی روونیكردووەتەوە‌، ژمارەیەك 
كۆمپانیای فەرەنسی داوای یاساییان لە دژی بانكی ناوەندی عێراقی تۆماركردبوو، بەوەی كە لە ساڵی 2000 بەهۆی رێكارەكانی ئەو بانكە، زیانیان بەركەوتووە و دادگای 

فەرەنساش بڕیاریدا دەست بەسەر ئەو پارەیەدا بگرێت.

راپۆرت

ئەنجوومەنی ئەتڵانتیك لە راپۆرتێكدا

فەرماندەیەكی پێشمەرگە:

لە ساڵانی داهاتوودا قەیرانی بێكاری لە عێراق 
سەختتر دەبێت

)فۆتۆ: AFP(بەگوێرەی راپۆرتێكی 2016ی بانكی جیهانی، 22.5%ی خەڵكی عێراق لەژێر هێڵی هەژاریدا دەژین

هەرێمی كوردستان 
بەنیازە 200 هەزار 
فەرمانبەری حكومی 

رەوانەی كەرتی 
تایبەت بكات

عێراق بەرەوڕووی دۆخێكی هاوشێوەی كۆتایی 
ساڵانی پەنجا بووەتەوە كە دواجار رووخانی 

سیستەمی پاشایەتی لێكەوتەوە

20 هەزار بۆمبی چێنراوی داعشمان پووچەڵ كردوونەتەوە

80 %ـی 
ناوچەكانی ژێر 

دەسەڵاتی 
پێشمەرگە  لە 
بۆمبی داعش 
پاككراونەتەوە

هاوپەیمانان نەیانتوانیوە بۆمبدۆزێك بۆ دۆزینەوەی بۆمبەكانی داعش دروست بكەن

رووداو: لە حەفتاكاندا پارتەكانی رۆژئاوا كێ بوون، 
پەیوەندیان لەگەڵ حیزبەكانی باشــووری كوردستان 

چۆن بوو؟
ئیبراهیــم گاباری: لێــرە دوو پارتــی هەبوون كە 
مونافســی یەكدی بوون، ئەوانیش پارتی دیموكراتی 
كوردســتان و پارتــی پێشــڤەڕۆ بــوون. ئەوانیــش 

پاشــكۆی حیزبەكانی باشووری كوردستان بوون، كە 
پارتی و یەكێتی تەبابوونایە، ئەوانیش تەبابوون، كە 
نێوانیان ناخــۆش بووایە، ئەوانیش نێوانیان ناخۆش 
دەبوو. پارتی پێشكەوتن پارتەكەی حەمید دەروێش 
رێكلامی بۆ یەكێتی دەكرد، پارتی سووریاش رێكلامی 
بۆ پارتی دەكرد. بەڵام مەلا مســتەفا و شۆڕشەكەی 
كاریگەری زۆریان لەسەر خەڵكی رۆژئاوای كوردستان 
هەبوو، ئیمانیان بە مەلا مســتەفا بەهێز بوو. جەلال 
تاڵەبانی لەگەڵ حكومەتی سووری و حەمید دەروێش 
كاریــان دەكــرد، بــەڵام كاریگەریان لەســەر كوردی 
ســووریا نەبوو. مەلا مســتەفا بەلای ئەوانەوە هێڵی 
سوور بوو، قبوڵیان نەدەكرد كەس باسی مەلا مستەفا 
بــكات. تەنانەت جەماعەتی حەمید دەروێش جاروبار 
لــە كۆبوونەوەكانیــان بەدڵیــان نەبوو، بــەڵام ناچار 
دەبوون بە باشە باسی مەلا مستەفا بكەن، بۆ ئەوەی 

جەماوەرەكەیان لێیان تووڕە نەبن. 
رووداو: پەیوەنــدی حیزبەكەی حەمید دەروێش و 

پارتی لەگەڵ حیزبی بەعسی سووری چۆن بوو؟
ئیبراهیــم گابــاری: جەماعەتــی كاك حەمیــد لە 
ساڵی 1968 بە ئاشكرا پەیوەندییان لەگەڵ حكومەت 
و لەگــەڵ بەعــس و موخابەراتــی ســووریا هەبــوو. 
یــەك بەیاننامەیان بەبێ رەزامەندی ئەمنی ســووری 

دەرنەدەكرد.

رووداو: ئەی پارتی دیموكراتی كوردستانی سووریا 
پەیوەندی لەگەڵ بەعس نەبوو؟

ئیبراهیم گابــاری: وەكو حیزب پەیوەندی نەبوو، 
بەڵام وەكو تاك بەدڵنیاییەوە هەبووە. 

رووداو: ساڵی 1977 كاك مەسعود و مام جەلال لە 
سووریا یەكدی دەبینن، تۆ ئاگاداری ئەو كۆبوونەوەیە 

بوویت؟
ئیبراهیم گابــاری: بەڵێ ئەو كۆبوونەوەیە هەبوو، 
بــەڵام مام جــەلال هــەر رۆژێك بە شــێوەیەك بوو. 
كاك مەســعود تەنیا ســەری بادابا و گوتبای ئەرێ، 
ئــەوە دەبــووە بەڵگەنامە، بــەڵام مام جــەلال 100 
بەڵگەنامەشی واژۆكردبا سوودی نەبوو. مام جەلال لە 
سووریا وا ناوی دەركردبوو "رجل السیاسە، ولكن بدون 

نامەیەكــی بۆ ناردبوو، گوتبووی ئینشــائەڵڵا ئێمەی 
بەعسی سووری و عێراق دەبین بە یەك. 

رووداو: لــە زیندانی تەدمور، بێجگە لە تۆ كوردی 
دیكەی لێبوو؟

ئیبراهیــم گاباری: نەخێر بە تەنیا بووم. پاشــان 
پێنج شــەش كوردیان هێنــان كە بە تۆمەتی ئیخوان 

موسلمین گیرابوون.
رووداو: ئەوان بەر كۆمەڵكوژییەكە كەوتن؟

ئیبراهیم گاباری: نەخێر ئەوان دوای كۆمەڵكوژییەكە 
گیرابوون. دوای مردنی حافز ئەسەد ئازادكران.

رووداو: ئەی قەڵەم و كاغە و جگەرەتان نەبوو؟
ئیبراهیم گاباری: ژوورەكەی من 24 كەسی تێدابوو 
كــە هەر هەموویان دكتۆر بــوون و بۆردی ئەمریكیان 
هەبــوو. من لەوێ 18 ســاڵ وانەی پزیشــكیم لەلای 
ئــەوان خوێند و بووم بە دكتۆر. هەروەها فەلســەفە 
و ئەندازیاری فڕۆكەوانیش لە زیندانییەكانی دیكە فێر 
بووم. نزیكــەی 90%ی زیندانیان بەهۆی گیراوەكانی 
ئیخوان موسلمین فێری قورئان خوێندن بوون، نەحو 

و سەرفیشمان دەخوێند.
رووداو: تۆ لە ماوەی ئەو 24 ساڵە هیچ بە كوردی 

قسەت نەدەكرد؟
ئیبراهیم گاباری: با. زۆر كەس هەبوون لە زیندان 
داوایــان دەكرد فێری كوردی ببن، زۆر كەســم فێری 

زمانی كوردی كرد. باسی شۆڕشم بۆ دەكردن، باسی 
مەلا مستەفا و قازی محەممەد و شێخ سەعید و شێخ 
مەحموودم بۆ كردن. بیرۆكەیەكی باشــم دانێ لەسەر 
دۆزی كــورد. تەنانەت هەندێك لەوان دەیانگوت ئێمە 

بووین بە پارتی )بەپێكەنینەوە(.
رووداو: ئــەو ماوەیــەی تۆ لە زیندان بــووی، زۆر 
شت روویدا، شای ئێران رووخا، شەڕی ئێران و عێراق 
روویــدا، لە ســووریا چەند شــەڕێك روویانــدا، ئێوە 

ئاگاداری هیچ لەمانە نەبوون؟
ئیبراهیم گاباری: وەكو پێشتریش باسم كرد، ئێمە 
وەكــو یارانی ئەشــكەوت وابووین، ئاگامــان لە دونیا 
نەبوو. تەنانەت رۆژنامەكانی حیزبی بەعسیش قەدەغە 

بوون. 
رووداو: ئێــوە ئــاگاداری مردنی حافز ئەســەدیش 

نەبوون؟
ئیبراهیم گاباری: زیندانەكەی ئێمە لە نێو شــاری 
تەدمــور بوو. حــەوت رۆژ بوو لە مزگەوتەكان دەنگی 
قورئــان دەهــات. ئێمە دەمانگوت ئینشــائەڵڵا حافز 
ئەسەد مردووە. یەكێك لە گیراوەكان لە پاسەوانێكی 
پرســی ئەوە چەنــد رۆژە گوێمان لــە دەنگی قورئان 
دەبــێ، پێدەچــێ كەســێكی گــەورە مردبــێ. گوتی 
تەســەور دەكــەی كێ مردووە؟ ئەگــەر نەزانی چاوت 
دەردێنم. ئەویش گوتی: "رەنگە وەزیری ئەوقاف بێ". 
پاســەوانەكە گوتی: "نەخێر گەورەترە". زیندانییەكە 
گوتی:"مانای وایە سەرۆكوەزیرانە". پاسەوانەكە گوتی 

رووداو: كــە ئازادبووی چووی بۆ حەســەكە؟ كێ 
پێشوازی لێكردی؟

ئیبراهیــم گاباری: ئێمە چووین بۆ گەراج، گوتیان 
ســواری پاس بن و بچنەوە ماڵەكانتان، گوتمان هیچ 
ناســنامەیەكمان پێ نییە. گوتیان كێشە نییە كەس 
پەیوەندی بە ئێوەوە نییە. چوومە حەسەكە لە گەراج 
پیاوێك منی ناســییەوە، گوتی: من دراوسێی ئێوەم. 
باوكــت كۆچی دوایی كردووە، دایك و براكانت ماون. 
كاك مەســعود بۆی گێڕامەوە باوكم چووبووە لای بۆ 
ئەوەی سۆراغی منی بۆ بكات. ئەویش دوو جار لەگەڵ 
ئــازاد بــەرواری چووبوو بۆ لای حافز ئەســەد، بەڵام 
ئەســەد پێیگوتبوو ئەو كەســەی تۆ باســی دەكەی 

نەماوە.
رووداو: دوای ئازادبوونــت دووبارە پەیوەندیت بە 

پارتییەوە كردەوە، چۆن پەیوەندیت پێوەكردنەوە؟
ئیبراهیــم گابــاری: من كە ئازادبــووم، مەحموود 
گەرگەری نوێنەری ئێمە بوو لە قامشلۆ. پێمگوت من 

ئازادكراوم. ئەویش گوتی جەنابی سەرۆك ئاگادار 
دەكەمــەوە. من دەبووایــە 15 رۆژ جارێك 

ســەردانی ئەمنــی سیاســی، ئەمنــی 
جــەوی، ئەمنی ســەربازی و ئەمنی 
دەوڵــەت بكەم، بۆیــان واژۆ بكەم 
كە من لێرەم. لە دوای پرۆســەی 

ئازادی عێراق، ســنوور نەما، پۆلیــس نەما، هاتم بۆ 
ســەر ســنوور، چوومە لای هەندێك شێخی شەممەر 
كــە برادەرم بوون، لە رێگــەی ئەوانەوە پەڕیمەوە بۆ 
ئەودیو. چووم بۆ شنگال، لەوێوە چووم بۆ مووسڵ بۆ 
لای بەرپرسی لقی پارتی. بروسكەیەكی نارد بۆ كاك 
مەسعود، ئەویش گوتی یەكسەر بێتە لای من. چوومە 

لای جەنابی سەرۆك.
رووداو: دوای 25 ساڵ بارزانی چی پێگوتی؟

ئیبراهیم گاباری: كاتێك منی بینی، باوەڕی نەكرد 
و گوتــی ئیبراهیم تۆ مردبووی، باوەڕم نەدەكرد ئەوە 
تــۆ بی. پرســیاری چۆنیەتــی گرتنەكــەم و زیندانی 
لێكردم. پاشان گوتی: لێرە بمێنەوە. منیش پێمگوت 
جارێ ناتوانم لەبەر ئەوەی بارودۆخەكە ئاسایی نییە. 
سەعاتێك لەلای سەرۆك مامەوە و رۆیشتم. سێ رۆژ 

لێرە مامەوە، پاشان گەڕامەوە سووریا.
رووداو: كە گەڕایەوە سووریا خەریكی چی بووی؟

ئیبراهیــم گابــاری: دەمەوێ بەســەرهاتێكتان بۆ 
بگێڕمــەوە. خزمێكــم لــە كارگەیەكی ئالیك ئیشــی 
دەكرد، هاتە لام و گوتی: ئیبراهیم ســەددام حوسێن 
لە كارگەكــەی ئێمەیە. گوتم: چــۆن؟ گوتی: كلیلی 
كارگەكــە لەلای منە، خاوەنەكــەی هەموو كرێكارانی 
ناردەوە و گوتی ئیش ناكەین، سەددام و چەند كەسێك 
بــە رۆژ دێنە كارگەكە و لەوێ دەخەون، بەشــەویش 

مبدأ". حكومەتی سووریاش سەرەتا زۆر متمانەیان بە 
مام جەلال هەبوو، بەڵام دواتر بۆیان دەركەوت ئەوەی 
لە كوردستان كاریگەری هەبێ، جەماعەتی بارزانین. 
بۆیە هێواش هێواش ئیلتیزامیان بە كاك مەسعودەوە 
كرد، بــەڵام مەبدەئی نەبوون، بەڵكو بۆ بەرژەوەندی 

خۆیان بوو.
رووداو: با بێینە سەر زیندانیكردنی تۆ لە سووریا، 

تۆ بە چ تۆمەتێك گیرای؟
ئیبراهیم گاباری: من لە قامیشلۆ گیرام، ژوورەكەم 
لــە زیندان مەترێــك بە دوو مەتر بــوو. رۆژانە تەنیا 
ساندویچێك یان دوو ســاندویچیان دەدامێ. نزیكەی 
40 رۆژ لە زیندانی قامشلۆ مامەوە، پاشان بردیانم بۆ 
شــام. لەوێش سێ مانگ لە زیندانی تاكەسیدا بووم. 
لەوێ تەحقیقیان لەگەڵ دەكردم، لێیان دەپرسیم تۆ 
بۆچــی دژایەتیی مام جــەلال دەكەی؟. پێمگوتن من 
دژایەتی تاڵەبانی ناكەم، من كوردم و سەر بە خەتی 
بارزانیم. ئەوانیش دژی ئەو خەتەن. گوتیان نەخێر تۆ 

بە كوردی سووریا دەڵێی مام جەلال خائینە. 
رووداو: بەڵام تۆ گوتبووت مام جەلال خائینە؟

ئیبراهیم گاباری: لەوانەیە.
رووداو: دواتر بردیانی بۆ كوێ؟

ئیبراهیــم گاباری: بردیانم بــۆ زیندانی حەلبوونێ 
)شــارۆچكەیەكی دەوروبــەری دیمەشــقە( نزیكــەی 

ساڵێك لەوێ بووم.
رووداو: زیندانەكە كێی تێدابوو؟

ئیبراهیم گاباری: رێكخستنەكانی حیزبی شیوعی 
زۆر تێدابوون. ئۆپۆزیســیۆنی تێدابوون، ریاز تورك، 
ســكرتێری حیزبی شیوعی و جەمیل سابت، وەزیری 

كاری سووریا لەوێ بەندكرابوون. 
رووداو: زیندانەكە كوردی تێدابوو؟

ئیبراهیم گاباری: حەمید سینۆ، ئەندامی مەكتەبی 
سیاسی پارتی لەوێ بوو. ئەو پێشتر لەگەڵ دەهام میرۆ 
و چەند بەرپرسێكی دیكەی پارتی دەستگیركرابوون، 
ئەوان ئازاد كران، بەڵام ئەویان هێشتبووەوە. ماوەیەك 
پێكــەوە بوویــن، دواتر ئەویان لــەو زیندانە دەرهێنا. 
منیشیان برد بۆ زیندانی كفرسوسە كە سەر بە ئەمن 
بوو. پاشــان لــە مانگی پێنجــی 1980 ئۆتۆمبێلیان 
هێنــا، ئێمە 32 كــەس بووین بردیانین بــۆ تەدمور. 
لە زیندانەكانی دیكە ئەشــكەنجە نەبوو، بەڵام لەوەی 

تەدمور رۆژانە ئەشكەنجەیان دەداین. 
رووداو: بۆچی ئەشكەنجەیان دەدان؟

ئیبراهیم گاباری: بەبێ هۆ، كردبوویان بە بەرنامە، 
بەیانیان لە ژوورەكان دەریاندەهێناین، 10-15 سەرباز 
بە قایشــی دەبابە نزیكەی ســەعاتێك تا ســەعات و 
نیوێك لێیاندەداین، پاشان دەیانگوت فەرموون بڕۆنەوە 
ژوورەكانتان. ئاوی سوێریان دەداینێ، من 22 ساڵ لە 
زیندانی تەدمور مامەوە، دوو ســاڵیش لە زیندانەكانی 
شــام بــووم. كە ئێمە لە تەدمــور بووین، جەماعەتی 
ئیخوان موسلیمینیان هێنان كە نزیكەی 1400 كەس 
دەبــوون، رۆژێكیان هــەر هەموویان لــە گۆڕەپانەكە 
راگرتن، بەیانییەكی زوو هەشــت فڕۆكەی سپی هاتن. 
ئێمە لە پەنجەرەی زیندانەوە سەیرمان دەكرد، پێمان 
سەیر بوو فڕۆكەكان بەسەر گۆڕەپانەكەدا سووڕانەوە. 
پاشان نیشتنەوە و چەند سەربازێك دابەزین. گوێمان 
لــە دەنگی گوللەی دەمانچەیەك بــوو، دواتر نزیكەی 
ســەعاتێك و 20 خولەك ســەربازەكان تەقەیان كرد، 
هەر هەموو ئیخوانەكانیان كوشــت، خوێن جۆگەلەی 
بەستبوو. ئێمە ئەو رۆژە زۆر ترساین، تەنانەت حەزمان 
نەدەكــرد بۆ هێنانــی خواردنیش دەنگــی كردنەوەی 
دەرگای زیندان بێ. شــەو چەند ئۆتۆمبێلێكیان هێنا 
و تەرمەكانیــان بــردن، دیمەنێكــی زۆر ناخۆش بوو، 
یــەك دوو پۆلیــس كــە تەرمەكانیان دەخســتنە نێو 
ئۆتۆمبێلەكان، شــێت بــوون و هاواریان دەكرد. دوای 
دوو رۆژ هاتنەوە، ئێمە وا تێگەیشتین ئەمجارە نۆرەی 
ئێمەیە، بەڵام بە پێچەوانەوە گوتیان مەترســن، هیچ 
لە ئێوە ناكەین، خواردنێكی زۆریان بۆ هێنانین، بەڵام 

ئێمە نانمان بۆ نەخورا. 
رووداو: هیــچ پەیوەندیتــان بــە دەرەوەی زیندان 

هەبوو؟
ئیبراهیــم گابــاری: نەخێــر. نــە رۆژنامــە، نــە 
تەلەفزیــۆن، هیچ نەبــوو. وەكو "یارانی ئەشــكەوت" 
وابووین. كەســمان نەدەدیت، تەنانەت ئەو پۆلیسەی 
ئەشكەنجەی دەداین بۆمان نەبوو تەماشای دەموچاوی 
بكەین، دەیانكوشــتین. دوو ساڵ و نیو لە ماوەی 24 
سەعاتدا یەك نانیان دەداینێ، ئەویش بۆ چوار كەس 
بوو. دەتوانم بڵێم 1500 كەس هەر لە برسان مردن. 
وەزیری كاری ســووریا كە لەگەڵ ئێمە بوو، تووشــی 

نەخۆشیی شەكرە بوو، لە زیندان لە برسان مرد.
رووداو: وەزیر بە چ تۆمەتێك گیرابوو؟

ئیبراهیم گاباری: ســاڵی 1971 پیاوێك لە عێراق 

"نەخێر لەویش گەورەتــرە". زیندانییەكە گوتی: "ئێ 
مادام وایە جێگری سەرۆك كۆمار مردووە" پاسەوانەكە 
گوتــی: "نەخێــر لەویــش گەورەتــرە". زیندانییەكە 
گوتی:"خــوا نەكات خوا نەكات خوا نەكات، ســەرۆك 
كۆمار مردووە؟". پاسەوانەكە گوتی: "نەخێر خوارتر". 
زیندانییەكە گوتی: "ئێ قوربان بچووكتر لە ســەرۆك 
كۆمار، جێگرەكەیەتی". ئێمە شرۆڤەمان دەكرد باشە 
كێیــە مردووە. ئێمە كە لە زینــدان ئازادكراین، چەند 

ئەفســەرێك پێیانگوتیــن دەبێ سوپاســی ســەرۆك 
بەشــار ئەسەد بكەن كە لێبوردنی بۆ دەركردن. ئێمە 
تەماشــای یەكدیمان كرد، نەمانزانی بەشــار ئەســەد 
كێیە، نەماندەزانی حافز ئەســەد كوڕێكی هەیە ناوی 
بەشار ئەسەدە. دەمانزانی كوڕێكی هەیە ناوی باسلە. 
پاشان زانیمان حافز ئەسەد مردووە، باسل مردووە و 

بەشار ئەسەد بووەتە سەرۆك كۆمار.
رووداو: دەگوترێ زۆربەی ئەوانەی لە زیندان بوون 

خوێندەوار بوون؟
ئیبراهیم گاباری: قاوشــەكەی ئێمە 200 كەســی 
تێدابوو، 95%یان دەرچووی زانكۆ بوون یان ماســتەر 
و دكتۆرایــان هەبوو. زۆربەیان ئیخــوان بوون، تەنیا 
34 كەســیان ئیخــوان نەبوون. خەڵــك هەبوو تەنیا 
لەســەر خەون گیرابوو، لە خەونەكە گوتبووی خەڵك 
خۆپیشــاندانی كــردووە، لەژێــر ئەشــكەنجەدا ناوی 
ئــەو كەســانەیان پێ ئاشــكرا كردبوو كە بەشــداری 
خۆپیشــاندانەكەیان كردبوو، چووبوون ئەوانیشــیان 

گرتبوو.
رووداو: لە زیندانەكە كەس هەبوو لەسەر سیخوڕی 

بۆ ئیسرائیل گیرابێ؟ 
ئیبراهیــم گابــاری: نەخێــر نەبــوو، خۆزگــە من 
جاسووســی ئیســرائیل بوومایــە، بــە 10 رۆژ ئازاد 

دەكرام.
رووداو: ئێوە چەند كەس بە یەكەوە ئازادكران؟

ئیبراهیــم گاباری: ئێمــە 620 كەس بووین، پاش 
ئەوەی حافز ئەســەد مرد و بەشار ئەسەد هاتە سەر 

حوكم، ئازادكراین.
رووداو: چــۆن ئــازاد كــران، بەڵێننامەیــان پــێ 

پڕكردنەوە؟
ئیبراهیم گابــاری: نەخێر، وتارێكیان پێشــكەش 
كــرد و گوتیــان ئێوە هاووڵاتی پلە یەكی ســووریان. 
رەنگــە هەندێكتان زوڵمتان لــێ كرابێ، چونكە وڵات 
بە باردودۆخێكی نائاساییدا تێپەڕی. شتێكی دیكەش 
هەبوو، ئەوكاتەی كەوتمە زیندان، خەڵك لە حەسەكە 
دەچوونە شــام بە 15 لیرە، ئێمە كە لە ساڵی 2001 
ئازادكرایــن، هــەر یەكــە 300 لیرەیــان داینــێ پێی 
بچینەوە ماڵی خۆمان. ئێمە پێمان زۆر بوو. پۆلیسێك 
بە ئەفســەرەكەی گوت بەڕێزم 300 لیرە تەنیا كرێی 
پاسە. ئەی ئەوانە لە رێگا شتێك ناخۆن؟ ئینجا بۆیان 
كردین بە 500 لیرە. بەڵام ئێمە ســەرمان سوڕمابوو، 

واماندەزانی ئەو پارەیە زۆر زۆرە. 

دەردەچن. ئەگەریش باوەڕ ناكەی وەرە خۆت سەیری 
بكە. كارگەكە لە دەرەوەی شار بوو، چوومە كارگەكە 
لــە كونــی دەرگای ئــەو ژوورەی ســەددامی تێدابوو 
ســەیری ژوورەوەم كرد، یەكسەر سەدامم ناسییەوە، 
ریشــێكی درێژی هەبوو. كراسێكی سپی لەبەردابوو. 
عەگالێكی لەســەر بوو. یەكســەر بە نهێنی هاتم بۆ 
كوردســتان، داوای بینینــی كاك مەســعودم كــرد. 
پێمگوتن شتێكی گرنگ هەیە دەبێ بیبینم. كە چوومە 
لای گوتم: جەنابی ســەرۆك، ســەدام لە كارگەیەكی 
حەسەكەیە. ئەویش گوتی: پەیوەندی بە مەسروورەوە 
بكە. منیش هاتمە لای كاك مەسروور، كۆمپیوتەریان 
هێنــا و وێنەی حەســەكەیان نیشــاندام. گوتیان لە 
كوێیە؟ منیش شــوێنەكەم نیشاندان. ئەویش گوتی: 
زۆر باشــە ئیبراهیم، تەلەفۆنێكی ســورەیای دامێ و 
گوتــی چاودێری بكە. چاودێریم كــرد، دوای 11 رۆژ 
لە چاودێری، پیكابێكی مازدا هات، ســەددام سواری 
پیكابەكە بوو، لە حەســەكە دەرچــوو، تەلەفۆنم بۆ 
ســەروەر بێــداوی كــرد كــە حەلەقەی 
وەســڵی ئێمە بوو. هەتا ناوچەی 
هۆل و شنگال چاودێریم كرد، 
ســەدام  قوربان  پێمگوتــن 

داخڵی عێراق بووەوە.  
دڵنیابــووی  رووداو: 

لەوەی كە سەددام حوسێن بوو؟
ئیبراهیم گاباری: بە چاوی خۆم بینیم. هەمان ئەو 
ریشەی هەبوو كە دواتر لە كاتی گرتنەكەی بینیمان.

رووداو: ئەوكات 25 ملیۆن دۆلار بۆ ئاشــكراكردنی 
سەددام دانرابوو...

ئیبراهیــم گاباری: من لەو باوەڕەدابووم 25 ملیۆن 
دۆلارەكە وەربگرم، بەڵام نە ئەمریكا و نە جەنابی كاك 
مەسروور پارەیان نەدامێ. دیارە ئەمریكا نەیدەویست 
لە ســووریا دەســتگیری بكەن، دەیویســت لە عێراق 
دەستگیر بكرێ. لەو باوەڕەدام سووریاش ئاگادار بوو 

كە سەدام لەو شوێنەیە.
رووداو: تــۆ كــەی بە یەكجاری هاتیتە باشــووری 

كوردستان؟
ئیبراهیــم گابــاری: مانگێك پێش ئەوەی ســەدام 
دەســتگیر بكــرێ، هاتمــە ئێــرە، هەتــا ئێســتاش 

نەگەڕاومەتەوە. 
رووداو: پەیوەندیــت لەگەڵ داود باغســتانی چۆن 
بوو، ئەو زۆر قسەی لەسەر هەیە دەگوترێ پەیوەندی 
لەگــەڵ ئیســرائیل هەیــە، لەگــەڵ توركیــا هەیە. چ 

شایەتییەكی لەسەر دەدەی؟
ئیبراهیم گاباری: داود باغستانی كەسێكی زیرەكە، 
بەڵام زۆر درۆزنە. مەبدەئی نییە. زۆر بانگەشە دەكات 
كــە پەیوەندی لەگەڵ فڵان و فــان هەیە. جارێكیان 
گوتی شــێمون پێرێز بانگهێشــتنامەی بۆ نــاردووم. 
منیــش هەواڵەكەم گەیاندە جەنابی ســەرۆك و كاك 
فــازڵ، تەكلیف كــرام بزانم بابەتەكــە چۆنە. لەگەڵ 
داود باغســتانی پێكەوە چووین بۆ بەغدا و عەممان. 
دواتر دەركەوت هەمووی درۆ بوو، نە شێمون پێرێزی 
بینــی، نە پەیوەندیشــی لەگەڵ هەبــوو. رەنگە وەك 
رۆژنامەنــووس یان لــە رێگەی پەیوەندی شەخســی 

سەردانی ئیسرائیلی كردبێ. 
رووداو: تــۆ پەیوەندیــت لەگەڵ ئیســرائیلییەكان 

نەبووە؟ چوویتە ئیسرائیل؟
ئیبراهیم گاباری: نەخێر. 

رووداو: ئەی پەیوەندیت لەگەڵ پەكەكە چۆن بوو؟ 
كەست لە سەركردەكانی پەكەكە بینیوە؟

ئیبراهیم گاباری: ئاســاییە دەیانبینــم، بەڵام زۆر 
دژی سیاســەتی پەیەدەم لە ســووریا، ئەوان دوژمنی 
گەلــی خۆیانن، ئەوان ســەربازی ئێرانــن بۆ دژایەتی 
وڵاتی خۆیان. حیزبێكی بێ بەرنامەن. دژی پەكەكە و 
پەیەدە نیم، دژی بەرنامەكەیانم. ئەوانە مورتەزەقەن. 

ئیبراهیم گاباری، بیرەوەریی 24 ساڵ زیندانی بەعسی سووری دەگێڕێتەوە:

بەشی سێیەم و كۆتایی 

هەتا ئازاد نەكرام نەمدەزانی 
حافز ئەسەد مردووە

ســاڵی 1977 كەوتە دەســتی بەعســییەكانی ســووریا و 24 ساڵی لە 
زینداندا بەســەر برد، 22 ســاڵی لە ناخۆشــترین بەندیخانــەی ئەو وڵاتەدا 

بەسەر برد، ئەویش گرتووخانەی بەناوبانگی تەدمور بوو. 
ئیبراهیم گاباری كە خەڵكی رۆژئاوای كوردستانە و پێشمەرگەی شۆڕشی 
ئەیلول بــووە، لە دوایین بەشــی ئــەم هەڤپەیڤینــەدا لەگــەڵ بەرنامەی 
پەنجەمــۆری كەناڵی )رووداو(، باســی ژیانی خۆی لــە زیندانەكانی حیزبی 
بەعســی ســووریدا دەكات و دەڵێت 22 ســاڵ لە جیهانی دەرەوە دابڕابوو، 
بە جۆرێك هەتا ئازاد نەكرا، نەیزانی حافز ئەســەد مردووە و بەشار ئەسەدی 

كوڕی بووەتە سەرۆكی وڵات.

هەڤپەیڤین: كاوە ئەمین
رووداو – هەولێر

     وەزیرێكی 
سووری 
لە زیندان 
لە برسان مرد

بە چاوی خۆم 
سەددام حوسێنم 
لە كارگەیەكی 
حەسەكە بینی

     نەماندەزانی بەشار ئەسەد كێیە

     لە زینداندا بووم بە دكتۆر

حەمید دەروێش بە 
ئاشكرا پەیوەندی 
لەگەڵ بەعسی 
سووری هەبوو

1400 ئەندامی 
ئیخوان موسلیمین 
لە زیندانی تەدمور 
كۆمەڵكوژكران

حافز ئەسەد بە كاك 
مەسعودی گوتبوو 
ئیبراهیم گاباری لە 
ژیاندا نەماوە

خەڵك هەبوو 
تەنیا لەسەر 
خەوبینین 
گیرابوو

كارسازانی سعودیە سەردانی كوردستان دەكەن
رووداو - هەولێر

لەســەر بانگهێشــتی ژووری بازرگانیی هەرێمی كوردستان شــاندێكی كارسازانی سعودیە ســەردانی هەولێر دەكەن و دیدارێك لەگەڵ كارسازانی 
كوردستان ئەنجامدەدەن. دارا جەلیل خەیات، سەرۆكی یەكێتیی ژوورە بازرگانی و پیشەسازییەكانی هەرێمی كوردستان بە )رووداو(ی راگەیاند، لەسەر 

بانگهێشتی فەرمی حكومەتی هەرێمی كوردستان و ژووری بازرگانی هەرێمی كوردستان بڕیارە رۆژی دووشەممە 2018/7/23 شاندێكی كارسازانی شانشینی 
سعودیە لەڕێگەی فرۆكەخانەی نێودەوڵەتیی هەولێرەوە بگەنە هەرێمی كوردستان و لەگەڵ كارسازانی هەرێمی كوردستان دیدارێك سازبكەن. دارا جەلیل 

خەیات راشیگەیاند، شاندەكەی سعودیە پێكهاتووە لە سەرۆكی ژووری بازرگانی و چەند گەورە وەبەرهێنەرێك لە بوارەكانی وزە و بیناسازی و خۆراك.

ئابووری

ساڵانە 50 هەزار ئۆتۆمبێلی سیكراب 
دەهێنرێنە كوردستان

رەوا عەبدوڵڵا
رووداو - هەولێر

بەرزیــی نرخــی پارچەی یەدەگــی ئۆرجیناڵی 
ســیكرابی  هاوردەكردنــی  بــازاڕی  ئۆتۆمبێــل، 
ئۆتۆمبێلی لە هەرێمی كوردســتان گەرم كردووە، 
ســاڵانە بازرگانان بە هــەزاران ئۆتۆمبێلی گەورە و 
بچووكی سیكراب بەنرخی هەرزان هاوردە دەكەن، 

پارچە پارچەی دەكەن و دەیفرۆشنەوە.
لــە زۆربــەی وڵاتانــی پێشــكەوتوو كاتێــك 
ئۆتۆمبێلێــك بەهۆی پێكدادان یان هەر هۆكارێكی 
دیكە پەكــی دەكەوێــت، كۆمپانیاكانــی دڵنیایی 
ئۆتۆمبێــل بــۆ پاراســتنی گیانــی هاووڵاتیــان و 
پاكڕاگرتنــی ژینگە، رێگە نــادەن ئەو ئۆتۆمبێلانە 
جارێكی دیكە بهێنرێنەوە ســەر شەقامەكان، بۆیە 
زۆرجــار وەك ســیكراب بەبازرگانی ئــەو وڵاتانەی 
دەفرۆشــن كــە كارگــەی دروســتكردنی پارچەی 

یەدەگی ئۆتۆمبێلیان نییە.
ئەحمەد ســەید فازڵ، خاوەنــی كۆمپانیایەكی 
بازرگانیــی گشــتی و هاوردەكردنــی ســیكرابی 
ئۆتۆمبێــل، دەڵێــت: "بەهۆی خراپیــی كواڵیتی 
پارچــەی یەدەگــی بازرگانــی و بەرزیــی نرخــی 

رەوا عەبدوڵڵا
رووداو  - هەولێر

 لە هەرێمی كوردســتان خواســتێكی زۆر لەســەر 
خواردنەوەی چا هەیە و ساڵانە زیاتر لە 90 هەزار تۆن 
چای لە ســریلانكا، هیندوستان، ڤێتنام، ئەسیوپیا و 

فلیپینەوە هاوردەی هەرێمی كوردستان دەكرێت.
لــەو شــلەمەنیانەی رۆژانــە دەخورێنــەوە، چا لە 
كوردســتان لە دوای ئاو پلەی دووەمی گرتووە، ئەمە 
بۆ وڵاتانی ئاســیا و رۆژهەڵاتی نێوەڕاســتیش راستە. 
دەگوترێ چا یەكەمجار لە چین دۆزراوەتەوە، هەر بۆیە 
ئەو وڵاتە بەگەورەترین وڵاتی بەرهەمهێنەری چا لەسەر 
ئاســتی جیهان دادەنرێ و ساڵانە نزیكەی یەك ملیۆن 
تۆن بەرهەمی هەیە، دوای ئەویش لەڕووی بەرهەمەوە 
هیندوستان، كینیا، سریلانكا، توركیا، ڤێتنام، ژاپۆن، 
ئێران و ئەرجەنتین دێن. بەپێی راپۆرتێكی رێكخراوی 
فاو، ساڵی 2016 بڕی بەكارهێنانی چا لەسەر ئاستی 

جیهان گەیشتووەتە 5.53 ملیۆن تۆن.
چــا بەگوێــرەی رەنــگ و شــێوە و تــام و ورد و 
درشتییەكەی دەیان جۆری هەیە، بەڵام بەشێوەیەكی 
گشتی لە هەرێمی كوردستان شەش جۆر چای ناسراو 
هەیە كە كۆمپانیاكان گرنگی بەهاوردەكردنیان دەدەن، 
ئەوانیش بریتین لە: بیكۆ، قەڵەمی، شكستە، باروتی، 

چای ورد و چای سەوز.
فاتح یاسین، بەڕێوەبەری گشتیی كۆمپانیای مومتاز 
كە بریكاری چای مەحمودە لە شاری هەولێر، دەڵێت: 
"لە كوردستان گرنگی زۆر بە خواردنەوەی چا دەدرێ، 
بۆیە ساڵانە نزیكەی 80 تاوەكو 90 هەزار تۆن چا لە 

هەرێمی كوردستان بەكاردێت".
بە گوتەی فاتیح یاســین، لە هەرێمی كوردســتان 
نزیكەی 20 جۆر ماركەی چا هەن كە نرخی یەك تۆنی 
لە 1500 دۆلارەوە دەستپێدەكات تاوەكو 6000 دۆلار، 
بەڵام دەڵێت "بەشــێوەیەكی گشــتی خەڵكی هەرێمی 
كوردستان چای كواڵیتی باش دەخۆنەوە كە نرخەكەی 

لەنێوان 4000 تاوەكو 5000 هەزار دۆلار دەبێ".
ئەو جــۆرە چایانەی لەهەرێمی كوردســتان هەن، 
بەرهەمی ســریلانكا، هیندوستان، ڤێتنام، ئەسوپیا و 
فلیپینن، بەڕێژەیەكی كەمیش چای كینیا هەیە، بەهۆی 

بەشێوەی بڕاوە هاوردە كرابێت، لەپارچەكانیش تەنیا 
رێگــە بەهاوردەكردنــی تایە و بەردی گــزۆرز و رۆت و 

ڤۆڵت نادرێ".
بەگوتــەی ئەم بازرگانە قەیرانی دارایی، كاریگەری 
لەســەر هاوردەكردنی ئۆتۆمبێلی سیكرابیش هەبووە. 
ئێســتا بە بــەراورد بەپێشــتر بەرێــژەی 35% كەمتر 
ئۆتۆمبێلی ســیكراب هاوردە دەكرێت، بەڵام وەك ئەو 
دەڵێت :"هەرزانی نرخی پارچەی یەدەگی ســیكراب و 
خراپــی كوالێتــی بەنزیــن و رۆن و زۆری رووداوەكانی 
هاتوچۆ، وایكردووە فرۆشی پارچەی یەدەگی سیكراب 
بــەردەوام بێت، بۆیە بە پلەیەك و دوو مەكینە و گێر 
و دەفرۆشــێ، دواتریــش پارچــەی یەدەگەكانی دیكە 
بەگشــتی و دوای ئەوانیش دەرگا و ســندوق و بۆنیت 

خواستیان لەسەرە".
ئەو ئۆتۆمبێلانەی بازرگانان بەشــێوەی ســیكراب 
هاوردەیــان دەكەن، بەگوێرەی جۆر و مۆدێل و پاكی، 
نرخیــان لە 1500 دۆلارەوە دەســت پێدەكات تاوەكو 

15 هەزار دۆلار.
ئەحمەد ســەید فازل، دەڵێت :"بۆ دەســتكەوتنی 
پارچــەی یەدەگی ئۆرجیناڵی ســیكراب هەموو جۆرە 
مۆدێلێك دەهێنین، تەنانەت مۆدێلی 2018 بەشێوەی 
سیكراب هێنراوە، بەڵام نرخی ئەم ئۆتۆمبێلانە بەرزە 

كۆمپانیاكەیە و دوو غەزاڵیش ماركەیەكی جیهانییە و 
كۆمپانیاكە بریكاریەتی لە عێراق.

رزگار عەبدوڵڵا، بەڕێوەبەری بەبازاڕكردنی هەردوو 
ماركــەی جیهان و دوو غەزال لە گروپی كۆمپانیاكانی 
جیهــان دەڵێــت: "بەگوێــرەی بەدواداچــوون بۆمــان 
دەركەوتــووە دانیشــتووانی هەولێر زیاتــر حەزیان لە 
خواردنەوەی چای شكستەی بۆندارە، لە سلێمانی زیاتر 
حەزیان لە خواردنەوەی چای شكستە و باروتییە، بەڵام 
خەڵكی دهــۆك و زاخۆ زیاتر حەزیان لە خواردنەوەی 
چای قەڵەمی بێ بۆنە، لە زۆربەی شارەكانی عێراقیش 

چای شكستە فرۆشی باشە".
ئــەو چایانەی كۆمپانیــای جیهان دەیخاتــە بازاڕ 
بەگوێــرەی كواڵیتی و جۆرەكانــی، نرخیان لە نێوان 
5000 تاوەكــو 10.000 دۆلاردایــە و زیاتــر لــە 50 

"جگە لەشارەكانی عێراق زۆر جار پارچەی یەدەگ لە 
هەولێرەوە بۆ سووریا و ئێران و توركیاش دەچێت". 

 ئەو ئۆتۆمبێلە بارهەڵگرانەی فەرهاد و بازرگانانی 
دەكــەن  هاوردەیــان  ســیكراب  بەشــێوەی  دیكــە 
بەشــێوەیەكی گشتی نرخیان لەنێوان 4 هەزار تاوەكو 
25 هــەزار دۆلار دایــە، زۆربەشــیان مۆدێلیان 2003 

بەسەرەوەن. 
فەرهــاد محەممــەد، دەڵێــت" لەزۆربــەی وڵاتانی 
ئەوروپــی كاتێك بارهەڵگرێك تووشــی پێكدانان یان 
وەرگەران دەبێت یان دەگات بەو رێژەیەی بۆ رۆیشتنی 
مەكینەكەی دیاریكراوە، كۆمپانیاكانی دڵنیایی رێگەی 
پێ نادەن كار بكات و یان لەكارگەكان دەیتوێننەوە یان 

بەشێوەی سیكراب دەیفرۆشن".
ئــەو هــۆكارەی وایكــردووە پارچــەی یەدەگــی 
ئۆتۆمبێلی بارهەڵگر لەعێراق و كوردســتان خواستی 
زۆری لەسەر بێت، بە گوتەی فەرهاد محەممەد خراپی 
كوالێتی پارچەی یەدەگی نوێ و كەمی و بەرزی نرخی 
پارچــە یەدەگی ئۆرجیناڵە. فەرهاد محەممەد دەڵێت 
"زۆرترین فرۆشــمان لەلای ئێمە مەكینە و گێڕە، دوای 

ئەوانیش پلێتە".
فەرهــاد محەممەد دەڵێت ســاڵانە نزیكــەی 100 
– 150 ملیــۆن دۆلار بــۆ هاوردەكردنــی ئۆتۆمبێلــی 

تایبــەت و شــێی زۆر هەیە، بۆیە ئــەم بەرهەمە زیاتر 
لەناوچــە گــەرم و نیمچە گەرمەكانی باشــووری گۆی 

زەوی دەچێنرێ.
بــەڵام لــە ناوچەیەكــی ســاردی وەكو باشــووری 
رووسیاش دەچێنرێ، بەتایبەتی لە ناوچەكانی باكووری 

قەفقاسیا.

وەزارەتی كشتوكاڵ توێژینەوەی 
لەسەر دەكات

هەرچەندە لە كوردستان گرنگی زۆر بەخواردنەوەی 
چــا دەدرێ، بــەڵام گرنگی بــە چاندنی چا نــەدراوە 
و توێژینــەوەش لەســەر ئاســتی شــیاویی خــاك و 
كەشوهەواكەی نەكراوە كە ئایا بۆ چاندنی ئەم بەرهەمە 

پارچــەی یەدەگی ئۆرجیناڵی نوێ، لە كوردســتان و 
عێراق و ئێران خواستێكی زۆر لەسەر پارچەی یەدەگی 
ئۆرجیناڵی بەكارهاتوو هەیە، بۆیە ساڵانە نزیكەی 40 
هەزار ئۆتۆمبێلی بچووك بۆ سیكراب هاوردەی هەرێمی 

كوردستان دەكرێ".
ئەحمــەد ســەید فــازل، ســاڵانە نزیكــەی 1000 
ئۆتۆمبێلی سیكراب لە كۆریا و ئەڵمانیا و ئیماراتەوە 
بەكــۆ  و  بەتــاك  پارچەكانــی  و  دەكات  هــاوردە 
دەفرۆشێتەوە. ئەحمەد دەڵێت: "سیكرابی ئۆتۆمبێلی 
كیا و هیۆندای لە كۆریا، تویۆتا لە ئیمارات، مارسیدس 
و بی ئێم دەبلیوش لە ئەڵمانیا هاوردە دەكەین". بەڵام 
زۆرترین خواســت لەسەر ســیكرابی ئۆتۆمبێلی كۆری 
هەیــە، چونكــە خەڵك زۆرتــر ئۆتۆمبێلی ئــەو وڵاتە 

بەكاردێنن.
بەپێــی رێنماییەكانــی بەڕێوەبەرایەتــی گشــتی 
هاتوچۆی هەرێمی كوردســتان، گومرگــەكان رێگەی 
بەهاوردەكردنی هەموو جۆرە ئۆتۆمبێلێكی ســیكراب 
دەدەن، بەمەرجێــك ئۆتۆمبێلەكان بەشــێوەی بڕاوە 

هاوردە بكرێن.
ئەحمــەد ســەید فــازڵ، دەڵێــت :"هەمــوو جۆرە 
ئۆتۆمبێلێكی ســیكراب رێگە بەهاوردەكردنی دەدرێت 
بەمەرجێك ئۆتۆمبێلەكە بەشی دواوەی لەگەڵ نەبێت و 

هەناردەكردنی بەشــێك لــەو چایەش بۆ شــارەكانی 
عێراق، ئامارێكی تەواو لەبەردەســت نییە لەسەر بڕی 

هاوردەكراوی ساڵانەی چا بۆ هەرێمی كوردستان.
 تەنانەت هەردوو وەزارەتی بازرگانی و كشتوكاڵیش 
داتایان نییە لەبارەی بڕی پێویستی ساڵانەی تاك بۆ 
ئەم بەرهەم كشتوكاڵییە، بەڵام بە پشتبەستن بەو 200 
گرام چایەی پێشــتر حكومەتی عێراق مانگانە بۆ هەر 
تاكێك وەك بەشــەخۆراك دابەشــی دەكرد، دەتوانین 
بڵێین ســاڵانە هــەر تاكێك لــە هەرێمی كوردســتان 
پێویستی بە 2.4 كیلۆگرام چا هەیە. ئەگەر ئەم ژمارەیە 
بە بنەما وەربگرین، ئەوە ساڵانە لە هەرێمی كوردستان 
138 هــەزار تۆن چا بەكاردەهێنــرێ، بەڵام بازرگانان 
مەزەندە دەكەن ساڵانە بەتێكڕا هەر تاكێك لە هەرێمی 
كوردســتان نزیكەی 1.5 كیلۆگرام چا بەكاربهێنێ كە 

دەكات نزیكەی 86 هەزار تۆن لە ساڵێكدا.
فاتح یاسین، دەڵێت: " بۆمان دەركەوتووە ساڵانە 
هــەر تاكێــك لــە هەرێمی كوردســتان نزیكــەی 1.5 
كیلۆگرام چا بەكاردەبات كە دەكاتە 86 هەزار تاوەكو 
90 هــەزار تۆن چا، ئەگەر هــەر تۆنێك چا بە 4000 
دۆلار حیســاب بكەین، ئەوە لە ســاڵێكدا 344 ملیۆن 

دۆلار بۆ كڕینی چا دەچێتە دەرەوە".
لــە هەرێمی كوردســتان نزیكــەی 20 ماركەی چا 
هەیــە، هەر ماركەیەكیش بەگوێرەی ناســراویی خۆی 
فرۆشــی هەیە، كۆمپانیای جیهان بۆ بازرگانی گشتی 
خاوەنــی دوو ماركــەی چایــە بەناوەكانــی جیهان و 
دوو غــەزاڵ. ماركــەی جیهان ماركەیەكــی تایبەت بە 

زیاتریش بەهۆی پێكدان بە سیكراب دەفرۆشێن ". 
جگە لــە پارچــەی یەدەگی ئۆتۆمبێلــی بچووكی 
سیكراب، خواستێكی زۆریش لەسەر پارچەی یەدەگی 
ئۆتۆمبێلــی بارهەڵگــر و ئامێری پیشەســازی هەیە، 
بازرگانــان ســاڵانە بە هــەزاران بارهەڵگر بەشــێوەی 

سیكراب هاوردە هەرێمی كوردستان دەكەن
فەرهــاد محەممەد، خاوەنی پێشــەنگا و كۆمپانیا 
فەرهــاد یوكــەی، مــاوەی 12 ســاڵە پێشــەنگای بۆ 
فرۆشــتنی كەلوپەلــی یەدەگی ســیكرابی ئۆتۆمبێلی 
بارهەڵگری هەیە، ساڵانە 200 تاوەكو 250 ئۆتۆمبێلی 
بارهەڵگر لە بەریتانیاوە بەشــێوەی ســیكراب هاوردە 
دەكات. ئــەو دەڵێت :"بەهۆی ئەو خواســتەی زۆرەی 
لەســەر پارچــەی یەدەگــی ئۆتۆمبێلــی بارهەڵگر لە 
عێراق و هەرێمی كوردســتان هەیە، ســاڵانە زیاتر لە 
10 هەزار ئۆتۆمبێلی بارهەڵگر بەشــێوەی ســیكراب 
هاوردەی هەرێمی كوردســتان دەكــرێ، نزیكەی %20 
لەهەرێمی كوردســتان ســاغ دەكرێتــەوە و ئەوانیش 
دیكــەش بەشــێوەی كۆ و تاك هەناردەی شــارەكانی 

عێراق دەكرێت".
بەگوتــەی فەرهاد محەممەد، ئێســتا هەولێر وەكو 
ســەنتەرێكی بازرگانــی لێهاتووە بۆ ســاخكردنەوەی 
پارچــەی یەدەگــی ئۆتۆمبێلــی بار هەڵگــر و دەڵێت 

باركۆدی هەیە.
رزگار عەبدوڵــا دەڵێت: "هەنــدێ لە كۆمپانیاكان 
چای ڤێتنامی بەناوی چای ســریلانكی بە نرخی بەرز 
بەخەڵك دەفرۆشــن، تەنانەت بۆمان دەركەوت هەندێ 
كۆمپانیــا هەبــوون چایــان بەناوی هەنــدێ ماركە لە 
كوردستان لەزەرف دەكرد كە سەرچاوەی چایەكە هەر 
دیار نەبوو، هەندێ كۆمپانیاش هەن رێژەیەك تۆزی چا 
تێكەڵی چا گرانبەهاكان دەكەن بۆ ئەوەی كێشی زیاتر 
بێت و بتوانن لە بازاڕ كێبڕكێی ماركەكانی دیكەی پێ 

بكەن، بۆیە فرت و فێڵی زۆر لە چادا هەیە". 
گوتیشــی: "زۆربــەی ماركەكانــی چا لــە هەرێمی 
كوردســتان زیاتر كێبڕكێ لەسەر فرۆش دەكەن، نەك 

بەرزكردنەوەی كواڵیتی". 
چاندنی چا پێویستی بەئاوی زۆر و پلەی گەرمیی 

بارهەڵگری ســیكراب دەچێتە دەرەوە، بەڵام دواتر 
زیاتر لە 80%ی پارچەكانی ئۆتۆمبێلە سیكرابەكە بە 
پارەیەكی زیاتر بە بازرگانانی عێراق دەفرۆشنەوە. 
بۆیە ئەم بازرگانییە سوودێكی باشی بۆ كوردستان 

هەیە".
بازرگانان دەڵێــن هاووڵاتیان زۆرتر لە پارچەی 
یەدەگــی ســیكراب دڵنیــان، نەوەكــو پارچــەی 
ئۆرجینــاڵ كــە زۆرجــار پارچــەی تەقلیــدە و بە 

ئۆرجیناڵ بە هاووڵاتیان دەفرۆشرێ.
ســامی عەبدوڵڵا، خاوەنی پێشــەنگای سامی، 
 BMW پارچــەی یەدەگــی تــازە و بەكارهاتــووی
دەفرۆشــێ. دەڵێ "ئەوەی وایكردووە ساڵ بە ساڵ 
خواست لەسەر پارچەی سیكراب زیاد بێت ئەوەیە 
كە كوالێتی پارچە یەدەگەكانی بازرگانان هاوردەی 
دەكەن نزمە و پارچەی یەدەگی ئۆرجینالیش كەمە 
و نرخــی بــەرزە، بۆیــە خەڵك لەنێــوان پارچەی 
یەدەگــی كوالێتــی نــزم و گرانی نرخــی پارچەی 
یەدەگــی ئۆرجینــال، پارچەی یەدەگی ســیكراب 
هەڵدەبژێریت كە كوالێتییەكەی بەرزەو و نرخیشی 
گونجاوە. بۆ نمونە فیول پەمپێكی بی ئێمی نوێ 
بە 450 دۆلارە، هەمان فیول پەمپ، ئۆرجینالەكەی 

لە سیكراب بە 200 دۆلارە". 

گونجــاوە یان نا. بەڵام توركیا و ئێران كە دراوســێی 
هەرێمی كوردستانن، دوو وڵاتی گەورەی بەرهەمهێنەری 

چان لەسەر ئاستی جیهان.
دكتۆر سەمەد سۆفی عومەر، بەڕێوەبەری گشتیی 
توێژینەوە لە وەزارەتی كشتوكاڵ و سەرچاوەكانی ئاو 
دەڵێت "لە كوردســتان تا ئێســتا بەشێوەی بازرگانی 
چا نەچێنراوە، بۆیەش توێژینەوە لەسەر كەشوهەوای 
هەرێمی كوردستان نەكراوە كە ئایا شیاوە بۆ چاندنی 
چــا یان نــا. بەڵام لەبــەر ئەوەی لە توركیــا و ئێران 
چا دەچێنرێت و بەرهەمیشــیان باشــە، بیرمان لەوە 
كردووتەوە، چەند جۆرێكــی چای بهێنن توێژینەوەی 
لەسەر بكەین، ئەگەر جۆرێكی گونجاومان دەستكەوت 
و سەركەوتوو بووین لە چاندن و بەرهەمهێنانی، هانی 

جووتیاران دەدەین بیچێنن".

)فۆتۆ: رووداو(هەولێر بووەتە سەنتەری ساغكردنەوەی ئۆتۆمبێلی سیكراب

زۆرترین خواست لەسەر پارچەی یەدەگی ئۆتۆمبێلی كۆرییە

بە قسەی بازرگانان ساڵانە 90 هەزار تۆن چا هاوردەی كوردستان دەكرێ
وەزارەتی كشتوكاڵ:

توێژینەوە دەكەین لەسەر چاندنی چا لە كوردستان 
ساڵانە 
لە كوردستان بایی 
344 ملیۆن دۆلار چا 
دەخورێتەوە

نزیكەی 20 جۆرە چا لە بازاڕەكانی هەرێمی كوردستاندا هەن

نووسینی سەر پۆستەرەكان و وێنەی دەستی 
خۆپیشــاندەر و ناڕازییەكانی پارێزگای بەسرە لە 
ماوەی دوو هەفتەی رابردوودا زۆربەیان گوزارشت 
بوون لە كەمیی كارەبا، نەبوونی ئاوی پاك، بەڵام 
بەسراییەكان ئەو پرسیارەش دەكەن: لە كاتێكدا 
نەوتــی بەســرە ســەرچاوەی ســەرەكی داهاتی 
عێراقــە، ئەی بــۆ دەبێ ئێمە بەدەســت كەمیی 

خزمەتگوزاری و نەبوونی كارەوە بناڵێنین؟
ئێستا عێراق دووەم گەورەترین بەرهەمهێنەری 
نەوتی ئۆپێكــە. كێڵگە نەوتییەكانــی پارێزگای 
بەســرە گەورەتریــن ســەرچاوەی بەرهەمهێنانی 
نەوتی عێراقــن. بەگوێــرەی داتاكانی حكومەت، 
زیاتــر لــە 80%ی بودجــەی عێــراق لــە رێگەی 
هەناردەی نەوتی بەسرەوە دابین دەكرێت، نەوتی 
بەسرە لە رێگەی دوو بەندەری سەرەكیی بەسرە 

و خۆرئەلعەمیە هەناردە دەكرێ. 
پێــش  رۆژێــك  چەنــد  عێــراق  حكومەتــی 
خۆپیشاندانەكانی بەسرە، داهاتی فرۆشتنی نەوتی 
عێراقی لە نیوەی یەكەمی ئەمســاڵدا ئاشكرا كرد 
كە بڕەكەی 40 ملیار و 145 ملیۆن و 235 هەزار 
دۆلار بــووە لــە كاتێكدا لە هەمان ماوەی ســاڵی 
رابــردوودا داهاتی نەوتی عێراق 27 ملیار و 642 
ملیــۆن و 329 هەزار دۆلار بووە. لەهەمان ماوەدا 
هەناردەی نەوتیش بەرز بووەتەوە بۆ 625 ملیۆن 
و 193 هەزار و 749 بەرمیل لەكاتێكدا لە هەمان 
ماوەی ساڵی رابردوو 592 ملیۆن و 439 هەزار و 

163 هەزار بەرمیل بووە.
واتە ئەگەر شیكردنەوەیەكی سادە بۆ هەناردە 
و داهاتــی نەوتــی عێــراق بكەیــن، دەگەینە ئەو 
راستییەی كە بەهۆی بەرزبوونەوەی نرخی نەوت و 
ئاستی هەناردەی نەوت، عێراق لە نیوەی یەكەمی 
ئەمساڵدا بەراورد بە نیوەی یەكەمی ساڵی ڕابردوو 
داهاتی زیادی كــردووە، بەڵام ئایا ئەم زیادبوونە 
چی لــە ژیانــی هاووڵاتیانی عێراق بە گشــتی و 

پارێزگای بەسرە بەتایبەتی گۆڕیوە؟
عێــراق كــە دووەم گەورەترین هەنــاردەكاری 
نەوتە لەناو ئۆپێك لە دوای عەرەبستانی سعودیە، 
ئــەم پلەیەی بەهــۆی قەبــارەی بەرهەمهێنان و 
هەناردەی نەوتی پارێزگای بەسڕەوە وەرگرتووە، 
بۆیە لەگەڵ دەســتپێكی خۆپیشاندانەكان چاوی 
ناوەندەكانــی ئابــووری و دارایی جیهان لەســەر 
كێڵگــە نەوتییەكانــی بەســرە بوو كــە ئایا چی 
لێدێت، بەڵام هەر زوو بەرپرســانی كەرتی نەوتی 

رووداو - هەولێر

مانگــی رابردوو لیژنەی یاســایی ئەنجوومەنی 
نوێنەرانی ئەمریكا پڕۆژە یاســایەكیان پەســەند 
كرد كە بەهۆیەوە واشــنتن دەســەڵاتی سزادانی 
وڵاتانی ئەندامی ئۆپێك و خودی رێكخراوەكەشی 
دەبێ. ئامانج لە یاساكە ئەوەیە رێ نەدات ئۆپێك 
نرخــی نەوت بەرز بكاتــەوە كە زیان بە ئابووریی 
ئەمریــكا دەگەیەنــێ و ژیانــی رۆژانــەی خەڵكی 
ئەو وڵاتە قورســتر دەكات. لە مانگی ئایاریشــدا 
ئەنجوومەنــی پیران لە پــڕۆژە بڕیارێكــدا داوای 
كرد دەســەڵاتی ئەمریكا لە رێكخراوی بازرگانیی 
جیهانی بەكاربهێنرێ بۆ ئەوەی وڵاتانی بەرهەمهێن 
و هەناردەكاری نەوت ناچار بكرێن چیدی یاری بە 

نرخی نەوت نەكەن.
پــڕۆژە یاســاكەی مانگی حوزەیــران رێگە بە 
وەزارەتــی دادی ئەمریكا دەدات متمانە لە هەموو 
ئــەو وڵات و لایەنانــە وەربگرێتەوە كــە یاری بە 
نرخــی نەوت دەكــەن. چاوەڕێش دەكــرێ پڕۆژە 
یاســاكە تاوەكو كۆتایی هاوینی ئەمساڵ لەلایەن 
ئەنجوومەنــی نوێنــەران و ئەنجوومەنــی پیرانی 

ئەمریكاوە پەسەند بكرێ.
ئــەو پڕۆژە یاســایە لەلایەن ســتیڤ چابۆت، 
نوێنــەری كۆمارییــەكان لــە ویلایەتــی ئۆهایۆ، 
"ســنوورداركردنی  تێیــدا  كــە  خراوەتــەڕوو 
بەرهەمهێنــان یــان دابەشــكردنی نــەوت، غازی 
سروشــتی و بەرهەمــە نەوتییەكانــی دیكە" یان 
"دانانی نرخ و پاراستنی نرخەكە" لەسەر بنەمای 
رێككەوتنی هاوبەشــی نێوان رێكخــراوەكان یان 
وڵاتــان قەدەغە دەكات. ئەركــی جێبەجێكردنی 
ئەو پڕۆژە یاســایەش بە وەزارەتی دادی ئەمریكا 

سپێردراوە.
لــە راپۆرتێكی مانگــی ئایــاری ئەنجوومەنی 
پیرانــی ئەمریــكادا ئامــاژە بۆ ئــەوە دەكرێ كە 
"بەهای گازوایل لە ســەرەتای ساڵی 2017 وە بە 
رێژەی %25 بەرز بووەتەوە، ئەمەش گوشارێكی 
ئەمریكییــەكان  ژیانــی خێزانــە  لەســەر  زۆری 
دروســتكردووە و رێگــەش لە گەشــەی ئابووریی 
ئەمریــكا دەگرێ". ئەنجوومەنی پیــران لە پڕۆژە 
بڕیارێكدا داوا دەكات رێكخراوی بازرگانیی جیهانی 
)WTO( بەكاربهێنــرێ بۆ ئەوەی گوشــار بخاتە 

سەر ئۆپێك و ئەندامانی.

1 - جێبەجێنەكردنی بەرپرسیارێتی كۆمەڵایەتی 
لەلایەن كۆمپانیا نەوتییەكان

2 - لــە ئەنجامــی لێنەپرســینەوە لەلایــەن 
حكومەتــەوە، كۆمپانیاكانــی نــەوت ژینگــە و 

تەندروستییان خستووەتە مەترسییەوە.
3 - زیادبوونی بێكاری و راگرتن و وەستاندنی 

دامەزراندن لە كەرتی نەوتدا.
زۆری  پارەیەكــی  بــڕە  كەڵەكەبوونــی   -  4
ســاڵانی رابــردووی پتــرۆدۆلار لای حكومــەت و 
پاشــگەزبوونەوەی حكومەت لــە جێبەجێكردنی 

پترۆدۆلار.
5 - دەســتوەردانی هێــزە سیاســییەكان و 
كەســایەتییە دیارەكان و بوونی پشك و تەنانەت 

لــە  یاســایانە  جــۆرە  ئــەو  یەكلاكردنــەوەی 
دادگاكانی وڵاتەكەیاندا هاوســەنگی پەیوەندی و 
هاوكارییەكانی ئەمریكا و ئەو وڵاتانە لە بوارەكانی 
دیكەدا تووشــی كێشە دەكات، بەتایبەتیش ئەو 
هەوڵانــەی پەیوەندییان بــە بەرەنگاربوونەوەی 
تیــرۆر و فراوانخوازییەكانی ئێران لە ناوچەكەدا 
هەیە. سپێنسەر واڵەر، شارەزای یاسای ئەمریكا 
لــە زانكــۆی شــیكاگۆ لەوبــارەوە بــە )فۆرین 
پۆڵســی( دەڵێ: "ناكرێ سیاســەتی دەرەوە بە 

رێكاری یاسایی یەكلایی بكرێتەوە".
بــەڵام دۆناڵــد ترەمــپ، ســەرۆكی ئەمریكا، 
بەپێچەوانــەی دوو ســەرۆكەكەی پێــش خــۆی 
چەندینجار پشــتگیری لە هەوڵەكانی كۆنگرێس 
كــردووە بۆ ئەوەی لــە رێگــەی دادگا و رێكارە 
یاساییەكانی ئەمریكاوە گوشار لەسەر ئۆپێك و 

بــەڵام بڕیارەكانی عێراق ســەبارەت بە كەرتی 
نــەوت بەهۆی ئــەوەی لــەكات و قۆناغی جیاواز 
بەئامانجــی  و  دیاریكــراو  لەچوارچێوەیەكــی  و 
چارەسەری كێشەی بنەڕەتی هاووڵاتیانی پارێزگای 
بەســڕە دەرچــوون، لەگــەڵ ســێكتەری نــەوت 
یەكناگرێتەوە، بۆ نموونە لە پرســی دامەزراندنی 
10 هــەزار گەنجــی پارێزگاكــەدا ئەوەنــدەی بە 
ئامانجــی رەواندنەوەی ناڕەزایەتییەكانە، ئەوەندە 
بۆ چارەســەری كێشــەی بێكاری نییــە، چونكە 
عێراق بەپێی مەرجەكانی بانكی جیهانی پێویستە 
بــۆ چەند ســاڵێك دامەزراندن لە كەرتی گشــتی 
رابگرێ لەبەر ئەوەی ژمارەی فەرمانبەرانی كەرتی 

گشتی زۆر زۆرە.
داواكاریــش لــە كۆمپانیــا نەوتییــەكان بــۆ 

ئاكامەكانی هەتا كاتی هەڵبژاردنەكانی كۆنگرێس 
بەدیاربكــەون، هەروەهــا پێناچــێ دادگاكانــی 
ئەمریــكاش قایل بن خۆیان لە كێشــەیەكی لەو 
جــۆرە وەربدەن كــە پەیوەندی بە ســەروەریی 
وڵاتانــەوە هەیــە، جیــا لــە هەمــوو ئەمانەش 
ئۆپێك خۆی ناتوانێ لەوەی ئێســتا زیاتر نەوت 

بەرهەمبهێنێ و هەناردەی بكات.
دەیڤیــد گۆڵدوین، كاربەدەســتی پێشــووی 
وەزارەتــی دەرەوەی ئەمریــكا بۆ پرســی نەوت 
دەڵێت: "راستییەكەی هیچ بۆشاییەك لە توانای 
بەرهەمهێنانی ئۆپێكدا نییە، بۆیەش ئەو پڕۆژەیە 
هیچی لێ ســەوز نابــێ، كێشــەكە ئەوەیە ئەم 
پڕۆژەیە لە كاتێكدا خراوەتەڕوو كە هیچ كەسێك 

پێویستی پێی نەماوە". 
ئۆپێــك لــە مانگــی حوزیرانــی ئەمســاڵدا 

عێراق رایانگەیاند كە ئێستا لە كێڵگە نەوتییەكانی 
باشــوورەوە رۆژانە 3.56 ملیۆن بەرمیل هەناردە 
دەكــرێ، خۆپیشــاندانیش كاریگــەری لەســەر 

بەرهەمهێنان و هەناردەكردنی نەوت نەبووە.
بەشێك لە خۆپیشــاندەرانی پارێزگای بەسڕە 
بە نزیكبوونەوە لە كێڵگە نەوتییەكان دەیانویست 
پەیامــی ناڕەزایەتی خۆیان لە ئاســتی كاركردنی 
كۆمپانیــا نەوتییەكان و وەزارەتی نەوتی عێراق و 
حكومەتــی عێراق بگەیەنن، بەڵام ئایا ناڕەزایەتی 
بەســراوییەكان لە بەڕێوەبردنی سیكتەری نەوت 

چییە؟
بە خوێندنەوە بۆ خۆپیشــاندانەكانی ئێســتا 
و ســاڵانی رابــردوو، ناڕەزایەتیــی هاووڵاتیان لە 

سێكتەری نەوت لەم چوارچێوەیەدایە:

حەوت ئەندامی ئۆپێك كە بریتین لە ئیكوادۆر، 
كوەیــت، نایجیریــا، قەتەر، ســعودیە، ئیماراتی 
عەرەبی و ڤەنزوێلا، ئەندامی رێكخراوی بازرگانیی 
جیهانیــن، ئێــران و عێــراق و لیبیــاش وڵاتانــی 

چاودێرن لە رێكخراوەكەدا.
ئەنجوومەنــی پیرانی ئەمریكا لــە پڕۆژەكەی 
مانگــی ئایاری خۆیدا داوا لە حكومەتی ئەمریكا 
دەكات ئەگەر ئەو وڵاتانە لە بەرزكردنەوەی نرخی 
نــەوت بەردەوام بــوون، ئەوە ئەمریكا لە رێگەی 
)WTO(وە ئاستی بازرگانیی خۆی لە بوارەكانی 
نەوت، غازی سروشــتی و بەرهەمە نەوتییەكانی 

دیكە لەگەڵ ئەو وڵاتانە كەم بكاتەوە.
برایــان گریفیس، گوتەبێژی ســتیڤ چابۆت 
لەبارەی پڕۆژە یاســاكەی ئەنجوومەنی نوێنەران 
بە گۆڤاری )فۆرین پۆڵســی( راگەیاند "ئامانجی 
ئەو پڕۆژە یاســایە ئەوەیە یەكجار بۆ هەمیشــە 
بــە ئۆپێــك بڵێیــن ئــەوان چیــدی ناتوانن بە 
دەســتتێوەردان نرخەكانی نــەوت دیاری بكەن، 
چونكــە ئەگــەر وابكەن بەپێی یاســاكانی ئێمە 
بەرپرسیارن". هەموو ئەو هەوڵانە لە چوارچێوەی 
یاسای لێسەندنەوەی متمانە )یان ئەنتی تراست( 
دان، كە یەكەمجار لە كۆتایی حەفتاكانی سەدەی 
رابــردوو كاری پێكــرا، كاتێك بەهۆی شۆڕشــی 
ئێران و ســەرهەڵدانی شەڕی ئێران و عێراقەوە، 

نرخی نەوت بە شێوەیەكی بەرچاو بەرزبووەوە.
بەڵام جێبەجێكردنی ئەو جۆرە یاســایانە لە 
دادگاكانی ئەمریكادا هەمیشــە كارێكی ســەخت 
بووە. لە كۆتایی حەفتاكانی ســەدەی رابردوودا 
ژمارەیەكــی زۆر لــە دادگاكانــی ئەمریكا خۆیان 
لــە جێبەجێكردنی ئەو بڕیــارە دەدزییەوە، بەو 
بیانووەی بەرهەمهێنانی نەوت كێشەی نێوخۆیی 
وڵاتانە و پەیوەندی بە ســەروەری سیاســی ئەو 
وڵاتانەوە هەیە. كۆنگرێسی ئەمریكا لەسەردەمی 
هەردوو ئیدارەی پێشــووی ئەمریكاشــدا پڕۆژە 
یاســای هاوشــێوەی پەســەند كردبــوو، بــەڵام 
هیچكام لە دوو ســەرۆكەكەی پێشووی ئەمریكا 
ئامــادە نەبــوون پڕۆژەكــە بكەنە یاســا، لەبەر 
ئەوەی دەترســان پڕۆژەكە كاردانــەوەی توندی 
ئەو وڵاتانەی لێبكەوێتەوە و كاریگەریی نێگەتیڤ 
لەســەر پەیوەندییە دیپلۆماتیكەكانی ئەمریكا و 

وڵاتانی بەرهەمهێنەری نەوت دروستبكات.
ئیدارەكانــی پێشــووی واشــنتن پێیانوابــوو 

بەقاچاخبردنی بەشێك لە نەوتی پارێزگای بەسرە.
لەكاتێكــدا داواكاری و خواســتی پارێــزگای 
بەسرە لە سێكتەری نەوتی پارێزگاكەیان بەڕوونی 
دیــارە، ئایا وەڵامی حكومەتی عێــراق لە رۆژانی 

رابردوودا چی بووە:
- راگەیاندنی رەخساندنی )10( هەزار دەرفەتی 
كار بۆ دانیشتووانی بەسرە و قەزاو ناحییەكانی كە 

بەپێی رێژەی دانیشتووان دابەش دەكرێت.
- ناردنی پارەی پترۆدۆلار. 

- وەزارەتی نەوتی عێراق داوای لە كۆمپانیاكانی 
نــەوت كــردووە بەرپرســیارێتی كۆمەڵایەتــی لە 
ئەستۆ بگرن و پرۆژەكانیان لە بواری تەندروستی 
و پــەروەردە و رێگاوبــان و ئاودێری لە ناوچەكە 

جێبەجێ بكەن.

بەرهەمهێنەرەكانی دیكەی نەوت دروستبكرێ. لە 
چەند مانگی رابردوودا ترەمپ لە چەندین تویتدا 
هێرشــی كردە ســەر ئۆپێك و تۆمەتباری كردن 
بــەوەی یاری بــە نرخی نەوت دەكــەن. بۆیەش 
كۆنگرێســمانەكانی ئەمریكا ئەمجارەیان هیوای 
ئەوەیان هەیە ئیدارەی كۆشكی سپی لە پشتیان 

بێ بۆ پەسەندكردنی پڕۆژە یاساكە.
كێشەكەی نێوان ئەمریكا و ئۆپێك لەكاتێكدا 
ســەرهەڵدەدات كە خەڵكــی ئەو وڵاتە لە مانگی 
تشرینی دووەمی ئەمساڵدا ئەندامانی ئەنجوومەنی 
نوێنــەران و پیرانــی ئەمریــكا هەڵدەبژێــرن و 
ئیدارەی ترەمپیش بیر لەوە دەكەنەوە لە ئێستاوە 
بناغەی بردنەوەی خولی دووەمی ســەرۆكایەتی 
بۆ ترەمپ دابنێن، بەڵام ئەگەر پڕۆژەكە لەلایەن 
ســەرۆكەوە پەســەندیش بكرێ، چاوەڕێ ناكرێ 

جێبەجێكردنی خزمەتگوزاری، هێندەی داواكارییە 
هێندە لایەنی یاسایی و لێپرسینەوەی نەگرتووە، 
بۆیــە كۆمپانیــاكان ناچــار نین بچنە ژێــر باری 
جێبەجێكردنی خواستی خەڵك و وەزارەتی نەوتی 

عێراق.
بۆیە بە تێگەیشــتن لەكەرتی نەوتی پارێزگای 
بەسرە و داواكاریی خۆپیشــاندەرانی پارێزگاكە، 
دەكرێــت بڵێین دۆســیەی نــەوت بــەم رێكارانە 

رێچكەی ئاسایی خۆی دەگرێ:
1 - پەلەكــردن لە دەركردنی یاســای نەوت و 
گازی عێراق كە پەیوەندی راستەوخۆی بە تەواوی 

عێراق و پارێزگا خاوەن نەوتەكانەوە هەیە.
2 - كاركردن بۆ دەركردنی یاسای دابەشكردنی 
داهاتی نەوت لەپێناوی گێڕانەوەی دادپەروەرییەكی 
تەواو بۆ تــەواوی عێراقییەكان، كە بەدڵنیاییەوە 
ناوچە نەوتییەكان ســوودمەندی ســەرەكی دەبن 

لەم بوارە.
3 - كردنــەوەی بەشــەكانی تایبــەت بە نەوت 
لە پەیمانگا و زانكۆكانی بەســرە، چونكە نەوتی 
بەســرە تاوەكو ئێســتاش لەژێر سەرپەرشــتی و 
چاودێریــی بیانییەكاندایــە و ژمارەیەكی كەم لە 

كارمەندی خۆماڵی كاری تێدا دەكەن.
3 - گێڕانەوەی پارەی قەرزی پترۆدۆلار لەلایەن 
حكومەتەوە بۆ ئەنجوومەنی پارێزگای بەســرە و 

كاركردن بۆ جێبەجێكردنی یاسای پترۆدۆلار.
4 - ناچاركردنــی كۆمپانیــا نێودەوڵەتییەكان 
و دانانــی رێكاری نــوێ لەپێناوی جێبەجێكردنی 
بەرپرســیارێتی كۆمەڵایەتــی لەلایــەن كۆمپانیا 
نەوتییــەكان كە خۆی دەبینێتەوە لە ئەنجامدانی 
پــرۆژەی خزمەتگــوزاری لــە بــواری خوێندن و 

تەندروستی و رێگاوبان و ژینگە و هتد.
5 - رووپێوییەكــی نــوێ بــۆ ئــەو زەوییانەی 
نەوتییەكانــدان،  كۆمپانیــا  كۆنترۆڵــی  لەژێــڕ 
قەرەبووكردنەوەی ئەوانەی زەوییان بەر پرۆژەكانی 

نەوت دەكەوێ.
6 - كاركردن بۆ دروستكردنی چەند كارگەیەكی 
پترۆكیمــاوی لەپێناو ســوودوەرگرتن لە نەوت و 
سامانی سروشتی پارێزگاكە و رەخساندنی هەلی 

كارێكی زیاتر بۆ گەنجان و بێكارانی پارێزگاكە.
7 - دانانی لیستی ڕەش بۆ ئەوانەی دەستیان 
هەیــە لــە دزینــی نەوتــی پارێــزگای بەســڕە و 
دادگاییكردنی ئەوانەی نەوتی پارێزگاكە بە قاچاخ 

دەفرۆشن.

رەزامەنــدی دەربــڕی لەســەر ئــەوەی ئاســتی 
بەرهەمــی رێكخراوەكــە و 10 هاوپەیمانەكــەی 
دەرەوەی ئۆپێك بە بڕی یەك ملیۆن بەرمیل لە 

رۆژێكدا بەرز بكرێتەوە.
لــە كۆتایــی 2016 تاوەكو مانگــی رابردوو، 
ئۆپێك و 10 وڵاتی دیكەی دەرەوەی رێكخراوەكە 
لەسەر ئەوە رێككەوتبوون كە 1.8 ملیۆن بەرمیل 
لــە ئاســتی بەرهەمهێنانیان كەم بكەنــەوە. لە 
كۆبوونەوەكــەی مانگی رابــردووی ڤیەننادا ئەو 
رێككەوتنــە بە كــردەوە كۆتایی هــات، كاتێك 
ئۆپێــك و 10 هاوپەیمانەكــەی رایانگەیانــد كە 
ئاســتی بەرهەمهێنانیــان بــە بڕی یــەك ملیۆن 
بەرمیــل لــە رۆژێكدا بــەرز دەكەنــەوە و لەگەڵ 
جێبەجێكردنی سزا ئەتۆمییەكانی سەر ئێرانیش 
جارێكی دیكە بەرهەمهێنان لەوەش زیاتر دەكەن. 

دۆسیەی نەوت 
لە خۆپیشاندانەكانی بەسرەدا بیلال سەعید

)AFP :فۆتۆ(         								       زیاتر لە 80%ی بودجەی عێراق لە رێگەی هەناردەی نەوتی بەسرەوە دابین دەكرێت   

ئەمریكا بیر لە سزادانی ئۆپێك دەكاتەوە

									        وەزارەتی دادی ئەمریكا متمانە لەو وڵاتانە وەردەگرێتەوە كە یاری بە نرخی نەوت دەكەن

تارا رەسوڵ گۆرانییەك كلیپ دەكات
رووداو  - هەولێر

تارا رەسوڵ، خانمە گۆرانیبێژی كورد، نوێترین ڤیدیۆ كلیپی خۆی بەناوی "من بۆ تۆم" لەشاری هەولێر وێنەدەگرێت. تارا رەسووڵ بەرووداوی راگەیاند 
"ئەم گۆرانییە ماوەیەكی زۆرە ئامادەیە، بەڵام لەبەر چەند هۆكارێك كلیپمان نەكردبوو، خۆشبەختانە ئێستا كلیپی دەكەین".

تارا لە بارەی ناوەڕۆكی گۆرانییەكە گوتی "ئەم گۆرانییە لە تێكستی سامی ئەرگۆشییە، هونەرمەندی ئاوازدانەر هەڵكەوت زاهیر میلۆدی گۆرانییەكەی داناوە. 
كاری دابەشكردنی میوزیك لەلایەن ئاریۆس حەمە سەعید كراوە. هەروەها دەرهێنەری گەنج یوسف لەشكری كاری وێنەگرتن و دەرهێنانی بۆ ڤیدیۆ كلیپەكە 

كردووە". تارا رەسوڵ 8 ساڵ بەر لە ئێستا ئەلبومێكی گۆرانی بەناوی "دووهەفتەیە" بڵاوكردەوە.

هونەری

ئەلبوومەكەم 
پێشوازی زۆر 

باشی لێكرا

ئێستا كار بۆ چەند 
بەرهەمێكی نوێ 

دەكەم

لە سۆشیال میدیا 
لە هەوادارانم زۆر 

نزیكم

ئەلبووم وەك 
ناسنامەی هونەر

مەند وایە

خانمە گۆرانیبێژ دینا بۆ )رووداو(:

پەیوەند جاف، باسی ئەلبوومە نوێیەكەی بۆ )رووداو( دەكات

ئەوانەی داوای هاوسەرگیرم 
لێدەكەن بەڕێزەوە وەڵامیان 

دەدەمەوە

رووداو: ئەلبوومێكی گۆرانیت بڵاوكردەوە، 
پێشوازی خەڵكی لە ئەلبوومەكە چۆن بوو؟
دینــا: زۆر باش بــوو، دڵخۆش بووم بەو 
پێشوازییەی لە ئەلبوومەكەم كرا، سوپاسی 
هیــوادارم  و  دەكــەم  هەوادارانــم  هەمــوو 

كارەكانیان بەدڵ بووبێت.
رووداو: پێتوانەبــوو زۆر زوو بــوو بــۆ 

بڵاوكردنەوەی ئەلبوومی گۆرانی؟
دینــا: نەخێر، ئەلبووم وەك ناســنامەی 
گۆرانیبێــژ وایــە، تۆ لە هەر شــوێنێك كە 
لێت بپرسن تۆ كێی؟ ناسنامەكەتی نیشان 
دەدەی، هونەرمەنــد دەبێــت ئەلبوومەكەی 
نیشــانبدات، بۆیە هەر هونەرمەندێك ئەگەر 
بڕیاری دا لــە كاری هونەری بەردەوام بێت 
و هونــەر بكات، دەبێت بیر لە بڵاوكردنەوە 
و ئامادەكردنی ئەلبوومی گۆرانی بكاتەوە.

رووداو: چۆنــە هەمــوو كارەكان لەلایەن 
هەڵكەوت زاهیرەوە كراون؟

دینا: ئەگەر ئــەو نەبێت من ناتوانم كار 
بكەم، مامۆستا هەڵكەوت زاهیر زۆر زیرەك 
و پرۆفیشــناڵانە كار دەكات. لــە پشــتی 
هەمــوو ســەركەوتن و كارەكانی منەوە ئەو 
هەیــە، مــن زۆر دڵخۆشــم كە لەگــەڵ ئەو 
كار دەكەم، بڕیاریشــم داوە لەگـــــــەڵ ئەو 

حەزت لە گۆرانیی عەرەبییە؟
دینا: من هەر لە منداڵییەوە گوێ لە گۆرانیی 
عەرەبــی دەگرم، بــە زۆر هونەرمەندی عەرەب 
سەرســامم، گۆرانی عەرەبیشم تۆماركردوون و 

كلیپیان دەكەم.
رووداو: كاردانــەوەی خەڵكــی چۆن بوو بۆ 

گۆرانیی عەرەبی؟
دینــا: خەڵكــی ئێــرەش حەز بــە گۆرانیی 
عەرەبــی دەكــەن، دواتــر ئەگەر بیــر لەوەش 
بكەینــەوە بچینە دونیای میوزیــك و هونەری 
عەرەبــی خراپ نییە، من بیر لەوە دەكەمەوە، 

بۆیە گۆرانیی عەرەبی دەڵێم.
رووداو: لــە سۆشــیالمیدیا زۆر نزیكــی لە 
خەڵك، رۆژانە وێنــە و ڤیدیۆ بڵاودەكەیتەوە، 
كاردانەوەی هەوادارانت بۆ چالاكییەكان چۆنە؟
دینــا: بەڵــێ حــەزم لــە ســناپ چــات و 
ئینســتاگرامە، رۆژانە بەكاریاندەهێنم و لەگەڵ 

هەوادارانم نامە دەگۆڕمەوە.

رووداو: ئەلبوومــە نوێیەكەت لە چەند تراك 
پێكهاتــووە، مــاوەی چەندە خەریكــی و بە چ 

ستایلێك گوتراون؟
پەیوەنــد جــاف: ئەلبوومەكە لــە 11 تراك 
پێكهاتــووە. زیاتــر لــە ســاڵێكە ســەرقاڵی 
ئامادەكارییەكانــی ئــەو ئەلبوومــەم، بێگومان 
راســتەوخۆی  پەیوەنــدی  گۆرانــی  هەنــدێ 
بەهونەرمەندەكەوە هەیە، هەندێ لە گۆرانییەكان 
بوونەتە بەشــێك لــە من. ئەوەنــدە تامەزرۆی 
گۆرانییەكە بووم هەموو كەس هەستی پێدەكات. 
لەم ئەلبوومەدا هەوڵم داوە ئیشەكان جۆراوجۆر 
بن، پێشتر ئەگەر تەنیا مەقامم گوتبا دەیانگوت 
خۆزگە گۆرانی و ســتایلی دیكــەی تێدابووایە، 
ئەمجــارە هەموو جۆرە ســتایل و شــێوازەكانم 
كۆكردووەتەوە، چونكە ئیشەكانی من بۆ خەڵكە 

و دەبێت بە خواستی هەوادارانیشم بێت.
رووداو: كەی بڵاودەكرێتەوە؟

پەیوەند جاف: هەموو كارەكانی تەواو بووە 
و ئێســتا لەژێر چاپدایە، لــە ماوەیەكی نزیكدا 
لە كوردســتان و هەموو جیهــان بڵاودەبێتەوە، 
بەر لەبڵاوبوونەوەش لە كوردســتان و دەرەوەی 
كوردســتان ریكلامی بــۆ دەكەیــن و بێگومان 
خۆشم دەگەڕێمەوە كوردســتان و لە )رووداو(
یــش باســی ئەلبوومەكــەم دەكــەم، هەڵبەتە 
دەمەوێــت لــە رێگەی ئێــوەوە سوپاســی ئەو 
هونەرمەندانە بكەم كە شــەونخونییەكی زۆریان 
لەگــەڵ كێشــاوە بــۆ ئــەوەی ئــەم ئەلبوومــە 
بەباشــترین شــێوە بگاتــە گوێگــر. گۆرانــی 
هەبووە چەندینجار هەڵوەشــاوەتەوە و دووبارە 
تۆماركراوەتــەوە، ئەمــەش هەمووی لە پێناوی 

رازیكردنی گوێگرانم.
ئــاواز و تێكســتی گۆرانییەكانــی  رووداو: 

ئەلبوومەكە هی كێن؟
پەیوەند: لەم ئەلبوومەدا كە 11 تراكە، دوو 
لە گۆرانییەكان لە ئاواز و تێكســتی هونەرمەند 
زیاد ئەســعەدە. هەروەها گۆرانییەك لە ئاوازی 
خۆمــە و پێشــتر گوتوومــە، بــەڵام 
بەشێوازێكی نوێ داڕشتنەوە 
بــۆ  دابەشــكردنی  و 
یەكێــك  كــراوە. 

زاهیرە و لە تێكســتی شــاعیری ناودار شێركۆ 
بێكەســە، تێیدا شــاعیر باســی خۆی دەكات، 
هونەرمەند هێمن حوســێن كاری دابەشــكردنی 
میوزیكی بۆ كردووە. میوزیكی ئەم گۆرانییەش 

لە ئێران ئامادەكراوە.
رووداو: هیچ ئاوازێكی بیانی تێدایە؟

پەیوەنــد: بەڵــێ یەكێك لــە تراكەكانی نێو 
ئەلبوومەكە ئاوازێكی وەرگیراوە، بەڵام نووسراوە 

كە ئەم گۆرانییە لە كوێوە هاتووە.
رووداو: بەشێك لە هونەرمەندانی كوردستان 

بەردەوام بــــــم.
رووداو: لــە چەنــد ئاهەنگێكــی تایبەتــدا 
گۆرانیت گوتووە، بەنیاز نیت كۆنسێرت بكەی؟
دینا: حەزم لە كۆنســێرتە، مەبەســتمە لە 
نزیكەوە لەگەڵ هەوادارانم ئاشنا بم و گۆرانییان 
بۆ بڵێم، بەڵام بۆ ئەنجامدانی كۆنسێرتی گەورە 
پێموابێ جــارێ زووە، هەوڵ دەدەم زیاتر كار 

بكەم، ئینجا بیر لە كۆنسێرتیش دەكەمەوە.
رووداو: لــە چەند ئاهەنگێكــی تایبەت لەم 
دواییــەدا گۆرانیــت بە زمانــی عەرەبی گوت، 

رووداو: لە ئینستاگرام داوای خۆشەویستی 
و هاوسەرگیریت لێناكەن؟

دینا: بێگومان، ئەو جۆرە نامانە بۆ هەموو 
كچێك یان كوڕێك دێن كە دەربكەون، ئاسایی 
وەریاندەگرم و بە سوپاس بۆ خۆشەویستییان، 

یان بەڕێزەوە وەڵامیان دەدەمەوە.
بــە  رەمەزانــدا  لــە  رووداو: 
لەچكەوە گۆرانیت گوت، ئەمە تا 
چەند لە كەســایەتیی خۆت نزیك 

بوو؟
دینا: هەموو رەمەزانێك رۆژووم 
گرتــووە و هەمــوو رەمەزانێكیش 
كــردووە،  لەســەر  لەچكــم 
بەدڵنیاییــەوە هیچ كارێــك ناكەم 
ئەگەر لە كەسایەتی خۆمەوە نزیك 

نەبێت.
رووداو: لــە داهاتوویەكــی نزیكدا 

ئەلبوومی دیكەت دەبێت؟
دینا: بەڵێ بۆ نا، ئێســتا چەند 
ئامــادە  ســینگڵ  بەرهەمێكــی 
دەكەین، ئــەم بەرهەمانە دواتر 
دەبنــە ئەلبوومێكــی گۆرانی، 
هیــوادارم باشــترین بەرهەم 

پێشكەشی خەڵكی بكەین.

لــە گۆرانییەكانیش لــە دابەشــكردن و ئاوازی 
هونەرمەند عارف شەكوریە كە زۆربەی كارەكانی 
هونەرمەندی ئێرانی موعین ئەسفەهانی كردووە. 
كوردیشــی  فۆلكلــۆری  گۆرانییەكــی  چەنــد 
تێدایــە، گۆرانی فۆلكلۆری ناوچــەی هەورامان 
و كرماشــانی تێدایە. چەنــد پارچە مەقامێكی 
تێدایە كە پێشكەشــی رۆحــی دایكمم كردووە. 
هەوڵیشمداوە هەموو جۆرە ستایلێكی تێدا بێت، 
واتــە گۆرانیی شــاد و گۆرانیی خــاو، هەروەها 

گۆرانیی عاشقانەش لەسەر مەقامی حیجاز.

ســتۆدیۆكانی  لــە  گۆرانییەكانــت  رووداو: 
كوردستان تۆمار كردووە یان سوێد؟

پەیوەند: دوو گۆرانیم لە ستۆدیۆكانی سوێد 
تۆمــار كــردووە كە هونەرمەندی خۆشەویســت 
كاكــە دیدەن ئامــادەی كــردووە. هەندێكیم لە 
كوردســتان ئامادەكــردوون، ریكــۆردی دەنگی 
بەشێكیان لە ستۆدیۆكەی هونەرمەند هەڵكەوت 

زاهیر كراون.
رووداو: ناوی ئەلبوومەكە چییە؟

 پەیوەند: ئەلبوومەكەم ناوناوە بۆ گوڵێ كە 
ناوی یەكێك لە گۆرانییەكانی نێو ئەلبوومەكەیە. 
دەمەوێــت لەڕێگەی ئێوەوە ئامــاژە بەوە بكەم 
كە یەكێك لە گۆرانییەكان لە ئاوازی هەڵكەوت 

میوزیكی پۆپ و جاز و رۆك دەكەن، تا چەند 
ئــەم جۆرە ســتایلانە بە قازانجــی هونەری 
كــوردی دەشــكێتەوە؟ لــە ئەلبوومەكــەی 
بــەدی  تێكەڵكێشــە  ئــەم  ئەمجارەشــتدا 

دەكرێت؟
پەیوەند: من لەم ئەلبوومەدا بەو شێوازە 
زەقە نەمكــردووە، تەنیا گۆرانییەكی تێدایە 
كــە بــە زمانی فارســی گوتــراوە و تەمەنی 
زیاتر لە 50 ســاڵە، بەڵام بــەڕای من گرنگ 
ئەوەیــە هــەر گۆرانییــەك و ســتایلێك كە 
دەیڵێت گۆڕانكاری و جوانكاری تێدا بكەی. 
هەوڵبدەی ناوەڕۆكی گۆرانییەكە باس بكەی 
كە لــە كوێــوە هاتــووە، هەڵبەتــە هەندێ 
گۆرانــی هەیــە لە زمــان و ئەدەبــی كوردی 
نزیكترە، وەكو گۆرانی و میوزیكی فارسی لە 
عەرەبی، بۆیە من لەم ئەلبوومەدا ئەو جۆرە 
ستایلانەشــم گوتــووە، من هەنــدێ گۆرانیم 
هەیــە كە بەشــێوازی ئەوروپی كردوومە زۆر 
زوو بــە گوێی ئەوروپییەكان ئاشــنا دەبێت، 
بۆیــە گرنگە ئەو جۆرە ســتایلانەش لە نێو 
میوزیــك و گۆرانــی كوردی هەبێــت، بەڵام 
گرنگ ئەوەیە مۆركە كوردییەكەی ون نەكات.
رووداو: چۆن دەڕوانییە ئەو گۆرانیبێژانەی 
ئێســتا دەردەكەون و لەم جۆرە ستایلە كار 

دەكەن؟
لــەو  بەشــێك  بەداخــەوە  پەیوەنــد: 
گۆرانیبێــژە تازانە ئەوەنــدی كار بۆ ناوبانگ 
دەكــەن، هێنــدە كار بۆ هونەرەكــە ناكەن، 
بەڵام لەگــەڵ ئەوەشــدا گۆرانیبێژی گەنجی 
بەتواناشــمان هەیە، گۆرانیبێژەكان ئێســتا 
تەكنەلۆژیــا و هەلی زیاتریان لەبەردەســتە. 
لەگەڵ زەمانی ئێمە زۆر زۆر جیاوازە، ئێستا 
هەموو شــتێك لەبەردەســتە و دەتوانیت لە 
ماڵەكــەی خۆت گۆرانییــەكان تۆمار بكەی، 
بۆیــە دەتوانــن كاری جوانتــر و ئەكادیمــی 

پێشكەش بكەن. 

بــە نوێتریــن قوتابــی هەڵكــەوت زاهیر دەناســرێت، 
ئەلبوومێكی گۆرانی لە ماوەی رابردوودا بڵاوكردەوە، ئێستاش 
كار بۆ چەند بەرهەمێكی ســینگڵ دەكات، دینا كە دانیشتووی 
شاری هەولێرە، بە چەند كلیپێك وەك زۆربەی كچەكانی دیكە بە 
ئاسانی ناسرا، ئەو دەڵێت هەموو كارەكان و سەركەوتنەكانی 

بەهۆی هەڵكەوت زاهیرەوەیە و بەبێ ئەو بەردەوام نابێت. دینا 
لــە هەڤپەیڤینێكی تایبەتدا وەڵامی پرســیارەكانی )رووداو(ی 

دایەوە.
هەڤپەیڤین: دەرباز یونس
رووداو – هەولێر

بەبێ هەڵكەوت زاهیر كار ناكەم

ئەلبوومەكەم ئۆنلاین بڵاودەكەمەوە
پەیوەند جــاف، ناوێكی دیاری نێــو هونەری كوردییە، ئــەو زیاتر بەوە 
ناســراوە كە گۆرانیی ناوچەی هەورامان بە ســتایلی رۆژئاوایی پێشــكەش 
دەكات، بەڵام لەگەڵ ئەوەشــدا تام و چێژی كوردانەی ون نــاكات، ماوەی زیاتر 
لە ســاڵێكە ســەرقاڵی ئامادەكردنی ئەلبوومێكی گۆرانییە. پەیوەند جاف لەم 
هەڤپەیڤینەدا لەگەڵ )رووداو( باسی وردەكاریی ئەلبوومە نوێیەكەی دەكات.

هەڤپەیڤین: هیوا سەڵاح
رووداو- هەولێر

ئێســتا بەشــێوەی ئۆنلایــن ئەلبوومەكانیــان 
بڵاودەكەنەوە، هەوڵت نــەداوە لەڕێی ئایتونز و 

بەرنامەكانی دیكە، ئەلبوومەكە بڵاوبكەیتەوە؟
پەیوەنــد: بەڵێ بیــرم لــەوە كردووەتەوە و 
ئێســتا بەجدی ســەرقاڵی ئەم كارەم، هەڵبەتە 
هەنــدێ لــە هاوڕێكانــم كــە لــەم بــوارە زۆر 
شــارەزان دەمێكــە كاری بۆ دەكــەن، لە رووی 
داهاتیشەوە سوودی بۆ هونەرمەندەكە دەبێت. 
مــن یەكەمجارمە لەڕێگــەی ئۆنلاینەوە ئەلبووم 
بڵاوبكەمەوە، بۆ ئەوەی ماندووبوون و پارەكەشم 

بەفیڕۆ نەڕوات.
رووداو: ئێســتا بەشــێك لــە هونەرمەندانی 
كوردســتان میوزیكــی كــوردی تێكەڵكێشــی 

دوو ئاواز و دوو 
تێكستم لە 

زیاد ئەسعەد 
وەرگرتووە

30 كۆچبەر لە كەناراوەكانی قوبرس دەخنكێنتاراوگە
رووداو  - هەولێر

كەشتییەك بە 150 كۆچبەری سوورییەوە لە كەناراوەكانی قوبرسی باكوور نقووم بوو، بەهۆیەوە 30 سەرنشین خنكان. 
میدیاكانی توركیا بڵاویانكردەوە، كەشتییەك بە 150 كۆچبەرەوە لە كەناراوەكانی كارپاز، لە قوبرسی باكوور نقووم بوو. بەپێی روونكردنەوەی تیمەكانی 

فریاكەوتنی كەناراوەكانی توركیا، ئەوان توانیویانە 103 كۆچبەر لەمردن رزگار بكەن و لە پرۆسەی رزگاركردنەكەیشدا هەلیكۆپتەریان بەكارهێناوە.
بورهانەدین كۆچماز، سەرۆكی شارەوانیی مێرسین بە میدیاكانی گوتووە "ژمارەی ئەو كەسانەی لە رووداوەكەدا خنكاون، گەیشتووەتە 30 كەس". دەگوترێ 
كۆچبەرەكان هێلەگی دژی نقوومبوونیان لەبەرنەبووە، لەنێو كەشتییەكەشدا تەنیا یەك ژن و منداڵ هەبوون، ژنەكە دووگیان بووە و یەكێكە لەو كەسانەی نقووم بووە.

شوان سدیق
رووداو - رۆما

رێكار پێنج ســاڵ لەمەوبــەر لەگەڵ ژمارەیەك 
لــە  كوردســتان،  باشــووری  دیكــەی  گەنجــی 
چوارچێوەی پڕۆگرامێكدا بە مەبەســتی خوێندن 
رووی لــە ئیتاڵیا كرد، ئــەوان قۆناغی ئامادەییان 
بڕیــوە و ئێســتا بــە زانكۆكانــی ئــەو وڵاتــەدا 
بڵاوبوونەتــەوە، زۆربەشــیان روویان لــە زانكۆی 
كالابریــا كردووە، بەڵام دوودڵن لــەوەی درێژە بە 
خوێندنەكەیان بدەن یان بگەڕێنەوە بۆ كوردستان.
قوتابییەكان كە ژمارەیان 40 قوتابییە، پێشتر 
بەپێی رێككەوتنــی حكومەتی ئیتاڵیا و هەرێمی 
كوردســتان روویان لە ئیتاڵیا كردووە. ناوەندێك 
لــە ئیتاڵیا بەنــاوی "ئیســكاپی" سەرپەرشــتی 
قوتابییەكان دەكات. ئەوان بە مەبەستی خوێندن 
لە بــواری كشــتوكاڵ و گەشــتوگوزار روویان لە 
قوتابخانەكانی هەرێمی كالابریای ئیتاڵیا كردبوو. 
ئــەو قوتابیانــە لــە مــاوەی ئــەو پێنج ســاڵەدا 
رووبــەڕووی زەحمەتی زۆر بوونەوە، بەڵام توانیان 
قۆناغی ئامادەیی بە سەركەوتوویی ببڕن و بگەنە 

زانكۆ.
قوتابییــەكان لەناوەڕاســتی مانگــی ئایــاری 
2013 وە رەوانــەی ئیتاڵیــا كــراون، لــە ســێ 
ناوچەی جیاواز لە نزیك شــاری كۆســینزای سەر 
بە هەرێمی كالابریا نیشــتەجێ كــراون. خەرجی 
و شــوێنی نیشتەجێبوونیان بۆ دابینكراوە، بەڵام 
پێنج ســاڵ ژیان لە ناوچەیەكــی بچووك كە هەر 
وەكو گوند وایە، ئەوانی بێزار و بیتاقەت كردووە، 
لەگەڵ ئــەوەش توانیویانە بەهەر جۆرێك بێ ئەو 

ئاپــۆ زوو زوو نموونــە بــە قســەكانی باوكــی 
دەهێنێتــەوە كــە بەلای ئــەوەوە پڕن لــە حیكمەت. 
باوكێكــی نەخوێنــدەوار كــە لــە ســەربازی فێــری 
خوێندنەوە و نووســین بــووە. باوكێك كە زۆر حەزی 
لە دەنگی پڕ لە حوزنی دەنگبێژ )خەراپێتێ خاچۆ( 
بووە و كوژرانە‌كەشــی حوزنێكی قووڵی لەدڵی ئاپۆدا 
دروستكردووە: "باوكم پیاوێكی زەحمەتكێش و مەزن 
بوو. لەسەرەتای نەوەتەكان شەهیدیان كرد و یەكێكە 
لەو كەسانەی بكوژیان نادیارە. دایكیشم بەماوەیەكی 
كەم لەدوای ئــەو، لەداخان مرد". دیوی ناوەوەی ئەو 
ئاپۆیەی جلی ماركەی گرانبەهای لەبەرە و لە یەكێك 
لە جوانترین شــارەكانی جیهــان ژیانێكی ملیۆنێرانە 
بەســەردەبات، پڕە لە چیرۆكی خەمگین. ســەرەتای 
هەشتاكان لەسەر كتێبێكی كوردی لە توركیا دەیخەنە 
زیندان. پاش دەرچوونیشی بەهۆی كاری سیاسییەوە 
لەژێر گوشاردا دەبێ و ناچار لە كوردستان دەردەچێ. 
ئەو دەڵێ ئەو رۆژەی گەیشــتووەتە پاریس، جگە لەو 
پانتۆڵ و كراســەی لەبەری بووە، كراسێكی زیادەشی 
پێبووە :"ئەمە هەموو ســەرمایەی من بوو و قەتیش 
بەخەیاڵمــدا نەدەهــات رۆژێــك لــە رۆژان لە پاریس 

دەوڵەمەند ببم".

 نیو مووچە
ئاپۆ زۆر شــانازی بــەوەوە دەكات كە قەت پارەی 
سۆســیالی وەرنەگرتووە و هەمیشە كاریكردووە. ئەو 
دەڵێ یەكەمجار كە دەستی بە ئیش كردووە، بووەتە 

هاوبەشەكەی وەزارەتی پەروەردە و حكومەتی ئیتاڵیا 
لە ئامادەییەكانی ئیتاڵیا دەیانخوێند، هەر لە ئێستاوە 
نەخشــیان بــۆ ئاینــدەی خۆیان كێشــاوە و دەڵێن 
حكومەتی هەرێمی كوردستان دایاننامەزرێنێ، بۆیە 
چیدی خەرجی لە خوێندن ناكەن و ئەوەی لە ئیتاڵیا 
فێری بوون، لەمەودوا لە كوردســتان مومارەســەی 

دەكەن.
ئەو قوتابیانە لەسەر ئەو بنەمایە هێنرابوون كە لە 
ئیتاڵیا بەشێوەیەكی زانستی فێری پیشەیەك بكرێن، 
ئەوان لە ماوەی ئەو پێنج ساڵەدا لە بواری كشتوكاڵ، 

 دەركردن لە كار
ئاپۆ لە رێستورانتەكەدا هەواڵی كەسێك دەپرسێ 
و پێیاندەڵــێ زۆر ســاوی لێبكەن. لێیدەپرســم ئەو 
كەسە خاوەنی رێستورانتەكەیە؟ پێدەكەنێ و دەڵێ: 
"نا، ئەوە ئەو كەســەیە كە لەســەر ئــەو منیان لێرە 
دەركرد. ئەگەر ئەو نەبووایە و من دەرنەكرابام، رەنگە 
ئێســتاش هەر لێرە خەریكی لەفەفرۆشتن بوومایە". 
چیرۆكــی دەركردنەكــەی ئاپۆ بەوە دەســتپێدەكات 
كە لەســەر كار لەنێوان ئــەو و برازای خاوەنكارەكەی 
ناكۆكی دروســتدەبن. خاوەنكار بانگی ئاپۆ دەكات و 
دەڵێت :"یان تۆ یان برازاكەم، دەبێ یەكێكتان بڕۆن و 
دەرتانبكەم". ئاپۆ لە قسەكە تێدەگات و دەڕوات. ئەو 
دەڵێ ئێستاش كە خاوەنكارەكەم دەبینم، لەدوورەوە 

قوتابی لە وڵاتانی جیهانەوە روو لە زانكۆكانی ئیتاڵیا 
دەكەن.

چالاك كۆیی كە قوتابییەكی كوردە و پێنج ساڵ 
لە بواری كشتوكاڵ لە ئیتاڵیا خوێندوویەتی، دەڵێت 
زانیارییەكی باشــی لە بواری كشتوكاڵ وەرگرتووە، 
بــەڵام لــەو باوەڕەدا نییە لە كوردســتان ســوود لە 
ئەزموونەكــەی وەربگیرێ. ئەو دەڵێت: "ئێمە پێنج 
ســاڵ لە ئیتاڵیا ســەرباری كەموكوڕییەكان، بەڵام 
ئەوپــەڕی هەوڵی خۆمان داوە، هیوادارین حكومەت 
و كەرتی تایبەت لە كوردســتان سوود لە ئەزموونی 

 بكە و مەیڵێ
بەدرێژایی ئەو ساڵانە قەت ئاپۆ لە هیچ میدیایەكی 
فەرەنســی و كوردیــدا دەرنەكەوتــووە. خۆی دەڵێت 
دەوڵەمەنــدی هونەر نییــە و مرۆڤی چ نەدیتكە خۆی 
بــە ســەرمایەكەی هەڵدەكێشــێ. هاوڕێكانــی ئاپــۆ 
باســی ئەوەمــان بۆدەكــەن كە لــەو ســاڵانەدا ئاپۆ 
بەبەردەوامی هەوڵیداوە كرێــكاری كورد بدۆزێتەوە و 
پارەی كۆمپانیاكەی بۆ ماڵباتە كوردەكانی فەرەنســا 
بچێت. ئاپۆ پشتڕاستیدەكاتەوە و دەڵێ ئێستاش هەر 
وادەكات. ئەو لە ساڵانی نەوەت و دوو هەزار و دواتریش 
بەبەردەوامی سپۆنسەریی ماددیی ژمارەیەك قوتابیی 
كوردی كردووە كە لە زانكۆكانی فەرەنسا خوێندوویانە، 
بەڵام ئێستا ئەو هاوكارییانەی راگرتووە: "سەیرمكرد 
دەچن شتی بێكەڵك بۆ ئایندەی كوردستان دەخوێنن 
و هیچ قازانجێكی وایان نییە بۆ خەڵكی خۆیام. بۆیە 
بڕیارمداوە بەمزووانە دەست بە هاوكاریی ئەو كەسانە 
بكەم كــە تەنیا لە بواری ئەندازیاری یان پزیشــكیدا 

دەخوێنن".

 پارەكەی پەكەكە
یەكێــك لــە هاوڕێكانــی ئاپــۆ كــە پارێزەرێكی 
ناســراوە لە پاریس دەڵێ ئاپۆ هاوكاریی حیزبەكانی 
كوردستانی بەبێ جیاوازی كردووە. هەرچەندە دۆستی 
كاك مەســعودە، بــەڵام هەركاتێــك مام جــەلال یان 
هەركەســێكی دیكە هاتبێتە پاریــس لەگەڵیان بووە 
و خزمەتــی كــردوون. ئاپــۆ دەڵێ: "بەخۆشــی و بە 

پێنج ســاڵە بخوێنن و ئاســتی زانستییان بۆ زانكۆ 
و پلــە باڵاكانــی دیكــەی خوێندن بــەرز بكەنەوە. 
ئەگەر زانكۆش تەواو نەكەن، پێشوەختە لەبوارێكدا 

خوێندوویانە دەتوانن پیشەییانە كار بكەن.
رێكار محەممەد، كاتێك لە ســلێمانییەوە رووی 
لــە ئیتاڵیــا كــرد، تەمەنی 18 ســاڵان بــوو، دوای 
پێنج ســاڵ مانەوە ئێســتا بە زمانی ئیتاڵی قســە 
دەكات. ئەو دەڵێت: "گەیشــتن بەم قۆناغە كارێكی 
ئاســان نییە. ئەو پێنج ســاڵە لێرە، بەهۆی دووری 
لە كەســوكار زەحمەتێكی زۆرمان چەشت، چونكە 
كێشەی ســەرەكی ئێمە كەمئەزموونی بوو، پاشان 
خوێندنیشــمان لــە دەرەوەی شــار تــەواو كــرد و 
تێكەڵبوونمان لەگەڵ كۆمەڵگای ئیتاڵی قورس بوو، 

بێگومان ئەوەش ناخۆشە".
ئەو كە ئێستا لە زانكۆی كالابریا ناوی گەڕاوەتەوە، 
چــاوەڕێ دەكات دەرگای زانكۆ بكرێتەوە بۆ ئەوەی 
درێژە بە خوێندنەكەی بدات. لەگەڵ ئەویش بەشێكی 
زۆر لــەو قوتابیانــە كــە ناویــان تۆمار كــردووە لە 
زانكۆ، ناویان گەڕاوەتــەوە، حكومەتی ئەو وڵاتەش 
پابەندە بەجێبەجێكردنی شــوێنی نیشتەجێبوون و 

خزمەتگوزرای بۆیان تا كۆتایی خوێندنی زانكۆ.
لە زانكۆی كالابریا، ئەو كۆلیژانەی كە قوتابیانی 
كورد ناویــان تێدا تۆماركردووە، زۆرتر بەشــەكانی 
زانســتە  و  هونــەر  بیناســازی،  دەرمانســازی، 
سیاسییەكان و چەند بوارێكی دیكەن. لەسەر ئاستی 
ئیتاڵیا ئەمە یەكەمجارە ژمارەیەكی زۆر لە قوتابیانی 

كورد لە زانكۆكانی ئەو وڵاتە وەردەگیرێن.
قوتابییەكان بڕیاریانداوە بەر لە دەستپێكردنەوەی 
وەرزی خوێنــدن بگەڕێنــەوە كوردســتان، بــەڵام 
هەندێك لەو قوتابیانەی كە لە چوارچێوەی پرۆگرامە 

حەمبــاڵ لەلای بەرگدرووێكی كــورد‌ :"خاوەنكارەكەم 
پێیگوتــم نیــوەی مووچــەی كارمەندێكی ئاســاییت 
دەدەمــێ، چونكــە تــۆ لــە كار نازانیــت، منیــش 
بەپێكەنینــەوە گوتم: من حەمباڵیت بۆ دەكەم، ئەوە 
كارزانیی بۆ چییە؟ بەڵام باشە قبوڵمە". سەختكۆشی 
و ماندوونەناســیی ئاپــۆ وادەكات خاوەنكارەكەی زۆر 
متمانــەی پێبكات و وەك خۆی باســیدەكات جارێك 
جانتایەكی پڕ لە كەرەستەی گرانبەهای بداتە دەست.

  800   لەفە
ئاپــۆ دەڵێت گرنگ نییە مرۆڤ چ كارێك دەكات، 
گرنگ ئەوەیە هەرچی دەیكات لە هەموو كەس باشتر 
بیــكات. ئەو نموونەیەك دەهێنێتــەوە: "ماوەیەك لە 
رێستورانتێك كارمدەكرد كە خاوەنەكەی یۆنانی بوو. 
لەبیرمە رۆژێكی پشــوو بەتەنیا 800 لەفەم فرۆشت. 
خاوەنكارەكەم سەری سووڕما و دەیگوت تۆ كەسێكی 
ئاســایی نیت". پێكەوە لەگەڵ ئاپــۆ دەچینەوە ئەو 

كۆڵانەی رێستورانتەكەی لێیە. 
ئاپۆ وەك رۆژانی گەنجیی ســاڵانی هەشــتا قۆڵی 
لێهەڵدەماڵێ و دەچێتە شوێنی لەفەدروستكردن و بە 
دەستوبردی كۆمەڵێك لەفە دروستدەكات بۆ كڕیاران. 

ئەو بەشانازییەوە دەڵێت: 
"بەوە نییە ژیانی خۆشم بینیوە، ئێستاش دەتوانم 
لــەم دووكانــەوە رۆژانــە 800 لەفــە دروســتبكەم و 

بیفرۆشم".

دارتاشی و گەشتوگوزار خوێندوویانە. ئەوان چاویان 
لەوەیــە كۆمپانیاكانی كەرتــی تایبەت و حكومەتی 
هەرێمی كوردستان سوود لە ئەزموونی پێنج ساڵەیان 

لە ئیتاڵیا وەربگرێ.
زانكۆی كالابریا سەر بە پارێزگای كۆسینازایە و 
كەوتووەتە سەنتەری شارۆچكەی ریندە، زانكۆكە كە 
حكومییە، لە ســاڵی 1972 دامەزراوە و یەكێكە لە 

زانكۆ باشەكانی هەرێمی كالابریای ئیتالیا.
لە ئیتاڵیا زۆرتر گرنگی بە خوێندنی تەندروستی 
و كشــتوكاڵ و گەشتوگوزار دەدرێ، ساڵانە چەندین 

هاواردەكات: "وەرە شەیتان قاوەیەكمان لەگەڵ بخۆوە، 
منیش بەپێكەنینەوە وەڵامیدەدەمەوە: ئەو شــەیتانە 
لای خــۆت بــوو و قــەدرت نەزانی". ئاپــۆ دەڵێ ئەو 
دەركردنــەی لە كار دەرگای دەرفەتی نوێ و گەورەتر 

بیركردنەوەی بۆ كردووەتەوە.

  لە دەستپێكەوە 
بەرەو ملیۆنێری

هەشــت ســاڵ دوای هاتنی بۆ پاریس، ئاپۆ خۆی 
دەبێتە خاوەنكاری خۆی و بە یەك كرێكارەوە دەست 
بە نۆژەنكردنەوەی چێشتخانەی ماڵان دەكات. ناویش 
لە كۆمپانیاكەی دەنێت )دەســتپێك(. چەند ساڵێك 
دواتر كارەكەی هێندە پەرەدەستێنێ كە چەند سەت 
كرێــكاری دەبن و هەر ماڵان نا، بەڵكو نەخۆشــخانە 
و باڵەخانــە گــەورەكان و وێســتگەكانی میتــرۆش 
نۆژەندەكاتەوە. ئەو دەڵێ لەســەرەتای نەوەتەكاندا، 
سەرمایە‌ی كۆمپانیاكەی گەیشــتووەتە نزیكەی 200 
ملیــۆن فرانكــی فەرەنســی. لــەو رۆژانــەوە تاوەكو 
ئەمڕۆش هەموو میترۆكانی نێو شاری پاریس لەلایەن 
كۆمپانیاكــەی ئاپۆوە نۆژەندەكرێنــەوە. جگە لەوەی 
كارگەیەكی گەورەی دروســتكردنی كورسی و قەنەفە 
و مێزیــش دادەنــێ و وەك هاوڕێكانی باســیدەكەن، 
گەورەتریــن كارگەی لەجۆری خــۆی بووە لە پاریس: 
"ئەو ساڵانە دەیانگوت تۆ گەورەترین ملیۆنێری كوردی 
لە فەرەنســا. وایاندەگوت، ئیتر نازانم. ناویشم ئاپۆی 

ماردینی بوو و خۆش بوو"..

ئێمە وەربگرێ".
دەرمانســازی  كۆلیــژی  لــە  نــاوی  چــالاك 
گەڕاوەتەوە، بەڵام دوودڵە لەوەی لە ئیتاڵیا درێژە 
بە خوێندنەكەی بدات یان بگەڕێتەوە كوردســتان 
لــە بوارەكەی خــۆی كار بكات. چــالاك دەڵێت: 
"پێش ئەوەی بێین بۆ ئیتاڵیا بەڵێنیان پێداین كە 
گەڕاینەوە لە بوارەكــەی خۆمان كاربكەین، بەڵام 
بارودۆخی كوردستان زۆر گۆڕاوە و باری ئابووری 
خراپە، بۆیە لەو باوەڕەدانین لە كوردستان كارمان 

دەستبكەوێ".

رەزامەندیی خۆم هاوكاریی هەموو لایەنەكانم كردووە، 
بەڵام ئەگــەر هەوڵیاندابێت بەزۆر پارەم لێبســتێنن، 
هەركەســێك بووبێت و هەرچەنــدە بەهێزیش بووبن، 
نەیانتوانیوە ســەنتێكم لێ بســتێنن". بەرپرســێكی 
پێشووی باڵای پەكەكە بۆی گێڕاینەوە كە كاتی خۆی 
زۆر هەوڵیان لەگەڵ ئاپۆ داوە پارەیان بۆ بنێرێ و وەك 
دەوڵەمەندەكانی دیكەی كورد لە ئەوروپا گوشــاریان 
لەســەر دروستكردووە، بەڵام هیچی نەناردووە. ناچار 
ئەو بەرپرســە خۆی چووەتە لای و لەجیاتی گوشــار 
بــە داواكاری داوای پــارەی لێكــردووە، ئەویش رازی 
بووە بە دوو مەرج پارەیان بداتێ: "یەكەم، بە توركی 

قسەنەكەن و دووەمیش، قسە بە بارزانی نەڵێن".

 بۆنی عەفرین لە پاریس
لە شــەقامێكی قەرەباڵغی پاریس رێستورانتێكی 
ئیتاڵیایــی لێیە. ئەوانەی لەوێ كاردەكەن بە شــێف 
و كرێــكارەوە ئیتاڵیایین، بــەڵام خاوەنەكەی ژنێكی 
عەفرینیــی چوســت و چەلەنگە، كــە هاوژینی ئاپۆ 
ماردینییە. ئەو رێســتورانتەكەی وەك دیاریی جەژنی 
لەدایكبوونی لە ئاپۆ وەرگرتــووە. زەیتوونەكانی نێو 
رێســتورانتەكە و ئــەو زاراوەیــەی خاوەنەكــەی پێی 
دەئاخڤێت، واتلێدەكەن عەفرینت بیربكەوێتەوە. ئاپۆ 
ســەرەتا لە بەڕێوەبردنــی رێســتورانەكەدا هاوكاریی 
نەســرین خانی هاوژینی كردووە، بەڵام دەڵێ ئێســتا 
ئامادەیە بۆ بەڕێوەبەری. ئەوەی فێری هاوژینەكەشی 
كــردووە ئەوەیــە كە بزنــس هەڵبەزیــن و دابەزینە: 
"جــار هەبووە ســەری مانگ پارەم نەبــووە مووچەی 
كارمەندەكانم بدەم، بەڵام لەپڕ لە شوێنێكەوە پارەیەك 
هاتووە كە هەر لە خەیاڵیشمدا نەبووە. بۆیە بەردەوام 

بە نەسرین دەڵێم: پارە تا نەچێت، نایەت".

+ وردەكاریــی زۆرتر لەســەر ژیانــی ئاپۆ ماردینی 
لــە بەرنامــەی بیگ ســتۆریدا دەبینیت، كە شــەوی 
چوارشــەممە، كاژێــر 22:05 لە تەلەڤزیۆنــی رووداو 

پەخشدەكرێت.

ملیۆنێرێكی كورد دەیەوێ 
كوردستانی فەرەنسا دروستبكات

زانكۆی كالابریای ئیتاڵیا پڕ دەبێ لە كورد

لە یەختێكی گەشتیاریداین و لەنێو 
رووبارەوە سەیری كۆشكە مێژوویی 
و مەزنەكانی نێو پاریس دەكەین. 
بەدەنگێكی ئومێدەوارانە و دڵنیاوە 
دەڵێت: "دەمەوێ كوردی فەرەنسا 
لە یەك شوێن كۆبكەمەوە. ئەوكات 
دەتوانین خۆمان خۆمان بەڕێوەببەین 
و قسەمان بڕوات".. ئەو كەسەی ئەو 
قسانە دەكات، سەرەتای ساڵانی 
هەشتا، بە دڵێكی شكاو و گیرفانێكی 
بەتاڵەوە گوندەكەی خۆیانی لە 
دەوروبەری مێردین بەجێهێشتووە و 
هاتووەتە پاریس. ئاپۆ ماردینی یەكەمین 
كورد بووە كە لە فەرەنسا بووەتە 
ملیۆنێر، بەڵام وەك ئەو بۆ )رووداو( 
باسی دەكات، چیرۆكی گەورەبوونی پڕە 
لە زەحمەتكێشان و دەركردن لە كار و 
هەڵبەز و دابەز.

هێمن عەبدوڵڵا
رووداو - پاریس

ئاپۆ مێردینی: كە هاتمە‌ پاریس، سەرمایەكەم پانتۆڵێك و دوو كراس بوو

							        )فۆتۆ: رووداو(      ئاپۆ مێردینی تەنیا هاوكاریی ئەو قوتابییە كوردانە دەكات كە لە بواری پزیشكی و ئەندازیاری دەخوێنن  

خاوەنكارەكەم لە 
ئیش دەریكردم، 
بەوەش‌ دەرگای 

ملیۆنێریم بۆ 
كرایەوە

بە حەمباڵی و 
لەفەفرۆشتن 
دەستمپێكرد

زانكۆی كالابریا  لە ساڵی 1972 دامەزراوە و یەكێكە لە زانكۆ باشەكانی هەرێمی كالابریای ئیتالیا

لە سلێمانی كچێكی عەرەب خۆی خنكاند
رووداو - سلێمانی

پۆلیسی سلێمانی رایگەیاند، رۆژی 2018/7/20 كچێكی تەمەن 13 ساڵ لە ماڵی خۆیان كۆتایی بە ژیانی خۆی هێناوە. كچەكە ناوی )ن، 
ا، ج(ە لەدایكبووی ســاڵی 2005 بووە، لە خێزانێكی ئاوارەی عەرەبن و دانیشــتووی گەڕەكی ئابڵاخن لەناو شــاری ســلێمانی. بەڕێوەبەرایەتی 

پۆلیسی پارێزگای سلێمانی دەڵێت "بەپێی زانیارییەكان كچەكە بە پەت خۆی خنكاندووە". دوای گەیشتنی هێزەكانی پۆلیس و تیمەكانی بەشی 
پۆلیســی بەڵگە و تاوان، تەرمەكەی رەوانەی پزیشــكی دادی ســلێمانی كراوە. لەلایەن بنكەی پۆلیســی رزگاری پەڕاوی لێكۆڵینەوە بۆ رووداوەكە 

كراوەتەوە.

راپۆرت

رووداو - هەولێر

بازرگانیكردن بە مرۆڤ، یان كۆیلایەتی سەردەمی 
مۆدێــرن، دیاردەیەكــە هیچ وڵاتێــك تۆمارێكی تەواو 
خاوێنــی تێیــدا نییە و وەكــو دیاردەیەكــی جیهانی 
لێهاتووە. ئەم دیاردەیە وەكو پێشێلكردنی "كەرامەت 
و ئازادیــی بڕیاردان"ی مرۆڤەكان ســەیر دەكرێ و لە 
هەمانكاتدا هەڕەشــەی گەورەش لەســەر ئاسایشــی 
بــازاڕەكان  ســەقامگیریی  و  وڵاتــان  نیشــتمانیی 
دروســتدەكات و رێگە بۆ گروپ و میلیشیاكان خۆش 
دەكات ژمــارەی چەكدارانــی خۆیــان زۆر بكەن. هەر 
ئەو مەترســییانەش وا لە وەزارەتی دەرەوەی ئەمریكا 
دەكەن هەموو ساڵێك راپۆرتێك لەسەر ئەو دیاردەیە 
لەسەر ئاستی جیهان بڵاوبكاتەوە. لێرەدا پوختەیەك 

لەو بەشە دەخەینەڕوو كە تایبەتە بە عێراق.

 

وەزارەتی دەرەوەی ئەمریكا بەگوێرەی هەوڵەكانی 
بۆ بەرەنگاربوونەوەی بازرگانیكردن بە مرۆڤ، وڵاتانی 
جیهان بەســەر سێ ئاستی سەرەكیدا دابەش دەكات. 
ئاســتی یەكەم ئەو وڵاتانەن كە بــە تەواوەتی خۆیان 
لەگــەڵ نزمترین پێوەرەكان بۆ بەرەنگاربوونەوەی ئەو 
دیاردەیە گونجاندووە. ئاســتی دووەم ئەو وڵاتانەن كە 

بە تەواوەتی لەگەڵ نزمترین پێوەرەكاندا نەگونجاون، 
بەڵام هەوڵی پێویســتیان بۆ ئەو مەبەستە تێدا بەدی 
دەكرێ. ئاســتی ســێیەمی نــاو لیســتی چاودێریش 
ئــەو وڵاتانە دەگرێتەوە بــە تەواوەتی لەگەڵ نزمترین 
پێوەرەكانــدا نەگونجــاون و هەوڵەكانی حكومەتیش 
تێیاندا بەردەوامە، بەڵام بازرگانیكردن بە مرۆڤ تێیاندا 
بەردەوام لە زۆربووندایە. لە راپۆرتی 2017ی وەزارەتی 
دەرەوەی ئەمریــكادا، عێراق لە "ئاســتی دووەمی ناو 

لیستی چاودێری". دانراوە. 
بەگوێرەی راپۆرتەكە، عێراق بە تەواوەتی نەیتوانیوە 
نزمتریــن پێوەرەكانی "نەهێشــتنی بازرگانیكردن بە 
مرۆڤ" بەدی بهێنێ، هەرچەندە هەوڵی گرنگیشی لەو 
رووەوە داوە. لە ماوەی ئامادەكردنی راپۆرتی 2018ی 
وەزارەتــی دەرەوەدا، حكومەتی بەغدا لێپرســینەوەی 
یاسایی لەگەڵ ژمارەیەكی زیاتری بازرگانانی مرۆڤ و 
ئەو بەرپرســانەدا كردووە كە دەســتیان لە تاوانەكەدا 
هەبــووە، هەروەها بە بەراورد لەگەڵ ســاڵی پێشــوو 
ژمارەیەكــی زیاتــری قوربانیانــی بازرگانیكــردن بــە 
مرۆڤیشــی دەستنیشان كردووە، جیا لەمە حكومەتی 
عێراق لیژنەیەكی پێكهێناوە كە لە نێوان وەزارەتەكاندا 
كار بۆ چاودێری، هەڵسەنگاندن و ئامادەكردنی راپۆرت 

لەبارەی منداڵان لە شەڕی چەكداری عێراقدا دەكات.
بەم حاڵەشەوە عێراق بۆ دووەم ساڵ لەسەر یەك لە 
"ئاستی دووەمی لیستی چاودێری"دا دەمێنێتەوە، لەبەر 

ئەوەی هەوڵەكانی حكومەت بۆ بەرەنگاربوونەوەی ئەو 
دیاردەیە بە بەراورد لەگەڵ ماوەی راپۆرتەكە گەشەی 

بە خۆیەوە نەبینیوە. 
لە چەند ســاڵی رابردوودا گروپە میلیشیاییەكانی 
حەشــدی شــەعبی تۆمەتبار كراون بەوەی منداڵانیان 
چەكــدار كردووە، راپۆرتەكــەی حكومەتی ئەمریكاش 
جەخت لەوە دەكاتەوە كە "لە ســاڵی 2017 دا عێراق 
لەو تۆمەتانەی نەكۆڵیوەتەوە، حكومەتی عێراق تاوەكو 
ئێســتاش قوربانیانــی بازرگانیكردن بە مرۆڤ ســزا 
دەدات، لەســەر كۆمەڵێك سزا كە خۆی دەرئەنجامی 
ئەوەیە ئەو كەســانە بازرگانییان پێكــراوە، لەوانەش 
چەكداركردنــی منداڵان، لەشفرۆشــی و پێشــێلكاری 

لەبواری كۆچبەریدا".

 لێپرسینەوە لە تاوانباران
راپۆرتەكــە ئاماژە بۆ ئــەوە دەكات كە هەوڵەكانی 
حكومەتــی عێــراق بــۆ دەركــردن و جێبەجێكردنی 
یاســا لەو بوارەدا زیــادی كردووە "بــەڵام نەیتوانیوە 
لێپرسینەوەی یاســایی لەگەڵ ئەو بەرپرسانەدا بكات 
كە لە بازرگانیكــردن بە مرۆڤدا تێوەگلاون و بڕیاریان 
لەسەر بدات". واتە ئەوانەی لە بازرگانیكردن بە مرۆڤ 
بۆ مەبەستی سێكس و چەكداركردنی منداڵان دەستیان 

هەبووە. 
بە گوێرەی راپۆرتەكە، یاســای 2012ی عێراق بۆ 
بەرەنگاربوونــەوەی بازرگانیكردن بــە مرۆڤ هەندێك 
لە شــێوەكانی بازرگانــی بە مرۆڤ وەكــو هێزی كار 
یان بۆ مەبەســتی ســێكس بە تاوان لەقەڵەم دەدات. 
بەڵام بۆ ئەوەی بســەلمێنرێ تاوانی بازرگانیكردن بە 
منداڵ بەمەبەستی سێكس روویداوە، یاسا عێراقییەكە 
)بە پێچەوانەی یاســا نێودەوڵەتییەكان( داوا دەكات 
بەڵگەی ســەلمێنەر هەبێت كە "هێز و ساختەكاری و 
گوشــار" بەكارهێنراوە، هەروەها بۆ ئەوەی كەســێك 
وەكــو قوربانیی بازرگانی بە مــرۆڤ مامەڵەی لەگەڵ 
بكرێ، یاســاكە بە پێویستی دەزانێ كڕین و فرۆشتن 

بە كەسەكە كرابێ.
یاســای سزاكانی عێراق سزای 10 ساڵ بەندكردنی 
بــۆ ئەوانە داناوە كــە بازرگانی بە مرۆڤــەوە دەكەن. 
راپۆرتەكــەی وەزارەتــی دەرەوە پێیوایە ئەو ســزایە 
بەپێی پێویست سەختە بۆ ئەوەی رێگە لە روودانەوەی 
تاوانەكە لەداهاتوودا بگرێ، بەڵام بەراورد بەو سزایەی 
بۆ دەســتدرێژیی سێكســی دانراوە، كەمــە. هەروەها 
یاســای بەرەنگاربوونەوەی بازرگانی بە مرۆڤ ســزای 
10 ســاڵ بەندكران و 10 ملیۆن دینار ســزای دارایی 
بــۆ ئەو جۆرە لە بازرگانیكردن بــە مرۆڤ دادەنێ كە 
قوربانییەكەی پیاوە، ئەگەریش قوربانییەكە ئافرەتی 
پێگەیشــتوو یان منداڵ بێ، بەندكردنی هەتاهەتایی و 

25 ملیۆن دینار سزای بۆ دانراوە. 
وەزارەتی دەرەوەی ئەمریكا پێیوایە ئەو ســزایانە 
بەپێی پێویســت ســەختن و لەڕووی رێــژەوە لەگەڵ 
تاوانەكانــی دیكــەی وەكــو دەســتدرێژی سێكســی 

دەگونجێن، بەڵام یاســای كاری عێراق لەگەڵ یاســای 
بەرەنگاربوونەوەی بازرگانی بە مرۆڤ ناگونجێ، لەبەر 
ئەوەی تەنیا سزای دارایی و شەش مانگ بەندكردن بۆ 

تاوانباران دادەنێ. 
جیا لەمە حكومەتی عێراق تاوەكو ئێستاش رێنمایی 
جێبەجێكردنی یاسای بەرەنگاربوونەوەی بازرگانی بە 

مرۆڤــی نییە، هــەر ئەمەش رێگرە لــەوەی حكومەت 
بتوانێ یاســاكە جێبەجێ بكات، بازرگانەكان بهێنێتە 

دادگا و قوربانیان بپارێزێ. 
راپۆرتەكــە ئــەوەش دەخاتــەڕوو كــە حكومەتی 
هەرێمی كوردستان "یاسایەكی تایبەتی نییە بەهۆیەوە 
هەموو شێوەكانی بازرگانی بە مرۆڤ قەدەغە بكات و 
یاسای بەرەنگاربوونەوەی بازرگانی بە مرۆڤی عێراقیش 

لە هەرێمی كوردستان جێبەجێ ناكرێ".
وەزارەتــی دەرەوەی ئەمریــكا بەپێــی راپۆرتــی 
حكومەتی عێراق ئاماژە بۆ ئەوە دەكات كە لە ســاڵی 
2017دا لێكۆڵینــەوە لە 266 كەیس كراوە كە گومان 
دەكرا پەیوەندییان بە بازرگانی بە مرۆڤەوە هەبووبێ. 
لە ســاڵی 2016 دا ژمارەی كەیســی لەو جۆرە 314 
كەیــس بووە. وەزارەتی ناوخۆی عێــراق رایگەیاندووە 
لەو 266 كەیســە 40 یان پەیوەندییان بەهێزی كاری 
زۆرەملێــوە هەبــووە، 68 دانەشــیان پەیوەندییان بە 
بازرگانی بە مرۆڤەوە بۆ مەبەســتی سێكس هەبووە و 
158 كەیسیشیان هیچ پەیوەندییان بە تاوانی بازرگانی 

بە مرۆڤەوە نەبووە. 
لــە ســاڵی 2017 وەزارەتی ناوخۆ لێپرســینەوەی 
لەگــەڵ 68 كــەس كــردووە كە تۆمەتــی بازرگانی بە 
مرۆڤیان لەسەر بووە و بەپێی یاسای بەرەنگاربوونەوەی 

بازرگانی بە مرۆڤ سزای بۆ 22 كەس بڕیوەتەوە.
وەزارەتــی ناوخۆی عێراق لێكۆڵینەوەی لەگەڵ 48 
كەســی دیكەش كردووە كە تۆمەتبارن بەوەی كاریان 
بــە قوربانیانی بازرگانیكردنی ســێكس كــردووە، 10 
كەسیشیان لە چوارچێوەی یاسای بەرەنگاربوونەوەی 
بازرگانــی بە مرۆڤدا ســزادراون. وەزارەتــی دەرەوەی 
ئەمریكا ئاماژە بۆ ئەوە دەكات كە لە ســاڵی 2016دا 
تەنیا 16 حاڵەتی لێپرسینەوەی یاسایی و سزادانی ئەو 
جۆرە تاوانانە هەبووە، بەو پێیەش ژمارەكە لە ساڵی 

2017دا زۆربوونێكی بەرچاوی بەخۆیەوە بینیوە.
حكومەتــی هەرێمی كوردســتان بــە ئامادەكارانی 
راپۆرتەكــەی راگەیانــدووە كــە ئــەوان لێكۆڵینەوەی 
یاساییان لە 58 كەیسی جۆرە جیاوازەكانی دەستدرێژی 
بۆ سەر كرێكارە بیانییەكاندا بە ئەنجام گەیاندووە، بەڵام 
هیچ زانیارییەكی لەبــارەی دادگاییكردن یان بڕیاردان 

لەسەر هیچ بازرگانێك بە مرۆڤ، نەخستووەتەڕوو.
راپۆرتەكــە دەشــڵێت لــە راپۆرتەكانی حكومەتی 
عێراقــدا هەوڵ بــۆ دادگاییكردن یــان حوكمدانی ئەو 
بەرپرسانە بەدی ناكرێ كە دەستیان لەو تاوانەدا هەیە، 
هیــچ هەوڵێكی حكومیش بۆ لێكۆڵینەوە لە مەلهاكان 

لەئــاردا نییە كە رێكخراوەكانی كۆمەڵگای مەدەنی بە 
شــوێنی راگرتنــی قوربانیانی بازرگانی بــە مرۆڤ بۆ 

مەبەستی سێكسیان دەزانن.

 پاراستنی قوربانیان
حكومەتی بەغدا بە تیمی ئامادەكاری راپۆرتەكەی 
راگەیاندووە كە ساڵی رابردوو، 41 قوربانی بازرگانیكردن 
بە مرۆڤیان دەستنیشان كردووە، لەو ژمارەیە حەوتیان 
منداڵ بوون، 22 كەسیان ئافرەت بوون كە هەندێكیان 
بۆ مەبەســتی كار و هەندێكیان بۆ مەبەستی سێكس 
بازرگانییان پێوە كراوە و 12 كەســەكەی دیكەشــیان 
پیــاو بوون. لە ســاڵی 2016دا حكومەتی عێراق هیچ 

قوربانییەكی ئەو تاوانەی دەستنیشان نەكردبوو. 
بەگوێــرەی راپۆرتەكە، لەو 41 كەســە، وەزارەتی 
ناوخۆی عێراق تەنیا پێنج منداڵیانی رەوانەی وەزارەتی 
كار و كاروبــاری كۆمەڵایەتــی كــردووە، دیــار نییــە 
قوربانییەكانــی دیكە بۆ هاوكاری رەوانەی شــوێنێك 

كرابن یان نا. 
وەزارەتــی دەرەوەی ئەمریــكا پێیوایــە یەكێك لە 
كەموكوڕییەكانی حكومەتی عێراق بۆ دەستنیشانكردنی 
قوربانیانــی بازرگانــی بە مــرۆڤ ئەوەیە كــە ئەركی 
دەستنیشانكردن و یەكلاكردنەوەی قوربانیان خراوەتە 
ئەستۆی دادوەرەكان، ئەمەش پێویستی بە شایەتیدانی 
قوربانیانە لەبەردەم دادگادا. بەڵام زۆرینەی قوربانیان 
لەترســی تۆڵەكردنەوە ناوێرن لە دادگاكاندا ئامادەبن. 
بەگوێــرەی راپۆرتەكە حكومــەت هیچ رێنماییەكی بۆ 
دامــودەزگا پەیوەندیــدارەكان بە دەستنیشــانكردنی 

قوربانیانی بازرگانی بە مرۆڤ نییە. 
راپۆرتەكــە ئــەوەش دەخاتــەڕوو كــە قوربانیانی 
بازرگانیكردنــی بە مرۆڤ تاوەكو ئێســتا هەڕەشــەی 
دەستگیركردن، بەندكران و دیپۆرتكردنەوەیان لەسەرە. 
پێویستە لە هەموو یاســایەكی بەرەنگاربوونەوەی 
بازرگانی بە مرۆڤ بڕگەیەكیش بۆ پاراستنی قوربانیان 
هەبێ، بەڵام بە گوێرەی راپۆرتەكە، حكومەتی عێراق 
"خزمەتگوزارییەكی سنوورداری پاراستن". پێشكەش 

بــە قوربانیانی هەموو جۆرەكانــی بازرگانی بە مرۆڤ 
دەكەن و ئاســتی خزمەتگــوزاری و چاودێرییەكانیش 

بەپێی ناوچەكان دەگۆڕێ. 
ساڵی 2016 حكومەتی عێراق لەبەر هۆكاری ئەمنی 
شــێڵتەری پاراســتنی قوربانیانی بازرگانی بە مرۆڤی 
داخســت، ئەو شــێڵتەرە كە لەلایەن وەزارەتی كار و 
كاروبــاری كۆمەڵایەتییەوە بەڕێوەدەبــردرێ، لە ئابی 
2017 سەرلەنوێ كرایەوە و 15 ستافی مەشقپێكراوی 
بــۆ دابینكــرا، بــەڵام هەتــا كۆتایــی 2017ش هیــچ 

قوربانییەك رووی تێنەكردبوو. 
وەزارەتــی كار و كاروبــاری كۆمەڵایەتی عێراق بە 
ئامادەكارانی راپۆرتەكەی راگەیاندووە كە خزمەتگوزاری 
چاودێرییان پێشــكەش بە 25 منداڵ كردووە لەوانەی 

خێزانەكانیــان پەیوەندییــان بــە داعشــەوە هەبووە، 
بــەڵام وەزارەتــە عێراقییەكــە نە ئامــاژەی بە جۆری 
خزمەتگوزارییەكــە كــردووە و نە هیــچ ئاماژەیەكیش 
هەیە كە حكومەت سندوق یان پرۆگرامێكی بۆ منداڵە 

چەكدارەكانی داعش هەبێ. 
ســەبارەت بــە هەوڵەكانــی حكومەتــی هەرێمــی 
كوردســتانیش لە راپۆرتەكەدا هاتووە كە لە هەرێمی 
كوردســتان ســێ شــێڵتەر بۆ داڵدەدانــی قوربانیانی 
توندوتیژی خێزانــی و بازرگانی بە مرۆڤ هەن، بەڵام 
شوێن و خزمەتگوزارییەكان سنووردارن و شێڵتەرەكان 
بەشــێوەیەكی ســەرەكی بۆ قوربانیانــی توندوتیژی 
خێزانیــن. قوربانیانــی بازرگانــی بە مــرۆڤ داوایان 
لێدەكرێ یەكەمجار راپۆرتی بازرگانییەكە و تاوانەكانی 
دیكــە بــە پۆلیس بــدەن، ئەمــەش وادەكات نەتوانن 

هاریكاری لە شێڵتەرەكان وەربگرن.
كــە  دەكات  ئــەوەش  بــۆ  ئامــاژە  راپۆرتەكــە 
"حكومەتــی هەرێمی كوردســتان پەی بــەوە بردووە 
لەڕووی خزمەتگوزارییەكانی پاراســتنەوە كەموكوڕی 
هەیــە، بۆیەش لە ئــاداری 2017 لەگەڵ رێكخراوێكی 
كۆمەڵگای مەدەنی لەسەر كردنەوەی شێڵتەرێكی نوێ 
رێككەوتن". ئەو شێڵتەرە نوێیەش پشتگیری دەروونی 
و كۆمەڵایەتی پێشــكەش بــە قوربانیانی بازرگانی بە 
مــرۆڤ و توندوتیــژی رەگــەزی دەكات. بــە گوێرەی 
رێككەوتنەكە "حكومەتی هەرێمی كوردستان ئاسایش، 
خــۆراك، چاودێــری تەندروســتی و ســتافی ئیداری 

شێڵتەرەكە دابین دەكات".

 رێگری لە بازرگانی بە مرۆڤ
بەپێی یاسای عێراق وەرگرتنی كەسانی ژێر تەمەنی 
18 ساڵ لە هێزە چەكدارەكانی عێراقدا قەدەغەیە، كە 
هێزە میلیشــیاییەكان و گروپە چەكدارەكانی دیكەش 
دەگرێتــەوە. بــەڵام وەك لــە راپۆرتەكــەی وەزارەتی 
فیــدرال  حكومەتــی  هاتــووە  ئەمریــكادا  دەرەوەی 
نەیتوانیوە كۆنتڕۆڵی تەواوی بەســەر هەندێك گروپی 
دیاریكراوی ناو حەشــدی شــەعبیدا هەبێ و رێگە لە 

وەرگرتنی منداڵان لەو گروپانەدا بكات. 
بەگوێــرەی راپۆرتەكــە حكومەتی عێــراق رێگری 
لەوەش نەكردووە كە میلیشــیاكانی باشــووری عێراق 
منداڵان نەبەنە ریزەكانیانەوە و كەمپی مەشقی سەربازی 
بــۆ قوتابیانی قۆناغی ئامادەیــی نەكەنەوە، هەرچەند 
حكومەتی عێراق مووچە بە منداڵە چەكدارەكان نادات. 
و  هاوبــەش  هەوڵــە  بــە  ئامــاژە  راپۆرتەكــە 
هاوئاهەنگەكانی حكومەتی عێراق و هەرێمی كوردستان 
دەدات بۆ كەمكردنەوەی بازرگانی بە مرۆڤ، حكومەتی 
عێــراق كاركردنــی 15 كۆمپانیــای هێنانــی كرێكاری 
هەڵپەساردووە، پێنج كۆمپانیاشی خستووەتە لیستی 
رەشــەوە و حەوت كۆمپانیاشــی سزا داوە. حكومەتی 
هەرێمــی كوردســتانیش لــە مــاوەی ئامادەكردنــی 
راپۆرتەكــەدا بــە تۆمەتــی بازرگانیكــردن بــە مرۆڤ 
كاركردنی 36 كۆمپانیای راگرتووە و سزاشــی لەسەر 
شــەش كۆمپانیا دانــاوە. بەپێی داتاكانــی وەزارەتی 
كاروبــاری كۆمەڵایەتیــی 140 هــەزار كرێكار مۆڵەتی 

گونجاویان نییە.
دەســتەی ســەربەخۆی مافی مرۆڤی كوردســتان 
لــە كۆتایی ســاڵی 2015 رووپێوییەكی بۆ كرێكارانی 
بیانی لە كوردستان كردووە. دەركەوتووە 69%ی 480 
كرێكاری بیانی كە رووپێو كراون مووچەی بڕیاردراویان 
وەرنەگرتــوە و 18%یشــیان باســیان لەوە كــردووە، 

خاوەنكارەكانیان توندوتیژیان بەرامبەر كردوون.

 ئاوارەكان ئیستغلال دەكرێن
هێرشــەكانی داعش ئەگــەری بازرگانــی كردن بە 
ئافــرەت و منــداڵ لە عێراقیان زیاتر كــرد، ئەو تۆێژە 
كۆمەڵایەتییەش لە زۆربەی حاڵەتەكاندا بۆ مەبەستی 
ســێكس بازرگانیان پێوەدەكرێ. بەهۆی هێرشەكانی 
داعشەوە زیاتر لە پێنج ملیۆن دانیشتووی عێراق ئاوارە 
بوون، تاوەكو مانگی نیســانی ئەمســاڵ 2.1 عێراقی 

هێشــتا هەر ئاوارەن. 284 هەزار كۆچبەری سووریش 
بەهۆی شــەڕی ناوخۆی وڵاتەكەیــان روویان لە عێراق 
كــردووە، كە زۆرینەیان لە هەرێمی كوردســتانن. ئەم 
دۆخە نالەبارە مەترســی بازرگانی لەســەر ئافرەتان و 
منداڵان زیاتر دەكات، لەوانەش هاوسەرگیری زۆرەملێ 
یــان كاتی، كــە بە گوێــرەی راپۆرتەكــەی وەزارەتی 
دەرەوەی ئەمریــكا لەنــاو كۆچبەرانــی نیشــتەجێی 
كەمپەكانــی هەرێمــی كوردســتاندا بــەدی دەكرێ و 
بەرپرسە ئەمنییەكانی كوردستان پشتگیوێیان دەخەن 

یان لەبەرامبەر بەرتیلدا گوێی خۆیانی لێ دەخەوێنن.
بە گوێرەی راپۆرتەكە "پاسەوانانی ئاسایش، جگە 
لە رێگەدان بە پیاوان بۆ چوونە ناو كەمپ بۆ مەبەستی 
بەدەستهێنانی سێكس لەگەڵ كچانی پەنابەر، خۆشیان 

هەوڵــی بەدەســتهێنانی ســێكس دەدەن لەگەڵ كچە 
پەنابەرەكان، لەڕێگەی مۆڵەتپێدانیان بۆ دەرچوون لە 
كەمــپ". هەروەها راپــۆرت هەیە كە هەندێك خێزانی 
ئاوارەی عێراق منداڵەكانیان دەفرۆشن بە خێزانی دیكە 
بۆ زامنكردنی ئایندەیەكی باشتر بۆ منداڵەكانیان "ئەم 
منداڵانە لەبەردەم مەترسی بازرگانیكردن بە مرۆڤدان".

جیا لەمە لە ســاڵی 2014 داعش هەزاران ئافرەت 
و منداڵــی رفانــد، بەتایبەتیــش ئافــرەت و منداڵــی 
كــوردی ئێزدی كە رووبەڕووی دەســتدرێژی و كڕین و 
فرۆشــتن بوونەتەوە. راپۆرتەكەی وەزارەتی دەرەوەی 
ئەمریــكا ئامــاژە بۆ ئــەوە دەكات كــە ژمارەیەك لە 
گیــراوە ئێزدییەكان بۆ ســووریا، توركیا و ســعودیە 
گوازراونەتەوە، هەندێكیشیان بە كەسانی دەوڵەمەندی 

وڵاتانی كەنداو فرۆشراون.

 پەكەكە بەردەوامە 
      لە چەكداركردنی منداڵان

بەگوێــرەی راپۆرتەكــە منداڵانی عێــراق نەك هەر 
مەترسی ئەوەیان لەسەرە كە لەلایەن داعش، حەشدی 
شەعبی، پارتی كرێكارانی كوردستان و میلیشیاكانی 
دیكەی سەر بە ئێران چەكدار بكرێن، بەڵكو ژمارەیەكی 
زۆریان مەترســی دەستگیركردن و دادگاییكردنیشیان 
بــە گوێــرەی راپۆرتێكــی رێكخراوێكــی  لەســەرە، 
نێودەوڵەتی لە كۆتایی ئاداری پارساڵ 946 منداڵ، كە 
چواریان كچ بوون، لەسەر كەیسی پەیوەندیدار بە تیرۆر 

لە گرتووخانە بوون. 
راپۆرتەكــەی وەزارەتی دەرەوە بە پشــت بەســتن 
بە ســەرچاوەی جۆراوجۆر ئامــاژە بۆ ئەوە دەكات كە 
باڵەكانــی پەكەكــە و یەپەگە لە هەرێمی كوردســتان 
بــەردەوام لــە چەكداركردنــی منــداڵان، پەكەكــە و 
یەبەشــەش لە ناوچەی شنگال كوڕان و كچانی ئێزدی 
چەكــدار دەكەن، كە هەندێكیــان تەمەنیان تەنیا 12 
ساڵە. ژمارەیەك گروپ و میلیشیای عەرەبی سوننەش 
بۆ راكێشانی منداڵان بۆ ناو هێزە چەكدارییەكان روو لە 

كەمپەكانی ئاوارەكان دەكەن. 

ئافرەت و كچی ئێزدی بە 
سەرمایەدارانی كەنداو فرۆشراون

راپۆرتی وەزارەتی دەرەوەی ئەمریكا لەبارەی بازرگانیكردن بە مرۆڤ لە عێراق و هەرێمی كوردستان:

پەكەكە بەردەوامە لە چەكداركردنی منداڵان

كچانی ئاوارە لە بەرامبەر چوونە دەرەوە لە كەمپ داوای سێكسیان لێكراوە

18 %ی 
كرێكارانی بیانی 

لە كوردستان 
توندوتیژییان 
بەرامبەر كراوە

حكومەتی عێراق 
نەیتوانیوە لەوانە 

بپرسێتەوە كە 
بازرگانی بە 

مرۆڤەوە دەكەن

لە كوردستان 58 
كەس بە تۆمەتی 

دەستدرێژی 
بۆ سەر بیانی 
دادگایی كراون

 حكومەتی 
عێراق نەیتوانیوە 

رێگە لە 
چەكداركردنی 
منداڵان بگرێ

 لە كوردستان 
6 كۆمپانیا 
بە تۆمەتی 

بازرگانی بە مرۆڤ 
سزادراون

عێراق بە تەواوەتی نەیتوانیوە نزمترین پێوەرەكانی "نەهێشتنی بازرگانیكردن بە مرۆڤ" بەدی بهێنێ

لە ئاكرێ گەنجێك خۆی دەخنكێنێكۆمەڵایەتی
رووداو - ئاكرێ

رۆژی 2018/7/21 لە ئاكرێ گەنجێكی تەمەن 21 ساڵ لە ماڵەكەی خۆیاندا بە پەت خۆی خنكاند. رائید فیراس ئاكرەیی، گوتەبێژی پۆلیسی بەرگریی 
شارستانی ئاكرێ بە )رووداو(ی راگەیاند، لەبارەی گیانلەدەستدانی ئەو گەنجە كە ناوی "محەممەد نەوزاد"ە، لێكۆڵینەوە دەستی پێكردووە، بەڵام هێشتا 

ئەنجامەكان دەرنەكەوتوون. بەپێی زانیارییەكانی كەسوكارەكەی، كاژێر 10:00ی سەر لەبەیانی چوونەتە بەیتوونەی ماڵەكەیان، بینیویانە محەممەد بە پەت خۆی 
هەڵواسیوە و گیانیلەدەستداوە. بەپێی گوتەی كەسێكی ئەو بنەماڵەیە بۆ )رووداو÷ گەنجەكە نەخۆشی دەروونی نەبووە، بەڵام دیاربووە كێشەی خۆشەویستی 

و دڵداری هەبووە، شەوی پێش رووداوەكەش تاوەكو كاژێر 6:00ی بەیانی بە تەلەفۆن قسەی لەگەڵ كەسێك كردووە.

تریسكە شێرزاد
رووداو - هەولێر 

 ئاوارە لە سووچێكی خانەی بێسەرپەرشتان 
دانیشتووە، هەمیشە چاوەڕێیە یەكێك لە كەسە 
نزیكەكانــی بێت و بیباتــە لای خۆی، بەڵام ئەو 
كەسە هەرگیز نایەت. ئاوارە حەز دەكات گەورە 
ببــێ و زانكۆ تەواو بكات و ببێ بە پارێزەر، بۆ 

ئەوەی دایكی لە زیندان ئازاد بكات.
)ئــاوارە، ئــا( تەمەنی 10 ســاڵە و خەڵكی 
هێنراوەتــە   2015/12/6 رۆژی  كەركووكــە، 
خانــەی بێسەرپەرشــتانی هەولێــر. باوكی ئەم 
مێرمنداڵــە دوو ســاڵ پــاش لەدایكبوونی ئەم، 

لەلایەن ژنەكەی و زڕكچەكانییەوە كوژراوە.
باوكــی ئــاوارە، دوای ئــەوەی ئــەو ئافرەتە 
دەناسێت كە خاوەنی سێ كچە، دەكەوێتە داوی 
خۆشەویستی و پاشــان زەماوەند دەكەن، سێ 
كچەكەشــی وەك كچی خۆی قبوڵ كردن، دوای 
ماوەیەك كوڕێكیان دەبێت ناوی دەنێن )ئاوارە(، 

ژیانی ئەم كوڕە كتومت وەك ناوەكەیەتی.
دوای ئەوەی یەكێك لە زڕخوشكەكانی ئاوارە 
دەكەوێتــە پەیوەندی لەگەڵ كوڕێــك، كوڕەكە 
دەچێتــە خوازبێنــی، بەڵام باوكی ئــاوارە رازی 

نابێ. 
)ف. ئــە( كــە باپیــری ئاوارەیــە، باســی 
كوشــتنی كوڕەكــەی دەكات و دەڵێت: "كچەكە 
ســوور بوو لەسەر ئەوەی شوو بەو كوڕە بكات، 
بــەڵام كوڕەكەم رازی نەبــوو، بۆیە بۆ ماوەیەك 
لــە ژوورێك بەندی كرد، پاشــان كچەكە لەگەڵ 

كوڕەكە رێككەوتبوو كە باوكی ئاوارە بكوژن".
بەیانییەكــی هاوینی 2010 هــەواڵ بۆ )ف( 
دەچێــت كە كوڕەكــەی كوژراوە، بووكەكەشــی 
لەگەڵ ســێ كچەكەی هەڵاتوون. )ف( دەڵێت: 
"هەر ئەوكات گومانمان كرد ئەوان كوڕەكەمیان 
كوشــتبێ، دواتــر پۆلیس دەســتگیری كردن و 
لێكۆڵینەوەی لەگەڵ كردن، یەكێك لە كچەكانی 
دانــی بــە تاوانەكەدا نــا و گوتی بــە هاوكاریی 

دایكمان كوشتمان".
ئــەو كاتــەی دایكی چــووە زینــدان، ئاوارە 
تەمەنــی تەنیــا دوو ســاڵ بــوو، بۆیــە لەگەڵ 
دایكی لــە زیندان دەمێنێتــەوە. تەمەنی ئاوارە 
لە زیندان بوو بە شــەش ساڵ، لەلایەن ئیدارەی 
گرتووخانەوە پێداویستی چوونە قوتابخانەی بۆ 
دابیــن كرا، لەگەڵ ئەوەی دەیخوێند، هەر لەلای 

دایكی مایەوە لە زیندان.
هەر كاتێك باسی كەركووك دەكرێت، ئاوارە 
زیندانــی بیر دەكەوێتــەوە و دەڵێت: "ئیدارەی 
زیندانەكــە زۆر بــاش بــوون لەگەڵــم، زۆریان 
خۆشدەویســتم، ئایپادم هەبوو، پاســەوانەكان 
منیــان دەبرد بۆ قوتابخانــە و زۆر جار یارییان 
لەگــەڵ دەكردم، دایكم زۆری خۆشدەویســتم و 
نەیدەهێشــت پێویســتم بە هیچ شــتێك بێت، 
بەڵام لە قوتابخانە هەمیشە منداڵەكان گاڵتەیان 

پێدەكردم و دەیانگوت لە زیندانە".
دادگای كەركووك بڕیاری زیندانی هەتاهەتایی 
بۆ دایكی ئاوارە و خوشكەكانی دەركرد و بڕیاری 
دا بیانگوازێتــەوە بۆ زیندانی مووســڵ، دایكی 
ئاوارە لە زیندانی مووســڵ تووشــی نەخۆشیی 

شــەكرە دەبێ. كاتێك داعش لە ســاڵی 2014 
پەلاماری مووســڵی دا، خوشكەكانی ئاوارە ئەو 
هەلەیان قۆســتەوە و لە زیندان هەڵاتن و دایكە 
نەخۆشەكەیان و ئاوارەیان جێهێشت، ئەوانیش 

دواتر هەڵاتن بۆ سلێمانی.
عەقید بورهان مەجید، بەرپرســی پێشووی 
زیندانــی گرتــن و گواســتنەوەی كەركووك بە 
)رووداو(ی گــوت: "دایكی ئاوارە لە ســلێمانی 

نەیتوانیبــوو خــۆی و كوڕەكــەی بژیێنێ، بۆیە 
خۆی رادەســتی پۆلیســی ســلێمانی كردبوو، 
ئەوانیش تەســلیمی ئێمەیان كــردەوە، چونكە 
بڕیار هەبوو هەر كەسێك لە زیندانەكانی شاری 

مووسڵ رایكردبێت، دەستگیر بكرێتەوە".
بورهــان مەجیــد ســەبارەت بــە چۆنیەتی 
هێنانــی ئــاوارە بــۆ هەولێــر گوتــی: "دایكــی 
ئاوارە نەیویســت ئاوارە لەگــەڵ خۆی بباتەوە 
بــۆ زیندان، بۆیە پەیوەندیم بــە وەزیری كار و 
كاروبــاری كۆمەڵایەتی هەرێمی كوردســتانەوە 
كــرد و پێمگوت ئەو منداڵە كوردە و نامانەوێت 
بچێتــە بەغــدا، وەزیریــش رازی بــوو بهێنرێتە 

چاودێری كۆمەڵایەتیی هەولێر".
 عەقیــد بورهان هیچ لەبارەی چارەنووســی 
ســێ خوشــكەكەی ئاوارە نازانێ و دەڵێت "تا 

ئێستاش بێسەروشوێنن".
ئاوارە ئێســتا لە خانەی بێسەرپەرشتانە لە 
هەولێــر، بەڵام هەر خۆزگە بە زیندان دەخوازێ 
و دەڵێــت: "ئەو رۆژەی لە دایكــم جیاكرامەوە 

ناخۆشترین رۆژی ژیانم بوو".
ئاگرین كــە مامی ئاوارەیــە، دەڵێت: "ئێمە 
زۆر حــەز دەكەین بیبەینەوە لای خۆمان، بەڵام 
ناتوانیــن، بەهۆی ئەوەی دایكی نووســراوێكی 
كــردووە دەڵێت نابێت كەس لە كوڕەكەم نزیك 

بێتەوە، هیچ كەسێك نەیبات بۆ لای خۆی".
دڵخواز لەشــكری، بەرپرســی بەشی كوڕان 
لــە بەڕێوەبەرایەتــی چاودێریــی كۆمەڵایەتی، 
لەبارەی ئاوارە دەڵێت "منداڵێكی بێ كشــەیە، 
نەرمونیانە، هەڵســوكەتی لەگــەڵ منداڵەكانی 

ئێرە زۆر باشە".
ئــاوارە زۆر حــەزی لە خوێندنــە و دەڵێت: 
"هەموو هەوڵێك دەدەم بۆ ئەوەی ببمە پارێزەر 

و دایكم لە زیندان دەربهێنم".

خوشكەكانی بێسەروشوێنن و خۆیشی 
لە خانەی بێسەرپەرشتانە

)فۆتۆ: رووداو(دایكی ئاوارە رازی نییە هیچ كەسێك كوڕەكەی بگرێتەخۆ

تریسكە شێرزاد
رووداو - هەولێر 

بڕیــار نــاوی خۆی لــە خولێكــی هاوینە 
تۆماركردبوو بۆ ئەوەی هەر لە ئێستاوە خۆی 
بــۆ وەرزی نوێی خوێنــدن ئامادە بكات، ئەو 
بەڵێنــی بــە دایك و باوكی دابــوو لە دوایین 
قۆناغــی خوێندنی ئامادەییدا نمرەیەكی بەرز 
بهێنێ و بچێتــە زانكۆ، بەڵام بووە قوربانیی 
كێشــەیەكی خێزانــی و بــە دەســتی مێردی 

پووری كوژرا.
و  ســاڵان   18 تەمــەن  زاهیــر،  بڕیــار 
دانیشــتووی گەڕەكی رزگاری لە شارۆچكەی 
عەربەتی ســەر بە پارێزگای سلێمانی، رۆژی 
2018/7/12 لــە پێش دەرگای ماڵی پووری 
كــوژرا. مێــردی پــووری بڕیــار كــە تەقەی 
كــردووە، دوای رووداوەكــە خۆی رادەســتی 
پۆلیسی ناوچەكە كردووە و دانی بە كوشتنی 

بڕیاردا ناوە.
دایــك و باوكــی بڕیــار زۆر داخبــارن بۆ 
بڕیــار  دایكــی  كوڕەكەیــان.  لەدەســتدانی 
دوای ئــەو رووداوە تەندروســتی تێكچــووە. 
كەســوكاری بڕیــار دەڵێــن ئەو كــوڕە هیچ 
كێشــەی نەبــووە، بەڵكــو بــووە قوربانیــی 

كێشەی نێوان پووری و مێردی پووری.
وەك كەســوكاری باسی دەكەن، ئەو رۆژە 
پــووری بڕیــار و )ر.خ(ی هاوژینــی بووەتە 
دەمەقاڵەیان، پووری بڕیار هاواری بۆ باوكی 
بڕیار بردووە و داوای لێكردووە كێشــەكەیان 
بۆ چارەســەر بكات، بەڵام كێشــەی ئەو ژن 
و مێــردە نەك هەر چارەســەر نەبوو، بەڵكو 

گەنجێكیشی تێدا بووە قوربانی. 
زاهیر غەفــور كە باوكــی قوربانییەكەیە، 
بە )رووداو(ی گوت: "ئەو رۆژە خوشــكەكەم 
هات بۆ ماڵمان، تەندروستیی زۆر خراپ بوو، 
دیاربــوو )ر(ی مێردی زۆری لێدابوو. منیش 
گوتم ئێوە 30 ساڵە هاوژینی یەكدین، بۆچی 
شەڕ دەكەن! خوشكەكەم داوای كرد لەگەڵی 
بچم، ئاشتیان بكەمەوە، منیش لەبەر خاتری 

ئەو چووم بۆ ماڵیان".
دوای ئــەوەی زاهیر دەچێتە لای زاواكەی، 
لــەوێ دەبێتــە دەمەقاڵەیــان. )ر( هێــرش 
دەكاتــە ســەر زاهیــر و برینــداری دەكات، 

ئەویش بە برینداری دەگەڕێتەوە ماڵەوە.

و  ماڵــەوە  "چوومــەوە  گوتــی:  زاهیــر 
خەریكــی پێچانــی برینەكەم بــوون، بڕیاری 
كوڕم هاتــەوە، كە منی بــەو حاڵەوە بینی، 

زۆر تووڕە بوو".
بڕیــار یەكســەر دەچێتــە دەرەوە، بەڵام 
لەلای باوكــی ناڵێت دەچــێ یەخەی مێردی 

پووری دەگرێ.
باوكــی بڕیار گوتی :"ئێمە وامانزانی بڕیار 
چووە بۆ لای هاوڕێكانی، بەڵام پێنج خولەك 
دواتــر هەواڵیــان پێداین كە بڕیــار لە پێش 
ماڵــی پووری كــوژراوە و مێردی پووریشــی 

هەڵاتووە". 
باوكی بڕیــار پێیوایە كوڕەكەی بە ناهەق 
كــوژراوە و دەڵێــت: "بڕیــار تەنیــا بۆ ئەوە 
چووبــوو بە مێردی پــووری بڵێت كە بۆچی 

لەگــەڵ باوكــم بەشــەڕ هاتــوون و لێتداوە، 
كەچی مێردی پووری یەكســەر دەســتڕێژی 

گوللەی لێكردبوو".
كــە  )ر(  رووداوەكــە،  دوای  رۆژێــك 
تۆمەتبارە بە كوشتنی بڕیار، خۆی رادەستی 
بنكــەی پۆلیســی پێنجوێــن كــرد و هەر لە 
لێكۆڵینەوەی ســەرەتایی پۆلیسدا ئیعترافی 
كرد كە بڕیاری كوشــتووە و گوتوویەتی زۆر 

تووڕە بووە بۆیە كوشتوویەتی.
رائیــد ســەركەوت ئەحمــەد، گوتەبێــژی 
پۆلیســی ســلێمانی لەبارەی ئــەو تاوانە بە 
)رووداو(ی گــوت: "پــەڕاوی لێكۆڵینەوەمان 
بۆ رووداوەكە كردووەتەوە، دواتر تاوانبارەكە 
خۆی رادەستی بنكەی پۆلیسی پێنجوێن كرد 
و دانی بەوەدا نا ە ئەو كوڕەی كوشتووە".

عومەر چاوشین
رووداو - دووكان

مســتەفا لەگەڵ میوانەكانی خەریكی باس و 
خواسی دونیا بوون، لە ناكاو ئاگر لە خانوویەكی 
گوندەكەیــان بەرزبووەوە كە پێشــتر مســتەفا 
خاوەنی بوو. میوانەكان بە راكردن و مستەفاش 
بەدوای ئەواندا، بەرەو لای ئاگرەكە دەڕۆن، بەڵام 
لە رێگادا دەستڕێژی گوللە لە مستەفا دەكرێ و 
دەكوژرێ. نزیكەی هەفتەیەك بەسەر تاوانەكەدا 
تێپەڕیــوە و هێشــتا روون نییە كێ مســتەفای 

كوشت و بۆچی كوشتی؟
مســتەفا محەممــەد رەســوڵ، تەمــەن 64 
ســاڵ، دانیشــتووی گوندی كانی تووی سەر بە 
ناحیــەی بنگرد لە قــەزای دووكان، كاژێر 9:30 
خولەكی شەوی 2018/7/17 لەنێو گوندەكەیان 
درایە بەر دەســتڕێژی گوللە و بریندار كرا، دوای 
ئــەوەی گەیەنرایــە نەخۆشــخانە، پزیشــكەكان 
بڕیاریان دا نەشــتەرگەری بۆ بكەن، بەڵام لەژێر 

نەشتەرگەرییەكەدا مرد.
كەســوكاری مستەفا دەیانەوێ بزانن كێ ئەو 
پیاوەی كوشتووە؟ ئەوان ناتوانن پەنجەی تۆمەت 
بۆ كەسێك درێژ بكەن، چونكە دەڵێن نە خۆیان 

و نە مستەفاش كێشەیان لەگەڵ كەس نەبووە.
عوســمان محەممەد كە برای مستەفایە و لە 
قەزای رانیە دادەنیشێ، لە دووەم رۆژی پرسەی 
براكەیدا قسەی بۆ )رووداو( كرد و گوتی: "ئێمە 
چوار براین، مســتەفا برا گەورەمــان بوو، بەڵام 
منداڵــی نەبــوو، لەگەڵ هاوژینەكــەی لە گوندی 
كانی توو دەژیان و كێشەی لەگەڵ كەس نەبوو".
عوســمان دەڵێت: "شەوی رووداوەكە، براكەم 
دوو میوانی هەبوو، لە دەرەوە دانیشتبوون، لە پڕ 
ئاگرێك لە خانوویەكی گوندەكە بەرزبووەتەوە كە 
ماوەیەك لەمەوبەر مســتەفای برام فرۆشتبووی، 
میوانەكان یەكســەر بەرەو ئاگرەكە رایانكردبوو، 

مستەفاش بەدوای ئەواندا".
وەك خەڵكی ئاوایی باســی دەكەن، لە كاتی 
ئاگركەوتنەوەكەدا، چەند فیشەكێك لە نێو گوند 
تەقیبــوون، خەڵكی گونــد وایانزانیوە تەقەكان 
بــۆ ئاگاداركردنــەوەی خەڵكــە لــە رووداوەكە، 
بەڵام لەو كاتەدا مســتەفا هــاوار دەكات تەقەی 
لێكراوە و فریای بكەون، هەر بەو شەوە مستەفا 

دەگەیەنرێتە نەخۆشخانە.
عوسمان دەڵێت: "مستەفا بریندار بوو، بەڵام 
لە نەخۆشــخانە زۆر باش دیار بوو، بەپێی خۆی 
دەڕۆیشت، زۆر بە ئیرادە بوو، دەیگوت هیچ نییە 
چاك دەبمەوە، بردیان بۆ ژووری نەشــتەرگەری، 

بەڵام لە نەشتەرگەرییەكە دەرنەچوو".
عوسمان هیچ هۆكارێك شك نابات بۆ كوشتنی 
براكەی، جگە لە دروستكردنی دووبەرەكی لە نێو 
دانیشتووانی گوند. عوسمان گوتی: "ماوەی چەند 

ســاڵێكە چەنــد دیاردەیەك لــە گوندەكانی ئەو 
ناوچەیە سەری هەڵداوە، وەك سووتاندنی پووش 
و پاوان و رەز و باخی یەكدی، سووتاندنی خانوو 
و فڕێدانــی نارنجۆك بۆ نێو ماڵان، تەقەكردن لە 
خەڵك، هەموو ئەمانە بە ئامانجی دروستكردنی 

دووبەرەكین لە نێو گوندنشیناندا".
كەسوكاری مســتەفا هیچ بەڵگەیەكیان نییە 
كــە عوســمان لەلایــەن كــێ و چۆن كــوژراوە، 
بۆیە ســكاڵایان تۆمار نەكردووە، بەڵام عوسمان 
دەڵێــت: "هەر كەســێك دەســتی لە كوشــتنی 

براكەمدا هەبێ، مەحاڵە لێی خۆش بین".
خالید ئەحمەد كە ئەنجوومەنی گوندی كانی 
تــووە، لەبــارەی رووداوەكــە دەڵێــت: "لەكاتی 
ئاگركەوتنــەوە لــە خانووە كۆنەكەی مســتەفا، 
خەڵــك رایكــرد بــۆ كوژاندنــەوەی، بــەڵام لــە 
شــوێنێكی نادیارەوە تەقە كرا، دواتر دەركەوت 
مستەفا بەركەوتووە، بردمان بۆ نەخۆشخانە. ئەو 
كێشەی لەگەڵ كەس نەبوو، بۆیە گومانیشی لە 

كەس نەبوو". 

خالیدیــش پێیوایــە تەقەكردنەكــە تەنیا بۆ 
نانەوەی ئاژاوەیە لەنێو گوندەكەیان.

فەرمــان ئەحمەد، بەڕێوەبــەری كارگێڕی لە 
نەخۆشخانەی گشتیی رانیە بە )رووداو(ی گوت: 
"مســتەفا بە برینداری گەیەندرایە نەخۆشخانەی 
رانیە، ســێ فیشەك بەر سك و قۆڵی كەوتبوو، 
تــا گەیەنرایــە نەخۆشــخانە خوێنــی زۆری لێ 
رۆیشتبوو، گوللەكانیش لە ناوەوە سی و جگەری 
گرتبوو، بۆیە هەر لە هۆڵی نەشتەرگەری گیانی 

دەرچوو".
دوای رووداوەكە پۆلیس دەستی بە لێكۆڵینەوە 
كــردووە، بەڵام تا ئێســتا هیچ ســەرەداوێكیان 

لەبارەی بكوژانی مستەفاوە دەستنەكەوتووە.
رائید سەردار كوێخا پیرۆت، لێپرسراوی بنكەی 
پۆلیســی ناحیــەی بنگرد بــە )رووداو(ی گوت: 
"گومــان دەكــرێ ئەم تاوانە بــە بەرنامە كرابێ، 
چونكە دوو ســاڵ لەمەوبەر نارنجۆك فڕێدراوەتە 
ماڵەكەی، بەڵام ئەوكاتیش ئاشكرا نەبوو كێ ئەو 

تاوانەی كردووە، بۆیە دۆسیەكەی داخرا".

كێ مستەفای كوشت؟

پێشتریش نارنجۆك فڕێدرابووە ماڵی مستەفا

بڕیار بووە قوربانیی شەڕی 
نێوان پووری و مێردەكەی

بكوژی ئاوارە دەڵێت تووڕە بووم بۆیە ئاوارەم كوشت

زۆرترین حاڵەتەكانی خنكان لە سنووری پارێزگای دهۆك تۆمار كراون

شكار ئەحمەد
رووداو  - هەولێر

بەڕێوەبەرایەتییەكانــی  ئامــاری  بەپێــی 
بەرگری شارســتانیی پارێزگاكان، لە ماوەی 
ســێ ســاڵی رابردوودا زیاتــر لە 300 كەس 
لــە رووبــار و دەریاچەكانــی كوردســتاندا 
خنــكاون. بەشــێك لــە خنــكاوەكان ئــەو 
گەشــتیارە عەرەبانەن كە لە وەرزی هاویندا 
بۆ بەســەربردنی كاتێكی خــۆش روویان لە 

سەیرانگەكانی كوردستان كردووە.
شارســتانی  بەرگــری  بەڕێوەبەرایەتــی 
زۆربــەی هۆكارەكانــی خنكان بــۆ نەزانینی 
مەلە و نەشارەزایی گەشتیاران دەگەڕێننەوە، 
بــەڵام دەشــڵێن بەشــێك لەوانــە بەهــۆی 
نەبوونــی هێمــا و رێنمایی لەســەر رووبار و 

دەریاچەكان دەخنكێن.
زۆرترین رووداوەكانی خنكان 

لە سنووری دهۆكن
بــەراورد بــە ســاڵانی رابــردوو ئەمســاڵ 
زۆرترین حاڵەتی خنكان لە ســنووری دهۆك 
تۆماركراوە. بەپێــی ئاماری بەڕێوەبەرایەتی 
بەرگریــی شارســتانیی دهــۆك، بەدرێژایــی 
ســاڵی رابردوو 29 كەس لە رووبار و بەنداو 
و دەریاچەكانــی پارێزگاكەدا خنكاون، بەڵام 

ئەمساڵ تاوەكو ئێستا 25 كەس خنكاون.
 رائیــد بێــوار عەبدولعەزیــز، گوتەبێژی 
بەرگریــی شارســتانیی دهــۆك، وردەكاری 
ئامــاری خنكانــی ئەمســاڵی بــۆ )رووداو( 
"لەســەرەتای  گوتــی:  و  كــرد  ئاشــكرا 
ئەمســاڵەوە تاوەكو نیــوەی ئەم مانگە، 25 
كــەس لە ســنووری دهــۆك خنــكاون، 22 
كەســیان كوردی باشــووری كوردســتانن و 
دووانیشــیان خەڵكی رۆژئاوای كوردستانن، 
زۆربــەی  عەرەبــە،  یەكێكیــان  هەروەهــا 
خنكاوەكانیــش لە رووباری خابوور لە زاخۆ 
و ئەوانی دیكەش لە زێی گەورەی شیلادزێ، 
بەنداوی دهۆك، سحێلا، ئاكرێ و بەردەڕەش 

خنكاون".
تەنیــا  دهــۆك  شارســتانیی  بەرگریــی 
8 تیمیــان هەیــە، بۆیــە زۆرتریــن رێــژەی 
خنكان لــەو پارێزگایــە تۆماركــراوە، وەك 

رائیــد بێــوار دەڵێــت: "ئەگــەر تیمەكانمان 
نەبوونایە خەڵكی زیاتر دەخنكان، سنووری 
پارێــزگای دهۆك فراوانــە و تیمەكانمان لە 
زاخۆ، ســێمێل، دهۆك، شیلادزێ، ئاكرێ و 
پیشــخابوور بڵاوبوونەتــەوە، بەڵام تیمەكان 

كەمن و پێویستمان بە زیاترە".
زیاتر لە نیوەی خنكاوەكانی

هەولێر عەرەبن
لە ماوەی دوو ساڵ و نیوی رابردوودا 86 
كەس لە سنووری پارێزگای هەولێر خنكاون، 
رائید بێســتوون فەرهاد، بەڕێوەبەری بەشی 
هونــەری بەرگــری شارســتانی هەولێــر بە 
دا   2016 "لــە ســاڵی  گــوت:  )رووداو(ی 
43 كــەس، ســاڵی رابــردوو 26 كــەس و 
ئەمســاڵیش تاوەكو ناوەڕاســتی ئەم مانگە 
17 حاڵەتی خنكان تۆماركراون و هەموویان 
لــە زێی گەورەدا خنــكاون. لە كۆی ئەو 86 
كەســە، 46یان عەرەب و ئاوارەی رۆژئاوای 

كوردستانن".
90%ی خنكاوەكانی سلێمانی 

گەشتیارن
پارێــزگای ســلێمانی ژمارەیەكــی زۆر لە 
ناوچــەی گەشــتیاری هەیــە، دیارترینیــان 
هاوینەهەواری دووكانە، ساڵانە گەشتیارێكی 
زۆر رووی تێدەكەن و لە ئاوی دووكاندا مەلە 
دەكەن، هــەر ئەمەش وایكــردووی زۆرترین 
قوربانیانی ئاو لە ســنووری ئەو پارێزگایە، 

گەشتیاران بن.
مەحمــوود،  جەمــال  رێــكان  نەقیــب 
بەرگریــی  بەڕێوەبەرایەتــی  گوتەبێــژی 
شارستانیی پارێزگای سلێمانی بە )رووداو(
ی گــووت "هەرچەنــدە لەماوەی ســاڵێك و 
شــەش مانگــی رابــردوودا تەنیــا 17 كەس 
لــە ســنووری پارێزگای ســلێمانیدا لە ئاودا 
خنــكاون، بــەڵام خنــكاوەكان گەشــتیارن، 
چونكە شــارەزای ناوچەكە نیــن و پابەندی 
هێمــا و رێنماییەكانیش نابــن، بۆیە 90%ی 

ئەوانەی لێرە دەخنكێن گەشتیارن".
زۆربەی خنكاوەكان گەنجن 

بەپێــی ئامارەكانی بەڕێوەبەرایەتییەكانی 

بەرگری شارستانی زۆربەی ئەوانەی لە ئاودا 
دەخنكێن لە رەگەزی نێر و توێژی گەنجانن، 
ئەگەرچــی بەشــێك لــە قوربانییەكانیــش 
ئافــرەت و منداڵــن، بەڵام كەمترینیشــی لە 
رەگــەزی مێن. رائیــد بێــوار عەبدولعەزیز، 
گوتەبێــژی بەرگریــی شارســتانیی دهــۆك 
دەڵێت "زۆربەی ئەوانەی لە سنووری دهۆك 
خنــكاون گەنجن و تەمەنیــان لە 18 بۆ 28 
ســاڵیدایە، لەگەڵ ئەوەشدا منداڵ و ئافرەت 

و پیاوی بەتەمەنیشی تێدایە".
لەنــاو  ئەوانــەی  دیكــەی  بەشــێكی 
رووبارەكانــدا دەخنكێــن منداڵن، كە بەپێی 
بەرگــری  بەڕێوەبەرایەتییەكانــی  ئامــاری 
شارســتانی یەك لەسەر سێی قوربانییەكان 
پێكدەهێنــن. بەڕێوەبــەری بەشــی هونەری 
بەرگریــی شارســتانی هەولێــر لەمبارەیەوە 
دەڵێــت "لــەو 86 كەســەی لە دوو ســاڵ و 
نیوی رابردوودا لە سنووری هەولێر خنكاون، 

29ـیان منداڵن".

پابەندنین بە رێنماییەكان
بەرگریــی  بەڕێوەبەرایەتییەكانــی 
شارســتانی پێیانوایــە ئەگــەر هاووڵاتیــان 
جێبەجــێ  رێنماییەكانیــان  گەشــتیاران  و 
بكــەن، رێــژەی خنــكان لە ئــاودا زۆر كەم 
دەبێتــەوە. رائید بێــوار باڵەكی، گوتەبێژی 
بەرگری شارستانی سۆران دەڵێت "هۆكاری 
یەكەمــی خنــكان لــە رووبــاردا نەزانینــی 
مەلەوانییــە، چونكە مەلەكــردن لە رووبار و 

مەلەوانگــەدا جیاوازە، رووبــارەكان تیژڕەو 
و خێــران، هەروەها هەندێكجــار كەلوپەل و 
تــۆڕی راوچییەكانیــش لەنێــو رووبارەكاندا 
بەجێدەهێڵدرێــن كە ئەمــەش دەبێتە هۆی 
خنكانــی كەســی مەلەوانیــش، ئێمــە دوو 
تیمــی جێگیرمان لە ســۆران و مێرگەســۆر 
هەیە كە بــەردەوام لەڕێگەی دابەشــكردنی 
نامیلكە و هۆشــیاركردنەوەی هاونیشــتمانی 
و گەشــتیاران لە شوێنە مەترســیدارەكان، 
كــە لەڕێگەی هەڵواســینی تابلۆ لە شــوێنە 
مەترسیدارەكانی رووبارەكان و مەلەنەكردن 

تێیدا ئاگاداردەكەنەوە".
10 ئۆتۆمبێل كەوتوونەتە 

ناو رووبارەوە

خراپی رێگاكانی ســنووری شــارۆچكەی 

ســۆران، بەتایبەت رێــگای هامڵتن هۆكاری 
كەوتنــە  و  هاتوچــۆ  رووداوی  چەندیــن 
ناو ئــاوی رووبــارە. رائیــد بەیــار باڵەكی، 
ســەرەكی  هــۆكاری  "ئەگەرچــی  دەڵێــت 
خنــكان لەئەنجامی ناشــارەزایی و نەزانینی 
مەلەكردنــە، بــەڵام هەندیكجاریــش بەهۆی 
خراپــی رێگاوبانــەكان و كەمــی هێماكانــی 
هامڵتــن  رێگــەی  بەتایبــەت  هاتوچۆیــە، 
لەنێوان حاجی ئۆمەران و ســۆران كە هێشتا 
مەترســیدارە،  رێگایەكــی  و  تەواونەكــراوە 
تائێســتا نزیكــەی 10 حاڵــەت هەبــووە كە 
ئۆتۆمبێــل لێیــەوە هەڵدێراوە نێــو رووبار و 
سەرنشــینەكانی بوونەتــە قوربانــی، بۆیــە 
پێویســتە دیــواری پاڵپشــتی هەبێــت، بــۆ 
ئــەوەی حاڵەتەكانی هەڵدێرانی ئۆتۆمبێل بۆ 
نێو رووبارەكان كەمببنەوە یاخود نەمێنێ".

تەنیا یەك خنكاو نەدۆزراوەتەوە

نزیكەی ســێ مانگە تەرمــی منداڵێك كە 
بەهــۆی لافاوەوە لە ناحیــەی فایدەی نێوان 
دهــۆك - موســڵ خنكابــوو نەدۆزراوەتەوە، 
ئەمــەش تەنیا حاڵەتی خنكانــە لە هەرێمی 
كوردســتان كــە نەدۆزرابێتــەوە، گوتەبێژی 
بەرگریی شارســتانی دهۆك گوتی "شــەوی 
2018/5/5 لــە ناحیــەی فایــدە پیاوێــك، 
نەوەكــەی  و  بووكەكــەی  و  كوڕەكەكــەی 
كــە لەنــاو ئۆتۆمبێلێكــی تاكســیدا لافــاو 
بردنــی، شــوفێرەكە رزگاری بــوو، هەرچوار 
ئەندامــی خێزانەكەش خنــكان، تیمەكانمان 
توانیــان تەرمەكــەی ســێ لە خنــكاوەكان 
بدۆزنــەوە، بەڵام هێشــتا تەرمــی منداڵەكە 

نەدۆزراوەتەوە".

زۆربەیان گەنجن

لە كوردستان ساڵانە 100 كەس لە ئاودا دەخنكێن

 90 %ی
 خنكاوەكان 
گەشتیارن

بەرگری شارستانیی سلێمانی

رووداو - هەولێر

ســەفینی تەمەن 13 ساڵ چیدی چاوی 
نــادات بگەڕێتــەوە گوندەكەیان،  بەرایــی 
چونكــە خوێنــی باوكــی لــە پێنــاو ژیانی 
ئەوانــدا لــەو گوندە بەدەســتی ژمارەیەك 
پاشــماوەی  كــە دەگوتــرێ  رژا  چەكــدار 

داعشن لە چیای قەرەچووغ.
ســەفین لە شــیرینی خەودابــوو كاتێك 
پێنج چەكدار هەڵیانكوتایە سەر ماڵەكەیان 
لە گوندی پیرداوەسوان لە دەشتی قەراجی 
بناری چیای قەرەچووغ، كاتێك سەفین بە 
خەبــەر هات، چەكــدارەكان باوكی ئەویان 
بردبوو، دەرگاشــیان لەســەر ئەو و دایكی 
و منداڵەكانــی دیكە داخســتبوو. ســەفین 

ئیدی باوكــی بە زیندوویی نەبینییەوە. 
كاژێر 10ی شــەوی 2018/7/17 پێنج 
چەكــدار هەڵیانكوتایە ســەر ماڵی مەجید 
عەلی، تەمەن 37 ســاڵ. چەكدارەكان هەر 
ئەو شــەوە مەجیدیان لەگەڵ خۆیان برد و 
كاژێر هەشــتی بەیانی رۆژی 2018/7/19 
پشــكنینی  بەپێــی  كــە  تەرمەكــەی 
دادپزیشــكی شوێنی هەشــت گوللەی پێوە 
بووە، لە دووریی نزیكەی سێ كیلۆمەتر لە 
ماڵەكــەی، لە گوندی عەلیاوە، دۆزرایەوە.

مەجید كە پێشــتر لە شارەوانیی هەولێر 
بە گرێبەست كاری كردووە، ساڵ و نیوێك 
لەمەوبــەر بڕیاری دا چەند ســەر ئاژەڵێك 
بكــڕێ و بچێتەوە گوندەكــەی خۆیان، بۆ 
ئەوەی بژێوی شەش منداڵەكەی پێ دابین 

بكات. 
ســەفین كە كوڕە گەورەی مەجیدە، لە 
بــەردەم پەیمانگــەی دادپزیشــكی هەولێر 
چاوەڕێــی تەواوبوونی پشــكنین و رێكارە 
یاســاییەكانی تەرمــی باوكــی دەكرد، ئەو 
گوتــی: "لەگەڵ باوكم بــە نۆرە دەچووینە 

لای ئاژەڵەكان، باوكم ئاژەڵەكانی بە قەرز 
كڕیبوو، هێشتا 500 هەزار دینار قەرزمان 

مابوو". لەسەر 
وەك سەفین دەڵێت، خزمەكانیان چەند 
جارێــك داوایــان لێكردبــوون گوندەكەیان 
ژێــر  لــە  گوندەكــە  چونكــە  جێبهێڵــن، 
كۆنترۆڵی پێشمەرگەدا نەماوە و داعشیش 
لە چیــای قەرەچووغ بــوون، بەڵام ئەوان 
پێیانوابــووە لــە داعــش دوورن و ناتوانن 

زەفەریان پێ ببەن.
ئەو شــەوەی باوكی رفێنراوە، ســەفین 
لەگــەڵ قیــژە و هــاواری دایكــی بەخەبەر 
هاتــووە. ئــەو دەڵێت: "كــە بەخەبەرهاتم 
دوورنەكەوتبوونــەوە،  زۆر  چەكــدارەكان 
دوو لــە چەكدارەكانــم بینیــن، یەكێكیــان 
و  ســەربازی  كورتــی  قــۆڵ  فانیلەیەكــی 
شــەرواڵێكی لەبەربــوو، دەرگایان لەســەر 
داخســتبووین، من لە پەنجــەرەوە چوومە 
ویســتم  كــردەوە،  دەرگاكــەم  و  دەرەوە 
بەدوایانــدا بچم، بەڵام دایكم نەیهێشــت و 
گوتــی بگەڕێوە با گوللەیەكت لێ نەدەن".
 ســەفین بڕیــاری داوە دوای مەرگــی 

باوكــی ئیدی نەگەڕێتەوە گوندەكەیان.
فەخریــە حوســێن، هاوژینــی مەجیــد، 
چەكــدارەكان  لەبــەر  زۆر  شــەوە  ئــەو 
پاڕاوەتــەوە هاوژینەكــەی نەبــەن، بــەڵام 
ســوودی نەبووە. فەخریە كە بە گریانەوە 
چیرۆكــی رفاندنی مێردەكەی دەگێڕێتەوە، 
دەڵێــت: "پێنــج چەكــدار بــوون، دوویان 
هاتنــە ژوورەوە، یەكێكیــان جلــی كوردی 
لەبەردابــوو بە كوردی قســەی كرد، گوتی 
ئیشــمان پێیەتی ئێستا دەیهێنینەوە، زۆر 
پاڕامــەوە مەیبــەن، گوتیــان چۆن جەیش 
هاتووەتــە ماڵەكەتان و نانیان قوزەڵقورت 
كــردووە! منیش پێمگوتــن ناچارین نانیان 

دەمانكوژن". ئەگەرنا  بدەینێ، 

پێــش 16ی ئۆكتۆبــەر گوندەكانی ئەو 
ناوچەیە ســەلامەت بــوون، بەڵام لەوەتەی 
پێشــمەرگە لــەو ناوچەیــە نەمــاوە، ئیدی 
ئەمن و ئاسایشــیش لــەو ناوچەیە بارگەی 
تێكناوە، ئێســتا گوندنشــینان بە ترسەوە 
هاتوچۆ دەكەن، چونكە ســەرەڕای بوونی 
هێزی پۆلیسی فیدراڵی و حەشدی شەعبی 
لــەو ناوچەیــە، بــەڵام چەكدارانــی داعش 
تەراتێــن دەكەن. ئەوان دەڵێــن لەوەتەی 
داعــش زەوی بەدەســتەوە نەمــاوە، ئەوە 
خەڵكــی  كوشــتنی  رووداوی  یەكەمیــن 
بــە  مەخمــوور  لــە ســنووری  مەدەنییــە 
دەســتی چەكدارانی داعش. گوندنشــینان 
ئــەو  دووبارەبوونــەوەی  لــە  ترســیان 
رووداوانــە هەیە، بۆیە هەندێكیان بڕیاریان 

نەگەڕێنەوە. داوە 
گەیــان عەلی، بــرای مەجیــد، دوایین 
كــەس بــووە گوێــی لــە دەنگــی براكەی 
بــووە. گەیلان دەڵێت: "تەلەفۆنم بۆ كرد، 
وەڵامــی دایەوە، گوێــم لێبــوو خۆیان لێ 
تــووڕە دەكــرد كــە تەلەفۆنەكــە دابخات، 
گوتی دواتــر پەیوەندیت پێوە دەكەمەوە، 
شــەو  هەشــت خولەكــی  و   12 ســەعات 
بــوو گوتی: ئــەوە لەگەڵ ئــەو چەكدارانە 
دەچینــە چیا، ئەمیرەكەیان هەندێك كاری 
پێمە، بەڵام با ســوپا و پۆلیس نەزانن كە 

من لەگەڵ ئەوان رۆیشتووم".
چەكــدارەكان مەجیدیان بۆ ســەعاتێك 
بۆیــە  نەگەڕایــەوە،  بــەڵام  بردبــوو، 
هێــزە  ناچاربــوون  كەســوكارەكەی 
ئەمنییەكانــی ناوچەكە ئــاگادار بكەنەوە، 
گەیــان گوتــی "بــۆ رۆژی دواتر ســوپا و 
پۆلیــس هاتن، چەند تەقەیەكیان لە چیای 
كــرد و گەڕانــەوە. دوو رۆژ  قەرەچــووغ 
دواتــر ئــاگادار كراینــەوە كــە تەرمێك لە 
گونــدی عەلیاوە فڕێــدراوە، كاتێك چووین 

تەرمی مەجید بوو".
گەیــان دەڵێت ئــەوان چەند جارێك بە 
براكەیان گوتووە، شــوێنەكە مەترســیدارە 
و ئاژەڵەكانــی بفرۆشــێ و بگەڕێتەوە نێو 
كەســوكارەكەی، بــەڵام مەجیــد گوتبووی 
شــوێنەكە ئارامە و هیچ مەترسییەك نییە.
گونــدی  دانیشــتووی  شــەفیق، 
بەســەر  ئاقاریــان  كــە  هەوارغەرەیــە 
مەجیــد  هەیــە،  مەجیــدەوە  گوندەكــەی 
هاوڕێیەكــی نزیكــی ئــەو بــووە، شــەفیق 
ئۆپەراســیۆنەكەی  "دوای  گوتــی: 
ئەمدواییــەی پێشــمەرگە و هاوپەیمانــان، 
دەمانزانی مەترســی لەســەر ئێمە دروست 
دەبێ و داعــش وەڵامی دەبێ. مەجید ئەو 
ئێوارەیە لەلای من بوو، سێ جار پێمگوت 
ئەمشــەو وەرە گوندەكەی ئێمە، چونكە لە 
پێشــمەرگە نزیكــە و داعــش ناتوانن بێن، 

بەڵام مەجید نەهات".
شــەفیق پێیوایە ســوپای عێــراق بوونە 
ئــەوەی كــە مەجیــد بكــوژرێ  هــۆكاری 
:"ئەگەر ســوپای عێراق بــەدوای مەجیددا 
نەگەڕابــان، دڵنیام چەكــدارەكان ئازادیان 
دەكــرد، چونكــە ئــەوان بــەدوای خەڵكی 

دیكەدا دەگەڕان نەك مەجید". 
ئەو پاشــماوەی چەكدارەكانی داعش بە 
100 كــەس مەزەنــدە دەكات كە لە چیای 
قەرەچووغ مــاون. ئەو هەرچەندە خاوەنی 
مەڕ و ماڵاتێكی زۆرە و بە كشتوكاڵیشەوە 
خەریكــە، بــەڵام نایــەوێ ئەویــش وەكــو 
هاوڕێكــەی ببێتــە قوربانی، بۆیــە بڕیاری 

نەگەڕێتەوە گوندەكەی. داوە 
ئــەوەی بە خەیاڵی مەجیــددا نەدەهات 
لــە  بــە یەكجــاری ماڵئاوایــی  روویــدا و 
خەمــی  ئێســتا  كــرد،  كەســوكارەكەی 
فەخریــەی هاوژینــی ئەوەیە، دوای مەجید 

كێ شــەش منداڵەكەی بۆ بەخێو بكات؟

بۆ سەعاتێك بردیان و بە زیندوویی نەگەڕایەوە

ئەو چەكدارانەی مەجیدیان رفاندووە بە كوردی قسەیان كردووە

خێزانەكەی دەڵێن رفێنەرەكان چەكداری داعش بوون

پێش "رێجیمی كیتۆنی" ئەم چوار شتە بزانە
رووداو  - ئاژانسەكان

گەرموگــوڕی  باســی  كیتۆنــی  رێجیمــی 
مەســەلەی دابەزاندنی كێش و لەشڕێكییە و لە 
ئینســتاگرام هاشتاگی كیتۆ شەش ملیۆن جار 
بەكارهێنــراوە، چونكە ئەم رێجیمە بە خێرایی 
كێش دادەبەزێنێ بێئەوەی كەسەكە زۆر خۆی 

برسی بكات.

ئەم رێجیمە چۆن كار دەكات؟

لەم رێجیمەدا كەسەكە زۆربەی كالۆرییەكانی 
)-70 90%( لــە چــەوری وەردەگرێ، پاشــان 
بڕێكی دیكە لــە پڕۆتین، بەڵام بڕێكی ئێجگار 
كەم لە كاربۆهێدرات )شیرینی و نیشاستەكان( 

وەردەگرێت )كەمتر لە %5(.
كاربۆهێدرات )شــیرینی و نیشاســتەكان( 
لە جەســتەدا دەگۆڕێت بۆ گلوكۆز كە جەستە 
دەیســووتێنێ و دەیكات بــە وزە. بۆیە كاتێك 
نیشاســتەكان(  و  )شــیرینی  كاربۆهێــدرات 
كــەم دەكەیتــەوە لــە ژەمەكانتــدا، جەســتە 
بــۆ ســەرچاوەیەكی دیكــەی وزە دەگەڕێت و 
روودەكاتــە چەورییە هەڵگیراوەكانی جەســتە 
و دەیانــكات بــە تەنــی )كیتــۆن(ی و وەكوو 
جێگرەوەی گلوكۆز بۆ وزە سوودیان لێدەبینێ. 
سووتاندنی چەورییەكان و بەرهەمهێنانی كیتۆن 

دەبێتەهۆی دابەزازندنی كێشی جەستە.
سوودی دیكەشی هەن

لە بیستەكانی سەدەی رابردوو ئەم رێجیمە 
بەكارهاتووە بۆ رێگری لە گەشــكەی منداڵان. 
ئێستاش دەركەوتووە ئەم رێجیمە بۆ تەندروستی 
دڵ و بۆڕییەكانی خوێن باشــە، تووشبوون بە 
هەندێــك جــۆری شــێرپەنجە كەمدەكاتــەوە، 
زیپكەی پێست كەمدەكاتەوە، ئاڵۆزكارییەكانی 
وردەكیســی هێلكــەدان كەمدەكاتــەوە و بــۆ 

تەندروستی مێشك بەسوودە.

زیانی هەیە؟

پزیشــكان رێنمایــی خانمانــی دووگیان و 
شــیردەر دەكەن ئەم رێجیمە نەكەن. هەروەها 
بۆ تووشــبووانی نەخۆشییەكانی جگەر و زراو 

گونجاو نییە.
بەشێك لە پسپۆڕان دەڵێن باشترە لە سێ 
مانــگ زیاتر ئەم رێجیمە لەســەر یــەك پیادە 
نەكرێ. پاش ئەو ســێ مانگە وا باشە دوو رۆژ 
ئــەم رێجیمە و رۆژێكی ئاســایی بەڕێبكەی بە 
درێژایــی ژیان. بەڵام بۆ هەر یەك لەو بڕیارانە، 
باشترە راوێژ بە پزیشك بكەی، تاوەكو یەكلایی 
بكاتەوە جەستەی تۆ تاوەكوو چەندە گونجاوە 

بۆ ئەم رێجیمە.

ئەمە نموونەیەكە لە رێجیمی كیتۆنی كە د. كامەران ژاژڵەیی 
پزیشكی خۆراكناس روونیكردووەتەوە:

دووەم رۆژ :
بەیانی : یەك هێلكە سووركراوە لە نێو رۆن + یەك پەنیری ڤیتا + یەك كووپ نیسكافە‌ 

نیوڕۆ :ماسی سەلەموون + سەوزە 
ئێوارە : دوو شیش گۆشتی برژاو + یەك قاپ برۆكڵی كوڵاو 

 یەكەم رۆژ :
بەیانی : دوو هێلكەی سووركراوە لەنێو رۆن + سەوزە وەك مەعدەنووس یان كەرەوز + یەك 

كووپ نیسكافە‌ 
نیوەڕۆ : یەك هەمبەرگر + سەوزە 

ئێوارە :یەك قاپ ماستی تەواو چەوری + سێ دەنك شلك + یەك دەنك بادام

پێنجەم رۆژ :
بەیانی :نیو قاپ گۆشتی سووركراوە لەگەڵ دوو هێلكە. 

نیوەرۆ: دوو شیش رانی مریشك + سەوزە 
ئێوارە :یەك قاپ زەڵاتەی مریشك + یەك كەوچك زەیتی زەیتوون 

چوارەم رۆژ :
بەیانی: دوو هێلكە بەڕێگەی ئۆملێت + سەوزە 

نیوەرۆ: دوو یان سێ شیش گۆشتی برژاو + سەوزە 
ئێوارە : یەك پەرداخ شەربەت لەگەڵ شیر + سێ دەنك شلك + چەرەس ) یەك چنگ واتە 

یەك مست (

سێیەم رۆژ :
بەیانی :دوو هێلكەی سووركراو لە نێو رۆن + سەوزە + یەك كووپ نیسكافە‌ 

نیوەرۆ: یەك چارەك مریشكی برژاو + یەك قاپ زەڵاتە + دوو كەوچك زەیتی زەیتوون 
ئێوارە : یەك ستیكی سووركراوە + یەك قاپ زەڵاتە + دوو كەوچك زەیتی زەیتوون

شەشەم رۆژ :
بەیانی : دوو هێلكە بەڕێگەی ئۆملێت + سەوزە 
نیوەرۆ: یەك قاپ قیمەی سووركراوە + سەوزە 

ئێوارە: یەك قاپ كەرەی ئاژەڵ + چەرەس )یەك چنگ واتە یەك مست(

حەوتەم رۆژ :
بەیانی :نیو قاپ گۆشتی سووركراوە لەگەڵ دوو هێلكە. 

نیوەڕۆ: یەك چارەك یان نیو مریشكی سووركراوە + سپێناخ 
ئێوارە :یەك پەرداخ شەربەتی فرێش + یەك قاپ ماست + شلك 

چی بخۆی؟

پێنج نیشانەی ژەمی 
بێ پڕۆتین

رووداو  - هێڵسكۆم

پڕۆتین یەكێكە لە پێكهاتە بنەڕەتییەكانی 
جەســتەی مــرۆڤ، بەجۆرێــك پێكهاتــەی 
سەرەكیی خانەكانی لەشی مرۆڤە و ئەو ترشە 
ئەمینییانەش كە پڕۆتینەكان دەیبەخشــن، 
وادەكەن جەستە لە چالاكییەكانی بەردەوام 

بێت.
خواردنــی بەشــێكی بەرچــاوی خەڵكی 
لەســەر حیســابی پڕۆتین، پشــكی شێری 

داوەتە كاربۆهێدرات و چەورییەكان.
كەمیــی بەرچاوی پڕۆتین لە جەســتەدا 
دەگمەنــە و زیاتر لە چەند چین و توێژێكی 
دیاریكراودا روودەدات، وەكوو: ئانۆرێكسیا، 
و  تونــد  بەدخۆراكییەكــی  شــێرپەنجە، 

سكچوونە درێژخایەنەكانی وەك كرۆنز.
بەڵام بەشــێك لــە خەڵكــی خۆراكێكی 
ناهاوســەنگیان هەیە و پڕۆتینی پێویســت 
رووەكخــۆرەكان.  تایبــەت  بــە  ناخــۆن، 
بەرهەمــە  هاوشــێوەی  نــە  رووەكــەكان 
ئاژەڵییــەكان پڕۆتیــن دەدەن، نــە هەمان 

پرۆتینی كواڵیتی بەرزیان تێدایە.
لە ئەمریــكا رێنمایی فەرمــی هەیە هەر 
كەسێكی پێگەیشتوو بۆ هەر كیلۆگرامێكی 
جەســتە رۆژانە 0.8 گــرام پڕۆتین بخوات، 
بەڵام ئەوانەی وەرزشــی لەشــجوانی دەكەن 

پێویستە زۆرتر لەوە بخۆن.
ئەگەر هەست بەم نیشانانە دەكەی، ئەوە 
یەكێك لە هۆكارەكان ئەوەیە وەكوو پێویست 

پڕۆتین لەژەمەكانتدا نییە:

   ئاسان ئێسكت دەشكێ:

پتەویی ئێسك تەنیا بە بڕی پێویستی كالسیۆم و ڤیتامین D نایەتە دی، بەڵكوو 

پڕۆتینیــش رەگەزێكــی پێویســتە بۆ ئەو مەبەســتە. نوێترین توێژینەوەی زانســتی 

سەلماندوویەتی ئەو كەسانەی ژەمەكانیان بە پڕۆتین دەوڵەمەندن، ئێسكیان پتەوترە.

جگە لەوە، كاتێك لە خۆراكەوە بڕی پێویســتی پڕۆتین وەرناگری، جەســتە روو 

دەكاتە ئەو پڕۆتینەی لە جەستەدا هەڵگیراوە، وەكوو ئەوەی لە ماسولكەكاندا هەیە، 

ئەوەش ماســولكەكان دەپووكێنێتەوە. كاتێك ئێســك بە ماســولكەی پتەو و بەهێز 

پشتیوانی نەكرێ، لەگەڵ هەموو كەوتن و زەبرێكدا ئەگەری شكانی زیاد دەكات.

   نینۆك و مووەكانت دەژاكێن:

پرۆتین پێكهێنەرێكی ســەرەكی نینۆك و مووەكانە، بۆیە كەم وەرگرتنی پرۆتین 

لە خۆراكەوە، رەنگدانەوەی لەسەریان دەبێ و وادەكات ژاكاو و لاواز بن. ئەكادیمیای 

پزیشكانی پێست لە ئەمریكا دەڵێن ئەگەر كەسێك بۆ چەند مانگێك بەردەوام بێ لە 

كەم وەرگرتنی پڕۆتین، ئەوە قژی تەنك دەبێ، چونكە ژمارەیەكی بەرچاوی مووەكانی 
دەوەرن.

جەستە كاتێك پڕۆتینی پێویست لە خۆراكەوە وەرنەگرێت، ئەوە وەكوو رێوشوێنێكی 

خۆپارێزی و بۆ پاراستنی بڕی پڕۆتینی هەڵگیراوی جەستە، گەشەی مووەكان هێواش 
دەكاتەوە.

 پووكانەوەی ماسولكە:

نەخواردنی بڕی پێویستی پڕۆتین، هانی جەستە دەدات ماسولكەكان شی بكاتەوە 

بۆ وەرگرتنی پرۆتینی هەڵگیراو. ئەوەش رێژەی ماسولكە لەچاو چەوریی جەستە كەم 
دەكاتەوە كە حاڵەتێكی ناتەندروستە.

 هەست بە بێهێزی دەكەی:

ین لــە خۆراكەكانیاندا كەمە، لە درێژماوەدا زیاتر هەســت بە 
ئــەو كەســانەی پڕۆت

ماندوویی دەكەن و خاو و خلیچكترن لە هەڵسوكەوتدا. ئەمە بەشێكی بەهۆی بچووكی 

و لاوازیی ماســولكەیە، بەڵام بەشێكی دیكەی بەهۆی كەمیی هیمۆگڵۆبینە لە خڕۆكە 

ســوورەكاندا كە كاری گواستنەوەی ئۆكسجینە بۆ جەستە. دیارە كەمیی ئۆكسجین، 
هۆكاری بێهێزی و هەناسە توندییە.

 زوو زوو هەڵامەت دەگری:

پرۆتیــن بــەردی بناغەی دژە تەنەكانە كە لە پێكهاتــە بنەڕەتییەكانی كۆئەندامی 

بەرگرین و ئەركی قەڵاچۆكردنی بەكتریا و ڤایرۆسی نەخۆشخەر دەگرنە ئەستۆ. بۆیە 

كــەم وەرگرتنی پڕۆتیــن وادەكات كۆئەندامی بەرگری بە كارایی جەنگی دژە میكرۆب 
نەكات و جەستە بە ئاسانی نەخۆشبكەوێت.

چوار نیشانەی كەمیی كانزا و ڤیتامین
DW - رووداو

بەشــێك لەو نەخۆشــییانەی تووشی مرۆڤ 
دەبن، بەهۆی كەمیی كانزا و ڤیتامین و رەگەزە 

خۆراكییــە پێویســتەكانەوە روودەدەن، بۆیــە 
هەمیشــە پزیشــكان رێنمایی كەسانی ئاسایی 
دەكەن خۆراكی فرەجۆر و هەمەڕەنگیان هەبێ.

جەســتەی مرۆڤ هەندێــك ئامــاژە دەدات 

كــە نەخۆش هەســتی پێدەكات و پزیشــكیش 
لــەو زمانەی جەســتە تێــدەگات و هەندێكجار 
بــۆی دەردەكــەوێ بەهۆی كەمیــی رەگەزێكی 
و  هەندێكیانــن  ئەمانــە  كــە  خۆراكییەوەیــە 

پســپۆڕانی ئەمریــكا لــە ماڵپەڕی پزیشــكیی 
)پریڤێنشن( ئاماژەیان پێكردوون:

  سەرخوراندن:

ون كــە هۆكاری 
ی وەها تێگەیشــتو

خەڵكــ

ی سەرە، بەڵام 
 سەر تەنیا كڕێشی پێست

خورانی

ك جار ئەمە 
 دەڵێــن هەندێ

توێژەرانی ئەمریكا

شە چەورییەكانی ئۆمێگا سێ 
بەهۆی كەمیی تر

و ئەلفالینۆلیلــك ئەســید روودەدات كە بە پلەی 

شــان گوێز و 
ەكاندا هەن، پا

یەك لە ماســییە چەور

تان. بۆیە وا باشــە هەر كەســێكی ئاســایی 
ناوكی كە

انە دوو ژەم ماسیی چەور بخوات.
هەفت

  پەڵە و زیپكە:
ئەو زیپكە سوورە وردانەی كە لەسەر پێست بە 
گشتی و پێستی پەلەكان بە تایبەت دەردەكەون، 
هەندێكجار هۆكارەكەیان كەمیی ڤیتامین )A( یان 
ماددەی )زینك(ە. بەپێی خەمڵاندنە زانستییەكان 
17%ی خەڵكــی جیهــان كەمیــی زینكیــان هەیە، 

هەروەهــا یەك لە ســێی منداڵان و یەك لە شەشــی 
خانمانی دووگیان كەمیی ڤیتامین )A( یان هەیە. 

شیر، هێلكە، سەوزە گەڵاپانەكان و پەتاتە.سەرچاوە دەوڵەمەندەكانی ڤیتامین A بریتین لە: جگەر، 

ســەرچاوە دەوڵەمەندەكانی زینك بریتین لە: ســەدەف، گۆشــتی 
سوور، گۆشتی مریشك و شیرەمەنییەكان.   قژی سپی و لاواز:

جگە لە فاكتەری بۆماوەیی، بەشــێك لە هۆكارەكانی قژی 
سپی و خۆڵەمێشی بەهۆی كەمیی كانزای مس لە جەستەدا 
روودەدات. مــس رۆڵێكی گرنگی هەیە لە دروســتبوونی 
بۆیەی سروشتیی میلانین كە رەنگێكی تۆخ دەداتە تاڵە 

مووەكان.
لــە:  بریتیــن  مــس  ســەرچاوە دەوڵەمەندەكانــی 
سەدەف، قارچك، كونجی، گازۆ، پاقلەمەنییەكان، میوە 

وشككراوەكان و ئەڤۆكادۆ.
هەرچی قــژی لاواز و ماندووە، ئەوە هەندێكجار بەهۆی 

كەمیی ماددەی ئاسن یان فۆلیك ئەسید و بایۆتین روودەدات.
ئاسن لە گۆشتی سوور، خواردنە دەریاییەكان، جگەر و گۆشتی 

قەلدا زۆرە. فۆلیك ئەســید لە ســەوزە گەڵاپانەكان، پاقلەمەنییەكان، گەنم و برنجدا 
هەیە. بایۆتین لە زەردێنەی هێلكە، بادام، كەلەرم، پەتاتە و سپێناخدا هەیە.

  برینی دەم:
كەمیــی ڤیتامیــن )B12( دەبێتە هۆی برینی 
بەئازاری دەم. بــەڵام برینی دەم هۆكاری زۆری 
هەن، بۆیە ئەگەر ماوەیەكی زۆر بەردەوام بوو، 
یان زوو زوو روویدا، باشــترە سەردانی پزیشك 

بكەیت بۆ بەدواداگەڕانی هۆكارەكەی.
ڤیتامین B12 لە ماســی، گۆشــتی سوور، 
گۆشــتی ســپی، هێلكە، شــیر و بەرهەمەكانی 

شیردا زۆرە.

رووداو  - تایم

حومــس خواردنێكی خــۆش و بەتامە و لە 
هــاڕاوەی نۆكی كــوڵاو، ئارد و زەیــت ئامادە 

دەكرێ، بەڵام ئایا تەندوستانەیە؟
نۆك خواردنێكی تەندروستانەیە و پسپۆڕان 
رێنماییتــان دەكــەن بیكەنە بەشــێكی دیاری 
ژەمەكانتــان، چونكــە بە ریشــاڵی خۆراكی و 
چەندیــن كانزا و ڤیتامیــن دەوڵەمەندە، بەڵام 
حومــس بڕێكی بەرچاو خوێــی تێدەكرێت كە 
رەگەزێكــی خراپــی خۆراكییــە و هۆكارێكــی 
بەرزبوونەوەی گوشــاری خوێن و ماندووكردنی 

گورچیلەیە.
هەروەها ئارد و زەیتی تێدەكرێ كە وادەكات 
كالۆرییەكــی زۆر بدات و رێگە خۆشــبكات بۆ 
قەڵەوبوون. كەوچكێك حومس بڕی 70 كالۆری 

وزە دەدات.

هەندێكجار حومس لەگــەڵ نان دەخورێت، 
ئــەوەش هێنــدەی دیكــە كالۆرییەكــەی زیاد 

دەكات.
 راســتە لە حومســدا بڕێكی باش پرۆتینی 
رووەكــی هەیە، بــەڵام پرۆتینی رووەك هەموو 
ئەو ترشــە ئەمینییە پێویســتانەی تێدا نییە 
كە لە پرۆتینــە ئاژەڵییەكاندا هەن، وەكوو لە 

گۆشت و هێلكە و شیردا.
ئەگــەر زۆر ئــارەزووی خواردنــی حومــس 
دەكــەی، ئەوە خۆت لە ماڵــەوە ئامادەی بكە 

بەمجۆرە:
- خۆت نۆكەكە ئامادە بكە و بیهاڕە و خوێی 

تێمەكە.
- بڕێكی كەم ئارد و زەیتی زەیتوونی تێبكە.

- بەهارات و لیمۆی تێبكە لەبری خوێ.
- بــە پارچە خەیــار و تەماتەوە بیخۆ نەك 

بە نانەوە.

ئایا )حومس( خواردنێكی 
تەندروستانەیە؟

رووداو - هەولێر

پێنج ساڵ لەمەوبەر، پۆلیسی فەرەنسا كەسێكی 
تەمەن 20 ساڵانیان دەستگیر كرد كە ناسنامەیەكی 
ســاختە و جلوبەرگی سەربازیی كڕیبوو، بۆ ئەوەی 
لــە داهاتوویەكــی نزیكــدا روو لە ســووریا بكات. 
گومانلێكراوەكــە كــە نــاوی یەكەمی نەســیم بوو، 
بەنیاز بوو بچێتە ریزەكانی داعش، دواتر بە تۆمەتی 
پیلانگێڕی بۆ داعش دەستگیركرا. ئێستا حكومەتی 
فەرەنســا دەیەوێ نەسیم و ســەتان گومانلێكراو و 

تاوانباری دیكە ئازاد بكات.
لــە گەرمەی هێرشــە تیرۆریســتییەكانی داعش 
لە پایتەختە ئەوروپییەكاندا، حكومەتی فەرەنســا 
دەســتی دەزگا ئەمنییەكانــی واڵا كــرد بۆ ئەوەی 
وڵاتەكەیــان لە توندئاژۆكان پاك بكەنەوە. ئەوكات 
سەتان كەس كە گومانی ئەوەیان لێدەكرا پەیوەندی 
یان هەست و سۆزیان لەگەڵ رێكخراوێكی توندئاژۆی 
ئیســامیدا هەبێ، دەستبەســەركران. ســێ ســاڵ 
بەسەر ئەوەدا تێپەڕیوە و ئێستا حكومەتی فەرەنسا 
دەیەوێ لە چەند هەفتەی داهاتوودا ســەتان كەس 

لەو گومانلێكراوانە ئازاد بكات. 
بەگوێرەی راپۆرتێكی رۆژنامەی )وۆڵ ســتریت 
جورناڵ(ی ئەمریكی دەزگا ئەمنی و دژەتیرۆرەكانی 
فەرەنســا نیگەرانن لــەوەی بەهۆی ئــەو بڕیارەوە 
شــەپۆلێكی نوێ لە هەڕەشــەی تیرۆریســتی روو 
لە فەرەنســا بــكات، بۆیــەش یەكەیەكــی نوێیان 
كردووەتــەوە بۆ چاودێریكردنی هەمــوو تۆمەتبارە 

ئازادكراوەكان.
 لە مانگی ئایاری ئەمســاڵ، فرانســوا مۆلینس، 
دادوەری پاریــس، بــە تەلەفزیۆنــی نیشــتمانیی 
فەرەنسای راگەیاند :"لەبەردەم مەترسییەكی گەورە 
دایــن، چونكــە خەڵكانێك هەن ماوەی ســزاكەیان 
تەواوبــووە و گرتووخانەكان جێدە‌هێڵن، لەكاتێكدا 
هیچ چاكسازییەك تێیاندا رووینەداوە، بگرە بەهۆی 

مانەوەیان لەناو گرتووخانەكاندا توندڕەوتر بوون".
راپۆرتەكــەی )جورنــاڵ(ی ئەمریكــی ئــەوەش 
دەخاتــەڕوو ئەوانــەی ئــازاد دەكرێــن تەنیــا ئەو 
گومانلێكراو و تاوانبارانە نین كە لەدوای سەرهەڵدان 
و هێرشەكانی داعشــەوە دەستگیركرابوون، بەڵكو 
خەڵكانێكــی وەكو جەمــال بەقالیش هــەن كە لە 
ســاڵی 2001 لە فڕۆكەخانەی نێودەوڵەتی دوبەی 

دەســتگیركرابوو و پــاش دوو مانــگ لێكۆڵینــەوە 
رادەستی حكومەتی فەرەنسا كرایەوە.

بەقال لــە ســاڵی 2006 مافــی هاووڵاتیبوونی 
فەرەنسی لێسەندرایەوە و بڕیارە رادەستی وڵاتەكەی 
خــۆی، واتــە جەزائیــر، بكرێتــەوە. دادگای باڵای 
فەرەنسا رایگەیاندووە تاوانبارە جەزائیرییەكە "باوكی 
روحی" ئەنجامدەری هێرشــەكانی شــارلی ئیبدۆ لە 
2015 بــووە. لــە لێكۆڵینەوەكانــی 2001دا دانی 
بــەوەدا نابوو پیلانی هێرش بۆ ســەر باڵیۆزخانەی 

ئەمریكا لە پاریسی دانابوو. بەقال لە دووشەممەی 
هەفتەی رابردووەوە ئازادكراوە.

وەزارەتــی دادی فەرەنســا ئامــاژەی بــۆ ئەوە 
كردووە كە 50 كەس لەوانەی ئازاد دەكرێن ســزای 
پەیوەندیدار بە كردەوەی تیرۆریســتییان هەبووە و 
400ی دیكەش وەكو كەسانێك لە قەڵەم دەدرێن كە 
لە گرتووخانەكانی فەرەنسادا بیری توندئاژۆیی لەناو 
مێكشــیاندا چێنراوە. هەموو ئەو كەســانەش پێش 

كۆتایی 2019 ئازاد دەكرێن.
لەمــاوەی ســێ ســاڵی رابــردوودا یەكێــك لە 
كێشــەكانی دەزگا ئەمنییەكانــی ئەوروپا چۆنێتی 
چاودێریكــردن و جڵەوكردنــی بەندكــراوی وەكــو 
بەقــال لەناو گرتووخانەكان بووە كە زۆربەی جاران 
پەیوەندی و قســە لەگــەڵ بەندكراوانی تاوانەكانی 
دیكــەدا دروســتدەكەن و لــەو رێگەیــەوە بیــری 

توندئاژۆیی لەناو مێكشكیاندا دەچێنن.
لەدوای لاوازبوونی و دواتر رووخانی خەلافەتەكەی 
داعش سەتان چەكدار و لایەنگری داعش لە سووریا 
و عێراقــەوە گەڕاونەتەوە وڵاتانی رۆژئاوا، ســەتان 

كەســیش وەكو گومانلێكراو یــان لایەنگری داعش 
لە وڵاتە ئەوروپییەكان دەســتگیركراون، جیا لەمە 
بەگوێــرەی هەندێك لێكۆڵینــەوەی مەیدانی 50 بۆ 
٪60ی بەندكراوانــی نــاو گرتووخانەكانی وڵاتێكی 
وەكو فەرەنسا موسڵمانن، هەموو ئەمانە وایكردووە 
گرتووخانەكانــی وڵاتانــی ئەوروپــی، بەتایبەتیش 
فەرەنســا و بەلجیــكا، شــوێنیكی لەبــار بێــت بۆ 

"بەرادیكاڵكردن"ی بیركردنەوەی بەندكراوان. 
لە ســاڵی 2016، حكومەتی فەرەنســا ســزای 

ســەختتری بۆ كەیســەكانی پەیوەندیدار بە تیرۆر 
دانا. بەگوێــرەی ئاژانســی دادی یەكێتیی ئەوروپا 
)ناســراو بە یورۆجاست( تێكڕای سزای تاوانەكانی 
پەیوەندیــدار بە تیرۆر لە وڵاتانی یەكێتیی ئەوروپا 
تەنیا پێنج ســاڵ بووە. نەســیم، كە سزای شەش 
ساڵ بەندكردنی بۆدەرچووبوو، پێش دەستگیركرانی 
بێكاربووە و لە شاری نیس لە فەرەنساوە بیروباوەڕی 
توندئاژۆیی بڵاودەكردەوە. كامیلێ لوكۆت، پارێزەری 
نەســیم، ئاماژە بۆ ئــەوە دەكات كە "ئــەو تاوەكو 

ئێستاش پەیڕەوی لە ئیسلامێكی وشك دەكات".
پارێزەرەكــە لە وەڵامی پرســیارێكی )جورناڵ( 
كە ئاخۆ بیركردنەوەی نەسیم لەناو گرتووخانەكەدا 
بەرادیــكاڵ نەكــراوە دەڵــێ "ئەگــەر مەبەســت لە 
بەرادیكاڵبوون ئەوە بێت بیەوێ هێرشی تیرۆریستی 
بــكات، ئــەوە دەبــێ بڵێــم نەخێــر بیركردنەوەی 
نەســیم رادیكاڵ نییە". بەڵام ئەمە نیگەرانی دەزگا 
ئەمنییەكانی فەرەنسا ناڕەوێنێتەوە، بۆیەش نیكۆڵ 
بێلوبــێ، وەزیری دادی فەرەنســا، بــە تەلەفزیۆنی 
نیشــتمانیی فەرەنســای راگەیاند "ئێمە پێشبینی 

ئازادكردنــی ئــەو كەســانەمان كردبــوو، بۆیــەش 
)لــەدوای ئازادكردنیــان( لــە نزیكــەوە چاومــان 

بەسەریانەوە دەبێ".
لە دوو ساڵی رابردوودا، ژمارەیەك لە هێرشەكانی 
فەرەنســا لەلایــەن بەندكراوانی پێشــووەوە بوون، 
لەوانەش هێرشەكەی 26ی تەمووزی 2016 كە تێیدا 
گەنجێكی 19 ساڵان قەشەیەكی لە باكووری فەرەنسا 
كوشت. دەزگا ئەمنییەكانی فەرەنسا ژمارەیەكی زۆر 
كەسیان بە تۆمەتی تاوانی پەیوەندیدار بە تیرۆرەوە 
دەستگیركرد، بەم هۆیەشەوە شەقامەكانی فەرەنسا 
لەو جۆرە كەسانە پاكبوونەوە، بەڵام گرتووخانەكان 
بەشێوەیەكی بەرچاو پڕبوون لەو جۆرە تاوانبارانە.

بەگوێــرەی راپۆرتی وەزارەتی دادی فەرەنســا، 

ئێســتا 512 كەس بە تاوانی پەیوەندیدار بە تیرۆر 
لە ژوورەوەن، بەو پێیەش لە چوار ساڵی رابردوودا 
گیراوانــی ئەو جۆرە تاوانە بەرێژەی ســێ بەرامبەر 
زیادیكردووە. داتاكانی حكومەتی فەرەنســا ئاماژە 
بــۆ ئــەوە دەكــەن كــە 1200 كەســی دیكەش بە 
"بەرادیكاڵكــراو" لەقەڵــەم دەدرێن، بەو پێیەش لە 
چاو ســاڵی 2015 رێژەی ئەو جۆرە گیراوانە 70٪ 

زیادیكردووە.
لــە ســاڵی 2015 و 2016 دەزگا ئەمنییەكانی 
حكومەتــی فەرەنســا كێشــەی زۆریــان لەگــەڵ 
چاودێریكردنــی هەموو ئــەو كەســانەدا هەبوو كە 
داعش لە رێگەی تۆڕە كۆمەڵایەتییەكانەوە مێشكی 
شــۆردبوونەوە. بەرپرســێكی دەزگای دژەتیــرۆری 

فەرەنســا بــە رۆژنامــە ئەمریكییەكــەی راگەیانــد 
"هەڵمەتێكمان لەناو گومانلێكراواندا دەستپێكرد كە 

لە وڵاتی خۆماندا بێ وێنە بوو".
بەگوێرەی راپۆرتەكەی )وۆڵ ستریت جورناڵ(، 
یەكەی نوێی بەرەنگاربوونەوەی تیرۆری فەرەنســا 
دەزگا  و  گرتووخانــەكان  لەنێــوان  هاوئاهەنگــی 
ئەمنییــەكان دروســتدەكات، چاودێــری گۆڕینــی 
ناونیشــان و گەشــتەكانی دەرەوەی ئەو كەســانە 
دەكات كە ئازادكراون و هێشــتا گومانیان لەسەرە. 
فەرهاد خەســرەو خــاوەر، كۆمەڵناس و لێكۆڵەری 
بەناوبانــگ لەبارەی گروپــە جیهادییەكان، پێیوایە 
"ئێســتا حكومــەت زیاتــر لــە جــاران ترســی لێ 

نیشتووە".

رووداو  - هەولێر

هەفتەی رابردوو هێزەكانی ئۆپۆزیسیۆنی سووریا 
رەزامەندییــان دەربڕی لەســەر ئــەوەی ناوچەكانی 
نزیــك لە بەرزاییەكانی جۆلان رادەســتی حكومەت 
بكــەن، هەفتەیــەك پێشــتریش ناوچەكانــی نزیك 
لــە ســنووری ســووریا و ئوردنیان چــۆڵ كردبوو. 
ئۆپەراســیۆنەكانی حكومەتی سووریا بە پاڵپشتی 
هێــزی ئاســمانیی رووســیا یەكێــك لــە خێراترین 
ئۆپەراسیۆنەكانی سوپای سووریا بووە. شارەزایان 
چــاوەڕێ دەكەن هێزەكانی ســەر بــە رژێم لەدوای 
باشــوور روو ئیدلیــب لە باكووری ئــەو وڵاتە بكەن 
كە بــە دواییــن بنكەی ئۆپۆزیســیۆن لە ســووریا 
لەقەڵەم دەدرێ، بەڵام شــەڕی باكوور ئاسان نابێ 
و كاردانەوەی نێوخۆیی و ناوچەیی گەورەی دەبێ.

لە دوو مانگی رابردوودا نیگەرانییەكانی ئیسرائیل 
تاكە هۆكار بوو بۆ ئەوەی ئۆپەراسیۆنەكانی باشوور 
و باشــووری رۆژئاوای ســووریا ئاڵــۆز بێتە بەرچاو. 
ئیســرائیل رایگەیانــدووە كــە بەهیــچ شــێوەیەك 
وجــودی هێزەكانــی ئێران و حیزبوڵــای لوبنان لە 
نزیك ســنوورەكانی خــۆی قبوڵ نــاكات، لە چەند 

مانگــی رابردووشــدا چەندین جار بنكە ســەربازی، 
هەواڵگری و لۆجســتیكییەكانی ئێران و حیزبوڵڵای 
لەناو خاكی ســووریا بۆردومــان كردووە. بە درێژایی 
ئۆپەراســیۆنەكانی باشــووریش ئێــران، رووســیا و 
حكومەتی ســووریا هەوڵیان داوە ئیسرائیل نەهێننە 

ناو شەڕەكەوە.
رێگەی سەختی باكوور

گوتەبێژێكی ســوپای ئــازادی ســووریا لە دوای 
دانوســتاندن لەگەڵ فەرماندەكانی رووســیا لە درعا 
رایگەیانــد، لایەنی رووســی هۆشــداری داونەتێ كە 
هێزەكانــی ئۆپۆزیســیۆن ناتوانــن ئیدلیــب بكەنە 
پەناگەیەكــی درێژخایــەن، لەبەر ئــەوەی هێزەكانی 
حكومەتی ســووریا بە پاڵپشــتی رووسیا لە مانگی 

ئەیلوولدا هێرش دەكەنە سەری.
ئیبراهیــم جیبــاوی، گوتەبێژی ســوپای ئازادی 
ســووریا، لە رۆژی 10ی تەمووز لەگەڵ بەرپرســانی 
ســەربازیی مۆســكۆ كۆببووەوە و دوای دانیشتنەكە 
بە ئاژانســی )ســمارت(ی نزیك لە ئۆپۆزیســیۆنی 

راگەیاند: "رووسەكان هۆشدارییان پێداین كە باشتر 
وایە هێزەكانی ســوپای ئازاد روو لە ئدلیب نەكەن، 
چونكــە لەوێــش دێنــە ســەرمان". فەرماندەیەكی 
سەربازیی سوپای ئازادیش جەختی لەوە كردووەتەوە 
كە هێزەكانیان خەریكی بەهێزكردنی سەنگەرەكانیانن 

لە ئدلیب. 
ناوەنــدی جیۆپۆلیتیــكاڵ فیوچــەرز )GPF(ی 
ئەمریكی لە دوایین راپۆرتیدا ئاماژە بۆ ئەوە دەكات 
كە شەڕی باكوور هێندەی شەڕەكەی باشوور ئاسان 
نابــێ، بە تایبەتیش لەبەر ئەوەی هێزی ســەربازیی 
توركیا لەوێن و ژمارەیەك گروپی میلیشیایی سەر بە 
ســوپای ئازادی سووریا لەو پارێزگایە جێگیركراون، 
واتــە هــەر ئــەو هێزانەی توركیــا بۆ هێرشــەكانی 

سەرەتای ئەمساڵی عەفرین بەكاریهێنان.
عەفریــن، پــاش زیاتر لــە دوو مانگ شــەڕ، لە 
مانگــی ئــاداری 2018 كەوتــە دەســت هێزەكانی 
نزیك لــە توركیا. هەندێك لە مەزندەكان باســیان 
لە بەشــداریی 25 هــەزار چەكداری ســوپای ئازاد 
لەو شــەڕەدا دەكرد. جیا لەمە هێزەكانی سووریای 

دیموكراتیش بەهۆی رێككەوتنێكی نێوان واشنتن و 
ئەنقەرە لە مەنبج دەكشێنەوە.

كەوتنــی عەفریــن و چۆڵكردنی مەنبــج لەلایەن 
)هەسەدە(وە دەستی توركیا و هێزە میلیشیاییەكانی 
ســوپای ئازاد واڵاتر دەكات بــۆ ئەوەی هێزێكی زۆر 
لــەو دوو ناوچەیەوە رەوانەی پارێزگای ئدلیب بكەن، 
ئەمــە جیا لەوەی هەزاران چەكداری ئۆپۆزیســیۆنی 
ســووریا، لە چوارچێوەی رێككەوتنێك بەناوبژیوانی 
رووســیا لەگەڵ حكومەتــی ســووریا، لەناوچەكانی 
باشووری سووریاوە بەرەو ئەو پارێزگایە رایانكردووە. 
هەندێــك لە ئامارەكان باس لــە 40 هەزار چەكداری 
ئۆپۆزیســیۆن لە پارێزگای ئدلیب دەكەن، لەكاتێكدا 
سەتان ســەربازی تورك و چەكی قورسی توركیاش 

لەو پارێزگایەدا جێگیركراون. 
ناوەنــدە ئەمریكییەكە بــە دووری دەزانێ هێزی 
ئاسمانیی رووسیا لەو شەڕەدا یارمەتی ئەسەد بدات، 
لەبەر ئەوەی "هیچ بەرژەوەندییەكی رووســیا لەوەدا 
نییە لەگەڵ توركیا تووشــی شــەڕ ببــێ، ئەگەریش 
هێزی ئاسمانیی رووسیا لەو شەڕەدا بەشداری بكات، 

ئەوە ئەگەری پێكدادانی راستەوخۆ لەنێوان هێزەكانی 
هەردوو وڵات یانیش وەكیلەكانیاندا دێتە ئاراوە".

هێــزی  ژمارەیــەك  ئدلیــب  پارێــزگای  لــە 
ئۆپۆزیســیۆنیش هەن كــە پەیوەندییەكی باشــیان 
لەگــەڵ توركیادا نییە، لەوانــەش هەیئەی تەحریری 
شــام. یەكێــك لــە ئەگــەرەكان ئەوەیە رووســیا و 
توركیا لەســەر ئەوە رێكبكەون كــە هێزەكانی رژێم 
و فڕۆكە جەنگییەكانی رووســیا تەنیا بنكەكانی ئەو 
هێزانە بكەنە ئامانج. بەڵام ئەو جۆرە رێككەوتنە بە 
كردەوە مەحاڵە، لەبەر ئەوەی دیاریكردنی ناوچەكانی 
جێگیربوونی هێزە جیاجیاكانی ئۆپۆزیسیۆن سەختە. 
جیا لەمەش لە چەند هەفتەی رابردوودا رەجەب تەیب 
ئەردۆغان، سەرۆككۆماری توركیا چەندینجار لەگەڵ 
فلادیمیــر پوتین قســەی كردووە و هۆشــداری داوە 
لەوەی هێرش بۆ سەر ئدلیب بەمانای هەڵوەشانەوەی 

رێككەوتنی ئاستانە دێت.
سەرچاوەیەكی فەرمی توركیاش كە نەیویستووە 
ناوی ئاشكرا بكرێ، بە )GPF(ی راگەیاند كە "ئدلیب 

هێڵی سووری توركیایە". 

مەزەندە دەكرێ 40 هەزار چەكداری تێدابێت

سوپای سووریا خۆی بۆ شەڕی ئیدلیب ئامادە دەكات

ناوەندێكی ئەمریكی

 بەرژەوەندیی 
رووسیا لەوەدایە 
سووریا لە 
نێوان كورد و 
بەشار ئەسەد 
بەدابەشكراوی 
بمێنێتەوە

بەرپرسێكی تورك

ئیدلیب هێڵی 
سووری توركیایە 

ئۆپۆزسیۆن خەریكی تۆكمەكردنی سەنگەرەكانیانن لە ئدلیب 

ئەنقەرە لە دوو ساڵی رابردوودا شوێنی خۆی لە 
باكووری رۆژئاوای سووریا قایم كردووە، لەبەر ئەوەی 
ئەو ناوچەیە قووڵاییەكی ستراتیژی بە توركیا دەدات 
بۆ ئەوەی بەرەنگاری هەڕەشەكانی پەكەكە ببێتەوە 
و هێزەكانی سەر بە ئێران لە سنوورەكانی باشووری 

خۆی دوور بخاتەوە.
توركیــا لە زۆربەی ئــەو ناوچانەی ســووریا كە 
دەســتی بەســەردا گرتــوون ناســنامەی توركی بە 
دانیشتووان داوە و سیستەمێكی نوێی حوكمڕانیشی 
لەو ناوچانەدا پەیڕەو كردووە. یەكێك لەو ناوچانەش 
كــە توركیا ســەرمایەگوزارییەكی زۆری ســەربازی، 
دارایی و سیاســی تێــدا كردووە پارێــزگای ئدلیبە. 
بۆیەش چاوەڕێ دەكرێ ئەگەر ســووریا دەســت بۆ 
ئدلیب بەرێ، بۆ یەكەمجار لە مێژووی حەوت ساڵەی 
شــەڕی نێوخۆی سووریادا شەڕێكی نێوان دەوڵەتان 

سەرهەڵبدات.
رووداوەكانــی چەنــد مانگــی داهاتــووی ئدلیب 
بەستراونەتەوە بە هەڵوێستی رووسیاوە. هەرچەندە 
رووسیا بەشدارییەكی بەرچاوی لە كۆنتڕۆڵكردنەوەی 
ناوچەكانــی باشــووری ســووریادا هەبــووە، بــەڵام 
دەكاتــەوە  لــەوە  جەخــت   )GPF( راپۆرتەكــەی 
كــە بەرژەوەندییەكانی رووســیا نەبەســتراونەتەوە 
بــەوەی هێزەكانی ســەر بە بەشــار ئەســەد هەموو 
ناوچەكانی ئەو وڵاتە كۆنترۆڵ بكەنەوە. بەرژەوەندیی 
درێژخایەنی رووســیا لەوەدایە سووریا لەنێوان رژێم 
و هێزە كوردییەكاندا بە دابەشكراوی بمێنێتەوە، بۆ 
ئەوەی لەكاتی پێویســتدا هێزە كوردییەكان لەدژی 
توركیــا بەكاربهێنێ. بەگوێرەی راپۆرتەكە، ئێســتا 
رووســیا بەرژەوەنــدی لە گرتنــەوەی ئدلیبدا نییە، 
لەكاتێكدا تێچووی سیاسی و سەربازیی شەڕەكەش 

بۆ رووسیا زۆر دەبێ.

فەرەنسا ئیسلامییە توندئاژۆكان ئازاد دەكات

ئێستا 512 كەس بە تاوانی تیرۆر 
لە گرتووخانەكانی فەرەنسادان

ژمارەیەكیان كەیسی قورسیان هەیە

400 كەس لە گرتووخانەكانی فەرەنسا بیری توندئاژۆیی لەنێو مێشكیاندا چێندراوە

رۆژی دووشەممەی رابردوو، سەرۆكی ئەمریكا 
و رووســیا لە هیلسینكی كۆبوونەوە. رێك دوای 
كۆبوونەوەكــە و لەكاتی گەڕانــەوە بۆ ئەمریكا، 
راوێژكارانی كۆشــكی ســپی لــە دەوری ترەمپ 
كۆبوونەوە، چونكە دەیانزانی سەرۆكی وڵاتەكەیان 
كۆمەڵێك هەڵەی كردووە كە ئاكامی مەترسیداری 
درێژخایەنــی دەبــێ. ژمارەیــەك كاربەدەســتی 
كۆشكی سپیش ئاماژە بۆ ئەوە دەكەن كە هەموو 
كۆبوونەوەكە و كۆنگرە رۆژنامەڤانییەكەی دواتر 
پێچەوانەی پلان بەڕێوەچوون، بۆیەش رووســیا 

براوەی یەكەمی كۆبوونەوەكە دەرچوو.

 پوتین و بەزاندنی 
    ئاسمانی ناتۆ

فلادیمیر پوتین، سەرۆكی رووسیا، چاوەڕێی 
كۆبوونەوەكەی نەكرد بۆ ئەوەی هێزی وڵاتەكەی 
بــە ناتۆ و ئەمریكا پیشــانبدات، بەڵكو فڕۆكەی 
سەرۆكایەتیی رووسیا پێش گەیشتنی بۆ شوێنی 
كۆبوونەوەكــە بــۆ مــاوەی 50 چركە ســنووری 
ئاسمانیی ئیستۆنیای بەزاند. ئیستۆنیا وڵاتێكی 
بچووكە لە ناوچەی باڵتیك لە باكووری رۆژهەڵاتی 
ئەوروپــا و بــە یەكێك لەو وڵاتانــە دەزانرێ كە 
توانای كاردانەوە و هەڵوێست نواندنی ناتۆی تێدا 
تاقی دەبێتەوە، لەبەر ئەوەی فڕۆكە جەنگییەكانی 
رووسیا بە بەردەوامی سنووری ئاسمانی ئەو وڵاتە 

دەبەزێنن.
رۆلاند مورۆف، گوتەبێژی هێزە سەربازییەكانی 
ئیســتۆنیا، لەوبارەیەوە بــە )نیویۆرك تایمز(ی 
ئەمریكــی راگەیاند، ئامانج لەو ســنوور بەزاندنە 
ئەوە بووە بێدەسەڵاتیی ناتۆ لە ناوچەی باڵتیك 

پیشان بدات.

 ترەمپ لە دەست 
     راوێژكارەكانی دەردەچێ

كۆشــكی  كاربەدەســتانی  و  راوێــژكاران 
ســپی ئاواتەخواز بــوون كۆبوونەوەكە و پرێس 
كۆنفرانسەكەی دووشەممە بەشێوەیەكی جیاواز 
بەڕێوەچووبــا، پێش كۆبوونەوەكەش راپۆرتێكی 

رووداو - هەولێر

مانگی ئایاری ئەمساڵ، سەرۆكی ئەمریكا رایگەیاند 
كــە وڵاتەكەی لە رێككەوتنی ئەتۆمــی دەردەچێ و 
هەمــوو ســزا ئەتۆمییەكانیش دەگەڕێنێتەوە ســەر 
تاران. ئیدارەی ئەمریكی پێیوایە ئەم سیاسەتە ئێران 
تووشــی "گۆشەگیری سیاســی و بازرگانی" دەكات 
و دواجــار ئەو وڵاتە ناچــار دەبێ بە رێككەوتنێكی 
ئەوتۆمیــی "بەرفراوانتــر و باشــتر" رازی بێــت. 
ئێســتا ئێران گەیشــتووەتە ئەو بڕوایەی پاراستنی 
پەیوەندییە ئابوورییەكان لەگەڵ ئەوروپا ئەستەمە، 
بەڵام ئەمە بەو مانایە نییە كە پلانەكەی ترەمپ بۆ 

گۆشەگیركردنی تاران سەردەگرێ.
لــە دوو دەیــەی رابــردوودا، هەر كاتێــك ئێران 
بووبێتــەوە،  نێودەوڵەتــی  ســزای  رووبــەڕووی 
پەیوەندییەكانــی لەگەڵ رووســیا و چیــن بەهێزتر 
بووە. ئێســتاش بــۆ بەرەنگاربوونەوەی ســزاكانی 
ئەمریكا )كە دەستی ئەوروپاشی بەستووە(، ئێران 
جارێكی دیكــە چاوی لە بەهێزكردنــی پەیوەندییە 
لەگەڵ چین. چینیش رایگەیاندووە كە ئامادەیە دوای 
جێبەجێكردنی سزاكانی ئەمریكا لەسەر ئێران نەك 
هــەر درێژە بە كڕینی نەوت لــە ئێران بدات، بەڵكو 

ئاستەكەی لە جارانیش بەرزتر دەكاتەوە.
ژمارەیەك بەرپرســی كۆشكی سپی كە بۆ )وۆڵ 
ســتریت جورنــاڵ(ی ئەمریكــی دواون، نیگەرانیــی 
خۆیــان دەربڕیوە لەوەی چین ئــەو نەوتە لە ئێران 
بكڕێتەوە كە وڵاتانی دیكە لە ترسی سزا داراییەكانی 
ئەمریكا چیدی ناوێرن بیكڕن. بەرپرسێكی ئێرانیش 
بە رۆژنامەكەی راگەیاندووە كە وڵاتەكەی ســەرقاڵی 
دانوستاندنە لەگەڵ چینییەكان بۆ ئەوەی سەرباری 
ســزا ئەتۆمییەكانیش، چین لە كڕینی نەوتی ئێران 

بەردەوام بێ.

  پەیوەندییەكانی چین و ئێران
مێــژووی پەیوەندیی هاوچەرخی چیــن و ئێران 
بۆ ســاڵی 1978 دەگەڕێتەوە. ئــەم پەیوەندییە لە 
دوای رووخانی رژێمی محەممەد رەزا شای پەهلەویش 
بەردەوام بوو. لە ســاڵانی شــەڕی هەشــت ساڵەی 

 راستكردنەوەی هەڵەكان
راوێژكارانــی ترەمپ دەیانزانی ناكرێ هەتا كاتی 
گەیشــتنەوەیان بۆ ئەمریكا چــاوەڕێ بكەن و لەوێ 
پێداچوونــەوە بۆ هەڵەكانی پرێس كۆنفرانســەكەی 
دووشــەممە بكــەن. بۆیــەش هــەر لەنــاو فڕۆكەی 
رێكخــرا.  كۆبوونەوەیــەك  ئەمریــكادا  ســەرۆكی 
بەگوێــرەی راپۆرتێكــی رۆژنامــەی )وۆڵ ســتریت 
جورناڵ(ی ئەمریكی، ترەمــپ لە كۆبوونەوە لەگەڵ 
راوێژكارانی داوای كردبوو لێدوانێكی نوێی بۆ ئامادە 
بكەن بۆ ئەوەی پێشكەش بە رای گشتی ئەمریكای 
بكات. جۆن بۆڵتن، راوێژكاری ئاسایشی نیشتمانیی 
ســەرۆكی ئەمریكا، لیســتێكی لەو خاڵانــە ئامادە 

كردبوو كە پێویستیان بە راستكردنەوە هەیە.
بۆڵتن لە لیستەكەی خۆیدا داوای كردبوو سەرۆكی 
ئەمریكا جەخت لە پشــتیوانی و متمانەی خۆی بە 
دەزگا هەواڵگرییەكانــی ئەمریــكا بكاتەوە، ئیدانەی 
هەر چەشنە دەســتتێوەردانێك لە هەڵبژاردنەكانی 
ئەمریــكادا بــكات و دڵنیاییش بدات كــە ئەوەی لە 
هەڵبژاردنەكانی 2016 دا روویدا لە هەڵبژاردنەكانی 
كۆنگرێسی ئەمریكادا روونادەنەوە. رۆژی سێشەممە 

ئەفەیرز( ئاماژە بۆ ئەوە دەكەن كە ئەو پەیوەندییانە 
قازانجــی بــۆ هــەردوو وڵات هەبــووە، چونكە لای 
چینییــەكان ئێــران ســەرچاوەی ســەرەكی وزە و 
بازاڕێكی گەورە بۆ كاڵا چینییەكان بووە، جیا لەمە 
پێگەی جیۆپۆلیتیكی ئێران لە رۆژهەڵاتی نێوەڕاست 
و كەنــداو وایكردبــوو ئێــران رۆڵێكی ســەرەكی لە 
فراوانخوازییــە ئابــووری و سیاســییەكانی چینــدا 
هەبێ. ئێران لە چەقی ئەو رێگەیەدایە كە ئاســیای 
نێوەڕاست بە ئەوروپا و ئەفریقا و ناوچەی قەوقازەوە 
دەبەستێتەوە.  لای ئێرانییەكان چین لە ساتەوەختە 
ســەختە ئابووری و سیاســییەكاندا هاوپەیمانێكی 
بەهێــزە كە دەتوانێ كاریگەری لەســەر بڕیارەكانی 
ئەنجوومەنی ئاسایشی نەتەوەیەكگرتووەكان دابنێ، 
دەرگای پەیوەندیی بازرگانی گەورە لە ئێران بكاتەوە 

بیست(ی ئەمریكی راگەیاندووە كە راوێژكاران نیگەران 
بوون لەوەی پوتین قەناعەت بە ترەمپ بكات هێزە 
ئەمریكییەكان لە سووریا بكێشێتەوە، بەمەش رووسیا 
و حكومەتــی ســووریا ببنە تاكەســواری گۆڕەپانی 
شەڕی نێوخۆی ســووریا. كۆنفرانسە میدیاییەكەی 
دووشــەممەی رابردوو دەریدەخات ترەمپ بەقسەی 
راوێژكارانی نەكردووە و پرســی ســووریا یەكێك لە 

تەوەرە سەرەكییەكانی كۆبوونەوەكە بووە.
ســەرۆك  هــەردوو  كۆبوونەوەكــە  دوای  لــە 
رایانگەیاند "هــاوكاری نێوان هەردوو وڵات" دەتوانێ 
كۆتایی بــە قەیرانەكە بهێنێ. ئەمە ئەو خاڵەیە كە 
كاربەدەســتانی وەزارەتی بەرگریی واشنتن، وڵاتانی 
كەنداو و ئۆپۆزیسیۆنی سووریا چاوەڕێی بیستنیان 
نەدەكرد. رۆبێرت فۆرد، باڵیۆزی پیشــووی ئەمریكا 
لە ســووریا، لەمبارەیەوە بــە )جورناڵ(ی ئەمریكی 
گوت "راستیت دەوێ سەرم لێشواوە و نازانم ئەمریكا 
لە كام بواردا دەتوانێ هاوكاری رووســەكان بكات". 
هەرچەند هەردوو وڵات بە بایەخەوە باسی نیگەرانییە 
ئەمنییەكانــی ئیســرائیل لــە بەرزاییەكانی جەولان 

دەكەن.

  چین  چی دەكات؟
ئابــووری و پیشەســازیی چین لە چاو ســاڵانی 
یەكەمی ســەدەی بیســت و یەك گۆڕانی بەســەردا 
هاتــووە، ئابــووری و بازرگانی چیــن تەواو جیهانی 
بووەتــەوە، بۆیەش كۆمپانیاكانی ئەو وڵاتە ئێســتا 
زیاتر لە هەموو كاتێك هەڕەشــەی ئەوەیان لەسەرە 
بەر ســزاكانی ئەمریكا بكــەون. جیا لەمە، ئیدارەی 
ئێســتای ئەمریكا، بەپێچەوانەی ئیدارەی پێشــوو، 
لــە ســزادانی كۆمپانیــا زەبەلاحەكانــی چین ســڵ 
ناكاتەوە، بە تایبەتیش لە كاتێكدا ئەمریكا و چین بە 
سەختترین قۆناغی پەیوەندییە بازرگانییەكانی خۆیان 

لە چەند دەیەی رابردوودا تێدەپەڕن. 
بــەم حاڵەشــەوە ئیســفەندیاری و تەباتەبایــی 
پێیانوایە ئێران گەشــبینە بەوەی چین ئەمجارەش 

100 لاپەڕەییــان دابووە دەســت دۆناڵد ترەمپ كە 
تێیدا هەڵوێســتی توند بەرامبەر پوتین و رووســیا 
بەدی دەكرا. بەڵام وەكو راوێژكارێكی كۆشكی سپی 
بۆ رۆژنامەی )واشــنتن پۆســت(ی ئاشــكرا دەكات 
"هەموو لێدوانەكانی ترەمپ لە كۆنفرانسە میدیاییەكە 

پێچەوانەی ئەو شتە بوو كە پلانی بۆ دانرابوو".
راوێژكارێكــی دیكــەش جەخت لــەوە دەكاتەوە 
كــە "هەمــوو راوێــژكارەكان هانی ترەمپیــان دەدا 
هەڵوێســتێكی توند بەرامبــەر پوتیــن وەربگرێ". 
بەتایبەتیش لە دۆســیەی كریمیا و دەستتێوەردان 
لــە هەڵبژاردنەكانی ئەمریكا، بەڵام ترەمپ لەســەر 
پلانی خۆی رۆیشت، باسی كریمیای هەر نەكرد و لە 
مەسەلەی دەستتێوەردانی رووسیا لە هەڵبژاردنەكانی 
ئەمریــكاش پشــتیوانی لە قســەكانی پوتین كرد، 
بەمــەش هەمــوو دەزگا هەواڵگــری و ئەمنییەكانی 

ئەمریكای بەدرۆخستەوە. 
لیندســی گراهام، ســیناتۆری كۆماری، پێیوایە 
ترەمــپ هەســت دەكات ئەگــەر دان بــەوەدا بنێت 
رووسەكان دەستیان لە هەڵبژاردنەكان وەرداوە "بەمە 
ســەركەوتنی خۆی لە هەڵبژاردنــەكان دەخاتە ژێر 

پرسیارەوە".
بەگوێــرەی راپۆرتێكــی )پۆســت(ی ئەمریكی، 
راوێژكارانــی كۆشــكی ســپی چەند رۆژێــك بەر لە 
كۆبوونەوەكە هەستیان بەوە كردبوو ترەمپ نایەوێ 
بە قسەی ستافی كۆشكی سپی بكات. بەرپرسێكی 
كۆشكی سپی ئاشكرای دەكات ترەمپ بە كۆبوونەوە 
لەگەڵ پوتین دڵخۆشتر بووە هەتا كۆبوونەوە لەگەڵ 

بەرپرسانی وڵاتانی ناتۆ.
چەند رۆژێك پێش كۆبوونەوەكە، كاربەدەستانی 
هاوپەیمانــە  بــە  دڵنیاییــان  ســپی  كۆشــكی 
ئەوروپییەكانیــان دابــوو "پێویســت بــە نیگەرانی 
ناكات". چونكە هیچ رێككەوتنێكی نهێنی لە نێوان 
ترەمــپ و پوتیندا روونادات و ســەرۆكی ئەمریكاش 
هیــچ بەڵێنێك بە هاوتا رووســییەكەی خۆی نادات 
كە كێشە بۆ هاوسەنگیی هێز لەنێوان ئەوروپییەكان 
و رووســیا دروســتبكات. بەڵام پرێس كۆنفرانســە 
هاوبەشــەكەی ترەمپ و پوتیــن هەموو بەڵێنەكانی 
پــووچ كــردەوە. بۆیــەش دیپلۆماتێكــی ئەوروپی 
بە )واشــنتن پۆســت( دەڵێ: "راوێــژكارەكان هیچ 

كۆنترۆڵێكیان بەسەر واقیعی كۆشكی سپیدا نییە".

ئێران و عێراقدا، ئەو وڵاتە فرۆشــیارێكی سەرەكیی 
چــەك بوو بە ئێران، هەر ئەو پەیوەندییەش بوو بە 
بناغەیەك بۆ ئەوەی لە دوو دەیەی دواتریشــدا چین 
هاوبەشــێكی سەرەكیی دارایی، سیاسی، سەربازیی 

ئێران بێت.
ســزا ئەتۆمییەكانی ئەمریــكا و هاوپەیمانەكانی 
لــەدژی ئێران لە ناوەڕاســتی دەیــەی یەكەمی دوو 
هەزارەكانەوە دەستیپێكرد. ئەوكات چین هاوبەشی 
سەرەكیی بازرگانی و ئابووریی ئێران بوو، توانی ئەو 

سزایانە لەسەر ئێران سووك بكات.
 دینــا ئیســفەندیاری، لێكۆڵــەر لــە ناوەنــدی 
لێكۆڵینــەوەی ســتراتیژی و نێودەوڵەتی و ئادریان 
تەباتەبایــی، لێكۆڵەر لە ناوەندی ئاسایشــی نوێی 
ئەمریكا، لە وتارێكی هاوبەشــدا لە گۆڤاری )فۆرین 

و لــە كۆبوونــەوەی كابینــەی حكومەتــدا، ترەمپ 
رایگەیانــد لێدوانەكەی لەبــارەی دەســتتێوەردانی 
رووسیا لە هەڵبژاردنەكانی 2016ی ئەمریكا بۆ "هەڵە 
خوێندنەوە"ی بڕگەكە دەگەڕێتەوە و مەبەستی ئەو 
ئەوە بووە "هیچ هۆكارێك نابینم رووســیا دەســتی 
لە هەڵبژاردنــەكان وەرنەدابێ". لەكاتێكدا لە پرێس 
كۆنفرانســەكەی هیلســینكیدا ترەمپ گوتی: "هیچ 
هۆكارێك نابینم رووســیا دەستی لە هەڵبژاردنەكان 

وەردابێ".

 چارەنووسی سووریا
لــە رۆژانی پێــش كۆبوونەوەكەی هیلســینكی، 
راوێژكارە ســەربازی و ئەمنییەكانی كۆشــكی سپی 
هەوڵی زۆریان دابوو قەیرانی ســووریا، چارەنووسی 
هێزە ئێرانییەكان و حیزبوڵڵای لوبنانی و چارەنووسی 
هێزەكانی ئەمریكا لە سووریا بەشێك لە ئەجێندای 
كۆبوونەوە دوو كاژێرییەكەی ترەمپ و پوتین نەبێ، 
كە جگە لە دوو وەرگێڕی ئەمریكی و رووســی هیچ 
كەسێكی دیكە هاوڕێیەتی دوو سەرۆكەكەی نەدەكرد.
بەرپرســێكی كۆشكی سپی بە ماڵپەڕی )دەیلی 

و كڕیارێكی سەرەكیی نەوتی ئێرانیشە.
دوای رێككەوتنــە ئەتۆمییەكــەی 2015، تاران 
پەیوەندییەكانــی  بــوو دەرگای  زۆری  پەلەیەكــی 
لەگــەڵ ئەوروپا بكاتــەوە و ئابوورییەكــەی هێندە 
وابەستەی چین نەبێ، چونكە ئێرانییەكان دەیانزانی 
پەیوەندیــی ئاوها بەرفراوان لەگەڵ چین زیانیشــی 
هەیــە، بەتایبەتیش ئەگەر پەیوەندییەكان بۆ ئێران 
ناچاری بن. كێشــەی ئێرانییەكان تەنیا ئەوە نەبوو 
كاڵاكانی چین لــەڕووی كواڵیتییەوە خراپن، بەڵكو 
كاڵای چینــی بەرهەمی نێوخۆیی كــەم كردبووەوە، 
هەلی كاری ئێرانی بەشێوەیەكی بەرچاو دابەزاندبوو، 
لە ژمارەیەكی زۆری پڕۆژەكانیشــدا كرێكاری چینی 
شــوێنی ئەندازیار و شــارەزا و كرێــكاری ئێرانییان 

گرتبووەوە.

دوور لــە ژووری كۆبوونــەوە سیاســییەكان، 
فەرماندەكانی هێزەكانی ئەمریكا لە ســووریا بە 
)واشــنتن پۆســت(ی ئەمریكییــان راگەیاندووە 
تاوەكــو ئێســتا هیــچ رێنماییەكــی نوێیــان بۆ 
نەهاتــووە، هەرچەنــد حكومەتی رووســیا باس 
لــەوە دەكات دوای كۆبوونەوەكەی نێوان ترەمپ 
و پوتیــن هاوكارییە ســەربازییەكان لە ســووریا 
زیاتر دەبن و تەنانەت ئۆپەراســیۆنی هاوبەشــی 
بەرەنگاربوونەوەی تیرۆر لەســەر خاكی سووریا 

دەكەن.

 پوتین دێتە  ئەمریكا؟
لــە  ســپی  كۆشــكی  پێنجشــەممە  رۆژی 
بەیاننامەیەكدا رایگەیاند ترەمپ بەنیازە لە وەرزی 

پاییزدا پوتین بانگهێشتی ئەمریكا بكات. 
ئیــدارەی  لەكاتێكدایــە  بەیاننامەیــە  ئــەم 
واشــنتن تاوەكو ئێســتاش نەیتوانیــوە هەموو 
وردەكارییەكانــی كۆبوونــەوە دوو قۆڵییەكــە و 
هەڵەكانی پرێس كۆنفرانســەكە بۆ رای گشــتی 

ئەمریكا بخاتەڕوو. 

پشــتی تێنەكات. لەبەر ئــەوەی ژمارەیەكی زۆر لە 
كۆمپانیا چینییەكان نەك هەر درێژە بە كارەكانیان 
لە ئێران دەدەن، بەڵكو ئامادەییشــیان دەربڕیوە بۆ 
ئەوەی شوێنی ئەو كۆمپانیا ئەوروپییانە بگرنەوە كە 
بەنیــازن پڕۆژەكانیان لە ئێران جێبهێڵن. جیا لەمە 
سیستەمی ئابووریی چین زۆر كراوەتر مامەڵە لەگەڵ 
وەرگرتنی هەقدەســتدا دەكات و لە رابردوودا كاریان 
بــە میكانیزمــی كاڵا بەرامبەر بە كاڵا كــردووە، لە 
سەرووی هەموو ئەمانەشەوە چین دەیەوێ كاركردن 
بــە دۆلاری ئەمریكی لەگەڵ هەندێك لە وڵاتان كەم 
بكاتەوە و لەبری ئەوە كار بە یوانی چینی بكات، لەو 
رێگەیەشەوە خۆی لەو سزایانە دەپارێزێ كە ئەمریكا 

لەسەر بازرگانیكردن بە دۆلار لەگەڵ ئێرانی داناوە.
دەرچوونی ئەمریكا لــە رێككەوتنە ئەتۆمییەكە 
و بێدەســەڵاتیی ئەوروپییەكان لە قایلكردنی ئێران 
بە مانەوە لە رێككەوتنەكــەدا، بووەتە هۆی ئەوەی 
چین رۆڵێكی سەرەكی لەسەر ئاستی نێودەوڵەتیش 
هەبــێ. چین رۆڵی ســەرەكی لــە دیزاینكردنەوەی 
ریاكتــۆری ئەتۆمی ئەراكــدا دەبێ و بڕیارە لە چەند 
ســاڵی داهاتــوودا دوو ریاكتــۆری ئەتۆمی دیكە بۆ 
ئێران تەواو بكات. بەو پێیەش چین لەلایەكەوە رۆڵی 
بنیاتنەرەوەی دامەزراوە ئەتۆمییەكانی ئێرانی دەبێ 
و لەلایەكی دیكەشەوە وەكو چاودێرێكی ئەنجوومەنی 
لــە چالاكییــە ئەتۆمییەكانــی  ئاســایش ئــاگای 
ئێــران دەبــێ، بەمەش پێگــەی دیپلۆماتیكی چین 
بەشــێوەیەكی بەرچاو لەناوچەكە و لەســەر ئاستی 

كۆمەڵگای نێودەوڵەتی بەرز دەبێتەوە.
لەكاتێكدا دانوستاندنەكانی ئێران لەگەڵ یەكێتیی 
ئەوروپا بۆ درێژەپێدانــی پەیوەندییە ئابوورییەكان 
بەردەوامە، ئێرانییەكان دەزانن چین تاكە هاوبەشــە 
كــە بتوانن وەكــو دەرگایەكی بازرگانــی و ئابووری 
پشــتی پــێ ببەســتن، لەبــەر ئــەوەی حكومەتە 
ئەوروپییــەكان نەیانتوانیــوە پاكێجێكــی گونجــاو 
پێشــكەش بە ئێران بكــەن. ئەگەر چیــن دەرگای 
پەیوەندییــە بازرگانییەكانــی لــە ئێــران دانەخات، 
ئەوە چــاوەڕێ ناكرێ لە داهاتوویەكی نزیكدا ئێران 
رازی بێ جارێكی دیكە دانوســتاندن لەسەر بەرنامە 

ئەتۆمییەكەی بكات. 

ترەمپ بە قسەی راوێژكارەكانی نەكرد و لەگەڵ پوتین باسی قەیرانی سووریای كرد

كۆمپانیا چینییەكان شوێنی ئەو كۆمپانیا ئەوروپیانە دەگرنەوە كە ئێرانیان جێهێشتووە

گوێی بە ئامۆژگاریی راوێژكارەكانی نەدا

ترەمپ دۆڕاوی كۆبوونەوەكەی 
هیلسینكی دەرچوو

پێشتریش بە هانای ئێرانەوە هاتووە

چین كاریگەریی سزا 
ئەتۆمییەكان لەسەر ئێران سووك دەكات

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

بەپێــی ئــەو زانیارییــە زانســتیانەی دەربارەی 
ئــاو لەســەر گــۆی زەوی دەخرێنــە روو، ئــاو 
لــەم  بــەڵام  پێكدێنــێ.  زەوی  رووی  70%ی 
خواردنــەوە  بــۆ  3%ی  لــە  كەمتــر  رێژەیــە 
دەشــێت، ئــەوی دیكــەی ئــاوی ســوێری دەریــا 
بــۆ  كــە  كەمــەی  رێــژە  ئــەو  زەریاكانــە.  و 
خواردنــەوە و پێداویســتییەكانی تــری ژیانــی 
رۆژانــەی مــرۆڤ دەگونجێــت، بەهــۆی زۆربوونــی 
ژمــارەی دانیشــتووان لەســەر گــۆی زەوی و، 
و  گەرمــا  پلەكانــی  بەرزبوونــەوەی  بەهــۆی 
گەرمبوونــی زەوی، ئێســتا هەڕەشــەی لەســەرە. 
ــە  ــەن ل ــبینی دەك ــتییەكان پێش ــدە زانس ناوەن

چەنــد دەیــەی داهاتــوودا بەهــۆی كەمبوونــەوە و 
نەمانــی ئــاوی خواردنــەوە، بەشــێكی مرۆڤایەتی 
بكەوێتــە بــەردەم هەڕەشــەی لەناوچوونــەوە. 
مەبەســتی مــن لــەم وتارە قســەكردنە لەســەر 
عێراق و هەرێمی كوردســتان و ئەو هەڕەشــانەی 
لــە داهاتوویەكــی نزیكــدا بەهــۆی ئــاو رووبەڕووی 
توێژینــەوەی  بەپێــی  دەبنــەوە.  كوردســتان 
كۆمســیۆنەكانی  و  زانســتییەكان  ناوەنــدە 
ســەر بــە نەتەوەیەكگرتــووەكان، عێــراق بــە 
یەكێــك لــەو وڵاتانــە دادەنرێــت كــە هەڕەشــەی 
كەمبوونەوەی ســەرچاوەكانی ئــاوی خواردنەوەی 
بەشــی  ئــەوەی  بەهــۆی  ئەویــش  لەســەرە، 

زۆری ســەرچاوەكانی لــە ئێــران و توركیــان، 
ئێســتاش ئــەو دوو وڵاتــە پلانــی گلدانــەوەی 
ئاویــان خســتووەتە بــواری جێبەجێكردنــەوە، 
بۆیــە چــاوەڕوان دەكرێــت لــە چەنــد ســاڵی 
داهاتــوودا بەشــێكی زۆری ناوچەكانی ناوەڕاســت 
ــرۆڤ  ــی م ــە كەڵكــی ژیان ــراق ب و خــوارووی عێ

ــن.  نەمێن
هەرچەنــدە سروشــتی كوردســتان جیــاوازە لە 
بەشــەكانی تری عێراق و بە قســەی شــارەزایانی 
ئــەو بــوارە، ئــەو مەترســیانەی لەســەر عێراقــن، 
هەمــان كاریگەرییــان لەســەر كوردســتان نابێت. 
بــەڵام كوردســتان چ بەهــۆی سروشــتەكەی و چ 
بەهــۆی مەیلــی عێراقیانــەی گوتــاری بەشــێك لە 
هێــزە سیاســییەكانییەوە، لــە داهاتــوودا دەبێتــە 
خاڵێكــی جێــی ســەرنج بــۆ عەرەبــە تینووەكانی 
ــەوە  ــەو هۆی ــراق، ب ــوارووی عێ ــت و خ ناوەڕاس
ــی دانیشــتووانی  ــە كۆمەڵ ــی كۆچــی ب چاوەڕوان

ئــەو ناوچانــە دەكرێــت بــۆ كوردســتان.
كوردســتانیش خاوەنــی رووبار و ســەرچاوەی 
ئــاوی تایبــەت بەخــۆی نییــە و هاوشــێوەی 
بەشــەكانی تــری عێــراق ســەرچاوەكانی لــە 
بۆیــە  خۆیــەوەن،  ســنوورەكانی  دەرەوەی 
دەرەكــی  هەڕەشــەی  هەمــان  رووبــەڕووی 
لــە  كوردســتان  ئــەوەی  بــەڵام  دەبێتــەوە. 
و  جیادەكاتــەوە  عێــراق  تــری  بەشــەكانی 
ــەوەی بــۆ داهاتوویەكــی دوورتــر  یارمەتیــدەرە ل
بمێنێتــەوە،  ژیــان  شــوێنی  وەك  بتوانــێ 
سروشــتەكەیەتی كــە رێــژەی بارانــی پێویســتی 
لــێ دەبارێــت. بــەڵام ئــەوەی وەك مەترســییەك 
لەلایــەك  هەیــە،  ناوچەیــەش  ئــەم  لەســەر 
لەگــەڵ  مامەڵەكردنــە  و  بەكاربــردن  خــراپ 
ســەرچاوەكانی ئــاو، هەروەها ســوودوەرنەگرتنی 

پێویســت لەئــاوی بــاران و لەلایەكــی تریشــەوە 
مەترســی ئــەو كۆچــە بەكۆمەڵــەی عەرەبــە 
دانیشــتووان  ژمــارەی  دەكات  وا  تینــووەكان 
ــە  ــاوەی هەی ــەو ئ ــەوە و ئ ــگار زۆر بەرزبێت ئێج

بەشــی خواردنــەوە نــەكات.
لــە  جــۆر  ســێ  خاوەنــی  كوردســتان   
ســەرچاوەی ئــاوی خاوێنــە كە بــۆ بەردەوامیدان 
ــاوی  ــی مــرۆڤ پێویســتن، ئەوانیــش ئ ــە ژیان ب
ــاوەی  ــەو ئ ــەر زەوی و ئ ــاوی س ــر زەوی، ئ ژێ
بەهــۆی بەفــر و بارانــەوە دەســتەبەر دەبــێ. 
بــەڵام هەرسێكیشــیان پەیوەســتن بەیەكــەوە 
نەكرێــت  لەگــەڵ  مامەڵەیــان  باشــی  بــە  و 
بــەرەو كەمبوونــەوە دەچــن. ســەرچاوەكانی 
ــەن كــە  ــەو جۆگــە و زێیان ــاوی ســەر زەوی ئ ئ
دەڕژێنــە نــاو هەرێمــی كوردســتانەوە و ئێســتا 
دەســت بــە گلدانەوەیــان كــراوە. لەبــەر هــۆكارە 
گشــتییەكانی وەك گەرمبوونــی زەوی و بەهــۆی 
ــت، ئاســتی  ــە خــراپ بەكاردەبرێ ئەوەشــەوە ك
ئــاوی ژێــر زەوی زۆر دابەزیــوە. رێــژەی بارانیش 
پەیوەســتە بە رێژەی ســەوزایی ســەر زەوییەوە، 
خــاك و سروشــتی كوردســتان بــە جۆرێكــە 
ئاســان ســەوز دەكرێــت، بەتایبــەت ئێســتا داری 
جۆراوجــۆر پەیدابــوون كــە پێویســتیان بە ئاوی 
كــەم هەیــە تــا چەنــد ســاڵێك و دواتریــش بەبێ 
ــەوەی  ــۆ ئ ــەوە. ب ــەوزی دەمێنن ــە س ــاودان ب ئ
كوردســتان بارانــی زۆری لــێ ببارێت، پێویســتە 

ســەوز بكرێــت.
كەواتــا هەرێمی كوردســتانیش چاوەڕوانكراوە 
ــە  ــەر ل ــی هەڕەشــەلێكراو ئەگ ــە ناوچەیەك ببێت
ئێســتاوە پلانــی ورد دانەنرێــت بــۆ چۆنێتــی 
ئــاوەی  رێــژە  ئــەو  لەگــەڵ  مامەڵەكــردن 
لەبەردەســتێتی. دەبێــت حكومەت بــە وردی بیر 

لــە دۆزینــەوەی چارەســەر بكاتــەوە، رێگاكانــی 
كــەم بەكاربــردن و بەفیڕۆنەدانــی ئــاوی شــیرین 
بــە  یەكــەم  بەپلــەی  ئەمــەش  بگرێتەبــەر. 
بەرزكردنــەوەی ئاســتی هۆشــیاریی بەكاربردنــی 
ئــاو و رێوشــوێنی ئیــداری دەبێــت لــە پێدانــی 
ــۆ  ــاوەی ب ــەو ئ ــتان ئ ــە كوردس ــتا ل ــاو. ئێس ئ
ــە  ــە ك ــەو ئاوەی ــان ئ ــەوە دەشــێ، هەم خواردن
بــۆ تەوالێــت و شووشــتن و ئاودانــی باخچــە و 
بیناســازی و كارگــەی بلــۆك و پیشەســازییەكان 
و تەنانــەت لــە پرۆســەی دەرهێنانــی نەوتیشــدا 
ــەی  ــە بەپل ــت. ئەم ــاوە بەكاردەبرێ ــەو ئ ــەر ئ ه
یەكــەم هەڕەشــەیە لەســەر كەمبوونــەوەی ئــاو 
لــە كوردســتان. لــە وڵاتــە پێشــكەوتووەكان 
سیاســەتی چەندجــار بەكاربردنــەوە پەیــڕەو 
ــەوە  ــۆ خواردن ــاوی ســازگار تەنهــا ب دەكــەن. ئ
شــارەكان  ئــاوەڕۆی  ئــاوی  بەكاردەبــەن، 
ــەی  ــە رێگ ــە و ل ــی باخچ ــۆ ئاودان ــون ب دەپاڵێ
گەرمكردنــەوە بــۆ شووشــتن و پێداویســتی نــاو 

ــەوە. ــەكاری دەبەن ــازی ب ــە پیشەس ــاڵ و ل م
دەبێــت كوردســتان بیــر لــەوە بكاتــەوە ئــەو 
ئــاوەی هەیەتــی و دەســتی دەكەوێــت بیپارێزێت 
و هــەوڵ بــدات ســەرچاوەكانی ئاویــش زیــاد 
بــكات. بێگومــان ئــەو هێــز و كاریگەرییــەی 
نییــە رێ لــە وڵاتانــی دراوســێ بگرێــت تــا 
ســەرچاوەكانی ئــاو گل نەدەنــەوە. ئــەی كەواتــا 
چــۆن بتوانــێ ئــاو زیــاد بــكات؟ دەبێــت پشــت 
بــە دوو ســەرچاوەكەی تــر ببەســتێ: ئــاوی 
ژێــر زەوی و بــاران. بــە گلدانــەوەی ئــاوی 
بــاران ئــاوی ژێــر زەویــش زیــاد دەكات. دەبێــت 
ــیو و  ــەم و ش ــە چ ــاران ب ــاوی ب ــت ئ نەهێڵدرێ
ــەر زەوی و  ــووی لەس ــڕوات و هەم ــدا ب دۆڵەكان

ــەوە.  ــر زەوی گلبدرێت ژێ

دەتوانرێــت  هــەن  رێگەیــەك  چەنــد 
بەهۆیانــەوە رێ لــەوە بگیرێــت ئــاوی بــاران 
بەفیــڕۆ بــڕوات. یەكــەم لــە رێگــەی كێڵانــی 
زەوییــەوە، هــەر زەوییــەك كێڵــدرا ناهێڵت ئاوی 
بــاران بەســەریدا بــڕوات و دەیباتەوە ژێــر زەوی. 
كەواتــا پێویســتە حكومــەت هانــی جووتیــار 
بــدات زەوییــەكان و ئــەو گــرد و تەپۆڵكانــەش 
ــە  ــڕادەگات. دووەم ل ــتیان پێ ــە دەس ــن ك بكێڵ
رێگــەی دروســتكردنی بەنــداوەوە، بێگومــان 
ــارەی  ــێ ژم ــەت ناتوان ــە دۆخێكــی وادا حكوم ل
بــەڵام  بــكات،  دروســت  بەنــداو  پێویســتی 
ــی گوندنشــینانەوە  ــە رێگــەی هاندان ــت ل دەكرێ
ــە  ــارە( ل ــی )شــۆفڵ و حەف ــۆی دابینكردن بەه
ســنووری هــەر گوندێكــدا بەنــداوی بچــووك 
دروســت بكرێــت. رێگــەی ســێیەم بــۆ ئــەو 
ــداو  ــۆ بەن ــە ب ــە ن ــەی ك ــیو و دۆڵ و ناوچان ش
و نــە بــۆ كێــان دەگونجێــن، رێگــەی بڕیــن یــان 
چاڵكردنــە، تــا بەهۆیــەوە رێ لــە رۆیشــتنی ئــاو 
بگیرێــت و یارمەتیــدەر بێــت لــەوەی ئــاوی باران 
بچێتــەوە ژێــر زەوی. ئەمــەش بــە تێچوویەكــی 
پەیوەندیــدارەكان  وەزارەتــە  دەكرێــت،  كــەم 
ــەر ناوچەیــەك چەنــد  ــە ه حەفارەیــان زۆرە ل
حەفارەیــەك دابیــن بكرێــت و لەنــاو هــەر چــەم 
و شــیو و دۆڵێكــدا زنجیرەیــەك چــاڵ لێبدرێــت.
ــەڵام  ــاكارن، ب ــی س ــد رێگەیەك ــە چەن ئەمان
ــاوەی وەك  ــژە ئ ــەو رێ ــەوەی ئ ــدەرن ل یارمەتی
بدرێتــەوە  گل  زەوی  لەســەر  دەڕوات،  لافــاو 
كــە  زەوی،  ژێــر  بڕواتــەوە  بەشێكیشــی  و 
بەهۆیــەوە كوردســتان وەك شــوێنێكی گونجــاو 
ــا  ــە ئای ــەوە. پرســیار ئەوەی ــان دەمێنێت ــۆ ژی ب
ــدەی  ــە ئاین ــر ل ــۆرە بی ــەو ج ــەڵاتداران ب دەس

كوردســتان دەكەنــەوە؟

شــێركۆی هــه‌ژار، كــه‌ كــوڕی ئه‌دیبــی ناســراوی 
كــورد هــه‌ژار موكریانییــه‌، لــه‌ به‌رگــی دووه‌مــی 
ده‌وروبــه‌ری''دا  و  مــرۆڤ  ''هــه‌ژاری  كتێبــی 
ــی  ــه‌راوردی باوك ــه‌ ب ــه‌رنجڕاكێش ل ــی س تێبینییه‌ك
ئــه‌و  ده‌گێڕێتــه‌وه‌.  موكریانــی  هێمــن  و  خــۆی 
پێیوایــه‌ هێمنــی شــاعیر پیاوێكــی خانــه‌دان و 
ــووه‌، به‌شــێوه‌یه‌ك كــه‌  خــاوه‌ن عیززه‌تــی نه‌فــس ب
له‌وپــه‌ڕی هــه‌ژاری و لێوبه‌باریشــدا‌، هێشــتا خه‌ونــی 
به‌رزتــری  شــێوازێكی  و  خۆشــتر  به‌دنیایه‌كــی 
ــی  ــه‌ژار موكریان ــه‌ردا، ه ــوه‌. له‌به‌رامب ــه‌وه‌‌ بینی ژیان
چێــژی لــه‌وه‌ بینیــوه‌ كــه‌ خــۆی بــه‌ كڵــۆڵ و هــه‌ژار 
له‌قه‌ڵــه‌م بــدا. به‌گوێــره‌ی لێكدانــه‌وه‌ی شــێركۆی 
كــوڕی مامۆســتا هــه‌ژار، ئــه‌م هــه‌ژاری و كڵۆڵییــه‌ی 
بــووه‌، هه‌میشــه‌  کــە وێــردی ســه‌رزاری هــه‌ژار 
نه‌بــووه‌،  ئــه‌و  ژیانــی  واقیعــی  ڕه‌نگدانــه‌وه‌ی 
ــۆ  ــووه‌ ب ــه‌ ب ــی زانایان ــه‌وه‌ هه‌وڵێك ــو كڕووزان به‌ڵك
ــی  ــكرد )به‌تایبه‌ت ــی ده‌س ــتكردنی فه‌زیله‌تێك دروس
هــه‌ژار  شــێركۆی  كوردایه‌تیــدا(.  لــه ‌گۆڕه‌پانــی 
ــه‌ڕی  ــاعیر له‌وپ ــی ش ــه‌ر هێمن ــێ؛ ئه‌گ ــه‌وێ بڵ ده‌ی
هه‌ژاریشــدا چێــژی لــه‌ خه‌ونبینیــن بــه‌ ژیانێكــی 
بــه‌  ئــه‌وا  بینیــوه‌،  خانه‌دانانــه‌وه‌‌  و  خــۆش 
چێــژی  بــه ‌ته‌بیعــه‌ت-   – هــه‌ژار  پێچه‌وانــه‌وه‌، 
ــه‌م  ــاره‌ ئ ــه‌ت، وا دی ــوه‌! هه‌ڵب ــه‌وه‌‌ بینی ــه‌ كڕووزان ل
خه‌ســڵه‌ته‌ی هــه‌ژار بناوانێكیشــی ده‌چێتــه‌وه‌ ســه‌ر‌ 
ــه‌و. ئاخــر – دیســان،  ــووری''ی ئ '''هۆشــیاریی ئاب
شــێركۆی كــوڕی گوته‌نــی – ''هــه‌ژار لــه‌ مه‌ســه‌له‌ی 

پــاره‌دا زۆر زیــره‌ك بــوو‌''! 

مــن نازانــم ئــه‌و بــه‌راورده‌ی نێوان''هــه‌ژار'' و 
''هێمــن'' ســه‌بارت بــه‌ ماڵــی دنیــا و، هه‌روه‌هــا 
ئــه‌و هه‌ڵســه‌نگاندنه‌ی شــێركۆی هــه‌ژار بــۆ هێمنــی 
شــاعیر و له‌ویــش زیاتــر بــۆ هــه‌ژار موكریانــی، 
ــه‌ر وای  ــه‌ڵام ئه‌گ ــن‌، ب ــان نی ــن‌ ی ــده‌ مووقڵێش چه‌ن
دانێیــن ئــه‌و لێكدانه‌وه‌یــه‌ی ســه‌ره‌وه‌ ســه‌باره‌ت بــه‌ 
ته‌بیعه‌تــی – شــێركۆ گوته‌نــی، ''پێداهه‌ڵگوتــن 
ــی  ــه‌ژار‌ له‌جێ ــتا ه ــتپانكردنه‌وه‌''- ی مامۆس و ده‌س
ــه‌ ده‌م و  ــك ل ــه‌س بڕێ ــه‌ر ك ــه‌وا ه ــت، ئ ــدا بێ خۆی
ڕاوێــژی سیاســییه‌ ده‌ستڕۆیشــتووه‌كانی كوردســتان 
لــه‌ كاتــی دیــداری نوێنــه‌ری وڵاتانی به‌هێــز‌ ڕابمێنێ، 
ــی،  ــكا هــه‌ژاری موكریان ڕه‌نگــه‌ هــه‌ر زوو هه‌ســت ب
نییــه‌!  كوێــر  وه‌جاغــی  پێوه‌ندییه‌شــدا،  لــه‌م 
هه‌ڵبــه‌ت، مــن ده‌زانــم بــه‌راوردی مامۆســتا هــه‌ژاری 
ــێكی  ــم وه‌ك قیاس ــییه‌كانی هه‌رێ ــزان و سیاس زمان
''مــع الفــارق'' دێتــه‌ به‌رچــاو، ئاخــر هــه‌ژاری وه‌رگێــڕ 
و زمانــزان لــه‌ كــوێ و ئــه‌و سیاســییانه‌ی یــه‌ك لــه‌ 
یه‌كتــر، له‌بــواری زمانــی كوردیــدا كۆڵه‌وارتــرن، 
لــه‌ كــوێ! به‌وه‌شــه‌وه‌، پێموایــه‌ ئــه‌و دیمه‌نــه‌ی 
هــه‌ژار  ئابووریــی''  ''ئه‌خلاقیاتــی  بــه‌  ســه‌باره‌ت 
و حیكمه‌تــی كڕووزانــه‌وه‌ – لــه ‌زمــان شــێركۆی 
بــۆ  بــێ‌  بــاش  ده‌ســتاوێژێكی   - كوڕییــه‌وه‌ 
به‌بــڕوای  ئاكارێكــی،  ســه‌رپێیی  وه‌ردانه‌وه‌یه‌كــی 
مــن، دزێــو كــه ‌بووەتــه‌ خــووی ده‌یــان ســاڵه‌ی 

كــورده‌كان. مه‌ســه‌له‌كه‌ چییــه‌؟ سیاســییه‌ 
ــه‌م ســاڵانه‌ی  ــداری ئ ــی دی ــه‌ هه‌واڵ ــه‌ت ل ــا ق ئای
له‌گــه‌ڵ  هه‌رێــم  باڵاكانــی  سیاســییه‌  ڕابــردووی 

ــە پاراســتنی  ــە، بۆی ــاو ســەرچاوەی ژیان ئ
هــەم دەوڵــەت وهــەم  ئەرکــی هەمووانــە، 

هاووڵاتیانیــش.
ــۆ   هەرێمــی کوردســتان ـ کــە ســوپاس ب
خــواـ دەوڵەمەنــدە بــەم ســامانە ســتراتیجیە 
ــت  ــو پێویس ــەوە نەوەک ــتییە ، بەداخ سروش

بایەخــی  و  گرنگــی  دەســەڵاتەوە  لەلایــەن 
پێــدراوە، نــە هاووڵاتیانیــش وەکــو پێویســت 
پارێــزگاری لــەم ســامانە مەزنــە دەکــەن و 

ــن. ــی دەزان نرخ
لــە  بــاش  بەشــێکی  کــە  ئاشکراشــە 
وڵاتانــی  لــە  ئێمــە  ئــاوی  ســەرچاوەکانی 

ڕامــاون؟  ڕۆژئاواییــه‌كان  وڵاتــه‌  كاربه‌ده‌ســتی 
ــه‌ی  ــه‌ قس ــت ل ــه‌ دوو ش ــن، پێموانیی ــه‌ر ڕاماب ئه‌گ
ئــه‌م سیاســیانه‌ی ئێمــه‌دا، له‌په‌ســتا، ســه‌رنجی 
كــه‌  ئــه‌وه‌ی  ''سپاســی  یه‌كــه‌م،  ڕانه‌كێشــابن: 
ئێمــه‌وه‌  گه‌لــی  به‌هانــای  ته‌نگانــه‌دا‌  لــه ‌ڕۆژی 
هاتــوون'' و دووه‌م ''داوای یارمه‌تیــی زیاتــر یــان 
گه‌له‌كه‌مــان‌''.  یارمه‌تیدانــی  لــه‌  به‌رده‌وامبــوون 
كردبــێ  وای  بــه‌رده‌وام  دووپاتبوونــه‌وه‌ی  ڕه‌نگــه‌ 
ــره‌  ــدا، ئاســایی و بگ ــه‌م كاره‌‌ له‌به‌رچــاوی زۆرمان ئ
ــه‌روا  ــێ. ڕه‌نگــه‌ سیاســییه‌كانیش ه باشــیش بنوێن
بڕوانــن: ڕه‌نگــه‌ ئه‌مــه‌ نــاو بنێــن ئه‌مه‌گناســی 
و ئــه‌وه‌ی كــه‌ گۆیــا ئــه‌وان چاكــه‌ی دۆســتانیان 
له‌به‌رچــاو ون نابــێ! بــه‌ڵام ئایــا ئه‌مــه‌ ڕاســته‌؟

و  هــه‌ژاری  نــه‌  كێشــه‌كه‌  مــن  به‌بــڕوای   
ــی  لێقه‌وماویــی كــورده‌، نــه‌ به‌وه‌فایــی و قه‌درزانی
ئــه‌م حاكمانــه‌ی وڵاتــی ئێمــه‌. كێشــه‌كه‌ هــه‌ر ئــه‌و 
شــته‌یه‌ كــه‌ شــێركۆی هــه‌ژار لــه‌ ته‌بیعه‌تــی باوكــی 
خۆیــدا بینیویه‌تــی، بــه‌ڵام ڕه‌نگــه‌ ســه‌رنجی نه‌دابــێ 
كــه‌ ئه‌مــه‌ هــه‌ر ''ده‌ردی هــه‌ژار'' نییــه‌ و ''دیــارده‌ی 
ــه‌م باســه‌ وردببینــه‌وه‌.  ــا بڕێــك ل ــه‌! ب ــه‌'' ی هه‌ژاران
ئایــا ئه‌وانــه‌ی چاكه‌یــان له‌گــه‌ڵ گه‌لــی ئێمــه‌ 
ــا ئێمــه‌  ــووه‌؟ ئای ــه‌وه‌‌ ب ــه‌ چاكه‌خوازییان كــردووه‌، ل
هه‌یــن،  ئه‌گــه‌ر  ئه‌وانیــن؟  چاكــه‌ی  قه‌رزاربــاری 
ــییه‌كانمان  ــانی سیاس ــه‌ی ش ــن؟ ك ــه‌ی قه‌رزاری تاك
له‌ژێــر بــاری ئــه‌م قــه‌رزه‌‌دا ڕاســت ده‌بێتــه‌وه‌؟! 
''ئــه‌وان''  هــه‌ر  ئایــا  گرینگتــر؛  له‌هه‌مووشــی 
چاكه‌یــان له‌گــه‌ڵ ''ئێمــه‌'' كــردووه‌؟ ئــه‌ی بــۆ كــه‌س 
باســی چاكــه‌ی ''ئێمــه‌'' له‌گــه‌ڵ ''ئــه‌وان'' نــاكات؟! 
خــۆ ئــه‌وه‌ ڕاســته‌ كــه‌ هێندێــك كــه‌س هــه‌ر 
ــان  ــتووه‌ )ی ــان خۆشویس ــان ئێمه‌ی ــری خۆی به‌خێ
هاتبێتــه‌وه‌(.  پێمانــدا  به‌زه‌ییــان  هــه‌ر  ڕه‌نگــه‌ 
بێرنــارد  میتــه‌ران،  مــادام  وه‌ك  خێرخوازانــی 
كۆشــنێر؛ ڕۆژنامه‌نووســانی وه‌ك كریــس كۆچێــرا 
یــان لێكۆڵــه‌ره‌وه‌ی وه‌ك ڤــان بڕۆنســێن و كۆیڤونێــن 
ــی  ــۆ گه‌ل ــاد.، هــه‌ر یــه‌ك به‌هۆیــه‌ك ســۆزیان ب و ت
ئێمــه‌ جــووڵاوه‌ و چاكه‌شــیان له‌گــه‌ڵ كردوویــن. 
ــوازێ  ــی وا ده‌خ ــه‌ره‌تاییترین پرێنســیپی ئه‌خلاق س
ئێمــه‌ ئه‌مه‌گناســی ئــه‌م جــۆره‌ مرۆڤانــه‌ بیــن، 
ــۆ چاكــه‌ی  ــا ده‌كــرێ هه‌ڵســه‌نگاندنمان ب ــه‌ڵام ئای ب
كام  بێــت؟  شــێوه‌یه‌  بــه‌م  هــه‌ر  ده‌وڵه‌تانیــش 
ئێمــه‌  گه‌شــی  له‌به‌رچــاوی  ته‌نیــا  ده‌وڵه‌تــه‌ 

سه‌رئێشــه‌ی بۆخــۆی دروســت كــردووه‌؟ 
پرســی  سیاســه‌ت  ســه‌ره‌تایی  بنه‌مایه‌كــی 
بــه‌ر  سیاســییه‌كان،  پێوه‌ندییــه‌  به‌رژه‌وه‌ندییــه‌. 

به‌رژه‌وه‌ندییــه‌  له‌ســه‌ربنه‌مای  لــه ‌هه‌رشــتێك، 
هاوبه‌شــه‌كان پێكدێــن. كــورد هه‌رگیــز به‌قــه‌ده‌ر 
ــه‌  ــه‌ی ل ــووه‌، ئ ــا نه‌ب ســاڵی 1988 بێكــه‌س و ته‌نی
ــه‌ دۆســته‌كانی كــورد‌؟ ئه‌گــه‌ر  ــوون ده‌وڵه‌ت كــوێ ب
كۆمــاری ئیســامیی ئێرانیــش لــه‌و كاتــه‌دا به‌هانــای 
كــوردی باشــووره‌وه‌ هــات، له‌ڕاســتیدا به‌رژه‌وه‌ندیــی 
بــوو.  له‌گۆڕێــدا  خــۆی  چه‌كداریــی  و  سیاســی 
بــوو.  دوژمنه‌كــه‌ی  دوژمنــی  باشــوور  كــوردی 
پاشــان ئێــران پێویســتی بــه‌ ڕســواكردنی ســه‌ددام 
ــوو. كۆمــاری ئیســامی  ــی ســه‌ددام هه‌ب و لایه‌نگران
ــوور  ــی باش ــی شۆڕش ــه‌ هاوكاری ــۆی ل ــی خ قازانج
ده‌چنییــه‌وه‌، وه‌كچــۆن شــای ئێرانیــش تــا نســكۆی 
شۆڕشــی ئه‌یلــوول قازانجــی لــه‌ هاوكاریــی ئــه‌و 
شۆڕشــه‌دا هه‌بــوو. كه‌واتــه‌ ئێــران بۆیــه‌ یارمه‌تیــی 
ــه‌ خزمه‌تــی  ــه‌و هاوكاریی باشــووری داوه‌، چونكــه‌ ئ
ئایــا  كــردووه‌.  خــۆی  به‌رژه‌وه‌ندییه‌كانــی  بــه‌ 
بۆنه‌یــه‌ك  هه‌مــوو  كــه‌  هه‌رێــم  سیاســییه‌كانی 
ــه‌ چــاوی  ــه‌وه‌ی چاكــه‌ی ئێــران ب ــۆ ئ ــه‌وه‌ ب ده‌قۆزن
ــی  ــه‌ت باس ــی ق ــه‌وه‌، بۆچ ــدا بده‌ن ــی خۆمان خه‌ڵك
ئــه‌وه‌ ناكــه‌ن كــه‌؛ ئــه‌ی بۆخۆمــان چــی مــاوه‌ 
ئێــران،  به‌رژه‌وه‌ندییه‌كانــی  بــه‌  خزمــه‌ت  بــۆ 

نه‌مانكردبــێ!
كاتێــك حكومه‌تــی ســه‌دام حســێن ڕووخــا، 
ــت  ــۆش، ده‌س ــۆش ب ــرد ''ب ــان ده‌ك ــك هاواری خه‌ڵ
ــی حكومه‌تــی ســه‌دام ســه‌ره‌تای  خــۆش!''. ڕووخان
چاخێكــی گه‌شــاوه‌ بــوو لــه‌ ئه‌زموونــی حوكمڕانیــی 
هه‌رێمــدا، چونكــه‌ ســێبه‌ری قورســی دوژمنێكــی 
دڕنــده‌ له‌ســه‌ر كوردســتان لاچــوو. بــه‌ڵام ئایــا 
بــه‌وه‌ ئێمــه‌ قه‌رزاربــاری ئه‌مریــكا بوویــن؟ ئــه‌ی 
هه‌مه‌لایه‌نــه‌ی  پشــتگیریی  كــورد  ئه‌گــه‌ر  باشــه‌ 
هه‌وڵــی  لــه‌  )هــه‌ر  نه‌كردایــه‌  ئه‌مریــكای 
یه‌كانگیركردنــی ئۆپۆزســیۆنی عێراقییــه‌وه‌ بگــره‌ 
تــا پشــتیوانی مه‌یدانیــی شــه‌ڕ(، ئۆپه‌راســیۆنی 
ڕاماڵینــی هێزه‌كانــی ســه‌ددام بــه‌و ئاســانییه‌ ســه‌ری 
ده‌گــرت؟! مه‌گــه‌ر ئێستاشــی له‌گــه‌ڵ بێــت، ته‌نیــا 
له‌هه‌مــوو  ئه‌مریكییــه‌كان،  بــۆ  ئــارام  دوورگــه‌ی 
عێــراق و زۆربــه‌ی ڕۆهه‌ڵاتــی ناڤینــدا هــه‌ر باشــووری 
ــه‌  ــه‌ ل ــۆی چیی ــه‌ ه ــه‌ی كه‌وات ــه‌؟‌ ئ كوردســتان نیی
جیاتــی ئــه‌وه‌ی هه‌مــوو جــارێ بایه‌خــی ســتراتیژیی 
بده‌ینــه‌وه‌‌،  بێگانه‌كانــدا  به‌چــاوی  كوردســتان 
ــردی ســه‌رزاری  ــه‌وان'' وێ ــه‌ی ''ئ ــا باســی چاك ته‌نی
كاتێكــدا،  لــه‌  ئــه‌وه‌  ئێمه‌یــه‌؟!  سیاســییه‌كانی 
زۆربــه‌ی جــاران، چاكــه‌ی ''ئــه‌وان'' یــان لێكه‌وتــه‌ی 
ــان  ــووه، ی ــه‌ ب ــووتری ئێم ــی پێش خزمه‌تكارییه‌كان

هاوئاڕاســته‌ی به‌رژه‌وه‌ندییــه‌ باڵاكانــی خۆیــان بووه‌.
لــه  ناهاوســه‌نگییه‌  ئــه‌م  نموونــه‌ی  دوا 
ــی  ــی هه‌رێم ــه‌رۆك وه‌زیران ــی س ــدا،‌‌‌ وته‌كان ‌ده‌ربڕین
ــی  ــی بنیاتنان ــی پاچ ــی لێدان ــه‌ كات ــتان، ل كوردس
كۆنســوڵگه‌ریی نوێــی وڵاتــه ‌یه‌كگرتــووه‌كان بــوو لــه‌ 
ــه‌دان  ــه‌ گه‌ش ــی ل ــكا باس ــۆزی ئه‌مری ــر. باڵی هه‌ولێ
هه‌رێمــی  و  ئه‌مریــكا  دوولایه‌نــه‌ی  به‌پێوه‌ندیــی 
وه‌زیــران  ســه‌رۆك  كه‌چــی  ده‌كــرد،  كوردســتان 
دیســان باســه‌كه‌ی هێنایــه‌وه‌ ســه‌ر یارمه‌تیدانــی 
ئه‌مریــكا بــه ‌كــورد لــه ‌شــه‌ڕی داعشــدا! لــه‌و 
شــه‌ڕه‌دا ئه‌مریــكا پشــتگیریی ئاســمانیی پێشــكه‌ش 
بــه‌ كــورد كــرد. ئه‌مــه‌ ڕاســته‌ و ماڵــی ئاوابــێ! به‌ڵام 
ــه‌ر  ــر له‌ب ــوت ''هه‌ولێ ــۆی نه‌یگ ــا بۆخ ــه‌ر ئۆبام مه‌گ
هێڵــی  ئێمــه‌  بــۆ  ئه‌مریــكا  به‌رژه‌وه‌ندییه‌كانــی 
ســووره‌؟'' پاشــان، مه‌گــه‌ر ئێمــه‌ نه‌ماندەگــوت ''لــه 
ــه‌وه‌  ــه‌ی ئ ــن''؟! ئ ــری دنیــا شــه‌ڕی تێــرۆر ده‌كه‌ی ‌ب
چۆنــه‌ كــه‌ ئێمــه‌ ســه‌نگه‌ری پێشــه‌وه‌ی شــه‌ڕێكمان 
ــه‌ شــه‌ڕی خــۆی  ــا ب ــوو دنی ــردووه‌ كــه‌ هه‌م ــاوا ك ئ
هــه‌زاران  خوێنــی  و،  تۆقیــوه‌  لێــی  و  ده‌زانــێ 
پێشمه‌رگه‌شــمان بــۆ به‌خشــیوه‌، كه‌چــی ئــه‌وه‌ 
ته‌نیــا چاكــه‌ی ئــه‌وان به‌رامبــه‌ر ئێمه‌یــه‌ كــه‌ ده‌بــێ 

هه‌میشــه‌ وه‌بیــر بهێنرێتــه‌وه‌؟! 
مــن پێموایــه‌ بناوانــی مێژوویــی ئه‌م دیسكۆرســی 
كڕووزانه‌وه‌یــه‌ )ئــه‌م دووپاتكردنه‌وه‌یــه‌ی جوامێریــی 
''ئــه‌وان'' و زه‌بوونیــی ''ئێمــه‌''( ده‌چێتــه‌وه‌ ســه‌ر ئه‌و 
هه‌ســتی قوربانیبــوون و غه‌درلێكراویــه‌ی نه‌تــه‌وه‌ی 
ــدی  ــده‌ی پێوه‌ن ــه‌ڵام ئه‌وه‌ن ئێمــه‌ی داگیركــردووه‌. ب
ڕابــردووی  ســه‌ده‌ی  چاره‌كــه‌  ئه‌زموونــی  بــه‌ 
هه‌رێمــی كوردســتانه‌وه‌ هه‌بــێ‌، بــه‌ تێگه‌یشــتنی 
 - هه‌دادانــه‌‌  بــێ  كڕووزانــه‌وه‌  جــۆره‌  ئــه‌م  مــن 
بــه‌ده‌ر لــه‌وه‌ی سیاســییه‌كان چ پاســاوێكی بــۆ 
دیكه‌شــی  گرینگــی  هــۆكاری  ســێ  دێننــه‌وه‌- 
ده‌وڵه‌تــی  پێــش-  زێهنیه‌تێكــی  یه‌كــه‌م  هه‌یــه‌: 
ســه‌ركرده‌كانمان، كــه‌ هێشــتا ''ئێمــه''‌ وه‌ك قــه‌وم 
و كۆمه‌ڵــه ‌كه‌ســێكی لێقه‌ومــاو ده‌نرخێنــێ نــه‌ك 
ــه‌  ــه‌وه‌ ل ــرن''. ئ ــیی مۆدێ ــی سیاس وه‌ك ''یه‌كه‌یه‌ك
كاتێكــدا زۆرجــار بێگانه‌كانیــش‌ ته‌عامولــی خۆیــان‌ 
قه‌واره‌یه‌كــی  ته‌عامولــی  وه‌ك‌  ئێمــه،  له‌گــه‌ڵ 
تــر  سیاســیی  قه‌واره‌یه‌كــی  له‌گــه‌ڵ  سیاســی‌‌ 
ــۆزی  ــی باڵی ــه‌ وته‌كان ــه‌ بڕوان ــۆ وێن ــن )ب ده‌نرخێن
ئه‌مریــكا لــه‌و بۆنه‌یــه‌دا كــه‌ ئامــاژه‌م پێكــرد(. هــۆی 
دووه‌م، خه‌ســڵه‌تی پێشــمۆدێڕنی سیاســییه‌كانی 
لــه‌ ســیاقه‌  ئێمه‌یــه‌ كــه‌ ئه‌وه‌نــده‌ی سیاســه‌ت 
كۆمه‌ڵایه‌تییه‌كه‌یــدا – وه‌ك گۆڕه‌پانــی پیاوه‌تــی- 

لێكــدران  به‌رئه‌نجامــی  وه‌ك  ئه‌وه‌نــده‌  ده‌بینــن، 
ناینرخێنــن.  به‌رژه‌وه‌ندییــه‌كان،  لێكبوونــه‌وه‌ی  و 
ســێیه‌م هــۆش، ده‌شــێ عاده‌تێكــی زمانــی بــێ كــه‌‌ 
ڕه‌نگدانــه‌وه‌ی زیهنیه‌تێكــی كولتووریــی ناوچــه‌ی 
ئێمه‌یــه‌. به‌گوێــره‌ی ئــه‌م عاده‌تــه‌ كولتوورییــه‌ی 
ده‌ربڕیــن، زێده‌ڕۆیــی لــه‌ باســی چاكــه‌ی ئــه‌وی دی 
یــان زێده‌ڕۆیــی لــه‌ خۆچكۆله‌كردنــه‌وه‌دا، دوو ڕووی 
ڕێزمه‌ندانــه‌ن. كۆمه‌ڵایه‌تیــی  ته‌عامولــی  كــۆدی 

بــه‌ڵام دیپلۆماســیی كڕووزانــه‌وه‌ی سیاســییه‌ 
كــورده‌كان ســه‌باره‌ت بــه‌ پێوه‌ندیــی ''ئــه‌وان'' و 
''ئێمــه‌''، شــتێكیش له‌ســه‌ر خۆیــان ده‌رده‌بــڕێ: 
له‌ڕاســتیدا ئــه‌و وێنــه‌ زه‌بوونانــه‌ی كــورد، كــه‌ 
ــته‌ی  ــه‌وه‌وه‌ به‌رجه‌س ــیی كڕووزان ــۆی دیپلۆماس به‌ه
ده‌بــێ، پێــش ئــه‌وه‌ی ڕه‌نگدانــه‌وه‌ی واقعــی كــوردی 
بــێ، ده‌ربــڕی نیــگای نــه‌دركاوی نوێنه‌رانــی كــورده‌ 
ســه‌باره‌ت بــه‌ میلله‌تــی خۆیــان. نیگایــه‌ك كــه‌ 
دووره‌ لــه‌ تێڕوانینــی شــكۆمه‌ندانه‌ بــۆ میللــه‌ت وه‌ك 
ســه‌رچاوه‌ی  ده‌ســته‌جه‌معیی  كه‌ســایه‌تییه‌كی 
كــه‌  نیگایــه‌ك  ڕومــه‌ت.  و  كه‌رامــه‌ت  و  ئیــراده 
له‌یــه‌ك كاتــدا میللــه‌ت، هــه‌م ده‌كاتــه‌ ســەبجێكتی 
خولیاكانــی ئــه‌وان بــۆ ده‌ســه‌ڵات، هــه‌م بــه‌ بابه‌تــی‌ 

كڕووزانه‌وه‌شــیان‌!  دیپلۆماســیه‌تی 
ــی  ــم، باســی عیززه‌ت ــه‌وه‌ی مــن ده‌مــه‌وێ بیڵێ ئ
ــۆی  ــه‌ ت ــه‌وه‌ی ك ــدا. ئ ــه‌ نوێنه‌رایه‌تیكردن نه‌فســه‌ ل
نه‌وعــی، كاتێــك له‌گــه‌ڵ نوێنــه‌ری ''ئــه‌وی دی'' 
ــه‌ری  ــت‌، نوێن ــۆت نی ــه‌ری خ ــا نوێن ــی، ته‌نی ده‌دوێ
كه‌رامــه‌ت و هه‌یبــه‌ت و پرێســتیژی میلله‌تێكیشــیت 
به‌غــدا  بــۆ  حیزبــه‌كان  وه‌فــدی  )ڕاكه‌ڕاكــه‌ی 
بهێننــه‌وه به‌رچــاو‌!(. سیاســه‌تی چــاك، ئه‌فراندنــی 
به‌رژه‌وه‌ندییانــه‌  ئــه‌م  هاوبه‌شــه‌.  به‌رژه‌وه‌ندیــی 
ئه‌گــه‌ر  بكرێــن،  دروســت  ده‌بــێ  نیــن،  ئه‌گــه‌ر 
هــه‌ن، ده‌بــێ بپارێزرێــن و هه‌وڵــی په‌ره‌پێدانیــان 
بدرێــت. ڕێتۆریكــی پاڕانــه‌وه‌ شــێوازی دروســتی 
ــه‌ش  ــی هاوب ــه‌ دروســتبوونی به‌رژه‌وه‌ندی ــه‌ت ب خزم
ــتان، وه‌ك  ــه‌. كوردس ــاوكاری نیی ــی ه و په‌ره‌پێدان
به‌ر‌ژه‌وه‌ندییــه‌كان،  به‌ریه‌ككه‌وتنــی  ناوه‌نــدی 
خاڵــی هه‌ســتیاری پێكهێنانــی هاوســه‌نگییه‌ لــه‌ 
هه‌میشــه‌  كــورد  ســه‌ركرده‌كانی  ناوچه‌كــه‌دا. 
به‌رژه‌وه‌ندیــی  لــه ‌باســی  تــا  هه‌ســتیاربوون‌ 
هاوســه‌نگی  جیهانییه‌كانــدا،  و  ناوچه‌یــی  هێــزه‌ 
و  هه‌ســتیاری  ئــه‌م  ڕابگــرن.  لــه ‌ده‌ربڕینیانــدا 
وێناكردنــی  چۆنیه‌تــی  لــه‌  ده‌بــێ  هاوســه‌نگییه‌ 
ــی  ــان و میلله‌تان ــی خۆم ــوان میلله‌ت ــی نێ پێوه‌ندی

تریشــدا، ڕابگیردرێــت.

ئەوانیــش  و  هەڵدەقوڵــێ  دەوروبــەرەوە 
پــرۆژەی  چەندیــن  لێنەبــێ  ماشــەڵایان 
و  بەدەســتەوەیە  گەورەیــان  بەنــداوی 
چەندیــن ســاڵە هەڕەشــەی بڕینــی ئاومــان 
هەڕەشــەیەش،  ئــەو  ســەرباری  لێدەکــەن، 
ئەگەرچــی بەرژەوەنــدی بازرگانــی گەورەیــان 
بــەردەوام  بــەڵام  لەگــەڵ هەرێمــدا هەیــە، 
بۆردومانــی  جۆراوجــۆر،  بیانــووی  بــە 
ژیانــی  و  دەکــەن  ناوچــە ســنووریەکانمان 
گوندنشــینەکانمان دەخەنــە مەترســییەوە و 
دەســووتێنن. دارســتانەکانمان  و  ڕەزوبــاخ 
 بۆیــە دەرچوونــی یاســایەک لــە پەرلەمــان 
ــاو و  ــی ئ ــوان وەبەرهێنان ــتن و ج ــۆ پاراس ب
ــی  ــاو، بەئەرکێک ــە ئ ــوودوەرگرتن ل ــاش س ب
لەپێشــینەی حکومەتــی هەرێمــی کوردســتان 
ســامانە  ئــەم  کــە  بەجۆرێــک   ، دەزانــم 
و  دابیــن  چاکــی  بــە  هــەم  ســتراتیجیە 

دەرکەوتەکانــی  هــەم  و  بکــرێ  گەرەنتــی 
ئــاو،  دەرەکیەکانــی  ســەرچاوە  بڕینــی 
لــە چنگــی خــراپ  کەمبکەینــەوە و هــەم 
و  بازرگانــان  ســەرمایەدارو  بەکارهێنانــی 
ڕزگار  هەمــووان  بەدەســتی  لەبەفیڕۆدانــی 

بکرێــت.
ئەگــەر هەڵــە نەبــم، چەنــد ســاڵێک پێــش 
ئێســتا پــڕۆژە یاســایەک هەبــوو، بــەڵام وەک 
ــا و  ــی م ــە دەنگ ــە، ن ــای دیک زۆر پڕۆژەیاس

نــە ڕەنگــی.
بودجەیەکــی  تەرخانکردنــی  هەروەهــا 
هــەر  بــە  ـ  بێــت  کەمیــش  بــا  ـ  ســاڵانە 
ڕێگایــەک بێــت، بــۆ تەواوکردنــی بەنــداوەکان 
ــداوی نــوێ، ئەرکێکــی ئــەم  و بنیاتنانــی بەن

حوکمڕانیمانــە.  دەســەڵاتی  قۆناغــەی 
یاســایەکی  لەبەرنەبوونــی  ئەمــڕۆ 
بکاتــە  ئــاو  پاراســتنی  کــە  تێروتەســەل، 

هەمــووان،  بــۆ  نیشــتمانی  خەمێکــی 
ســەرمایەدارەکان  خاوەنــکارو  دەبینیــن 
پــرۆژە  و  کێڵگــە  لەخــاوەن  بەشــێک  و 
کشــتوکاڵیەکانیش، بەشــێوازی جۆراوجــۆر 
و  ســەرزەوی  لەســەرئاوی  مەترســییان 

دروســتکردووە.  ژێــرزەوی 
ــە ســاڵانی پێشــوودا چــۆن  تەماشــاکەن ل
ــی  ــە بەکارهێنان ــرد ل ــری دەک ــەت ڕێگ حکوم
ــەت  ــووری، تەنان ــی س ــری بیرهەڵکەندن ئامێ
بــۆ بــواری کشــتوکاڵیش. دەیــان و بگــرە 
ــەوە  ــەن حکومەت ــە لەلای ــەو ئامێران ســەدان ل
دەســتیان بەســەرداگیرا و لەناوبــران. کەچــی 
دەبینیــن ئێســتا وا جارێکــی دیکە لەســێبەری 
ــاردی و  ــۆرەکان و خەمس ــۆراو ج ــە ج قەیران
لێنەپرســینەوەی دەزگا پەیوەندیدارەکانــدا، 
بیــری  بەهەڵکەندنــی  کــراوە  دەســت 
ئیرتیــوازی لــە زۆربــەی ناوچــەکان، بەبــێ 

ئــەوەی دەزگاکانــی حکومــەت ڕێگرییەکــی 
ــەن. ــێ بک ــددی ل ج

ــارە  ــە ش ــاڵێکە ل ــد س ــە چەن ــۆ نموون  ب
گــەورەکان ـ بەتایبــەت لــە هەولێــرو ســلێمانی 
ـ زۆربــەی بەنزینخانــە ئەهلیــەکان لەتەنیشــت 
خۆیانــەوە بیرێکــی ئیرتیوازیــان لێــداوە و 
قازانجــی  بــۆ  ئوتومبێلیــان  شووشــتنگەی 
زیاتــری خۆیــان دانــاوە، ئەمــە لەکاتێکــدا کــە 
ــەی  ــارە کێش ــەو دوو ش ــەڕەک ل ــن گ چەندی

ــە.  ــان هەی ــی ئاوی کەمی
زووە  هەرچــی  دەکــرێ  چــاوەڕێ  بۆیــە 
ــە  ــش، ب ــراوە مەدەنیەکانی ــەت و ڕێکخ حکوم
ئەرکــی خۆیــان هەڵســن و تــا ئەوکاتــەی کــە 
پەرلەمــان دێتــەوە ســەرحاڵ و یاســایەکی 
ئــاو  پاراســتنی  بــۆ  گونجــاو  و  تۆکمــە 
ــەن و  ــە بک ــەم دیاردان ــری ل دەردەکات، ڕێگ

ســنوورێک بــۆ بەهەدەردانــی دابنێــن.

دیپلۆماسیی كڕووزانه‌وه‌

یاسایەک بۆ پاراستنی ئاو 

 حامد محەممەد عەلی

رێبوار كەریمی
 rebwar.karimi@hotmail.com



19 ژمارە ) 514 ( - دووشەممە 2018/7/23

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

باشــووری  داهاتــووی  بــۆ  هــەواڵ  ســێ 
كوردســتان لە شــەڕی ســووریا و رۆڵی ئێران 
هەڵــا  ئــەو  و  عێــراق  خۆپیشــاندانەكانی  و 
سیاســییەی ئێســتا لە بەغدا دەگوزەرێت، زۆر 
گرنگتــرن بــۆ دیاریكردنــی داهاتــووی وڵاتانی 

ناوچەكە و باشووری كوردستان.
یەكەم:

دەزگای بلومبێرگی ئەمریكی توێژینەوەیەكی 
بڵاوكــردەوە كــە یەكێــك لــە دەرئەنجامەكانی 
ئەوەیــە تاوەكــو ســاڵی 2050 نزیكەی 64%ی 
كارەبــای جیهان لــە ســەرچاوەی وزەی نوێوە 
دێت نەك نەوت و گاز و سەرچاوەكانی ئێستا.

دووەم:
ناوخــۆی  شــەڕێكی  ئاوارەكانــی  ژمــارەی 
وڵاتێكــی ئەفریقی 12 ملیۆنــی تێپەڕاند، ئەمە 
جگــە لە دەیان هەزار كوژراو و بریندار. باســی 

سووریا ناكەم، مەبەستم باشووری سوودانە.
سێیەم:

بۆ یەكەمین جار دوای 29 ســاڵ، ســەرۆكی 
چیــن ســەردانی كۆمەڵێــك وڵاتــی رۆژهەڵاتی 
ناوەڕاســت دەكات و چوار وڵات زۆر بە گەرمی 

بەخێرهاتنی دەكەن.
ئــەم هەواڵانــە ئامــاژەن بــۆ دیاردەیەكــی 
لــە دەوروپشــتمان و جیهــان  گەورەتــر كــە 

عەبدولڕەحمان قاســملوو، ســكرتێری حیزبی 
دێموكراتی كوردســتانی ئێــران )حدكا(، كە 29 
ســاڵ لەمەوبەر تیرۆر كرا، بە دروســتی شــیاوی 
ستایشــە بۆ ئەو رۆڵەی لە پێشڤەچوونی پرسی 
كورد هەیبوو، بەڵام تاكڕەوی و نەســازانی لەگەڵ 
ركابــەر و ڕەخنەگرانی، خەســارێكی گەورەی بە 

كوردایەتی لە ئێران گەیاند. 
"قاســملوو مامۆســتای مــن بوو. ئەو ریشــە 
مێژوویــی و كولتوورییەكانــی كــوردی فێر كردم 
... لە راســتیدا من بە هۆی قاسملوو وەك كورد 
لە دایك بوومەوە"، ئەوە وتەی فریدریك تیســۆ، 
یەكەم كونسوڵی فەرانسەیە لە هەرێمی كوردستان 
كە لە كتێبی بیۆگرافی خۆیدا باســی قاســملوو 

دەكات. 
تیســۆ یەكێك لــەو ژمــارە زۆرە لە خەڵكانی 

ئەوروپییە كە بەهۆی قاسملووەوە ئاشنای پرسی 
كــورد بــوو. ئــەو كاریگەرترین رێبــەری كوردی 
ئێرانــە لــە دوای شۆڕشــی 1979. رۆڵی ئەو لە 
بەنێونەتەوەییكردنی پرســی كــورد و خەبات بۆ 
چارەســەری سیاســی ئــەو پرســە لە ســاڵانی 
هەشــتای ســەدەی رابــردوودا پڕبایەخــە. رۆڵی 
ئەوەنــدە پڕبایــەخ بوو كە بووە هــۆی ئەوەی لە 
13ی تەمــووزی 1989 لە ڤییەنا لە كاتی وتووێژ 
لەگەڵ نوێنەرانی كۆماری ئیسلامی تیرۆر بكرێ. 

 قازی محمەممەد، سەرۆك كۆماری كوردستان 
لە ســاڵی 1946 لە مەهاباد، سەرچاوەی ئیلهام 
بــووە بۆ قاســملوو. ئەو قــازی محمەممەدی بە 
گوڵێك لەنێو بیابان وەســف كرد بەهۆی ئەوەی 
قازی خوێندەوار، چاونەترس و خۆنەویست بوو. 
قاســملووش زۆر لــە تایبەتمەندییەكانــی قــازی 

ئامۆژگارییەكی قەتەر و 
ئوردن و ئیمارات بۆ كورد

قاسملوو، گوڵێك بوو 
بە دڕكەوە

روودەدەن. راســتە ئێمــەی كــورد ئەكتەرێكی 
بچووكیــن لەم یاریــە نێودەوڵەتیە گەورەیەدا، 
بــەڵام ئەگەر لە وێنــە گەورەكە تێبگەین، ئەوا 
لەوانەیە چانســمان زیاتــر بێت لەوەی دووبارە 
نەبینــەوە قوربانیــی گۆڕانكاریــە گەورەكانی 

سیاسەت و ئابووریی نێودەوڵەتی.
نــەوت نەك هەر نرخــی دادەبەزێت، بەڵكو 
بەگوێــرەی راوێژكارێكــی ســكرتێری گشــتیی 
نەتەوەیەكگرتــووەكان، چاوەڕوان دەكرێت زۆر 
زۆر تاوەكــو 10 ســاڵی دیكــە وەك كاڵایەكی 
ســتراتیژی بمێنێتــەوە. ئــەو توێژینەوەیــەی 

بلومبێرگ كە لە هەواڵی 
یەكەم باسمكرد، چیرۆكێكی خەیاڵی نییە. 
زیاتــر لــە نیوەی جیهــان لە جیاتــی نەوت و 
گاز و ســەرچاوەی تەقلیدیی دیكە، وزەی خۆر 
و ئــاو و بــا بەكاردێنن. ســاڵی 2050 كۆتایی 
پرۆســەی بێبەهابوونی نەوتە، بەڵام پرۆسەكە 

لە ئێستاوە زۆر بەخێرایی دەستیپێكردووە.
پێویســت ناكات من لێرە باسی ئەوە بكەم 
كــە چەندێك هەمــوو نەتەوەكانــی رۆژهەڵاتی 
ناوەڕاســت )جگە لە توركیا و ئیســرائیل( بۆ 
بژێــوی ژیانیان پێویســتیان بــە نەوتە، بەڵام 
نەوت تەنیا پارەی بــۆ نەهێناوین، بەڵكو وای 

كردووە كە ئەمریكا 
و رووسیا و وڵاتی دەستڕۆیشتووی دیكەش 
گرنگی بە ناوچەكە بدەن. راســتە وجودی ئەم 
هێزانــە لە ناوچەكە زۆر نەهامەتی و ماڵوێرانی 

لەگەڵ خۆی هێناوە، بەڵام لە هەمان كاتیشــدا 
دەرفەتــی زۆری دروســتكردووە و وای كردووە 
لانیكەم جیهان بەتەواوی ناوچەكە و كێشەكانی 
لەبیر نەكەن. لەوانەیە ئێســتا بپرسیت ئێمە چ 
ســوودمان لە جیهــان بینیوە و لەمــە خراپتر 

چیمان بەسەردێت؟
لێرەدا من بە هەواڵی دووەم وەڵام دەدەمەوە 
كە دەربارەی باشــووری ســوودانە. لە ســاڵی 
2013 وە بەهۆی كێشەیەكی سیاسی لە نێوان 
ســەرۆك و جێگرەكەی، ئــەو وڵاتە وەكو لیبیا 
و ســووریا تووشی شــەڕی ناوخۆ بووە. زیاتر 
لــە 12 ملیۆن ئــاوارە و دەیان هــەزار كوژراو 
و بریندار. نەوتیشــیان هەیە، بــەڵام قەبارەی 
هەناردەی نەوتیان ئەوەندە نییە كە ئەمریكا و 
رووسیا و زلهێزەكانی دیكە بێنێتە سەر خەت. 
دەرئەنجامەكــەی ئەوەیــە كە نــەك هەر تۆی 

خوێنەری كورد، بەڵكو لێرە 
لــە ئەمریكا و لە زۆربەی وڵاتانی جیهانیش 
كــەم كەس ئــاگادارە لەوەی شــەڕێكی ناوخۆ 
هەیە لە جێگایەك بەناوی باشووری سوودان.

بێ نــەوت ئێمە نەك هــەژار دەبین، بەڵكو 
كۆمەڵــگای  ســەرنجی  كارەساتەكانیشــمان 
نێودەوڵەتــی راناكێشــێ. ئــەو ئاژاوەیــەی لە 
2011 وە لــە ناوچەكــە دەیبینین، یەكێكە لە 
دەركەوتەكانــی ئــەو گۆڕانكارییە. نەوت و گاز 
لــە كاڵایەكی ســتراتیژییەوە بــەرەو كاڵایەكی 

ئابووریی ئاسایی دەڕوات.

و  هــەر گۆڕانكارییەكــی سیاســی  باســی 
ســەربازیی ئــەم 10 ســاڵەی رابــردووم بــۆ 
بكــە لە ناوچەكــە، دەتوانم بیبەســتمەوە بەو 
دەركەوتەیــەوە، جــا لە كەمبوونــەوەی رۆڵی 
ئەمریكاوە بیگرە تا هاتنی رووسیا بۆ ناوچەكە 

و شەڕی بە وەكالەتی سعودیە و ئێران.
بەڵام هێشتا هیوا هەیە كە وڵاتانی رۆژهەڵاتی 
ناوەڕاســت لە لێكەوتە خراپەكانی ئەو دیاردە 
جیهانیە خۆیان بەدوور بگرن. لێرەدا دێمە سەر 
هەواڵی سێیەم. بۆ یەكەمین جار لە ماوەی 29 
ساڵی رابردوودا كەسی یەكەمی چین سەردانی 
وڵاتانی كەنــداوی عەرەبی و ناوچەكە دەكات. 
چین بە ملیاران دۆلارەوە هاتووەتە ناوچەكە و 
بەدوای دەرفەتدا دەگــەڕێ. بەڵام چوار وڵاتی 
ناوچەكــە لە هەمووان زیاتر كراوەترن بۆ چین 
و ئامــادەن جگە لە ئەمریكا و رووســیا )دوو 
هێــزی تەقلیدیی ناوچەكە بــۆ هاوپەیمانێتی( 
وڵاتەكانیــان بكەنە دەرفەت بــۆ چین و هێزی 
نێودەوڵەتیــی دیكــەش. ئەوانیــش ئیمارات و 

ئوردن و قەتەر و ئێرانن.
ئێران بەهــۆی گەڕانەوەی ســزا توندەكانی 
ئەمریكا ناچارە وەكو جاران روو لە چین بكاتەوە 
و لــە زیرەكییــەوە نییە. بەڵام شــاعەبدوڵڵای 
ئــوردن و ئال نەهیانی ئیمارات و ئال ســانیی 
قەتەر لە زیرەكیەوەیە. من دەرفەتی گفتوگۆی 
زۆرم هەبــووە لەگەڵ دیپلۆماتكار و كەســانی 
حكومیــی هەرســێ وڵاتەكــە. بەشــێوەیەكی 

گشــتی ئــەو بۆچوونەیــان هەیــە كــە كلیلی 
ســەقامگیری و خۆشگوزەرانییان لە داهاتوودا 
بریتیــە لــەوەی وڵاتەكانیان بكەنــە دەرفەتی 
ئابووری و ســەربازی و تەنانەت سیخوڕیش بۆ 
نــەك هەر ئەمریكا و وڵاتانی رۆژئاوایی، بەڵكو 
هــەر هێزێكی دیكــەی نێودەوڵەتــی. ئەمەش 

تەنها دەربارەی وەبەرهێنانی ئابووری نییە.
ئەمــە زیاتــر تێگەیشــتنێكی مێژووییــە بۆ 
ســامانێكی دیكــەی رۆژهەڵاتی ناوەڕاســت كە 
بەهــۆی نەوتــەوە لەبیرمــان كــردووە. بــەڵام 
نەوەكانی بەنی هاشــم لە ئوردن و ئالنەهیانی 
ئیمارات و ئالسانیی قەتەر لە بیریان نەچووە. 
ئەویش پێگەی جوگرافیمانە. پێویســت ناكات 
من بە شــانوباڵی گرنگیــی پێگەی جوگرافیای 
رۆژهەڵاتی ناوەڕاستدا هەڵبدەم. یەك نموونەی 
وڵاتێكــی كــەم نەوتتــان بــۆ دەهێنمــەوە كە 
دەرەوەی،  سیاســەتی  خراپیــی  ســەرەڕای 
بــەڵام هەر گرنگــە و خۆی كردووە بە دەرفەت 
بــۆ رووســیا و ئەمریــكا و چینیــش، ئەویش 

توركیایە.
لەگــەڵ كەمبوونــەوەی بەهای نــەوت وەكو 
كاڵایەكــی ســتراتیژی، ئــەو وڵاتانــەی بەهای 
پێگەی جوگرافییــان دەزانن و خۆیان دەكەنە 
دەرفــەت بۆ هەمــوو لایەك، وەكو باشــووری 
ســوودانیان لێ نایەت. ئەوانەی دیكە لە دوای 
نــەوت نەك هەر هەژار دەكەون، بەڵكو جیهان 

لەبیریشیان دەكات.

تێدابوو، لەباری هزری و سیاســییەوە لە هاوڕێ 
و ڕكابەرەكانی هاوچەرخی لەسەرتر بوو، كەوایە 
دەكرێ ئەویش بە گوڵێك لەنێو بیابان وەســف 

بكرێ، بەڵام قاسملوو گوڵێك بوو بە دڕكەوە. 
ئاخــر لە هەڵســوكەوت لەگــەڵ ڕەخنەگران 
و ڕكابەرەكانــی دێموكراتیــك نەبــوو، ئاســتی 
پێكەوەسازانی كەم بوو. لە دوای شۆڕشی 1979، 
هەژموونی حیزبی دێموكرات بەهۆی سەر‌هەڵدانی 
كۆمەڵە كەوتبووە ژێر پرسیار. كۆمەڵە حیزبێك 
بــوو تازە ســەریهەڵدابوو، پێگــەی جەماوەریی 
بەهێزتــری لەنێو توێژی گەنجانــی خوێندەواردا 
هەبوو. رێبەرانی گەنج و ماركسیســتی كۆمەڵە، 
بەهۆی لێكدانەوەیەكی فیكریی نادروست حیزبی 
دێموكراتیان بە حیزبێكی بۆرژوازی و دواكەوتوو 
دەزانی و پەرەیان بەو برۆكەیە دا كە شەڕكردن 
لەگــەڵ دێموكرات هێنــدەی شــەڕكردن لەگەڵ 

كۆماری ئیسلامی گرنگە ئەگەر زیاتر نەبێ. 
ســاڵی 1984 كێشــەكانی نێــوان كۆمەڵە و 
دێموكرات تەقییەوە و شــەڕێكی نێوخۆیی سێ 
ســاڵەی لێكەوتــەوە كە تێیدا ســەدان كەس لە 
هــەردوولا كــوژران. ئەو شــەڕە بەشــێوەیەكی 
بەرفراوان كوردایەتی لەنێو كوردستانی رۆژهەڵات 
خەوشدار كرد. هەوڵە سەرەتاییەكان بۆ ئاشتی 
لەنێوان ئەو دوو حیزبە بێ سوود بوون، بەشێكی 
بەهــۆی ئــەوەی دێموكرات مەرجــی بۆ كۆمەڵە 
دانابوو كە دەبێ ئەوان دێموكرات وەك حیزبێكی 
شۆڕشــگێڕ پێناسە بكەن. لە ساڵەكانی شەڕ و 
دوای شەڕدا، دەقێك یا وتارێك لە قاسموو نییە 
كــە ئەو شــەڕە مەحكوم بكا و بــۆ هاتنەئارای 

ئاشتی لەگەڵ كۆمەڵە هەوڵ بدات. 
لە كۆنگرەی 6ی حیزبی دێموكرات لە ساڵی 

1984، قاسملوو "سۆسیالیزمی دێموكراتیك" ی 
كردە بەشێك لە پرۆگرامی حیزبی دێموكرات. ئەو 
هەوڵیدا دێموكراسی لەگەڵ بنەماكانی سۆسیالیزم 
تێكهەڵكێــش بكا و دیكتاتۆریی پرۆلتاریا و هەر 
چەشــنە لە دیكتاتۆرییەتێــك مەحكووم بكات. 
ئەگەرچی هەر لەبەرەی دژی سەرمایەداری ماوە، 
قاســملوو لەڕێگەی "سۆسیالیزمی دێموكراتیك" 
هەوڵیــدا حیزبەكــەی لەباری هزری و سیاســی 
لە حیزبە ماركسیســتەكانی دیكە جیا بكاتەوە، 
بەتایبەت لە حیزبی تــودە كە هێندێك نفووزی 
لەنێــو كوردســتاندا هەبوو. لــە خولی یەكەمی 
دەنگدانــدا، سۆســیالیزمی دێموكراتیك دەنگی 
نەهێنا. لە خولی دووهەم، ئەو بیرۆكەیە پەسەند 
كــرا زۆرتــر بەهــۆی ئــەوەی دكتۆر قاســملوو 
هەڕەشــەی دەكرد كە ئەگەر پەســەند نەكرێ، 
ســكرتێری نــاكات. زۆربەی ئەوانــەی دەنگیان 
بــۆ ئەو بیرۆكەیە دا، تەنیا بەخاتری قاســملوو 
دەنگیان دا. واتە تێگەیشــتنێكی گشتی لەسەر 
ئەو پرۆگرامە و بەسوودبوونی لەنێو ئەندامەكانی 
حــدكادا نەبــوو. دوای كۆنگــرە، ئەوانەی دژی 
سۆســیالیزمی دێموكراتیك بوون، ناچار دەكران 
بەڵێــن بــدەن و واژۆی بكــەن كــە پابەندن بەو 
بیرۆكەیــە. ئەوانەی ناڕازی بــوون یان دەركران، 
یان خۆیان ریزەكانی ئەو حیزبەیان جێهێشت. 

سۆسیالیزمی دێموكراتیك ئێستاش بەشێك 
لە پرۆگرامی حدكایە، بەڵام ئەوان چیدی دژایەتی 

سەرمایەداری ناكەن. 
دوای مردنی خومەینی، كۆماری ئیســامیی 
ئێران لە رێگەی یەكێك لە حیزبەكانی باشووری 
كوردســتانەوە پێوەنــدی بە قاســملوو دەگرن 
بــۆ وتووێژ. لــە دەوری ســێیەمی وتووێژەكاندا 

لــە 13ی تەمووزی 1989 لە ڤییەنا، قاســملوو 
تیرۆر كرا. لە یەكەم لێدواندا كە لەسەر تیرۆری 
قاســملوو لە رادیــۆی "دەنگی كوردســتان" ی 
ئــەو حیزبــەوە بڵاو كراوە، هیــچ ئاماژەیەك بە 
ئەنجامدانی وتووێــژ نەكرا، لەبەر ئەوەی حیزب 
ئاگاداری بەڕێوەچوونی نەبوو. قاســملوو كە لە 
ســاڵی 1971 تــا 1989 كۆنترۆڵی سیاســەتی 
نێوخۆیی و دەرەكی حیزبی دێموكراتی كردبوو، 
كولتوورێك لە حوكمی تاكەكەسی لەنێو حیزبدا 

پەرەپێدابوو. 
لــە كۆنگرەی هەشــت، قاســملوو لــە كاری 
چەنــد ئەندامێكــی رێبــەری حیزبەكــەی رازی 
نەبــوو، هــەر بۆیە لیســتێكی پێشــنیار كرد و 
لیســتەكە بەبــێ ڕكابەر دەنگی هێنــا. هەر لە 
دوای كۆنگــرە، ئەندامانی ناڕازی جیابوونەوە و 
حیزبی دێموكراتی كوردستان ئێران-رێبەرایەتی 
شۆڕشــگێڕ- یان دامەزراند. قاسملوو هەر جۆرە 
پێوەندییــەك، تەنانــەت پێوەندیی كۆمەڵایەتی 
لەگــەڵ رێبەرایەتــی شۆڕشــگێڕ قەدەغە كرد. 
ئەندامانــی حدكا رووبــەڕووی ســزا دەبوونەوە 
ئەگــەر ســەردانی هــاوڕێ و خزمەكانیان كردبا 
لە رێبەرایەتی شۆڕشگێڕ. تەنانەت كار گەیشتە 
ئــەوە كــە ژمارەیەك پێشــمەرگەی رێبەرایەتی 
شۆڕشــگێڕ بەدەســتی پێشــمەرگەكانی حدكا 

كوژران. 
ئەو كولتووری نەسازان و تەحەمولنەكردنە لە 
ساڵی 2006 دووپات بووەوە كاتێك لە كۆنگرەی 
13 جارێكی دیكە ژمارەیەك كادر و پێشمەرگە 
لــە حــدكا جیابوونــەوە و حیزبــی دێموكراتی 
كوردستان )حدك( یان دامەزراند. دیسان هەمان 
سیاسەتی رابردوو دووبارە كرایەوە، بەڵام ئەمجار 

بەهۆی پێشمەرگەكانی باشــووری كوردستان، 
هیچ پێشمەرگەیەك لە حدك نەكوژرا. 

قاسملوو بەوە ناسراوە كە لە سیاسەتكردندا 
كەسێكی ڕیالیست بووە. داڕێژەر و بەڕێوەبەری 
دیپلۆماســی حدكا، قاســملوو بوو. ســەنتەری 
دیپلۆماسی قاســملوو، ئەوروپا بوو، بەتایبەتی 
فەرانســە. بەڵام لە ناوچەكە پشتیوانی ماددی 
و لۆجســتیكی بەرفراوانیان لە ســەدام حوسێن 
وەردەگرت چونكە كۆماری ئیســامیی شــیعە، 
دوژمنێكی هاوبەشی ئەوان و سەدام بوو. حدكا 
لە سەردەمی قاسملوو و ساڵانێك دوای ئەویش 
دروشــمێكی لــە رۆژنامەكەیدا بڵاودەكــردەوە: 
"بــەرەو پێكهێنانی بەرەیەكی دێموكراتیك دژی 

ئیمپریالیزم".
 وەرگرتنی یارمەتی لە ســەدام ئاسایی بوو، 
بەڵام پێوەندی و وەرگرتنی یارمەتی لە ئەمریكا 
بڤە بــوو. بیرۆكەی دژایەتیكردنــی ئەمریكا بۆ 
كەمینەیەكــی بچووكــی كوردی ئێــران هەر لە 
سەرەتاوە نالۆژیكی بوو. ئەندامانی حدكا ئێستا 
دەڵێــن كە دكتــۆر قاســملوو دوو هەفتە پێش 
تیرۆرەكەی دەیویست سەردانی ئەمریكا بكات، 
بەڵام ئەو پرســیارە هەر لەجێی خۆیدایە كە بۆ 
قاســملوو هەوڵی بەئەقڵانیكردنی دیپلۆماســی 
حدكا و پێوەندی لەگەڵ ئەمریكای نەدا لە هەموو 
ساڵەكانی دەیەی هەشتای سەدەی رابردوودا؟ 

بەهــۆی ئەوەی قاســملوو ســەرنەكەوت لە 
بنیاتنان و بەدامەزراوەیی كردنی كولتوورێك لە 
كاركردن و ركابەریی دێموكراتیك لە نێو حدكا، 
ئێستاش ئەو حیزبە بەدەست كێشەی نێوخۆیی 
لەســەر پۆســتە حیزبییەكان و نەبوونی هێزی 

مرۆیی بەهێز، دەناڵێنێ.

رێبوار كەریم وەلی
 rebwar@rudaw.net

مەدرەســەی ئیرهابی فكری لە ســلێمانی 
لە گیانەڵادایە، وەك دووپشــكێك كە ئاگرت 

لــە دەورە كردبێتــەوە وا خەریكــە ئێســتا 
بەخۆیــەوە دەدات. پتــر لــە نیو ســەدەیە 

رەنگبــێ نەوشــیروان مســتەفا قــەت بــە 
قەناعەتــی تــەواوەوە بەشــێك نەبووبێت لەم 
مەدرەســەیە، لانیكەم لەم رووەوە مێژووی ئەو 
لە هی تاڵەبانی و برایم ئەحمەد ناچێ. تاڵەبانی 
رێگەی گەیشــتن بە دەســەڵاتی بۆ نەوشیروان 

مستەفا خۆش كرد و، ئەویش لەگەڵ هاوڕێكانی 
مێژووی ئەو دوو بنەماڵە تێكهەڵكێشەیان سپی 
كردەوە. بەڵام ژمارەی نەگۆڕ، سەرباری هەموو 
ناكۆكییــە ناوخۆییەكان، ئەوە بوو كە پارتی و 
ماڵباتــی بارزانــی بە شــەیتان بكرێن. ئەوەش 

ئــەم قوتابخانەیە لەژێر ناوی بزووتنەوەی 
ئەڵتەرناتیڤ خەریكــی هەڵگرتنی بەردی 
گــەورە گەورەیــە و هەمــوو جارێكیــش 
لەبــن ئــەو بــارەدا پشــتی چەماوەتەوە. 
برایم ئەحمــەد زیرەكانە جەلالیزمی كردە 
واجیهــەی ئــەو جــۆرە بیركردنەوەیە، تا 
ئەگــەر بزووتنەوەكــە بەســەر ماڵباتــی 
بارزانیدا سەركەوت، بتوانێ بە ئارگۆمێنتی 
شــارچیەتی بەرتەرەفی بكات و ئەگەریش 
شــكا، ئەوە هەمیشــە رێگەیەك هەبێ بۆ 
گەڕانــەوە بۆ لای ماڵی بارزان. لەوەشــدا 
هەمیشــە بژارەی دووەم راست دەرچووە. 
مێــژووی ئەو بزووتنەوەیە گەواهیدەرە كە 
دوای هەر پەرچەكردارێكی شكستخواردوو، 
لە كۆتاییــدا پەنایان بردووەتەوە بەر ئەو 
بنەماڵەیــەی وەك دێوەزمــە لای خەڵــك 

وێنایان كردبوون.
جــۆرە  ئــەو  ســەرەكیی  گرفتــی 
بیركردنەوەیــە ئــەوە بوو كــە نەیانتوانی 
مێــژووی پارتی و بارزانی وا رەش بكەن، 
خۆیان ببنە تاكــە ئومێدی دەربازبوون و 
ئایندەیەكی وا گەش وێنا بكەن كە لانیكەم 
جیلی نوێ بڕوایان پێ بكەن )ســەرباری 
ئەوەی كە لە سەرەتادا هەموو رێگاكانیان، 
فیزیكیشــەوە  تیــرۆری  بــە  تەنانــەت 
تاقیكردەوە(. بۆیە بزووتنەوەكە سەرباری 
هەموو ئەو ئامرازانەی كە لەبەردەســتیدا 
بــوو، نەیتوانــی وەڵامدەرەوەی خواســتە 
راستەقینەكانی تاكی كورد بێت. بەردەوام 
پارچەپارچەبوونــدا  و  هەڵوەریــن  لــە 
بــووە، لــە قەیــران و گێــژاوی ئینتیمادا 
خولاوەتــەوە. ئێســتا رەنگبــێ كاســەی 

ســەبری خەڵكــی ســلێمانی، گەرمیــان، 
هەڵەبجە و راپەڕین )بە كەركووكیشەوە( 
پــڕ بووبێت، بەڵام هێشــتا لێــی نەڕژاوە، 
چونكــە خەڵكەكــە مانــدووە، بــەڵام بە 
دڵنیاییەوە دوای پشوویەك چیتر ناتوانێ 
بەرگــەی ئەو چەواشــەكاری و گەوجاندنە 
بگرێــت. خۆدزینــەوە لە بەرپرســیارێتی 
بەرامبــەر خەڵــك و خۆتەعریفكردنیــان 
بــە پێوەرەكانی دژایەتی و دۆســتایەتیی 
پارتی و ماڵباتی بارزانی روون و ئاشكرایە 
و، لەوە زیاتر ناتوانن كڵاو لەسەری خەڵك 
بنێن. ســلێمانی بۆ دەربازبوون لەو دۆخە 
پێویســتی بە پاشــكۆبوونی پارتی نییە، 
بەقەدەر ئەوەی پێویستی بە شەهامەتێكە 
كە رێگر بێت لەو كارەســاتانەی بەردەوام 

ئەو مەدرەسەیە بەرەوڕوویان دەكاتەوە.

تەنها بریتــی نەبوو لە ململانێیەكی ناوخۆیی 
و بگرە بە شێوەیەكی سیستەماتیك ناتۆرەی 
غەیــرە دینــی و تەنانەت یەهودیبوونیشــیان 

درایە پاڵ.
لەم ساڵانەی دواییدا، نەوشیروان مستەفا 
تاكە ئومێدی ریشەكێشــكردنی مەدرەســەی 
برایــم ئەحمــەد بوو، بــەڵام لە دەســتپێكی 
درووســتكردنی نەواتی بزووتنــەوەی گۆڕاندا 
)كــە لــە بنەڕەتــدا دژی مەدرەســەی برایم 
ئەحمــەد و جەلالیــزم بــوو( ئاوێكــی وایان 
پــێ رشــت كــە دوایــی خۆیشــی نەیتوانی 
پێی تێ بنێتەوە. نەوشــیروان مستەفا دژی 

پارتــی نەبوو، بگرە دژی كاركرد و تەعریفی 
حاڵــی پارتــی بــوو، بــەڵام دەوروبەرەكەی 
ئەوەندە زێدەڕۆییــان كرد كە لەگەڵ یەكێك 
لــە دۆســتە نزیكەكانی )بارزانــی( وەك ئاو 
و ئاگریــان لێبێت. نەوشــیروان مســتەفا لە 
ماوەی هەشــت ســاڵدا توانی دووجار پشتی 
بنەماڵــەی برایم ئەحمەد و تاڵەبانی لە ئەرز 
بــدات و ببێتە شــەریكی رەهای دەســەڵاتی 
كوردســتان، بــەڵام ئەویش رووبــەڕووی ئەو 
ئیرهابــە فكرییە بووەوە كــە رۆژانێك خۆی 
تێیــدا بەكارهێنرابــوو. ئەمــڕۆ بــارودۆخ بە 
شــێوەیەكە كــە پارتیــی شــەیتانی دوێنێ، 

فریشــتەی ئەمڕۆیە، بەڵام كــەس جورئەتی 
گوتنی ئەوەی نییە. ئەڵبەتە پارتی فریشــتە 
نییــە، بەڵام ئەو شــەیتانەش نییە كە ئەوان 
لــە زەینی خەڵكدا دروســتیان كردووە. بۆیە 
ئەمــڕۆ لــە هەمــوو كاتێــك زیاتر پێویســت 
دەكات پارتــی پێداگربێــت لەســەر رۆڵــی 
ونكراوی خۆی لەو زۆنەدا )كە لەو غەدرەدا، 
پشــكی شــێر بەر خــۆی دەكــەوێ، چونكە 
واقیعێكی سەپاوی قەبوڵ كردووە( و كار بۆ 
گێڕانــەوەی هەیمەنەی مێژوویی خۆی بكات. 
پارتییەكی لاواز لە ســلێمانی هەر شەیتانە، 

ئەگەر لە هەولێر فریشتەش بێت.

لە رانیە بــە كابرایەكیان گوتبوو وەرە 
ببــە بە پێشــمەرگە، كابــرا گوتبووی من 
بــە شــێوەیەكی دیكــە خەبــات دەكەم. 
گوتبوویــان چــۆن؟ گوتبــووی ئەوەنــدە 
برنجــی بایەعــی دەخۆم تــا ئیفلاس بەو 
ســەددامە دەكەم! كابــرا ئەوەندە برنجی 

خوارد تا جەڵتە لێی دا.
كابــرا گڵــۆپ، وایــەر و ســێركت بەو 
خەڵكە دەفرۆشــێ كە خۆی كارەبایان لێ 
دەدزێ، گۆرانی بۆ شارێك و نیشتیمانێك 
دەڵێ كە چراكانیان دەكوژێنێتەوە، هێندە 
ئــاو بە فیڕۆ دەدا كــە تامی حەماقەت لە 
ســەردەمی كۆلێراكــەی ماركیزیــان پــێ 
بچێــژێ و ئاوی زێرابیان دەرخوارد بدات. 

ئینجا دەڵێ "ئاوا دەیگۆڕم"!
بــەڵام  ناڕووخــێ،  بــەوە  حكومــەت 
رووی ئــەو حكومەتــە رەش بێــت كە تا 
ئێســتا ئەوەندە پارەی ئاو و كارەبای لێ 
نەستاندووی دووكانەكەشتی بۆ بفرۆشی. 
خۆزگە بەهرۆز فەرەیدوون لە بەرنامەكەدا 
ئــەو بەشــە لــە قسەكانیشــتی دانابایــە 
كە باســی تۆپینی كەرەدێــزە و زەرەری 
ساحێبەكەی دەكەی! منیش لە ئێستاوەڕا 
ســێركتی بیرەوەریم لەگەڵ گۆرانییەكانت 
دەكوژێنمــەوە، جــا لەمــەودوا بــۆ كوێی 

دەڵێی بیڵێ.

كەری دێزە!

پارتی، لە شەیتانەوە بۆ فریشتە!

هەباسە لە سلێمانی 
چ باسە؟

ئەحمەد یوسف حەمزە

مەجید نیزامەدین گلی 
بەرپرسی نووسینگەی تۆڕی میدیایی رووداوە لە نەتەوەیەكگرتووەكان

